
ᐊᐃᑉᐹᓂᒃ ᑲᑎᒪᓂᖅ ᐱᖓᓲᔪᖅᑐᖓᓐᓂᒃ ᒪᓕᒐᓕᐅᖅᑏᑦ 
 

 

 

ᒪᓕᒐᓕᐅᖅᑏᑦ ᑲᑎᒪᐅᑎᒥᓂᖏᑦ  
 

ᑎᑎᕋᐅᑕᐅᒋᐊᓐᖓᖅᑐᑦ 
 

ᐅᓪᓗᖅ 45 

ᐃᖃᓗᐃᑦ 
 

 

ᐅᖃᖅᑎ: ᐊᖓᔪᖅᑳᖅ ᑑᓂ ᐋᖁᐊᖅ, ᒪᓕᒐᓕᐅᖅᑎ 



 

 

 

 

ᓄᓇᕗᑦ ᒪᓕᒐᓕᐅᕐᕕᖓ 
 

ᐅᖃᖅᑎ 

ᐊᖓᔪᖅᑳᖅ ᑑᓂ ᐋᖁᐊᖅ 

(ᐅᖅᓱᖅᑑᖅ) 
 

ᐊᐅᓚᑦᑎᔩᑦ 

ᐊᓪᓚᑦᑎ 

ᔮᓐ ᑯᐊᒃ 
 

ᐊᓪᓚᑦᑎᐅᑉ ᐃᑲᔪᖅᑎᐊ 

ᓯᑏᕙᓐ ᐃᓄᒃᓱᒃ 

ᒪᓕᒐᓕᕆᔨ 

ᒪᐃᑯᓪ ᓵᓐᑐᓗ 

ᐃᖅᓱᖅᑎ 

ᒥᓯᐊᓪ ᐋᓪᐳᑦ 

ᑲᑎᒪᐅᑎᓂᒃ ᐋᖅᑭᒃᓱᐃᔩᑦ 

ᐃᓐᓂᕐᕕᒃ ᐃᑲᔪᖅᑏᑦ 

ᑎᑎᖅᑲᒃᑯᕕᒃ 1200 

ᐃᖃᓗᐃᑦ, ᓄᓇᕗᑦ X0A 0H0 

ᐅᖄᓚᐅᑖ (867) 975-5000 ᓱᒃᑲᕈᑖ (867) 975-5190 ᐊᑭᖃᓐᖏᑦᑐᖅ (877) 334-7266 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ 

(ᖁᑦᑎᑦᑐᖅ) 

ᒥᓂᔅᑕ ᐱᕙᓪᓕᐊᔪᓕᕆᓂᕐᒧᑦ 

ᐃᖏᕐᕋᔪᓕᕆᓂᕐᒧᓪᓗ; ᒥᓂᔅᑕ 

ᒪᓕᒐᓕᕆᓂᕐᒧᑦ; ᒥᓂᔅᑕ ᑲᒪᒋᔭᖃᖅᑐᖅ 

ᐃᖅᑲᓇᐃᔭᖅᑐᓕᕆᓂᕐᒥᒃ 
 

ᓯᕗᓕᖅᑎ ᐸᐅᓗᓯ ᐊᕿᐊᕈᖅ 

(ᐃᖃᓗᐃᑦ-ᓂᐊᖁᓐᖒ) 

ᓯᕗᓕᖅᑎ; ᒥᓂᔅᑕ ᖁᑦᑎᓐᓂᖅᐹᑦ 

ᑲᑎᒪᔨᖏᓐᓄᑦ ᐊᒻᒪᓗ 

ᒐᕙᒪᐅᖃᑎᒌᑦᑐᓕᕆᓂᕐᒧᑦ; 

ᒥᓂᔅᑕ ᑲᒪᒋᔭᖃᖅᑐᖅ 

ᓄᓇᑖᖅᐸᓕᐊᔪᓕᕆᓂᕐᒥᒃ; ᒥᓂᔅᑕ 

ᑲᒪᒋᔭᖃᖅᑐᖅ 

ᓄᓇᖃᖅᑳᖅᓯᒪᔪᓕᕆᓂᕐᒥᒃ; 

ᒥᓂᔅᑕ ᑲᒪᒋᔭᖃᖅᑐᖅ ᖁᓪᓕᖅ 

ᐆᒻᒪᖅᑯᑎᓕᕆᔨᒃᑯᓐᓂᑦ 
 

ᐹᐱ ᐊᓇᕕᓗᒃ 

(ᖁᕐᓗᖅᑑᖅ) 
 

ᐱᑦᓯᐅᓛᖅ ᐳᕉᔅᑐ 

(ᐃᖃᓗᐃᑦ-ᓯᓈ) 
 

ᐊᖓᔪᖅᑳᖅ ᐹᒥᓚ ᒍᕌᔅ 

(ᐃᖃᓗᒃᑑᑦᑎᐊᖅ) 

ᓯᕗᓕᖅᑎᐅᑉ ᑐᖏᓕᐊ; ᒥᓂᔅᑕ 

ᐃᓕᖅᑯᓯᓕᕆᓂᕐᒧᑦ; ᒥᓂᔅᑕ 

ᐃᓕᓐᓂᐊᖅᑐᓕᕆᓂᕐᒧᑦ; ᒥᓂᔅᑕ 

ᐅᖃᐅᓯᕐᓄᑦ; ᒥᓂᔅᑕ ᑲᒪᒋᔭᖃᖅᑐᖅ 

ᐃᓄᑐᖃᓕᕆᓂᕐᒥᒃ 
 

ᔪᐊᔾ Hᐃᒃᔅ 

(ᐃᖃᓗᐃᑦ-ᑕᓯᓗᒃ) 

ᐅᖃᖅᑎᐅᑉ ᑐᓪᓕᐊ ᐊᒻᒪᓗ ᐃᒃᓯᕙᐅᑕᖅ 

ᑲᑎᒪᔨᑐᐃᓐᓇᐃᑦ ᑲᑎᒪᔨᖏᓐᓂᒃ 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ 

(ᕿᑭᖅᑖᓘᑉ ᓂᒋᐊ) 

ᒐᕙᒪᒃᑯᑦ ᒪᓕᒐᓕᐅᕐᕕᒻᒥ 

ᓯᕗᒃᑲᖅᑕᖅᑎᖓ; ᒥᓂᔅᑕ 

ᓄᓇᓕᓐᓄᑦ ᒐᕙᒪᒃᑯᓐᓄᓗ 

ᐱᔨᑦᑎᖅᑎᒃᑯᓐᓄᑦ; ᒥᓂᔅᑕ 

ᑲᒪᒋᔭᖃᖅᑐᖅ ᐃᑯᒻᒪᖅᑯᑏᑦ 

ᐊᑭᖏᓐᓂᑦ ᕿᒥᕐᕈᔩᑦ ᑲᑎᒪᔨᖏᓐᓂᑦ 
 

ᔪᐃᓕ ᖃᐃᕐᓂᖅ 

(ᐊᒥᑦᑐᖅ) 
 

ᒥᐊᓕ ᕿᓕᖅᑎ 

(ᐅᖅᑯᒻᒥᐅᑦ) 
 

ᐊᖓᔪᖅᑳᖅ ᖁᐊᓴ ᑯᓱᒐᖅ 

(ᑲᖏᖅᖠᓂᐅᑉ ᓂᒋᐊ) 

ᒥᓂᔅᑕ ᑮᓇᐅᔭᓕᕆᓂᕐᒧᑦ, 

ᐃᒃᓯᕙᐅᑕᖅ ᑮᓇᐅᔭᓂᑦ 

ᐊᐅᓚᑦᑎᓂᕐᒧᑦ ᑲᑎᒪᔨᖏᓐᓄᑦ; 

(ᐊᕐᕕᐊᑉ ᐅᐊᓐᓇᖓ-ᑎᑭᕌᕐᔪᐊᖅ) 

ᓵᓚᒪᓐ ᒪᓕᑭ 

(ᐊᐃᕕᓕᒃ) 

ᐃᒃᓯᕙᐅᑕᐅᑉ ᑐᓪᓕᐊ, 

ᑲᑎᒪᔨᑐᐃᓐᓇᐃᑦ ᑲᑎᒪᔨᖏᑦ 

ᐊᖓᔪᖅᑳᖅ ᒫᒡᒍᓚ ᓇᑲᓱᒃ 

(ᐸᓐᓂᖅᑑᖅ) 

ᒥᓂᔅᑕ ᐃᓄᓕᕆᓂᕐᒧᑦ; ᒥᓂᔅᑕ 

ᑲᒪᒋᔭᖃᖅᑐᖅ 

ᐊᖏᕐᕋᖃᓐᖏᑦᑐᓕᕆᓂᕐᒥᒃ; ᒥᓂᔅᑕ 

ᐃᖅᑲᓇᐃᔭᖅᑐᓕᕆᓂᕐᒧᑦ; ᒥᓂᔅᑕ 

ᑲᒪᒋᔭᖃᖅᑐᖅ ᐊᕐᓇᐃᑦ 

ᑲᑎᒪᔨᕐᔪᐊᖏᓐᓂᑦ; ᒥᓂᔅᑕ 

ᑲᒪᒋᔭᖃᖅᑐᖅ ᐃᖅᑲᓇᐃᔭᖅᑎᓄᑦ 

ᐊᑦᑕᓇᖅᑕᐃᓕᒪᔪᓕᕆᓂᕐᒧᑦ 

ᑕᐅᖅᓯᖅᑕᐅᓂᖏᓐᓄᓪᓗ ᑲᒥᓴᓐᑯᓐᓂᑦ 
 

ᑭᐊᕆᓐ ᓄᑕᕋᖅ 

(ᑐᓄᓂᖅ) 
 

ᑖᓂᐅ ᖃᕝᕕᒃ 

 (ᑕᓯᐅᔭᕐᔪᐊᖅ) 
 

ᐊᖓᔪᖅᑳᖅ ᔪᐊᓇ ᖁᐊᓴ 

(ᐊᒡᒍ) 

ᒥᓂᔅᑕ ᐃᑯᒻᒪᖅᑯᑎᓕᕆᓂᕐᒧᑦ; ᒥᓂᔅᑕ 

ᐊᕙᑎᓕᕆᓂᕐᒧᑦ; ᒥᓂᔅᑕ ᑲᒪᒋᔭᖃᖅᑐᖅ 

ᓄᓇᕗᑦ ᓯᓚᑦᑐᖅᓴᕐᕕᒃᑯᓐᓂᑦ 
 

ᐃᓐᓇᖓᔪᖅ ᖂᑭᐊᖅ 

(ᓇᑦᓯᓕᒃ) 
 

ᐋᓕᒃᓵᓐᑐ ᓴᒻᒧᖅᑐᖅ 

(ᑲᖏᖅᖠᓂᐅᑉ ᐅᐊᓐᓇᖓ-ᐃᒡᓗᓕᒑᕐᔪᒃ) 
 

ᔫ ᓴᕕᑲᑖᖅ 

(ᐊᕐᕕᐊᑉ ᓂᒋᐊ) 

ᐃᒃᓯᕙᐅᑕᐅᑉ ᑐᓪᓕᐊ, ᑲᑎᒪᔨᑐᐃᓐᓇᐃᑦ 

ᑲᑎᒪᔨᖏᑦ 
 

ᑯᕋᐃᒃ ᓯᒪᐃᓚᒃ 

(ᖃᒪᓂᑦᑐᐊᖅ) 

ᖃᕋᓴᐅᔭᑎᒍᑦ ᑐᕌᕈᑎᖓᑦ: www.assembly.nu.ca



 

 

 

 

ᐃᓗᓕᖏᑕ ᓇᓕᖅᑲᖏᑦ 

2903 

ᐃᖃᓗᐃᑦ, ᓄᓇᕗᑦ 

ᓇᒡᒐᔾᔭᐅ, ᒪᐃ 29, 2023 

ᒪᓕᒐᓕᐅᖅᑏᑦ ᐅᐸᒃᑐᑦ: 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ, ᓯᕗᓕᖅᑎ ᐸᐅᓗᓯ 

ᐊᕿᐊᕈᖅ, ᐅᖃᖅᑎ ᑑᓂ ᐋᖁᐊᖅ, ᐹᐱ ᐊᓇᕕᓗᒃ, 

ᐱᑦᓯᐅᓛᖅ ᐳᕉᔅᑐ, ᐊᖓᔪᖅᑳᖅ ᐹᒥᓚ ᑯᕌᔅ, ᔪᐊᔾ 

ᕼᐃᒃᔅ, ᐊᖓᔪᖅᑳᖅ ᑕᐃᕕᑎ ᔪᐊᓇᓯ, ᔪᐃᓕ 

ᖃᐃᕐᓂᖅ, ᒥᐊᓕ ᕿᓕᖅᑎ, ᐊᖓᔪᖅᑳᖅ ᖁᐊᓴ 

ᑯᓱᒐᖅ, ᐋᑕᒻ ᓚᐃᑦᓯᑑᓐ, ᐊᖓᔪᖅᑳᖅ ᐋᕐᓗᒃ ᒪᐃᓐ, 

ᓵᓚᒪᓐ ᒪᓕᑭ, ᐊᖓᔪᖅᑳᖅ ᒫᒡᒍᓚ ᓇᑲᓱᒃ, ᑭᐊᕋᓐ 

ᓄᑕᕋᖅ, ᑖᓂᐅ ᖃᕝᕕᒃ, ᐊᖓᔪᖅᑳᖅ ᔪᐊᓇ ᖁᐊᓴ, 

ᐃᓐᓇᖓᔪᖅ ᖂᑭᐊᖅ, ᐋᓕᒃᓵᓐᑐ ᓴᒻᒧᖅᑐᖅ, ᔫ 

ᓴᕕᑲᑖᖅ, ᑯᕋᐃᒃ ᓯᒪᐃᓚᒃ.  

 

>>ᑲᑎᒪᓯᒋᐊᖅᑐᑦ 1:29−ᒥ 

 

ᑲᑎᒪᔾᔪᑎᒃᓴᖅ 1: ᑐᒃᓯᐊᕐᓂᕐᒧᑦ ᒪᑐᐃᖅᑕᐅᓂᖓ 

 

ᐅᖃᖅᑎ (ᐊᖓᔪᖅᑳᖅ ᑑᓂ ᐋᖁᐊᖅ): 

ᐱᒋᐊᕐᓂᐊᕼᐋᖅᑎᓪᓗᑕ, ᒥᔅᑕ ᐊᓇᕕᓗᒃ, 

ᑐᒃᕼᐃᐊᕐᓂᒃᑯᑦ ᐊᖕᒪᐃᔪᓐᓇᖅᑮᑦ?  

 

>>ᑐᒃᓯᐊᖅᑐᑦ 

 

ᐅᖃᖅᑎ: ᖁᐊᓇᖅᑯᑎᑦ. ᐅᑉᓗᒃᑯᑦ 

ᒪᓕᒐᓕᐅᖅᑎᐅᖃᑎᒃᑲᑦ. (ᑐᓵᔨᑎᒎᓕᖅᑐᖅ) 

ᐱᓇᓱᐊᕈᓯᐅᑉ ᓄᕐᖑᐊᓂ 

ᑕᖃᐃᑦᓯᖅᓯᐊᖅᑐᒃᓴᐅᓚᐅᖅᐳᓯ ᑕᒪᔅᓯ.  

 

ᒥᓂᔅᑕᐃᑦ ᐅᖃᐅᓯᒃᓴᖏᑦ. ᒥᓂᔅᑕ 

ᐋᓐᓂᐊᖃᕐᓇᓐᖏᑦᑐᓕᕆᓂᕐᒧᑦ, ᒥᔅᑕ ᒪᐃᓐ. 

 

ᑲᑎᒪᔾᔪᑎᒃᓴᖅ 2: ᐊᖓᔪᖅᑳᑦ ᐅᖃᐅᓯᖏᑦ 

 

ᐊᖓᔪᖅᑳᑉ ᐅᖃᐅᓯᖓ 234 - 6(2): 

ᐊᑯᓂᐅᔪᒃᑯᑦ ᑲᒪᒋᔭᖃᕐᓂᖅ ᓄᓇᕗᒥ (ᒪᐃᓐ) 

 

ᐊᖓᔪᖅᑳᖅ ᐋᕐᓗᒃ ᒪᐃᓐ: ᒪ’ᓇ ᐅᖃᖅᑎᑦᓯᔩ, 

ᐅᑉᓗᑦᓯᐊᖅ ᑲᑎᒪᔨᐅᖃᑎᒃᑳ. 

 

ᐅᖃᖅᑎᑦᓯᔩ, ᐋᓐᓂᐊᖅᑕᐃᓕᑎᑦᓯᔨᒃᑯᑦ 

ᐊᖏᖅᕼᐃᒪᑦᓯᐊᖅᐳᑦ ᖃᓄᖅ ᐃᓄᑐᖃᐃᑦ 

ᓄᓇᕗᒻᒥᐅᑦ ᑲᒪᒋᔭᐅᑦᓯᐊᕆᐊᖃᕐᓂᖏᑕ ᒥᒃᕼᐋᓄᑦ, 

ᐃᑲᔪᖅᑐᐃᒃᑲᓐᓂᕈᐊᖅᖢᑕ ᐊᒻᒪᓗ 

ᐃᓐᓇᕈᖅᐸᓪᓕᐊᑎᖦᖢᒋᑦ ᑕᒫᓂ ᐊᖏᕐᕋᖏᑦᑕ 

ᖃᓂᒋᔮᓂ, ᐊᖏᕐᕋᖃᖁᖦᖢᑎᒍ. 

 

(ᑐᓵᔨᑎᒎᓕᖅᑐᖅ) ᐊᒥᓱᑦ ᓄᓇᕗᒻᒥᐅᑦ 

ᑲᒪᒋᔭᖃᖃᑦᑕᕐᒪᑕ ᐃᓐᓇᖁᑎᒥᓂᒃ ᐃᓚᒥᓂᒃ 

ᐊᔪᕐᓇᕈᔪᒃᑐᓂᒃ ᐱᔭᕆᐊᖃᖅᑐᓂᒃ, 

ᐋᓐᓂᐊᑯᑖᒃᑐᓂᒃ, ᐅᕝᕙᓘᓐᓃᑦ ᑎᒥᒥᒍᑦ 

ᐊᔪᕈᑎᓕᖕᓂᒃ; ᑭᓯᐊᓂ, ᑲᒪᒋᔭᐅᓂᕐᒧᑦ ᐱᓕᕆᔾᔪᓯᖅ 

ᑕᑭᔫᔪᓐᓇᖅᑐᖅ ᐊᒃᓱᕈᕐᓇᕐᓗᓂᓗ. ᐊᖏᕐᕋᓕᕆᔨᒃᑯᑦ 

ᐃᑲᔪᖅᑐᐃᕗᑦ ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᓐᓄᑦ 

ᐃᓐᓇᐃᑦ ᐊᖏᕐᕋᖅᓯᒪᑏᓐᓇᕋᓱᒃᑕᖏᓐᓂᒃ 

ᐊᔪᕐᓇᓐᖏᓐᓂᓕᒫᖓᓂ. ᐃᓐᓇᐃᑦ 

ᐱᔭᕆᐊᖃᖅᑕᖏᑦ ᖄᖏᐅᑎᒃᐸᑕ ᐊᖏᕐᕋᒥ 

ᐱᔪᓐᓇᕐᓂᕆᔭᐅᔪᒥᒃ, ᐊᑯᓂᐅᔪᒃᑯᑦ ᑲᒪᒋᔭᐅᒋᐊᓕᑦ 

ᐊᑐᐃᓐᓇᕈᖅᑎᑕᐅᓲᖑᕗᑦ ᓄᓇᕗᒥᐅᓄᑦ 

ᐊᑭᖃᓐᖏᖦᖢᑎᒃ ᑕᐃᒪᐃᑦᑕᕆᐊᖃᑐᐊᕌᖓᑕ. 

 

ᒫᓐᓇ ᓴᓇᔭᐅᕙᓪᓕᐊᔪᖅ, ᑲᖏᖅᖠᓂᖅ 

ᑲᒪᒋᔭᐅᖏᓐᓇᖅᑐᒃᑯᕕᒃ ᓄᓇᕗᒻᒥ 

ᐃᓂᖃᕐᓂᖅᓴᐅᓕᕐᓂᐊᖅᑐᖅ. ᑖᓐᓇ 24−ᓂᒃ 

ᐃᒡᓕᓕᒃ ᓄᓇᕗᒻᒥ ᐊᑯᓂᐊᓗᒃ ᑲᒪᒋᔭᐅᕕᒃ 

ᐱᐊᓂᒃᑕᐅᕝᕕᒃᓴᖃᖅᑐᖅ 2023−ᒥ ᐅᑭᐊᒃᓵᒃᑯᑦ. 

ᕕᕗᐊᕆ ᐊᒻᒪ ᐊᐃᕐᕆᓕ 2024 ᐊᑯᓐᓂᖓᓂ, 

ᐸᕐᓇᐃᕙᓪᓕᐊᕗᒍᑦ ᓇᓗᓇᐃᖅᓯᔪᒪᓪᓗᑕ 

ᐃᓚᖏᓐᓂᒃ ᐃᓐᓇᕐᓂᒃ ᒫᓐᓇ ᑲᒪᒋᔭᐅᔪᓂᒃ 

ᓄᓇᕘᑉ ᓯᓚᑖᓂ Embassy West−ᒥ ᐋᑐᕚᒥ. 

 

ᑲᖏᖅᖠᓂᖕᒥᑦ ᑲᒪᒋᔭᐅᖏᓐᓇᕆᐊᓕᖕᓄᑦ 

ᐃᓂᒋᔭᐅᓂᐊᖅᑐᖅ ᐃᓚᒋᔭᐅᕗᖅ ᓯᕗᓪᓕᖅᐹᒥ 

ᐱᓕᕆᐊᖑᔪᒥᑦ  ᐱᕈᖅᐸᓪᓕᐊᑎᑦᑎᓂᕐᒥᒃ ᓄᓇᕘᒥ 

ᐃᓐᓇᕐᓄᑦ ᑲᒪᒋᔭᐅᕝᕕᖕᓂᑦ. ᐸᕐᓇᐃᓯᒪᒋᕗᒍᑦᑕᐅᖅ 

ᓴᓇᓛᕐᓗᑕ ᓄᑖᒥᒃ ᐃᓪᓗᒥᒃ ᐃᖃᓗᑦᑑᑦᑎᐊᕐᒥ 

ᐊᒻᒪᓗ  ᐃᖃᓗᓐᓂ ᐊᒻᒪᓗ 

ᐅᖃᖃᑎᖃᖅᐸᓪᓕᐊᓪᓗᑕ ᓄᓇᓯ ᑯᐊᐳᕇᓴᓐᑯᓐᓂᑦ 

ᑕᒪᑐᒧᖓ 

ᑲᑐᔾᔨᖃᑎᒌᒍᑕᐅᒍᓐᓇᑐᐃᓐᓇᕆᐊᖃᖅᑐᒧᑦ 

ᑕᒪᒃᑯᓄᖓ ᓯᕗᓂᑦᑎᓐᓂ ᐋᓐᓂᐊᕕᒃᓴᓄᑦ. 

 

ᐱᓕᕆᐊᖃᕐᒥᔪᒍᑦᑕᐅᖅ 

ᐱᐅᓯᕚᓪᓕᖅᑎᓐᓇᓱᒃᓗᑎᒍᑦ ᐱᓕᕆᐊᖑᖃᑦᑕᖅᑐᑦ 

ᒫᓐᓇ ᐃᓂᒋᔭᐅᕙᒌᖅᑐᓂ. ᕕᕗᐊᕆ 2023−ᒥ, 

ᐱᖓᓱᑦ ᐱᓐᖑᐊᖅᑐᓕᕆᔨᒃᑯᓐᓂ ᐱᓕᕆᔩᑦ 

ᐃᖃᓗᒃᑑᑦᑎᐊᒥ, ᐅᖅᓱᖅᑑᕐᒥ ᐊᒻᒪ ᐃᒡᓗᓕᖕᒥ 

ᐃᓕᓐᓂᐊᖃᑕᐅᓚᐅᖅᐳᑦ, ᖃᐅᔨᒪᖃᑦᑕᐅᑎᓪᓗᑎᒃ 

ᐊᒻᒪ ᐃᓕᓐᓂᐊᖅᑎᑕᐅᓪᓗᑎᒃ ᔭᓗᓇᐃᒥ 

AVENS−ᑯᓐᓂ ᐊᑯᓂᐅᔪᒃᑯᑦ 

ᑲᒪᒋᔭᐅᕝᕕᖕᒥ. ᑕᒪᓐᓇ ᐃᓕᓐᓂᐊᕐᓂᖅ 

ᐱᕚᓪᓕᑎᑦᓯᓯᒪᔪᖅ ᐱᓐᖑᐊᖅᑐᓕᕆᓂᕐᒥᒃ 

ᐸᖅᑭᑦᓯᕕᓐᓂ ᐊᒻᒪᓗ ᑕᑯᓯᒪᑦᓱᑎᒃ 

ᐃᖅᑲᓇᐃᔭᖅᑎᑎᓐᓂᒃ ᐃᓚᐅᑎᑦᓯᔪᓂᒃ 

ᐃᓄᑐᖃᕐᓂᒃ ᓄᑖᓂᒃ ᐊᐅᓚᓂᐅᔪᓂᒃ. 
 

ᐱᓕᕆᖃᑎᒌᓐᓇᕐᒥᔭᕗᑦ ᐱᓕᕆᖃᑎᕗᑦ ᓄᓇᕗᒻᒥ 

ᓯᓚᑦᑐᖅᓴᕐᕕᖕᒥ ᐱᕙᓪᓕᐊᑎᑦᑎᑎᓪᓗᒋᑦ ᐃᓄᖕᒧᑦ 

ᐊᑕᐅᓯᕐᒧᑦ ᐃᑲᔪᖅᓱᐃᔨᒧᑦ ᓇᓗᓇᐃᒃᑯᑕᖅᑖᕐᓂᕐᒧᑦ 

ᐃᓕᓐᓂᐊᒐᒃᓴᒥᒃ. ᑖᓐᓇ ᐱᓕᕆᐊᒃᓴᖅ 

ᓴᖅᑭᑎᑦᑎᓂᐊᖅᑐᖅ ᓴᖅᑭᑎᑦᑎᓗᓂᓗ 

ᐊᔪᓐᖏᑦᑐᓂᒃ ᐃᖅᑲᓇᐃᔭᖅᑎᓂᒃ 

ᐃᖅᑲᓇᐃᔭᕈᒪᓂᐊᖅᑐᓄᑦ ᐊᑯᓂᐅᔪᒃᑯᑦ 

ᑲᒪᒋᔭᐅᕝᕕᖕᓂ ᐊᖏᕐᕋᒥᓗ ᑲᒪᓂᕐᒥ ᐱᓕᕆᐊᒃᓴᓂᑦ 

ᓄᓇᕗᓕᒫᒥ. (ᑐᓵᔨᑎᒎᕈᓐᓃᖅᑐᖅ) ᒪ'ᓇ, 

ᐅᖃᖅᑎᑦᓯᔩ.  
 

>>ᐸᑦᑕᑐᖅᑐᑦ 
 

ᐅᖃᖅᑎ (ᑐᓵᔨᒃᑯᑦ): ᒥᓂᔅᑕᐃᑦ ᐅᖃᐅᓯᒃᓴᖏᑦ. 

ᒥᓂᔅᑕ ᐃᓕᓐᓂᐊᖅᑐᓕᕆᓂᕐᒧᑦ, ᒥᔅ ᒍᕌᔅ. 
 

ᐊᖓᔪᖅᑳᑉ ᐅᖃᐅᓯᖓ 235 - 6(2): 

ᐃᓅᓯᓕᕆᔩᑦ (ᒍᕌᔅ) 
 

ᐊᖓᔪᖅᑳᖅ ᐹᒥᓚ ᒍᕌᔅ: ᖁᐊᓇ, 

(ᑐᓵᔨᑎᒎᓕᖅᑐᖅ) ᐅᖃᖅᑎᑦᓯᔩ. 

(ᑐᓵᔨᑎᒎᕈᓐᓃᖅᑐᖅ) ᖁᐊᓇ, (ᑐᓵᔨᑎᒎᓕᖅᑐᖅ)  

ᐊᒻᒪᓗ ᐅᓪᓗᒃᑯᑦ ᓄᓇᕗᒻᒥᐅᑕᑦ ᑕᕝᕙᓃᑦᑐᓕᒫᑦ 

ᐃᒡᓗᒥ.  
 

ᐅᖃᖅᑎᑦᑎᔩ, ᖁᕕᐊᓱᒃᐳᖓ ᑐᓴᖅᑎᑦᑎᔪᓐᓇᕋᒪ 

ᐊᓯᔾᔨᖅᓱᖅᓯᒪᔭᕗᑦ ᐃᖅᑲᓇᐃᔭᖅᑎᑦᑕ 

ᑮᓇᐅᔭᓕᕆᔾᔪᑎᖏᓐᓄᑦ, ᐃᓕᓐᓂᐊᕐᓂᓕᕆᔨᒃᑯᑦ 

ᑎᒃᑯᐊᖅᓯᓯᒪᓕᖅᑐᑦ ᑮᓇᐅᔭᓂᒃ 

ᐃᖅᑲᓇᐃᔭᖅᑎᑖᖁᓪᓗᒋᑦ ᐊᑕᐅᓯᕐᒥᒃ 

ᐃᓅᓯᓕᕆᔨᒥᒃ ᐊᖓᔪᒃᖡᑦ ᐃᓕᓐᓂᐊᕐᕕᖏᓐᓂᒃ 

ᓄᓇᕘᓕᒫᒥ! 
 

ᑕᒪᓐᓇ ᑐᓴᕈᒥᓇᖅᑐᒻᒪᕆᐅᕗᖅ ᐱᓪᓗᒍ ᑖᒃᑯᐊ 

ᑮᓇᐅᔭᐃᑦ ᐊᑐᖅᑕᐅᓚᐅᖅᑎᓐᓇᒋᑦ, ᓄᓇᓕᓐᓂᑦ 

ᐃᓕᓐᓂᐊᖅᑐᓕᕆᔨᒃᑯᑦ ᑲᑎᒪᔨᖏᑦ ᐊᒻᒪ 

ᐃᓕᓐᓂᐊᕐᕖᑦ ᐱᒡᒐᓇᖅᑐᓂᒃ 

ᐃᓱᒪᓕᐅᕆᐊᖃᓚᐅᕐᒪᑕ ᐊᑐᕐᓂᐊᕐᒪᖔᑕ 

ᑮᓇᐅᔭᓂᒃ ᐃᖅᑲᓇᐃᔭᓕᖅᑎᑦᑎᓗᑎᒃ ᐃᓕᓴᐃᔨᒥᒃ 

ᐅᕝᕙᓘᓐᓃᑦ ᐃᓅᓯᓕᕆᔨᒥᒃ. ᑕᒪᕐᒥᑲᓴᒃ 

ᐃᓕᓴᐃᔨᓂᒃ ᐱᓕᕆᖃᑎᖃᓚᐅᖅᐳᑦ 

ᐱᑎᑦᑎᔪᒪᓪᓗᑎᒃ ᐃᓕᓐᓂᐊᕈᑎᒃᓴᒃᑲᓐᓂᕐᓂᒃ 

ᐃᓕᓐᓂᐊᖅᑎᓄᑦ.  
 

ᐅᖃᖅᑎᑦᑎᔩ, ᐃᓅᓯᓕᕆᔩᑦ ᐊᖅᑯᑕᐅᓲᖑᕗᑦ 

ᐃᓕᓐᓂᐊᖅᑎᓄᑦ ᐃᓕᓐᓂᐊᒃᑲᓐᓂᕋᓱᒃᑎᓪᓗᒋᑦ ᐊᒻᒪ 

ᐃᖅᑲᓇᐃᔮᖅᑖᕈᓐᓇᖅᓯᓪᓗᑎᒃ. ᐱᑎᑦᑎᓲᑦ 

ᐱᒻᒪᕆᐅᔪᓂᒃ ᓇᓗᓇᐃᔭᐅᑎᓂᒃ ᓂᕈᐊᕐᓂᕐᒥᒃ 

ᑕᒻᒪᖓᓐᖏᑦᑐᒥᒃ ᐃᓕᓐᓂᐊᒐᒃᓴᓂᒃ ᐊᔾᔨᖃᖅᑐᓂᒃ 

ᐱᔪᒪᔭᖏᓐᓂ ᐃᖅᑲᓇᐃᔮᕆᔪᒪᔭᖏᓐᓂᒃᓗ. ᐃᑲᔪᓲᑦ 

ᐃᓕᓐᓂᐊᖅᑎᓂᒃ ᕿᓂᖅᑎᓪᓗᒋᑦ ᑐᒃᓯᕋᐅᑎᓂᒃ 

ᓯᓚᑦᑐᖅᓴᕐᕕᒡᔪᐊᓄᑦ, ᓯᓚᑦᑐᖅᓴᕐᕕᖕᓄᑦ, 

ᐊᓯᖏᓐᓄᓪᓘᓐᓃᑦ ᐱᓕᒻᒪᒃᓴᕈᑎᓄᑦ 

ᐱᔪᒪᑐᐃᓐᓇᕆᐊᖃᖅᑕᖏᓐᓄᑦ. ᐃᓅᓯᓕᕆᔩᑦ 

ᑐᕌᖅᑎᑦᑎᖃᑦᑕᕆᕗᑦ ᐃᓕᓐᓂᐊᖅᑎᓂᒃ 

ᐃᓕᓐᓂᐊᕐᕕᖕᒥ ᐃᓅᓯᓕᕆᔨᓄᑦ, ᐅᕝᕙᓘᓐᓃᑦ 

ᐃᓕᓐᓂᐊᕐᕕᖕᒥ ᐃᓅᓯᓕᕆᔨᓄᑦ, ᐃᓅᓯᓕᕆᔨᓄᑦ 

ᐃᑲᔪᕈᓐᓇᖅᑐᓄᑦ.  
 

ᒫᓐᓇᐅᔪᖅ ᐃᓚᐃᓐᓇᑯᓗᖏᓐᓂᒃ 

ᐃᓅᓯᓕᕆᔨᖃᕋᑦᑕ ᓄᓇᕗᓕᒫᒥ. ᓂᕆᐅᑦᑎᐊᖅᐳᒍᑦ 

ᐃᖅᑲᓇᐃᔭᖅᑎᑖᒃᑲᓐᓂᓛᕐᓂᑦᑎᓐᓂᒃ ᑕᒪᑐᒧᖓ 

ᐱᑕᖃᕆᐊᖃᓪᓚᕆᑦᑐᒧᑦ ᐃᖅᑲᓇᐃᔮᒧᑦ ᐊᒻᒪᓗ 

ᐃᓕᓐᓂᐊᖅᑏᑦ ᐊᖅᑯᑎᖃᒃᑲᓐᓂᖁᓪᓗᒋᑦ 

ᑲᔪᓯᑦᑎᐊᖁᓪᓗᒋᑦ. ᖁᐊᓇ, ᐅᖃᖅᑎᑦᓯᔩ.   

 

>>ᐸᑦᑕᑐᖅᑐᑦ 

 

ᐅᖃᖅᑎ (ᑐᓵᔨᑎᒍᑦ): ᒥᓂᔅᑕᐃᑦ ᐅᖃᐅᓯᖏᑦ. 

ᒥᓂᔅᑕ ᓄᓇᓕᓐᓂ ᒐᕙᒪᒃᑯᓂᓪᓗ 

ᐱᔨᑦᑎᕋᖅᑎᑯᓐᓄᑦ, ᒥᓂᔅᑕ ᔪᐊᓇᓯ. 

 

ᐊᖓᔪᖅᑳᑉ ᐅᖃᐅᓯᖓ 236 - 6(2): 

ᓇᓚᐅᑦᑖᕈᑎᓄᑦ ᐊᐅᓚᑦᑎᓂᕐᒧᑦ 

ᐱᓕᒻᒪᒃᓴᕐᓂᖅ (ᔪᐊᓇᓯ) 

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ: ᓇᑯᕐᒦᒃ, ᐅᖃᖅᑏ 

ᐊᒻᒪᓗ ᐅᓪᓗᒃᑯᑦ ᒪᓕᒐᓕᐅᖅᑏᑦ ᓄᓇᕗᒥᐅᓪᓗ.  

 

ᐅᖃᖅᑏ, ᐅᓪᓗᒥ ᖁᕕᐊᑉᐳᖓ ᑐᓴᖅᑎᑦᑎᒍᓐᓇᕋᒪ 

ᓂᐅᕕᐊᒃᓴᖃᖅᑐᓕᕆᔨᒃᑯᑦ ᒫᓐᓇᖃᑖᖑᓚᐅᖅᑐᖅ 

ᓇᓚᐅᒃᓵᕈᑎᓂᒃ ᐊᐅᓚᑦᑎᔪᓐᓇᕐᓂᕐᒥᒃ 

ᐃᓕᓐᓂᐊᖅᑎᑦᑎᓚᐅᕐᒪᑕ ᐅᑯᓇᓐᖓ ᓄᓇᓕᓐᓂ: 

ᖃᒪᓂᑦᑐᐊᖅ, ᐃᒡᓗᓕᒃ ᐊᒻᒪᓗ ᓴᓂᕋᔭᒃ. ᑖᒃᑯᐊ 

ᑭᒡᒐᖅᑐᑐᒋᑦ ᓂᐅᕕᐊᒃᓴᖃᖅᑐᓕᕆᔨᒃᑯᑦ 

ᖁᔭᓕᔪᒪᕙᒃᑲ ᕼᐋᒻᓚᒃᑯᑦ 

ᑐᓐᖓᓇᑦᑎᐊᓚᐅᕐᓂᖏᓐᓄᑦ. 

 

ᐅᖃᖅᑏ, ᐱᓕᒻᒪᖅᓴᕐᓂᖅ ᐱᔾᔪᑎᒋᓪᓗᒍ 

ᐃᓕᓐᓂᐊᖅᑎᑕᐅᓂᖏᑦ ᐃᓚᖃᓚᐅᖅᐳᑦ 

ᑐᑭᓯᓇᖅᑎᑦᑎᓂᕐᒥᒃ ᐱᓕᕆᐊᒃᓴᓂᒃ ᐊᒻᒪᓗ 

ᑲᒪᒋᔭᒃᓴᕆᔭᐅᔪᓂᒃ 

ᐃᑲᔪᕋᓱᑉᐸᑦᑐᓄᑦ ᐊᒻᒪᓗ ᐅᑉᐱᓐᓂᓕᕆᔨᓂᒃ 

ᑲᑐᔾᔨᖃᑎᒌᓂᒃ ᓇᓚᐅᑦᑖᑎᑦᑎᑎᓪᓗᒋᑦ ᐱᕋᔭᑦᑐᓄᑦ 

ᐊᒻᒪᓗ ᒪᓕᒐᕐᓂ ᑕᒪᒃᑯᐊ ᓇᓚᐅᑦᑖᕈᑎᓄᑦ 

ᐱᖁᔭᕐᒥᒃ ᐊᒻᒪᓗ ᒪᓕᒐᓕᕆᓂᕐᒥᒃ. ᐃᓚᖃᓚᐅᕆᕗᑦ 

ᐅᓄᖅᓯᕚᓪᓕᖅᓯᒪᔪᓂᒃ ᑲᒪᒋᔭᒃᓴᖃᕐᓂᕐᒥᒃ 

ᑮᓇᐅᔭᓕᕆᓂᕐᒥᒃ ᐅᓂᒃᑳᖃᑦᑕᓂᕐᒥᒃ ᐊᒻᒪᓗ 

ᑭᐅᑦᑕᖃᑦᑕᕈᓐᓇᓂᕐᒥᒃ. 

 

(ᑐᓵᔨᑎᒎᓕᖅᑐᖅ) ᑭᐅᔭᐅᓂᕆᓚᐅᖅᑕᕗᑦ 

ᓄᓇᓕᓐᓂᒥᐅᑕᓂᒃ ᓱᓕᔪᕐᓇᖅᑑᓚᐅᖅᑐᖅ, 

ᐅᖃᖅᑏ. ᐱᔪᓐᓇᖅᑎᑦᑎᓂᐊᖅᑐᖅ 

ᓂᐅᕕᐊᒃᓴᖃᖅᑐᓕᕆᔨᒃᑯᑦ ᐋᖅᑭᒃᓯᓗᑎᒃ 

ᒪᓕᑦᑎᐊᖅᑐᓂᒃ ᐃᑲᔪᖅᓱᐃᔾᔪᑎᓂᒃ Hᐋᒻᒪᓚᐅᔪᓄᑦ 

ᑲᑐᔾᔨᖃᑎᒌᓄᓪᓗ ᓇᓚᐅᑦᑖᖅᑎᑦᑎᕙᒃᑐᓄᑦ. 

ᓂᕆᐅᒃᐳᒍᑦ ᑖᒃᑯᐊ ᓇᓚᐅᑦᑖᕐᓂᓕᕆᓂᐅᔪᑦ 

ᐱᔪᓐᓇᖅᑎᑦᑎᓗᑎᒃ ᐱᑎᑦᑎᓗᑎᒃ 

ᐃᑲᔪᖅᑐᐃᔪᓐᓇᕐᓗᑎᓪᓗ ᓄᓇᓕᖕᒥᐅᑦ 

ᐱᔭᕆᐊᖃᖅᑕᖏᓐᓂᒃ. 

 

ᐅᖃᖅᑎᑦᑎᔩ, ᓂᐅᕕᐊᒃᓴᖃᖅᑐᓕᕆᔨᒃᑯᑦ 

ᓄᓇᓕᖕᓂ ᐱᓕᒻᒪᒃᓴᖅᑎᑦᑎᒃᑲᓐᓂᕈᒪᕗᑦ ᒫᓐᓇᓗ 

ᐱᓕᕆᖃᑎᖃᖅᑐᑎᒃ ᒐᕙᒪᓕᕆᔨᒃᑯᓐᓂ ᒐᕙᒪᒃᑯᓐᓂ 

ᑐᓴᐅᒪᔪᓕᕆᔨᒃᑯᑦ ᐱᓕᕆᐊᖓᑎᒍᑦ 

ᐃᑲᔫᑎᒃᓴᒃᑲᓐᓂᕐᓂᒃ 

ᐊᑐᐃᓐᓇᐅᑎᑦᑎᒃᑲᓐᓂᕋᓱᒃᑐᑎᒃ ᑕᒪᐃᓐᓄᑦ 

ᑎᓕᔭᐅᓯᒪᔪᓄᑦ ᐊᒻᒪ ᑭᒡᒐᖅᑐᖅᑕᐅᓐᖏᑦᑐᓄᑦ 

ᓄᓇᓕᖕᓄᑦ. ᓂᕆᐅᒃᐳᒍᑦ 

ᓴᓐᖏᒃᑎᒋᐊᖅᑎᑦᑎᓇᔭᕐᓂᕐᒥᒃ ᑲᑐᔾᔨᖃᑎᒌᓂᒃ 

ᑎᒍᒥᐊᖅᑎᐅᖃᑕᐅᔪᓄᑦ 

ᐱᐅᓯᒋᐊᖅᑎᑦᑎᔪᒪᓂᕐᒧᓪᓗ 

ᐱᔨᑦᑎᕋᕐᓂᕆᕙᒃᑕᑦᑎᓐᓂᒃ. ᖁᔭᓐᓇᒦᒃ,  

ᐅᖃᖅᑎᑦᑎᔩ.   

 

>>ᐸᑦᑕᑐᖅᑐᑦ 

 

ᐅᖃᖅᑎ (ᑐᓵᔨᑎᒍᑦ): ᐊᖓᔪᖅᑳᑦ ᐅᖃᐅᓯᖏᑦ. 

ᒥᓂᔅᑕ ᐊᕙᑎᓕᕆᔨᒃᑯᓐᓄᑦ, ᒥᔅ ᖁᐊᓴ.  

ᐱᐅᓯᒋᐊᖅᑕᐅᔪᑦ ᐊᒪᖅᑯᓂᒃ ᖃᐅᔨᓴᒐᒃᓴᓂᒃ 

ᑲᑎᖅᓱᐃᓂᕐᒧᑦ (ᖁᐊᓴ) 

 

ᐊᖓᔪᖅᑳᖅ ᔪᐊᓇ ᖁᐊᓴ: ᖁᔭᓐᓇᒦᒃ, 

ᐅᖃᖅᑎᑦᑎᔩ. ᐅᓪᓗᒃᑯᑦ ᑲᑎᒪᔨᐅᖃᑎᒃᑲ 

ᑕᕝᕙᓃᑦᑐᓪᓗ ᓄᓇᕗᒻᒥᐅᓪᓗ.  

 

ᐅᖃᖅᑎᑦᑎᔩ, ᐅᓪᓗᒥ ᓇᖏᖅᓯᕗᖓ 

ᑐᓴᖅᑎᑦᑎᔪᒪᓪᓗᖓ ᒪᓕᒐᓕᐅᕐᕕᖕᒥ ᓄᑖᒥᒃ 

ᐱᐅᓯᒋᐊᕈᑎᒃᓴᓂᒃ ᐱᓕᕆᕝᕕᖕᒪ ᐊᒻᒪᖅᑯᓂᒃ 

ᖃᐅᔨᓴᒐᒃᓴᓂᒃ ᑲᑎᖅᓱᐃᓂᕐᒧᑦ ᐱᓕᕆᐊᖏᓐᓂᒃ. 

ᑖᓐᓇ ᐱᓕᕆᐊᖅ ᐊᑭᓖᔾᔪᑕᐅᓲᖑᕗᖅ 

ᐊᖑᓇᓱᑦᑎᓄᑦ ᑐᓂᓯᑎᓪᓗᒋᑦ ᓂᐊᖁᓂᒃ, ᐊᒥᕐᓂᒃ, 

ᖃᐅᔨᓴᒐᒃᓴᓂᒃ ᐊᒻᒪ ᐊᖑᔭᐅᔪᓂᒃ ᑐᑭᓯᒋᐊᒐᒃᓴᓂᒃ 

ᐊᒪᖅᑯᓂᒃ ᐊᖑᔭᐅᔪᓂᒃ.  

 

ᓴᖅᑭᑕᐅᓚᐅᖅᐳᖅ ᓯᕗᓪᓕᖅᐹᒥᒃ ᐱᓕᕆᐊᖑᓪᓗᒋᑦ 

2018-ᒥᑦ ᖃᔅᓯᐊᕐᔪᖕᓄᑦ ᓄᓇᓕᖕᓄᑦ. ᒫᓐᓇ 

ᓄᓇᕗᒻᒥᐅᓕᒫᓄᑦ ᐊᖏᓪᓕᒋᐊᖅᑕᐅᓚᐅᖅᑐᖅ 

2019-ᒥ. ᐱᓕᕆᐊᑐᖃᖅᑎᒍᑦ ᐊᖑᓇᓱᒃᑏᑦ 

ᐊᑭᓕᖅᑕᐅᖃᑦᑕᓚᐅᖅᐳᑦ $300-ᓂᒃ 

ᖃᐅᔨᓴᒐᒃᓴᓄᑦ ᑐᓐᓂᖅᑯᑕᐅᔪᓄᑦ ᐃᑲᔫᑎᑦᑎᓐᓂᒃ 

ᐊᖑᓇᓱᑦᑎᓄᑦ ᑮᓇᐅᔭᑦ ᐊᑐᖅᑐᒃᓴᓂᒃ.  

 

ᐅᖃᖅᑎᑦᑎᔩ, ᐊᖏᖅᑕᐅᓵᓚᐅᖅᑐᖅ ᐱᓕᕆᐊᒃᑯᑦ 

ᐊᖑᓇᓱᒃᑏᑦ ᐊᑭᓕᖅᑕᐅᖃᑦᑕᕐᓂᐊᓕᖅᐳᑦ 

ᐅᓄᖅᓯᒋᐊᖅᓯᒪᓂᖅᓴᓂᒃ $500-ᓂᒃ 

ᖃᐅᔨᓴᒐᒃᓴᓄᑦ ᑐᓐᓂᖅᑯᑕᐅᔪᓄᑦ ᐊᒪᖅᑯᓂᒃ 

ᓄᓇᕗᓕᒫᒥ. ᐃᓚᖏᓐᓂᒃ ᑐᒃᑐᑭᓪᓕᕙᓪᓕᐊᔪᓂᒃ 

ᑕᐅᕙᓂ ᓲᕐᓗ ᑐᒃᑑᔮᖅᑑᑉ ᖃᓂᒋᔮᓂ ᐊᒻᒪᓗ 

ᑭᓪᓕᓂᐅᑉ ᖃᓂᒋᔮᓂ ᑕᐅᕙᓂ ᓄᓇᖃᖅᑐᑦ 

ᑐᒃᑐᖁᑎᖏᑦ ᐅᓄᕈᓐᓃᖅᐸᓪᓕᐊᓂᖏᓐᓄᑦ ᑖᓐᓇ 

ᐊᑭᓕᐅᑎ $900−ᖑᕗᖅ ᖃᐅᔨᓴᒐᒃᓴᓄᑦ. 

 

ᑖᓐᓇ ᐱᓕᕆᐊᖅ ᒫᓐᓇ ᑮᓇᐅᔭᖅᑑᑎᒃᓴᖃᓕᖅᑐᖅ 

$500,000−ᓂᒃ ᐊᕐᕌᒍᑕᒫᑦ, ᓴᓂᕐᕙᒃᑕᐅᓯᒪᓪᓗᓂ 

ᐊᖑᓇᓱᒃᑎᓄᑦ ᐊᑭᓕᐅᑕᐅᓂᐊᖅᖢᓂ ᓂᐊᖁᓐᓄᑦ, 

ᐊᒥᕐᓄᑦ ᐊᒻᒪ ᐊᖑᔭᐅᔪᓄᑦ ᑐᑭᓯᒋᐊᕈᑎᓂᒃ 

ᐊᒪᖅᑯᓂᒃ ᐊᖑᔭᐅᔪᓂᒃ. ᐃᖏᕐᕋᓂᖓ 

ᓱᒃᑲᒃᑎᒋᐊᖅᓯᒪᓕᖅᑕᕗᑦ, ᐊᖑᓇᓱᒃᑎᐅᔪᑦ 

ᐊᑭᓕᖅᑕᐅᔾᔪᑎᒃᓴᖏᓐᓄᑦ. ᑕᒪᓐᓇ 

ᐱᐅᓯᑎᑕᐅᒋᐊᕐᓂᖓ ᐊᖑᓇᓱᒃᑎᓄᑦ 

ᐊᑭᓕᐅᑎᖏᓐᓂᒃ 

ᓱᒃᑲᓂᖅᓴᐅᑎᑦᑎᑐᐃᓐᓇᔾᔮᖏᑦᑐᖅ ᑭᓯᐊᓂᓕ 

ᐱᐅᓯᕚᓪᓕᖅᑎᑦᑎᓂᐊᖅᑐᖅ ᐱᓕᕆᕝᕕᒋᔭᒪ 

ᖃᐅᔨᓴᕈᓐᓇᕐᓗᑎᒃ ᑮᓇᐅᔭᓂᒃ ᐊᑐᖅᑐᒃᓴᐅᔪᓂᒃ 

ᐊᒻᒪᓗ ᖃᐅᔨᒪᓇᓱᒡᓗᒋᑦ ᑕᒪᒃᑯᐊ ᖃᐅᔨᓴᕈᑕᐅᔪᑦ 

ᐊᑭᓕᖅᑕᐅᕙᒃᑐᑦ ᐱᐅᓯᕙᓪᓕᐊᑎᑦᑎᓂᕐᒧᑦ 

ᑮᓇᐅᔭᑎᒍᑦ ᑕᑕᒋᔭᐅᔪᓐᓇᕐᓂᑦᑎᓐᓂᒃ. 

 

ᐅᖃᖅᑎᑦᑎᔩ, ᐱᓕᕆᕝᕕᒃᐳᑦ ᐊᖏᖅᓯᒪᔪᑦ 

ᐱᐅᓯᕚᓪᓕᖅᑎᑦᑎᓂᕐᒥᒃ ᐃᑲᔪᖅᑐᐃᓂᓐᓂᒃ 

ᐊᖑᓇᓱᒃᑎᓂᒃ ᓄᓇᕗᒻᒥᐅᓄᑦ ᑮᓇᐅᔭᑎᒍᑦ, 

ᐱᕕᖃᖁᓪᓗᒋᑦ ᐋᖅᑭᒋᐊᕈᓐᓇᖁᓪᓗᒋᑦ 

ᐊᑭᑦᑐᖅᐸᓪᓕᐊᓂᖏᓐᓄᑦ ᐊᖑᓇᓱᒃᑎᐅᓂᖅ 

ᐊᑑᑎᓕᖕᓂᒃ ᑐᓴᖅᑎᑦᑎᓗᑎᒡᓗ 

ᐆᒪᔪᓕᕆᔨᑦᑎᓐᓄᑦ. ᖁᔭᓐᓇᒦᒃ ᐅᖃᖅᑎᑦᑎᔩ. 



ᓇᒡᒐᔾᔭᐅ, ᒪᐃ 29, 2023 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

 

 

2906 

>>ᐸᑦᑕᑐᖅᑐᑦ 

 

ᐅᖃᖅᑎ (ᑐᓵᔨᒃᑯᑦ): ᒥᓂᔅᑕᐃᑦ ᐅᖃᐅᓯᒃᓴᖏᑦ. 

ᐱᕙᓪᓕᐊᔪᓕᕆᓂᕐᒧᑦ ᐃᖏᕐᕋᔪᓕᕆᓂᕐᒧᑦ ᒥᓂᔅᑕ, 

ᒥᔅᑕ ᑕᐃᕕᑎ ᐊᕿᐊᕈᖅ. 

ᒪᑭᒪᔾᔪᑎᒃᓴᓂᑦ ᑲᓇᑕᒥ 

ᐱᕈᖅᓴᐃᔪᓕᕆᓂᕐᒧᑦ ᑲᑐᔾᔨᖃᑎᒌᓐᓂᕐᒧᑦ 

ᐊᖏᕈᑎ (ᐊᕿᐊᕈᖅ, ᑕ) 

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ: ᖁᔭᓐᓇᒦᒃ,  

ᐅᖃᖅᑎᑦᑎᔩ. (ᑐᓵᔨᑎᒍᑦ) ᐅᖃᖅᑎᑦᑎᔩ, 

ᖁᕕᐊᓱᒻᒪᕆᑉᐳᖓ ᐅᓪᓗᒥ ᓇᓗᓇᐃᖅᓯᒍᓐᓇᕋᒪ 

ᐱᓕᕆᕕᕗᑦ ᐊᑎᓕᐅᖅᓯᓯᒪᓕᕐᖓᑦ ᒪᑭᒪᔾᔪᑎᑦᓴᓂᒃ 

ᑲᓇᑕᒥ ᐱᕈᖅᓴᐃᔪᓕᕆᓂᕐᒧᑦ ᑲᑐᔾᔨᖃᑎᒌᓐᓂᕐᒧᑦ 

ᐊᖏᕈᑎᒥᒃ ᐱᕈᖅᓴᐃᔪᓕᕆᔨᕐᑯᓐᓂᒃ ᑲᓇᑕᒥ, 

ᖃᓪᓗᓈᓂ ᐅᑭᐅᖅᑕᖅᑐᒥᓗ ᐊᕕᑦᑐᖅᓯᒪᓂᐅᔪᓂᓗ 

ᐱᓕᕆᖃᑎᒋᕙᑦᑕᑎᓐᓂᒃ.  

 

ᓄᓇᕗᒻᒥ ᐊᖑᓇᓱᓐᓂᕐᒧᑦ ᓂᕿᓕᕆᓂᕐᒧᓪᓗ 

ᐱᓕᕆᕙᑦᑐᑦ $3.05 ᒥᓕᐊᓐᑖᕐᓂᐊᖅᑐᑦ 

ᖄᒃᑲᓐᓂᖓᒍᑦ ᑮᓇᐅᔭᖅᑖᓂᒃ ᑐᕌᖓᔪᓄᑦ 

ᐊᖑᓇᓱᓐᓂᕐᒨᖓᔪᓂᒃ ᖃᐅᔨᓴᕐᓂᕐᒧᑦ, 

ᐱᓕᒻᒪᑦᓴᐃᓂᕐᒧᑦ, ᐊᑭᑐᔫᑎᓂᒃ ᓴᓇᓂᕐᒧᑦ, 

ᓂᕆᔭᑦᓴᖃᑦᓯᐊᖅᑎᑦᓯᓂᕐᒧᑦ ᐊᕙᑎᑦᑎᓄᓪᓗ 

ᓱᕈᐃᕙᓪᓕᐊᖏᑦᑐᓂᒃ ᐆᒻᒪᖅᑯᑎᓕᕆᓂᕐᒧᑦ 

ᐱᓕᕆᐊᓄᑦ. ᐊᖏᕈᑎ ᐱᒋᐊᕐᕕᖃᓚᐅᖅᑐᖅ ᐃᐳᕈ 

1, 2023 ᐃᓱᓕᕝᕕᑦᓴᖃᖅᑐᓂ ᒫᑦᓯ 2028. 

 

ᓯᕗᓪᓕᐅᑕᐅᒋᐊᓖᑦ ᑲᑐᔾᔨᖃᑎᒌᓐᓂᕐᒧᑦ 

ᐊᖏᕈᑎᒃᑯᑦ ᓇᓕᒧᒌᑦᓯᐊᖅᑐᑦ ᖃᓄᖅᑑᕈᑕᐅᓯᒪᔪᑦ 

ᓯᕗᓪᓕᐅᑎᒍᒪᔭᑦᑎᓐᓄᑦ ᒐᕙᒪᒋᔭᑦᑕ ᑐᕌᒐᖓᓂ 

ᑲᑐᔾᔨᓗᑕ. ᐃᓚᒋᓕᐅᔾᔨᓯᒪᔪᖅ 

ᐱᔪᓐᓇᕐᓂᖃᖅᑎᑦᓯᓂᕐᒧᑦ ᐃᓅᓯᖃᑦᓯᐊᕐᓂᕐᒧᑦ 

ᒪᒥᓴᕐᓂᒧᓪᓗ, ᑮᓇᐅᔭᖃᖅᑎᑦᓯᒃᑲᓐᓂᓂᕐᒧᑦ 

ᐃᓕᓐᓂᐊᖅᑐᓕᕆᓂᕐᒧᑦ ᐊᔾᔨᒌᓐᖏᑦᑐᓂᓪᓗ 

ᓴᖅᑭᖅᑎᑦᓯᕙᓪᓕᐊᓂᕐᒧᑦ ᓄᓇᓕᓐᓂ 

ᑮᓇᐅᔭᓕᐅᕈᑕᐅᒍᓐᓇᖅᑐᓂᒃ ᑐᕌᖓᓂᖃᑦᓯᐊᕐᓗᑎᒃ 

ᐃᓄᐃᑦ ᐱᖅᑯᓯᖏᓐᓂᒃ ᐊᒻᒪᓗ ᐃᓄᐃᑦ ᐱᖅᑯᓯᖏᑦ 

ᐃᓕᖅᑯᓯᖏᓪᓗ ᐊᑐᕐᓗᒋᑦ. 

 

ᐅᖃᐅᑎᒋᐊᖅᑲᒃᑲ ᓄᓇᖅᑲᑎᒌᑦ ᓄᓇᓕᓐᓂᓗ 

ᑎᒥᐅᔪᑦ ᐱᓇᓱᐊᖃᑕᐅᒍᒪᔪᑦ ᑐᑦᓯᕋᕐᓗᑎᒃ 

ᐱᓕᕆᐊᒧᑦ ᑮᓇᐅᔭᖅᑎᒍᑦ ᐃᑲᔫᑎᓂᒃ 

ᐃᓄᓕᖅᑕᓂᒃ ᓂᕆᔭᑦᓴᖃᖅᑎᑦᓯᓂᕐᒧᑦ 

ᐱᓕᕆᐊᑎᒍᑦ ᖃᐅᔨᒋᐊᖁᓗᒋᑦ ᓄᓇᓕᓐᓂ 

ᐱᕙᓪᓕᐊᔪᓕᕆᔨᓄᑦ ᓄᓇᒥᓐᓂ. 

ᐱᓕᕆᕕᑦᑎᓐᓄᑦ ᖃᐅᔨᒋᐊᕈᓐᓇᕐᒥᔪᑦ 

ᐊᕕᑦᑐᖅᓯᒪᓂᐅᔪᓂ ᐊᓪᓚᕝᕕᑦᑎᓐᓄᑦ ᕿᑎᕐᒥᐅᓂ, 

ᑭᕙᓪᓕᕐᒥ ᕿᑭᖅᑖᓗᒻᒥᓗ. ᖁᔭᓐᓇᒦᒃ, 

ᐅᖃᖅᑎᑦᑎᔩ. 

>>ᐸᑦᑕᑐᖅᑐᑦ 

 

ᐅᖃᖅᑎ (ᑐᓵᔨᒃᑯᑦ): ᒥᓂᔅᑕᐃᑦ ᐅᖃᐅᓯᒃᓴᖏᑦ.  

ᒥᓂᔅᑕ ᐃᓄᓕᕆᔨᒃᑯᓐᓄᑦ, ᒥᔅ ᓇᑲᓱᒃ. 

 

ᐊᖓᔪᖅᑳᑉ ᐅᖃᐅᓯᖓ 239 - 6(2): 

ᑲᑎᒪᖃᑎᖃᕐᓂᖅ ᒥᓂᔅᑕ ᑯᐊᓪᑐᕉᒥᒃ 

(ᓇᑲᓱᒃ) 

ᐊᖓᔪᖅᑳᖅ ᒫᒡᒍᓚ ᓇᑲᓱᒃ: ᖁᔭᓐᓇᒦᒃ 

ᐅᖃᖅᑎᑦᑎᔩ, ᐅᓐᓄᓴᒃᑯᑦ ᓄᓇᕘᒥᐅᑕᐃᓪᓗ 

ᐅᓪᓗᒃᑰᖅᑲᒃᑲ.  

 

(ᑐᓵᔨᑎᒎᓕᖅᑐᖅ) ᐅᖃᖅᑎᑦᑎᔩ, ᐃᓄᓕᕆᔨᒃᑯᑦ 

ᐃᓕᓴᖅᓯᕗᑦ ᑐᐊᕕᕐᓇᖅᑐᒥᒃ ᐱᔭᕆᐊᖃᕐᓂᕐᒥᒃ 

ᐱᐅᓯᒋᐊᖅᑎᑦᑎᓂᐊᕐᓗᓂ ᐋᖅᑭᒃᓱᐃᒃᑲᓐᓂᕐᓗᓂᓗ 

ᐃᖅᑲᓇᐃᔭᖅᑐᖃᓚᐅᓐᖏᓐᓂᖓᓂ 

ᐊᔪᕈᓐᓃᖅᓴᕐᓂᕐᒧᑦ ᐱᕕᒃᓴᐅᕙᒃᑐᓂᒃ 

ᓄᓇᕗᒻᒥᐅᓄᑦ. ᑖᓐᓇ ᑐᕌᒐᖅ ᐃᓱᒪᒋᓪᓗᒍ, 

ᑲᑎᖃᑎᒋᓵᓚᐅᖅᑕᕋ ᐊᖓᔪᖅᑳᖅ ᑳᓚ ᑯᐊᓪᑐᐊᕝ, 

ᒥᓂᔅᑕ ᐃᖅᑲᓇᐃᔭᖅᑐᓕᕆᔨᒃᑯᓐᓄᑦ, 

ᐃᖅᑲᓇᐃᔭᕐᕕᖕᒥ ᐱᕙᓪᓕᐊᑎᑦᑎᓂᕐᒧᑦ ᐊᒻᒪ 

ᑎᒥᒥᒍᑦ ᐊᔪᕈᑎᓕᖕᓄᑦ ᐃᓚᓕᐅᔾᔭᐅᓪᓗᓂ 

ᐃᓚᒋᔭᐅᓪᓗᓂ ᓄᓇᕗᑦ ᖃᖅᑲᕐᒥ ᖃᓄᐃᓕᐅᕐᓇᓂ 

ᐋᑐᕚᒥ.  

 

ᑲᑎᒪᑎᓪᓗᒋᑦ, ᐅᖃᐅᑎᓚᐅᖅᐸᕋ ᒥᓂᔅᑕ 

ᖁᐊᕐᓵᕐᓇᖅᑐᒥᒃ ᕿᓂᕋᑦᑕ ᐃᓚᒋᐊᕈᑎᒃᓴᓂᒃ 

ᐃᖅᑲᓇᐃᔭᖅᑎᓄᑦ ᓅᑕᐅᔪᓄᑦ ᐊᖏᖃᑎᒌᒍᑎᒥᒃ 

ᑮᓇᐅᔭᖃᖅᑎᑕᐅᖁᓪᓗᒋᑦ ᐊᑭᓕᖅᓱᒃᑲᓐᓂᕆᐊᓖᑦ 

ᐊᑭᑦᑐᕆᐊᕈᑎᒃᓴᑦ ᐅᖃᓕᒫᕆᐅᖅᓴᓂᕐᒧᑦ ᐊᒻᒪ 

ᐃᓕᓐᓂᐊᖅᑐᓕᕆᓂᕐᒧᑦ ᐊᑭᖏᑦ ᓄᓇᕗᒻᒥ 

ᐃᓄᖕᓄᑦ ᒪᓕᑦᑎᐊᕐᓂᖅᓴᐅᖁᓪᓗᒋᑦ ᑲᓇᑕᒥ 

ᐊᑭᒋᒐᔪᒃᑕᖓᓄᑦ. ᐱᓕᕆᕝᕕᒃ ᓂᕆᐅᑉᐳᑦ ᑖᒃᑯᐊ 

ᑮᓇᐅᔭᒃᑲᓐᓃᑦ ᐊᑐᖅᑕᐅᖁᓪᓗᒋᑦ 

ᐅᖃᓕᒫᕆᐅᖅᓴᓂᕐᒧᑦ ᐊᒻᒪ ᓈᓴᐅᓯᕆᓂᕐᒧᑦ 

ᐱᓕᕆᔨᒻᒪᕇᑦ ᐊᒻᒪ ᐃᖅᑲᓇᐃᔮᓂᒃ  

ᐱᕚᓪᓕᖅᑎᑦᑎᔨᑦ ᐊᑐᓂ ᓄᓇᕗᒻᒥ ᓄᓇᓕᖕᓂ 

ᐃᑲᔪᖁᓪᓗᒋᑦ ᐱᕙᒌᔭᖅᑎᓪᓗᒋᑦ ᓄᓇᕗᒻᒥᐅᑦ 

ᐊᑐᕈᓐᓇᖁᓪᓗᒋᑦ ᐃᖅᑲᓇᐃᔭᓚᐅᓐᖏᓐᓂᖏᓐᓂᒃ 

ᐱᓕᒻᒪᒃᓴᕐᓂᕐᒥᒃ.  

 

ᐅᖃᐅᓯᖃᓚᐅᕆᕗᒍᑦ ᖃᓄᖅ ᐱᓕᕆᕝᕕᒐ 

ᐃᑲᔪᖅᑐᐃᒃᑲᓐᓂᕈᓐᓇᕐᒪᖔᑦ ᑎᒥᒥᒍᑦ 

ᐊᔪᕈᑎᓕᖕᓂᒃ ᓄᓇᕗᒻᒥ.  



ᓇᒡᒐᔾᔭᐅ, ᒪᐃ 29, 2023 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐅᖃᖅᑎᑦᑎᔩ, ᐅᖃᖃᑎᒌᖕᓂᕗᑦ 

ᑲᔪᓯᓂᖃᑦᑎᐊᓚᐅᖅᑐᑦ, ᓂᕆᐅᒃᐳᖓᓗ 

ᐱᓕᕆᖃᑎᒋᑦᑎᐊᒃᑲᓐᓂᕈᒪᓪᓗᒍ ᒥᓂᔅᑕ ᑯᐊᑦᕉᑉ 

ᐱᓕᕆᐊᖃᖅᑎᓪᓗᑕ ᓯᕗᓪᓕᐅᔾᔭᐅᔭᕆᐊᓕᖕᓂᑦ 

ᑲᑑᔾᔨᓗᑕᒥᑦ ᐱᓕᕆᐊᒃᓴᓂᑦ. (ᑐᓵᔨᑎᒎᕈᓐᓃᖅᑐᖅ) 

ᖁᔾᔭᓐᓇᒥᒃ, ᐅᖃᖅᑎᑦᑎᔩ.  

 

>>ᐸᑦᑕᑐᖅᑐᑦ 

 

ᐅᖃᖅᑎ (ᑐᓵᔨᑎᒍᑦ): ᒥᓂᔅᑕᐃᑦ ᐅᖃᐅᓯᖏᑦ. 

ᒥᓂᔅᑕ ᑲᒪᔪᖅ ᖁᓪᓕᖅ ᐆᒻᒪᖅᑯᑎᓕᕆᔨᒃᑯᖏᓐᓄᑦ, 

ᒥᔅᑕ ᐸᐅᓗᓯ ᐊᕿᐊᕈᖅ. 

 

ᐊᖓᔪᖅᑳᑉ ᐅᖃᐅᓯᖓ 240 - 6(2): ᖁᓪᓕᖅ 

ᐆᒻᒪᖅᑯᑎᓕᕆᔨᒃᑯᑦ ᓄᑖᖅ ᖃᒪᓂ’ᑐᐊᕐᒥ 

ᑐᑦᑕᕐᕕᖕᒥ ᑎᑎᕋᕐᕕᖓ ᒪᑐᐃᖓᓕᖅᑐᖅ 

(ᐊᕿᐊᕈᖅ, ᐸ) 

ᓯᕗᓕᖅᑎ ᐸᐅᓗᓯ ᐊᕿᐊᕈᖅ: ᖁᔭᓐᓇᒦᒃ, 

ᐅᖃᖅᑎᑦᑎᔩ. ᒪᓕᒐᓕᐅᖅᑎᐅᖃᑎᒃᑲ.  

 

(ᑐᓵᔨᑎᒎᓕᖅᑐᖅ) ᐅᖃᖅᑏ, ᖁᓪᓕᖅ 

ᐆᒻᒪᖅᑯᑎᓕᕆᔨᒃᑯᑦ ᖁᕕᐊᓱᒃᑐᑦ 

ᑐᓴᖅᑎᑦᑎᔭᕆᐊᒃᓴᖅ ᑖᒃᑯᐊ ᐆᒻᒪᖅᑯᑎᓕᕆᔨᒃᑯᑦ 

ᓄᑖᖅ ᑎᑎᕋᕐᕕᐊ ᖃᒪᓂ'ᑐᐊᒥᑦ ᐅᒃᑯᐃᖓᓕᖕᒪᑦ 

ᐱᓕᕆᐊᒃᓴᓄᑦ. ᐆᒻᒪᖅᑯᑎᓕᕆᔨᒃᑯᑦ 

ᐊᒡᓚᕝᕕᓕᕆᔨᖏᑦ ᐃᖅᑲᓇᐃᔭᖅᑎᑦ ᐊᒻᒪ 

ᐱᔨᑦᑎᕋᐅᑎᖏᑦ ᒫᓐᓇ ᐊᑐᐃᓐᓇᐅᓕᖅᑐᑦ 30916-

ᒥ ᐊᖅᑯᒻᒥ ᐊᑭᓕᖅᓱᐃᔨᓄᑦ ᐊᑭᓖᔪᒪᔪᓄᑦ 

ᐊᑭᓕᖅᓱᕆᐊᓕᖕᓂᒃ ᐅᕝᕙᓘᓐᓃᑦ ᓇᖕᒥᓂᖅ 

ᖃᐅᔨᒋᐊᕈᒪᔪᓄᑦ. ᓴᓇᔭᐅᓂᖓ 

ᓇᓗᓇᐃᖅᓯᔾᔪᑕᐅᕗᖅ ᖁᓪᓕᖅ ᐆᒻᒪᖅᑯᑎᓕᕆᔨᒃᑯᑦ 

ᐅᔾᔨᕐᓇᖅᑐᒥᒃ ᑮᓇᐅᔭᓕᐅᕐᓂᖏᓐᓂᒃ 

ᐱᔨᑦᑎᕋᑦᑎᐊᕐᓂᖅᓴᐅᖁᓪᓗᒋᑦ ᐊᑭᓕᖅᓱᐃᔨᑦ 

ᓄᓇᕘᓕᒫᒥ ᐊᒻᒪ ᐃᑲᔪᖅᑐᐃᓗᑎᒃ ᓄᓇᓕᖕᓂ.  

 

ᑖᓐᓇ ᓄᑖᖅ ᐃᓪᓗ ᓇᓗᓇᐃᖅᓯᒻᒥᔪᖅ 

ᐱᒻᒪᕆᐅᔪᒥᑦ ᑎᑭᐅᑎᓯᒪᓂᖏᓐᓂᑦ ᑯᐊᐳᕇᓴᒃᑯᑦ 

ᐃᖅᑲᓇᐃᔭᖅᑎᖏᓐᓄᓪᓗ. 

ᓴᖅᑭᑎᑦᑎᔪᖃᓕᖅᑎᓪᓗᒍ ᐊᑕᐅᓰᓐᓇᓕᔪᒥᒃ 

ᐋᖅᑭᒃᓱᖅᑕᐅᓯᒪᔪᒥᒃᓗ ᐃᖅᑲᓇᐃᔭᕐᕕᒋᔭᐅᔪᒥᒃ, 

ᐱᐅᓂᖅᓴᒃᑯᑦ ᐱᕚᓪᓕᕈᑕᐅᓂᐊᖅᐳᖅ 

ᐃᖅᑲᓇᐃᔭᖅᑏᑦ ᐊᑐᖃᑦᑕᖅᓯᒪᔭᖏᓐᓄᑦ 

ᑕᑯᒃᓴᐅᑎᑦᑎᓗᓂᓗ ᐃᒡᓗᓕᕆᔨᕐᔪᐊᒃᑯᑦ 

ᐱᓕᕆᐊᖃᓪᓚᕆᒍᒪᕙᖕᓂᖓᓂᒃ 

ᐃᒡᓗᕐᔪᐊᓕᐅᕐᓂᐊᕐᓗᓂ ᐃᓂᓂᒃ 

ᐱᐅᓯᒋᐊᖅᑎᑦᑎᔪᓂᒃ ᖃᓄᐃᓕᖓᓂᕆᔭᐅᔪᓂᒃ 

ᐃᒃᐱᒋᔭᖃᑦᑎᐊᕐᓂᕐᒥᒡᓗ. ᐅᖃᖅᑎᑦᑎᔩ, ᐃᑲᔫᑎᑦ 

ᐃᓂᖃᑦᑎᐊᕐᓂᐊᕐᓗᓂ ᐊᑕᐅᓯᕐᒥᒃ ᐃᓂᒃᓴᒥᒃ 

ᖃᐅᔨᔭᐅᓯᒫᓂᓕᖅᑐᑦ ᐊᑲᐅᔪᒦᓪᓗᑎᒃ ᑎᑎᕋᕐᕕᖕᒥ 

ᐃᓂᖃᕐᕖᑦ ᐊᒻᒪ ᐆᒻᒪᖅᑯᑎᑐᓗᐊᓐᖏᑦᑐᑦ 

ᐱᓕᕆᔾᔪᑎᑦ ᒥᒃᖠᒋᐊᕈᑕᐅᓇᓱᒃᖢᑎᒃ ᖁᓪᓕᖅ 

ᐆᒻᒪᖅᑯᑎᓕᕆᔨᒃᑯᑦ ᐊᕙᑎᒧᑦ ᐊᒃᑐᐃᔾᔪᑕᐅᓲᓄᑦ.  

 

ᑯᐊᐳᕇᓴᒃᑯᑦ ᑐᕌᒐᖃᐃᓐᓇᖅᐳᑦ 

ᐆᒻᒪᖅᑯᑎᑐᓗᐊᕐᓇᓐᖏᑦᑐᓂᒃ ᐃᒡᓗᕐᔪᐊᓂᒃ 

ᐃᓕᑕᕆᔭᐅᔾᔪᑎᑖᖅᑎᑦᑎᔪᒪᓪᓗᑎᒃ ᒫᓐᓇ 

ᐊᑐᖅᑕᐅᔪᒥᒃ ᐃᒡᓗᕐᔪᐊᒥᒃ. ᑲᔪᓯᑦᑎᐊᖅᐸᑦ 12-ᓄᑦ 

ᑕᖅᑭᓄᑦ ᖃᐅᔨᓴᖅᑕᐅᓚᐅᖅᑎᓪᓗᒋᑦ, 

ᓯᕗᓪᓕᖅᐹᖑᓂᐊᖅᑐᖅ ᑲᓇᑕᐅᑉ ᐅᑭᐅᖅᑕᖅᑐᖓᓂ 

ᑕᒪᓐᓇ ᑲᔪᓯᑎᓐᓂᐊᕐᓗᒍ. ᐅᖃᖅᑏ, ᑖᓐᓇ 

ᐃᒡᓗᕐᔪᐊᖅ ᐅᔾᔨᖅᓱᑦᑎᐊᖅᖢᓂ, ᓴᓇᑐᔫᓪᓗᓂ, 

ᐊᒻᒪᓗ ᓴᓇᑦᑎᐊᖅᓯᒪᓪᓗᓂ ᑎᑎᕋᐅᔭᖅᓯᒪᓂᖓ 

ᐊᔾᔨᐅᖏᑦᑐᓂᒃ ᐊᑐᖅᖢᓂ ᐊᑭᑐᓗᐊᖏᑦᑐᓂᒃ 

ᐃᒡᓗᓕᐅᕈᑎᓂᒃ ᓱᓇᒃᑯᑖᓂᓪᓗ. ᐊᑯᓂᐅᔪᒃᑯᑦ 

ᐊᕙᑎᒧᑦ ᐊᒻᒪ ᑮᓇᐅᔭᑎᒍᑦ ᐃᑲᔫᑎᑦ ᐃᓚᖃᖅᐳᑦ 

ᒥᒃᖠᒋᐊᖅᑎᑦᑎᓂᕐᒥᒃ ᓯᓚᒧᑦ 

ᐅᖅᑰᓯᕙᓪᓕᐊᓐᓇᖅᑐᓄᑦ ᐳᔪᕐᓗᖕᓄᑦ ᐃᓯᐊᕿᔪᓄᑦ 

ᐊᒻᒪ ᐊᑐᓐᖏᓐᓂᖅᓴᐅᓕᕐᓗᑎᒃ ᐃᒡᓗᖅᔪᐊᑦ 

ᐊᐅᓚᑦᑎᔾᔪᑎᖏᓐᓄᑦ ᐊᒻᒪ ᐋᖅᑭᐅᒪᔾᔪᑎᖏᓐᓄᑦ 

ᐊᑭᖏᓐᓄᑦ.  

 

ᐆᒻᒪᖅᑯᑎᓕᕆᔨᒃᑯᑦ ᖁᔭᓕᔪᒪᔪᑦ ᖃᒪᓂ'ᑐᐊᒥᐅᓂᑦ 

ᐅᑕᖅᑭᑦᑎᐊᕈᓐᓇᖕᓂᖏᓐᓄᑦ ᐊᖓᔪᖅᑳᖃᕐᕕᖕᒥᑦ 

ᑎᑎᕋᕐᕕᓕᐅᖅᑎᓪᓗᒋᑦ ᑐᓐᖓᓱᒃᑎᑦᑎᓪᓗᑎᒡᓗ 

ᐱᒻᒪᕆᐅᔪᒥᑦ ᐃᒡᓗᕐᔪᐊᒥᑦ, ᐱᒻᒪᕆᖕᒥᑦ 

ᐱᔨᑦᑎᕋᑦᑎᐊᖕᓂᖕᒥᑦ. ᖁᔭᓕᓂᕗᑦ 

ᐅᖓᕙᕆᐊᖅᑕᐅᖕᒥᔪᖅ ᖁᓪᓕᖅ 

ᐆᒻᒪᖅᑯᑎᓕᕆᔨᒃᑯᑦ ᑎᒥᖁᑖᑕ 

ᐃᖅᑲᓇᐃᔭᖅᑎᖏᓐᓄᑦ ᐃᑲᔪᐃᓐᓇᕐᓂᖏᓐᓄᑦ ᑖᓐᓇ 

ᓅᑉᐸᓪᓕᐊᓂᖅ ᐊᔪᕐᓇᕈᓐᓃᖅᑎᖦᖢᒍ. 

ᓂᕆᐅᒋᔭᖃᑦᑎᐊᖅᐳᖓ 

ᒪᑐᐃᖅᑕᐅᓪᓚᕆᖕᓂᐊᕐᓂᖓᓂᒃ 

ᖁᕕᐊᓱᒍᑎᖃᕐᓂᐊᕐᓂᕐᒥᒡᓗ ᐊᑐᖅᑕᐅᕙᒃᑐᑐᖃᕐᒥᒃ 

ᖃᒪᓂ'ᑐᐊᕐᒥ, ᑕᒪᓐᓇᓗ ᐊᑯᓂᐊᓗᒃ 

ᐊᒃᑐᖅᓯᓂᐊᖅᖢᓂ ᓄᓇᓕᖕᓂ ᐅᑭᐅᖅᑕᖅᑐᒥᓗ 

ᐊᕕᒃᓯᒪᓂᕐᒥ ᐊᑐᖅᑎᐅᕙᒃᑐᓂᒃ.  

ᖁᔭᓐᓇᒦᒃ, ᐅᖃᖅᑎᑦᑎᔩ. 

 

>>ᐸᑦᑕᑐᖅᑐᑦ 

 

ᐅᖃᖅᑎ (ᑐᓵᔨᑎᒍᑦ): ᑲᑎᒪᔾᔪᑎᒃᓴᖅ 3.  

ᒪᓕᒐᓕᐅᖅᑏᑦ ᐅᖃᐅᓯᒃᓴᖏᑦ. ᒥᓂᔅᑕ 

ᐊᐃᕕᓕᖕᒧᑦ, ᒥᔅᑕ ᒪᓕᑭ. 

ᐅᐱᒋᔭᐅᓂᖏᑦ ᓴᓪᓕᕐᒥᐅᑕᐃᑦ 

ᑐᓂᔭᐅᓚᐅᖅᑐᑦ ᓄᓇᕗᑦ ᑲᒥᓯᓇᖓᑕ 

ᐃᓕᑕᕆᔭᐅᔾᔪᑎᖏᓐᓂᒃ (ᒪᓕᑭ)  

 

ᒪᓕᑭ: ᖁᔭᓐᓇᒦᒃ, ᐅᖃᖅᑎᑦᑎᔩ. 

ᐱᒋᐊᕈᑎᖃᕈᒪᔪᖓ ᐅᓪᓗᒥ ᓇᓪᓕᐅᑎᖕᒪᑦ 

ᐊᑖᑕᑦᑎᐊᕋ 90-ᓂᒃ ᐅᑭᐅᖅᑖᖅᖢᓂ. ᑖᓐᓇ 

ᐅᐱᒋᔪᒪᓪᓗᒍ 90-ᓂᒃ ᐅᑭᐅᖅᑖᕐᓂᖓ. 

 

>>ᐸᑦᑕᑐᖅᑐᑦ 

 

ᐅᖃᖅᑎᑦᑎᔩ, ᓇᖏᖅᓯᔾᔪᑎᖃᖅᑐᖓ 

ᐅᐱᒍᓱᒍᒪᓪᓗᖓ ᑭᒡᒐᖅᑐᖅᑕᒃᑲᓂᒃ ᓴᓪᓕᓂ, 

ᓄᓇᕗᑦ ᑲᒥᓯᓇᖓᓄᑦ ᑐᓂᔭᐅᖅᑲᓚᐅᕐᒪᑕ.  

 

(ᑐᓵᔨᑎᒎᓕᖅᑐᖅ) ᐅᓪᓗᑐᐃᓐᓇᐅᑎᓪᓗᒍ 

ᑲᑎᒪᑎᓪᓗᑕ, ᐅᓄᑲᓪᓚᒃᑐᓂᒃ ᐃᓕᓴᖅᓯᓚᐅᕋᒪ 

ᓇᐅᔮᕐᒥᐅᑕᓂᒃ ᑕᐃᒃᑯᐊ ᑲᒥᓯᓇᒧᑦ 

ᑐᓐᓂᖅᑯᓯᐊᓚᐅᖅᑐᑦ. 

 

ᐅᖃᖅᑏ, ᑎᓯᐱᕆ 2022-ᖑᑎᓪᓗᒍ ᓄᓇᕗᑦ 

ᑲᒥᓯᓇ ᐄᕙ ᐋᕆᐊᒃ ᓴᓪᓕᕐᒧᐊᓚᐅᕐᒪᑦ ᑲᒥᓯᓇᐅᑉ 

ᑐᓐᓂᖅᑯᓯᖏᓐᓂᒃ ᑐᓂᓯᔭᖅᑐᖅᖢᓂ.  

 

ᑖᒃᑯᐊ ᐱᖃᑕᐅᓚᐅᖅᑐᑦ ᑐᓐᓂᖅᑯᑕᐅᓚᐅᖅᑐᑦ 

ᐊᖓᔪᖅᑳᖓᑦ ᐃᓕᓴᐃᔩᑦ ᓴᒃᑯᑦ 

ᐃᓕᓐᓂᐊᕐᕕᖓᓂᒃ, ᒪᒃᑯᒃᑐᓄᑦ ᐊᔾᔭᒥᒋᔭᐅᔪᖅ 

ᓄᓇᓕᖕᓂᓗ ᐊᑭᓕᖅᓱᖅᑕᐅᒐᑎᑦ 

ᐃᖅᑲᓇᐃᔭᖅᐸᒃᑐᑦ ᕿᓂᖅᑏᑦ ᐸᖅᓴᐃᔩᑦ ᐊᒻᒪ 

ᖃᑦᑎᕆᔩᑦ ᐃᓐᓇᐃᓪᓗ. ᑖᒃᑯᐊ ᑎᒥᒍᒥᐊᖅᑎᐅᖕᒪᑕ 

ᖃᐅᔨᒪᕐᓂᕐᒥᒃ. ᑕᐃᒃᑯᐊᓗ ᐃᓕᓴᕆᔭᐅᓪᓗᑎᒃ 

ᑲᑉᐱᐊᓱᓐᖏᑦᑎᐊᖅᖢᑎᒃ ᐃᓅᓕᐊᖃᖅᓯᒪᔪᑦ. 

 

ᐅᖃᖅᑏ, ᑕᐃᒪᓐᓇ ᐱᕕᖃᓐᖏᓗᐊᕋᒪ 

ᐃᓕᓴᖅᓯᒋᐊᒃᓴᖅ 82-ᖑᔪᑦ 

ᐃᓘᓐᓈᓗᖏᑦ ᐊᑎᖏᑦ ᑕᐃᔪᓐᓇᓐᖏᓐᓇᒃᑭᑦ. 

ᖁᔭᓕᑦᑎᐊᖅᑐᖓ ᑕᐃᒃᑯᐊ ᐅᐱᒋᑦᑎᐊᖅᑕᒃᑲ 

ᑐᓐᓂᖅᑯᓯᐊᓚᐅᖅᑐᑦ ᐊᒃᑐᐃᓂᖃᑦᑎᐊᖅᓯᒪᖕᒪᑕ 

ᓇᓛᒎᖅᑐᒃᑯᑦ ᓴᓪᓕᕐᓂ. 

 

ᐅᖃᖅᑏ, ᓇᓗᓇᐃᖅᓯᔪᒪᔪᖓ ᖁᔭᓕᓂᓐᓂᒃ ᑲᒥᓯᓇ 

ᐋᕆᐊᒃ−ᒥᒃ ᑕᐅᓄᖓ ᓴᓪᓕᕐᒧᑦ ᑎᑭᓚᐅᕐᒪᑦ 

ᐃᓕᓴᖅᓯᔭᖅᑐᖅᖢᓂ ᑕᐃᒃᑯᓂᖓ 

ᓄᓇᖅᑲᑎᒋᔭᑦᑎᓐᓂ ᐊᖏᖅᓯᒪᑦᑎᐊᖅᑐᓂᒃ.  

 

ᐃᓘᓐᓇᖏᑦ, ᐅᖃᖅᑏ, ᑕᒫᓃᑦᑐᑦ 

ᐅᐱᒍᓱᖃᑎᒋᔪᒪᔭᒃᑲ ᓴᓪᓕᕐᓂᒃ ᑐᓂᔭᐅᓚᐅᖅᑐᑦ 

ᑲᒥᓯᓇᐅᑉ ᑐᓐᓂᖅᑯᓯᕆᕙᑦᑕᖏᓐᓂᒃ. ᖁᔭᓐᓇᒦᒃ, 

ᐅᖃᖅᑏ. 

 

>>ᐸᑦᑕᑐᖅᑐᑦ 

 

ᐅᖃᖅᑎ (ᑐᓵᔨᑎᒍᑦ): ᒪᓕᒐᓕᐅᖅᑏᑦ ᐅᖃᐅᓯᖏᑦ. 

ᒪᓕᒐᓕᐅᖅᑎ ᑐᓄᓂᕐᒧᑦ, ᒥᔅ ᓄᑕᕋᖅ. 

ᕼᐋᑭᕐᓂᖅ ᒥᑦᑎᒪᑕᓕᖕᒥ (ᓄᑕᕋᖅ)  

 

ᓄᑕᕋᖅ: ᖁᔭᓐᓇᒦᒃ, ᐅᖃᖅᑎᑦᑎᔩ.  

ᐃᓕᓴᖅᓯᔪᒪᖕᒥᒐᒪ ᒥᑦᑎᒪᑕᓕᖕᒥ 

ᐱᓐᖑᐊᖅᑐᓕᕆᔨᒃᑯᓐᓂᒃ.   

 

ᐄᐳᕈᓪ 29−ᖑᑎᓪᓗᒍ ᒪᐃ 1-ᒧᑦ,  

ᕼᐊᑭᕕᒡᔪᐊᖅᑎᑦᑎᓚᐅᕐᒪᑕ ᓄᓇᓕᖕᓂ. 

ᑕᐱᕇᓕᖅᓱᖅᖢᑎᒃ ᐊᕐᓇᐃᑦ, ᐊᖑᑏᑦ, ᓂᕕᐊᖅᓵᑦ 

ᐊᒻᒪᓗ ᓄᑲᑉᐱᐊᑦ. ᑎᓴᒪᐅᓕᖅᖢᑎᒃ ᐃᓚᒌᑦ 

ᕼᐊᑭᓚᐅᕐᒪᑕ ᓵᓚᒌᖃᑦᑕᐅᑎᓇᓱᒃᖢᑎᒃ. 

 

ᐅᖃᖅᑎᑦᑎᔩ, ᖁᕕᐊᓇᖅᓯᑦᑎᐊᓚᐅᕐᒪᑦ 

ᖁᓐᖏᐊᖅᖢᒋᑦ ᓵᓚᒌᖃᑦᑕᐅᑎᓇᓱᒃᖢᑎᒃ. 

ᓯᕗᓪᓕᖅᐹᖑᓪᓗᑎᒃ ᓵᓚᒃᓴᓚᐅᖅᑐᑦ ᑑᒑᓖᑦ, 

ᑭᖑᓪᓕᖅ ᑐᖓᓕᕆᔭᐅᓚᐅᖅᑐᑦ ᖃᑯᖅᑕᑦ ᐃᓄᐃᑦ 

ᕿᒻᒥᖏᑦ, ᐊᒻᒪ ᐱᖓᔪᒋᔭᐅᓪᓗᑎᒃ ᑐᖑᔪᖅᑐᑦ 

ᐃᓄᐃᑦ ᕿᒻᒥᖏᑦ, ᑎᓴᒪᒋᔭᐅᓚᐅᖅᑐᑦ ᐊᒪᕈᐃᑦ. 

ᐅᖃᖅᑎᑦᑎᔩ, ᑖᓐᓇ ᐊᒃᓱᐊᓗᒃ ᓱᕈᓯᕐᓄᑦ 

ᕼᐊᑭᖅᑎᓄᑦ ᐱᕙᓪᓕᕈᑕᐅᓚᐅᕐᒥᖕᒪᑦ 

ᖁᕕᐊᓇᖅᓯᑦᑎᐊᓚᐅᖅᖢᓂᓗ. ᑕᐃᒃᑯᐊᓗ 

ᑕᒫᓂᑐᐃᓐᓇ ᐃᓄᐃᑦ ᐊᖓᔪᖅᑳᕆᔭᐅᔪᑦ 

ᓂᕆᑎᑦᑎᖃᑦᑕᓚᐅᖅᖢᑎᒃ ᑮᓇᐅᔭᕐᒥᒃ, ᖃᓄᖅ, 

ᓇᖕᒥᓂᖅ ᑮᓇᐅᔭᕐᒥᓂᒃ ᐊᑐᖅᖢᑎᒃ 

ᐱᓐᖑᐊᕇᕌᖓᑕ ᑖᒃᑯᐊ ᓂᕆᑎᑕᐅᕙᒃᖢᑎᒃ. 

ᖁᔭᓐᓇᒦᕈᒪᔭᒃᑲ.  

 

ᑖᓐᓇ ᑖᒃᑯᐊ ᐱᓐᖑᐊᕇᕐᒪᑕ ᓯᐊᕐᕆᔮᕐᕕᒃ 

ᒪᑐᓚᐅᕐᒪᑦ ᐊᐅᖃᑦᑕᓕᕐᒪᑦ ᒪᑐᔭᐅᓚᐅᕐᒪᑦ. ᑖᓐᓇ 

ᑭᖑᓪᓕᖅᐹᖅᓱᕈᑎᑦᑎᐊᕚᓘᓚᐅᕐᒪᑦ ᓄᓇᓕᑦᑎᓐᓄᑦ. 

ᖁᔭᓐᓇᒦᑦᑎᐊᖅᐳᖓ ᖁᕕᐊᓱᑦᑎᑕᐅᖃᑦᑕᕋᑦᑕ 

ᓄᓇᓕᖕᓂ.  

 

ᐅᖃᖅᑎᑦᑎᔩ, ᑖᒃᑯᐊ ᐃᓕᓴᕆᔪᒪᑐᐃᓐᓇᕋᑖᖅᑕᒃᑲ. 

ᖁᔭᓐᓇᒦᒃ. 

 

>>ᐸᑦᑕᑐᖅᑐᑦ 

 

ᐅᖃᖅᑎ (ᑐᓵᔨᑎᒍᑦ): ᒪᓕᒐᓕᐅᖅᑏᑦ ᐅᖃᐅᓯᖏᑦ. 

ᒪᓕᒐᓕᐅᖅᑎ ᐅᖅᑯᕐᒥᐅᓄᑦ, ᒥᔅ ᕿᓕᖅᑎ. 

ᐊᑲᐅᓐᖏᓪᓕᐅᕈᑏᑦ ᑎᒍᐊᖅᓯᓂᐅᑉ 

ᐊᐅᓚᑕᐅᓂᕆᕙᑦᑕᖓᓂᒃ (ᕿᓕᖅᑎ)  

 

ᕿᓕᖅᑎ: ᖁᔭᓐᓇᒦᒃ, ᐅᖃᖅᑎᑦᑎᔩ. 

ᐅᖃᐅᓯᖃᕆᐊᕈᒪᓪᓗᖓ ᐅᖃᖅᑎᑦᑎᔩ, ᐅᓪᓗᒥ 

ᓂᑯᕕᑉᐳᖓ ᐅᖃᐅᓯᖃᕈᒪᓪᓗᖓ ᐃᓱᒫᓘᑎᒋᔭᓐᓂᒃ 

ᐱᓪᓗᒍ ᑎᒍᐊᖅᓯᓂᐅᑉ ᐊᐅᓚᑕᐅᓂᕆᕙᑦᑕᖓ 

ᓄᓇᕗᒻᒥ.  

 

ᐅᖃᖅᑎᑦᑎᔩ, ᐊᑯᓂᐅᓗᐊᖅᑐᖅ 

ᑎᒍᐊᖅᑐᓕᕆᔨᐅᔪᑦ 

ᐊᑐᐃᓐᓇᐅᖃᑦᑕᓐᖏᓐᓂᖏᓐᓄᑦ. 

ᑕᑕᑎᕆᔭᕆᐊᖃᕋᓗᐊᖅᑎᓪᓗᑎᒃ ᐃᓱᒫᓗᓇᖅᓯᒻᒪᑦ 

ᐱᔾᔪᑎᖃᕐᒪᑦ ᐃᓱᒫᓗᓇᕐᓂᕐᒥᒃ ᑕᒪᓐᓇ 

ᐱᔾᔪᑎᖃᕐᒪᑦ. ᐃᓛᓐᓂᒃᑯᑦ ᐃᓚᖏᑦ ᓄᑕᕋᐃᑦ 

ᐊᕐᕌᒍᖅᑖᖃᑦᑕᓕᕐᒪᑕ ᑎᒍᐊᖅᑕᐅᓯᒪᔪᑦ ᐸᐃᑉᐹᒥᒃ 

ᓱᓕ ᐱᔭᕆᐊᖃᓚᐅᖅᑕᕋᓗᐊᕐᒥᖕᓂᒃ ᐊᒻᒪ 

ᑎᒍᐊᖅᑖᕈᑎᓂᒃ ᐊᑎᖓ ᐱᖁᔭᖅᑎᒍᑦ 

ᑎᑎᕋᖅᑕᐅᓯᒪᑎᓐᓇᒍ ᓱᓕ.  

 

ᓇᓗᓇᐃᖅᓯᓯᒪᑦᑎᐊᓐᖏᑦᑐᑦ ᑭᓱᒧᒃᑭᐊᖅ 

ᑭᖑᕙᕐᓂᖃᖃᑦᑕᓕᕐᒪᖔᑕ ᑎᒍᐊᖅᑖᕈᒪᔪᒧᑦ 

ᑎᑎᕋᖅᑕᐅᕙᓪᓕᐊᓂᕆᔭᖏᓐᓂᒃ. 

 

ᐅᖃᖅᑎᑦᑎᔩ, ᑕᐃᒪᐃᒻᒪᑦ ᑕᐃᒪᐃᓐᓂᕆᔭᖓ 

ᑕᒪᓐᓇ ᐊᔅᓱᐊᓗᒃ ᐱᕐᔪᐊᕌᓗᖕᒥᒃ ᐊᒃᑐᐃᓂᖃᕐᒪᑦ 

ᐃᓚᒌᓄᑦ ᓄᓇᕗᒻᒥ. ᑎᒍᐊᖅᑖᖅᑐᑦ ᑕᐃᒃᑯᐊ 

ᐃᓄᓕᕆᔨᒃᑯᑦ ᓂᕿᑖᕈᑎᒋᕙᑦᑕᖏᓐᓄᑦ 

ᓂᕿᑖᖃᑦᑕᑎᓪᓗᒋᑦ ᑖᒃᑯᐊ ᑎᒍᐊᖅᑖᖏᑦ 

ᐱᖃᓯᐅᔾᔭᐅᔪᓐᓇᖃᑦᑕᓐᖏᒻᒪᑕ ᐃᓚᒌᓄᑦ 

ᓂᕿᑖᕈᑎᑖᕋᓗᐊᖅᑎᓪᓗᒋᑦ ᐃᑲᔫᓯᐊᖏᓐᓄᑦ 

ᐱᓯᒪᓐᖏᑐᐊᖅᐸᑕ ᑎᑎᖅᑲᓂᒃ ᑎᒍᐊᖅᑖᕈᑎᓂᒃ.  

 

ᑕᐃᒪᐃᒻᒪᑦ ᑭᖑᕙᖅᓯᒪᑎᓪᓗᒋᑦ ᑎᒍᐊᖅᑖᕈᑎᔅᓴᑦ 

ᑎᑎᖅᑲᖁᑎᒍᑦ ᑭᖑᕙᖃᑦᑕᒥᒻᒪᑕ 

ᓱᕈᓯᐊᕿᔪᓐᓇᕈᓐᓇᖅᓯᒍᓐᓇᕋᑎᒃ 

ᑕᑕᑎᕆᓯᒪᓐᖏᓐᓂᑯᖏᓐᓄᑦ ᐊᒻᒪ 

ᑭᖑᕙᖅᓯᒪᖃᑦᑕᕆᓪᓗᑎᒃ ᐱᒐᓱᐊᕐᓂᕆᔭᖓ 

ᐃᓅᓕᕐᕕᔅᓯᐅᑎᒥᒃ 

ᐸᐃᑉᐹᖅᑖᕈᓐᓇᐃᓪᓕᐅᖅᑲᓪᓗᑎᑦ ᐅᕝᕙᓘᓐᓃᑦ 

ᐃᖅᑲᓇᐃᔮᖅᑖᕈᑎᔅᓴᐅᕙᑦᑐᑦ ᐊᐅᒃᑕᔫᑦ 

ᓇᒻᒪᑖᕈᒪᓂᕐᒧᑦ ᐊᒥᓱᕈᖅᐸᓪᓕᐊᑐᐃᓐᓇᖅᑰᕐᒪᑕ 

ᐱᔭᕆᐊᖃᑦᑕᕋᓗᐊ ᐱᔭᕆᐊᖃᓪᓚᕆᓐᓂᕆᔭᖓᑦ 

ᐊᑯᓂᐅᓗᐊᖅᑐᖅ ᑕᐃᒫᒃ 

ᑕᐃᒪᐃᓕᖓᐅᔭᓗᐊᖃᑦᑕᖅᑰᓕᕐᒪᑦ. 

 

ᐅᖃᖅᑎᑦᑎᔩ, ᖃᐅᔨᒪᕗᖓ ᐃᓚᖏᑦ ᓄᓇᓕᐅᔪᑦ 

ᑎᒍᐊᖅᑐᓕᕆᔨᖃᕐᒪᑕ. ᑕᐃᒃᑯᐊ ᐸᐃᑉᐹᓂᒃ 

ᑎᑎᕋᕆᐊᓕᓐᓂᒃ ᑕᑕᑎᕆᕙᑦᑐᑦ. 

 

ᐅᖃᖅᑎᑦᑎᔩ, ᒫᓐᓇ ᑖᒃᑯᐊ ᐅᖃᐅᓯᕆᔪᒪᔭᒃᑲ 

ᐱᔭᕇᕈᒪᓪᓗᒋᑦ ᐊᐱᕆᕗᖓ ᐱᔭᕇᕈᓐᓇᕈᒃᑭᑦ. 

ᖁᔭᓐᓇᒦᒃ. 

 

ᐅᖃᖅᑎ (ᑐᓵᔨᑎᒍᑦ): ᑲᑎᒪᔨᐅᖃᑕᐅᔪᖅ 

ᐃᓘᓐᓇᖏᓐᓄᑦ ᐊᖏᖅᑕᐅᔪᒪᒐᓗᐊᕐᒪᑦ 

ᐱᔭᕇᕈᒪᓪᓗᓂᐅᒃ ᐅᖃᐅᓯᒃᓴᓂᒃ. ᐋᒃᑳᖅᑐᖃᖅᐹ? 

ᐋᒃᑳᖅᑐᖃᓐᖏᒻᒪᑦ, ᒥᔅ ᕿᓕᖅᑏ, ᐊᑏ. 

ᕿᓕᖅᑎ: ᖁᔭᓐᓇᒦᒃ ᐱᕕᖃᖅᑎᑕᐅᔪᓐᓇᕋᒪ 

ᐱᔭᕇᕐᓗᒍ.  

 

ᐃᓛᒃ, ᐅᖃᐅᓯᕆᒋᐊᑦᑎᐊᒃᑲᓐᓂᕐᓗᒍ, ᐅᖃᖅᑎᑦᑎᔩ, 

ᖃᐅᔨᒪᔪᖓ ᐃᓚᖏᑦ ᓄᓇᓕᐅᔪᖅ 

ᑎᒍᐊᖅᑐᓕᕆᓂᕐᒧᑦ ᑕᐃᒃᑯᐊ ᐸᐃᑉᐹᓂᒃ 

ᑎᑎᕋᕆᐊᓕᓐᓂᒃ ᑕᑕᑎᕆᕙᑦᑐᑦ 

ᐃᓕᓴᕆᔭᐅᖁᓪᓗᒋᑦ ᐸᐃᑉᐹᖅᑎᒍᑦ 

ᑎᒍᐊᖅᑖᕕᓂᐅᓂᖓ ᐃᓄᐃᑦ ᐃᓕᖅᑯᓯᖓᑦ 

ᐊᑐᖅᑐᒍ.   

 

ᑖᒃᑯᐊ ᑎᑎᕋᕆᐊᖃᖅᑐᑦ ᐱᖁᔭᖅᑎᒎᖓᖕᒪᑕ 

ᐊᑎᓕᐅᕐᕕᒻᒧᑦ ᐃᓕᓴᕆᔭᐅᔭᕆᐊᖃᕐᓂᖏᑦ. ᑖᒃᑯᐊ 

ᓄᓇᓕᐅᔪᑦ ᑎᒍᐊᖅᑐᓕᕆᖃᓐᖏᑉᐸᑕ ᑲᒥᓯᓇᒥᒃ 

ᑭᖑᕙᕐᓂᖅᓴᐅᖃᑦᑕᖅᑰᕐᒪᑕ. 

 

ᑕᐃᒪᐃᒻᒪᑦ, ᐅᖃᖅᑎᑦᑎᔩ, ᓂᖏᐅᕆᔭᐅᔪᑦ 

ᐃᑦᑐᕆᔭᐅᔪᑦ ᑎᒍᐊᕐᓂᖅᐸᑕ ᐅᕝᕙᓘᓐᓂᑦ 

ᐃᓚᒋᔭᐅᔪᑦ ᑎᒍᐊᖅᐸᑕ ᓄᐊᖓᑕ 

ᕿᑐᕐᖓᖅᑖᓵᖓᓂᒃ ᐱᒻᒪᕆᐅᕗᖅ ᑖᒃᑯᐊ 

ᑎᒍᐊᖅᑖᖁᖑᖃᑦᑕᖅᑐᑦ ᐱᖁᔭᖅᑎᒍᑦ 

ᐊᑎᓕᐅᖅᑕᐅᓯᒪᖃᑕᐅᖃᑦᑕᖁᓪᓗᒋᑦ ᑖᒃᑯᐊ 

ᑎᒍᐊᒥᓂᒃ ᓱᕈᓯᕐᒥᒃ ᐸᖅᑭᔅᓯᒍᓐᓇᕐᓂᐊᕐᒪᑕ ᐊᒻᒪᓗ 

ᓱᕈᓯᕐᓂᑦ ᐃᑲᔫᓯᐊᕈᓐᓇᕐᓂᖅ ᐱᔭᕆᐊᖃᖅᑕᖏᓐᓂᒃ 

ᐊᑐᕐᓗᒋᑦ. 

 

ᐅᖃᖅᑎᑦᑎᔩ, ᐱᕕᔅᓴᕋ ᓈᒻᒪᓯᑉᐸᑦ ᑕᒪᓐᓇ 

ᐊᐱᖅᓲᑎᒋᔪᒪᓂᐊᕋᒃᑯ. ᖁᔭᓐᓇᒦᒃ, ᐅᖃᖅᑎᑦᑎᔩ. 

 

ᐅᖃᖅᑎ (ᑐᓵᔨᑎᒍᑦ): ᒪᓕᒐᓕᐅᖅᑏᑦ 

ᐅᖃᐅᓯᒃᓴᖏᑦ. ᒪᓕᒐᓕᐅᖅᑎ ᖁᕐᓗᖅᑐᕐᒧᑦ, ᒥᔅᑕ 

ᐊᓇᕕᓗᒃ. 

 

ᒪᓕᒐᓕᐅᖅᑎᐅᑉ ᐅᖃᐅᓯᖓ 308 - 6(2): 

ᐃᑉᐱᒋᖃᑕᐅᓂᖏᑦ ᖁᕐᓗᖅᑑᒥ 

ᖃᑕᓐᖑᑎᒌᑦ (ᐊᓇᕕᓗᒃ)  

 

ᐊᓇᕕᓗᒃ (ᑐᓵᔨᑎᒍᑦ): ᖁᐊᓇᖅᑯᑎᑦ, ᐅᖃᖅᑏ, 

ᐊᒻᒪᓗ ᖁᕐᓗᖅᑑᕐᒥᐅᑦ, ᓄᓇᕗᒻᒥᐅᑦ ᐊᒻᒪᓗ 

ᒪᓕᒐᓕᐅᖅᑎᐅᖃᑎᒃᑲ. ᐅᖃᐅᑎᔪᒪᑐᐃᓐᓇᖅᑕᒋᑦ 

ᔮᒃ ᖃᓂᐊᖅ ᖁᕐᓗᖅᑐᕐᒥᐅᖅ ᐃᓅᔪᓐᓃᓚᐅᕐᒪᑦ. 

ᐆᒻᒪᑎᑎᑦᑎᒍᑦ ᐃᖅᑲᐅᒪᕗᒍᑦ ᓈᓐᓯ ᖃᓂᐊᖅ, 

ᐊᐃᑉᐹ, ᐃᓚᖏᓪᓗ. ᐆᒻᒪᑎᒐ ᓇᓪᓕᒋᑦᑎᐊᖅᐸᒃᑲ 

ᐃᓚᒋᔭᖏᑦ ᐃᓚᖏᓪᓗ. ᑕᒪᓐᓇ ᓇᓪᓕᒋᔭᓐᓂᒃ 

ᐊᓯᐅᔨᓪᓗᓂ, ᐋᓐᓂᓇᕐᒪᑦ 

ᑭᓯᐊᓂᓕ ᓯᕗᒧᑦ ᐃᖏᕐᕋᔭᕆᐊᖃᖅᑐᒍᑦ. 

ᖁᔭᓐᓇᒦᒃ.  

 

 

ᐅᖃᖅᑎ (ᑐᓵᔨᑎᒍᑦ): ᑲᑎᒪᔩᑦ ᐅᖃᐅᓯᒃᓴᖏᑦ. 

ᒪᓕᒐᓕᐅᖅᑎ ᓇᑦᑎᓕᖕᒧᑦ, ᒥᔅᑕ ᖂᑭᐊᖅ. 

 

ᒪᓕᒐᓕᐅᖅᑎᐅᑉ ᐅᖃᐅᓯᖓ 309 - 6(2): 

ᑰᒐᕐᔪᒻᒥ ᕼᐋᑭᓕᐅᑎᔪᑦ (ᖂᑭᐊᖅ)  

 

ᖂᑭᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐅᓪᓗᒥ  

ᓇᖏᖅᓯᕗᖓ ᒫᑦᓯ 30, 2023−ᒥᑦ ᐊᐃᕆᓕ 2, 

2023−ᒧᑦ, ᑰᒑᕈᖕᒥᐅᑦ ᐃᓐᓇᐃᑦ "ᑑᒑᓕᒃ ᐃᕐᖑᓯᖅ" 

ᕼᐋᑭᖅᑎᑦᑎᓚᐅᖅᐳᑦ. ᐃᓕᓴᕆᔪᒪᓪᓚᕆᑦᑕᕋ ᐋᓕᒃᔅ 

ᐃᑎᒻᒪᓐᓇᖅ, ᐊᐅᓚᑦᑎᔨᐅᓚᐅᕐᒪᑦ, 

ᑲᔪᓯᓂᖃᑦᑎᐊᖅᑐᒥ. ᐊᒃᓱᐊᓗᒃ ᖁᕕᐊᓇᓚᐅᖅᑐᖅ 

ᑕᑯᓐᓇᖅᑐᒋᑦ, ᐊᒻᒪᓗ ᑲᔪᓯᑦᑎᐊᕐᓂᖃᓚᐅᖅᑐᓂ.  

 

ᐅᖃᖅᑎᑦᑎᔩ, ᖁᔭᓕᔪᒪᕙᒃᑲ ᓄᓇᓖᑦ 

ᐃᓚᐅᓚᐅᖅᑐᑦ ᕼᐋᑭᓕᐅᑎᔪᓂᒃ: ᓇᐅᔮᑦ, 

ᐊᖏᕐᕋᐅᔾᔨᓚᐅᖅᑐᑦ ᑐᒑᓕᒃ ᐃᕐᖑᓯᖕᒥᑦ, 2023 

ᐊᔪᓐᖏᓛᖑᓚᐅᖅᑐᑦ; ᑐᒡᓕᐊ ᓵᓚᖃᖅᑐᖅ, 

ᐃᒡᓗᓕᒃ;  

 

>>ᐸᑦᑕᑐᖅᑐᑦ 

 

... ᐱᖓᔪᒋᓚᐅᖅᑐᖓ, ᑰᒑᕐᔪᒻᒥᐅᑦ. 

ᖁᔭᓇᒦᕈᒪᒋᕙᒃᑲ ᑐᓗᕐᔪᐊᕐᒥᐅᑦ, ᐅᖅᓱᖅᑑᕐᒥᐅᑦ, 

ᐊᒻᒪᓗ ᐊᕐᕕᓕᑯᐊᖅ ᕼᐋᑭᖅᑎᖏᑦ, ᐊᒻᒪᓗ ᑰᒑᕐᔪᒃ 

ᕼᐋᑭᖅᑎᖏᑦ ᐊᒻᒪᓗ ᐊᑭᓕᖅᓱᖅᑕᐅᒐᑎ 

ᐃᑲᔪᖅᑎᐅᓚᐅᖅᑐᑦ ᐊᒻᒪᓗ ᐊᑭᓕᖅᓱᐃᓚᐅᖅᑐᑦ 

ᐃᑲᔪᖅᑐᑎᑦ ᑲᓇᐃᑎᐊᓐ ᓄᐊᑦ, ᕿᑎᕐᒥᐅᑦ ᐃᓄᐃᑦ 

ᑲᑐᔾᔨᖃᑎᒌᖏᑦ, ᓴᐲᓇ ᐅᔭᕋᓐᓂᐊᕐᕕᒃ, ᐊᒻᒪᓗ 

ᑰᒡᒥᐅᑦ ᑯᐊᐸᒃᑯᑦ. 

 

ᐊᐅᓚᓂᖃᑦᑎᐊᑐᒻᒪᕆᐅᓚᖅᑯ. ᐅᖃᖅᑎᑦᑎᔩ, 

ᐊᐃᐳᕈᓪ 21, 2023-ᖑᑎᓪᓗᒍ, ᑖᒃᑯᐊ ᐃᓚᒌᑦᑐᑦ 

ᐱᖃᓐᓇᕇᑦ ᐅᖅᓱᖅᑑᕐᒥ ᕼᐋᑭᕆᐊᖅᑐᓚᐅᕐᒪᑕ 

ᒪᒃᑯᑦᑐᑦ, ᐊᒻᒪᓗ ᐃᓕᓴᕆᔪᒪᔭᒃᑲ ᓄᓇᓕᖏᑦ. 

ᐊᒃᓱᐊᓗᒃ ᖃᐃᖅᑯᔨᓚᐅᕐᒪᑕ ᒪᒃᑯᒃᑐᖁᑎᒋᔭᑦᑎᓐᓂ 

ᑰᒑᕐᔪᒻᒥᐅᓂᒃ ᑕᓗᕐᔪᐊᕐᒥᐅᓂᓪᓗ. ᑰᒑᕐᔪᒃ 36-ᓂᒃ 

ᒪᒃᑯᒃᑐᓂᒃ ᐃᓚᐅᑎᑦᑎᓚᐅᖅᑐᑦ, ᐊᒻᒪᓗ  



ᓇᒡᒐᔾᔭᐅ, ᒪᐃ 29, 2023 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᖁᔭᓐᓇᒦᕈᒪᕙᒃᑲ ᑕᐃᒃᑯᐊ ᐊᑭᓕᖅᓱᖅᑕᐅᒐᑎᒃ 

ᐃᑲᔪᖅᑐᐃᓚᐅᖅᑐᑦ:  

 

• ᔨᐊᓯ ᐅᓪᓕᐊᖅ ᐊᑉᓴᑦᑕᐅᓐ; 

• ᑭᐅᓪᓯ ᐊᑉᓴᑦᑕᐅᓐ; 

• ᐃᐊᒪ ᑮᒐᓐ; 

• ᕆᑦᓱᑦ ᑲᑭᐊᓄᓐ; 

• ᔭᐃᓴᓐ ᐃᓄᑐᐃᓐᓇᖅ; 

• ᓰᓇ ᖃᔭᖅᓴᖅ;  

• ᒫᓖᑦ ᓴᓂᑖᓇ; ᐊᒻᒪ 

• ᓰᓚ ᑎᓈᔅᖢ. 

 

ᐊᑭᓕᖅᓱᖃᑕᐅᓚᐅᖅᑐᖅ, ᕼᐋᑭᖅᑐᓕᕆᔨᒃᑯᑦ 

ᑲᑎᒪᔨᖏᑦ: ᕼᐋᒻᒪᓚᒃᑯᑦ ᑰᒑᕐᔪᒻ, ᖁᒻᒥᐅᑦ ᑯᐊᑉ, 

ᐊᒻᒪᓗ ᕿᑎᕐᒥᐅᑦ ᐃᓄᐃᑦ ᑲᑐᔾᔨᖃᑎᒌᖏᑦ 

 

ᑕᓗᕐᔪᐊᖅ ᒪᒃᑯᒃᑐᖏᑦ ᑕᐃᒃᑯᐊ 53-ᖑᔪᑦ 

ᐃᓚᐅᓚᐅᖅᑐᑦ ᒪᒃᑯᒃᑐᑦᑎᓐᓄᑦ ᑕᐃᒪᓐᓇ 

ᐱᖃᓐᓇᕇᖅᑐᑦ ᕼᐋᑭᖅᑎᑕᐅᑎᓪᓗᒋᑦ. 

ᐊᑭᓕᖅᓱᖅᑕᐅᓚᐅᓐᖏᑦᑐᑦ ᖁᔭᓐᓇᒦᕈᒪᕙᒃᑲ:  

 

• ᓵᓄᓚ ᐊᓗᑭ 

• ᓵᒻ ᐊᓗᑭ 

• ᒨᓇ ᑐᑕᓕ 

• ᖃᒥᐅᖅ ᐸᐅᓗᓯ 

• ᑳᓐᑕᔅ ᐸᐅᓗᓯ 

 

ᖁᔭᓐᓇᒦᒃ, ᐅᖅᓱᖅᑑᖅ ᐊᒻᒪᓗ ᑖᒃᑯᐊ ᐃᓚᒌᓄᑦ 

ᕼᐋᑭᖅᑎᑦᑎᔪᑦ ᐋᖅᑭᓱᐃᓚᐅᕐᒪᑕ. ᖁᔭᓐᓇᒦᒃ, 

ᐅᖃᖅᑎᑦᑎᔩ.  

 

>>ᐸᑦᑕᑐᖅᑐᑦ 

 

ᐅᖃᖅᑎ (ᑐᓵᔨᑎᒍᑦ): ᒪᓕᒐᓕᐅᖅᑏᑦ ᐅᖃᐅᓯᖏᑦ. 

ᒪᓕᒐᓕᐅᖅᑎ ᖃᒪᓂᑦᑐᐊᕐᒧᑦ, ᒥᔅᑕ ᓯᒪᐃᓚᒃ.  

ᖁᕕᐊᓲᑎᖃᕐᓂᖅ ᐃᓄᑐᖃᐅᓕᕐᓂᕐᒧᑦ 

ᓄᖅᑲᓛᓕᕐᓂᖏᓐᓄᑦ ᐱᖓᓱᑦ 

ᐃᓕᓐᓂᐊᕐᕕᒻᒥ ᐃᖅᑲᓇᐃᔭᖅᑐᑦ 

ᖃᒪᓂ'ᑐᐊᕐᒥ (ᓯᒪᐃᓚᒃ) 

 

ᓯᒪᐃᓚᒃ: ᒪ’ᓇ, ᐅᖃᖅᑎᑦᑎᔩ. ᐅᓐᓄᓴᒃᑯᑦ 

ᒪᓕᒐᓕᐅᖅᑎᐅᖃᑎᒃᑲ ᐊᒻᒪᓗ ᖃᒪᓂᑦᑐᐊᕐᒥᐅᑕᑦ,  

ᐅᑉᓗᖃᑦᓯᐊᓂᐊᖅᐳᓯ.  

 

ᐅᖃᖅᑎᑦᑎᔩ, ᐅᑉᓗᒥᐅᔪᖅ ᐱᖓᓱᓂᒃ 

ᖃᒪᓂᑦᑐᐊᕐᒥᐅᑕᓂᒃ ᐃᓕᑕᖅᓯᔪᒪᕗᖓ:  

 

• ᓈᓐᓯ ᓇᒋᕙᓕᒃ,  

• ᐱᐊᑭ ᑐᑐ; ᐊᒻᒪ  

• ᐃᑐᕖ ᑐᓐᓄᖅ.  

 

(ᑐᓵᔨᑎᒎᓕᖅᑐᖅ) ᐅᖃᖅᑏ, ᑖᒃᑯᐊ ᐱᖓᓱᑦ 

ᐊᕐᓇᐃᑦ ᑐᓴᖅᑎᑦᑎᕋᑖᓚᐅᕐᒪᑕ ᓄᖅᑲᓛᓕᕐᓂᕐᒥᓂᒃ 

ᐃᖅᑲᓇᐃᔭᕐᕕᖏᓐᓂᑦ ᐃᓕᓐᓂᐊᕐᕕᐊᓗᒻᒥ ᐊᒻᒪ 

ᐊᑕᐅᓯᖅ ᓄᑲᖅᑎᐅᓂᖅᓴᓂᑦ, ᕋᐃᑦᓱᓪ ᐊᕐᓇᒻᒪᒃᑎᖅ 

ᒥᑭᔫᑕᐅᓂᖅᓴᓄᑦ ᐃᓕᓴᕕᒻᒥᑦ.  

 

ᑖᒃᑯᐊ ᐱᖓᓱᑦ ᐊᕐᓇᐃᑦ ᐃᑲᔪᖅᓯᒪᔪᑦ 

ᖃᓄᑐᐃᓐᓇᖅ ᐃᖅᑲᓇᐃᔭᖅᑎᓪᓗᒋᑦ, ᐃᑲᔪᖅᑐᑎᒃ 

ᐊᒥᓱᓂᒃ ᐃᓕᓐᓂᐊᖅᑎᓂᒃ, ᐊᖓᔪᖅᑳᓂᒃ, ᐊᒻᒪᓗ 

ᐊᓯᖏᓐᓂᒃ ᐃᓕᓴᐃᔨᐅᖃᑎᒥᓂᒃ. ᓈᓐᓯ, 

ᓴᓗᒻᒪᖅᓴᐃᔨᐅᓚᐅᖅᑯ. ᐃᑦᑐᕕ ᐊᒻᒪ ᐱᐊᑭ 

ᐃᓕᓴᐃᔨᐅᔫᒃ. ᑖᓐᓇ ᑭᖑᓪᓕᖅᐹᕆᓂᐊᓕᖅᑕᖏᑦ 

ᐃᓕᓐᓂᐊᕐᓇᐅᑉ ᐊᕐᕌᒍᖓ. ᑕᒪᕐᒥᒃ ᐱᖓᓱᑦ 

ᐊᕐᓇᐃᑦ ᐊᕐᕌᒍᒐᓵᓗᖕᓄᑦ ᐃᖅᑲᓇᐃᔭᖅᓯᒪᓕᖅᑐᑦ.  

 

ᐅᖃᖅᑏ, ᑖᒃᑯᐊ ᐱᖓᓱᑦ ᐊᕐᓇᐃᑦ ᐊᓈᓇᒋᔭᐅᔪᑦ 

ᐊᒻᒪᓗ ᐊᓈᓇᑦᑎᐊᖑᓪᓗᑎᒃ. ᓯᕿᓐᖑᔭᕐᒥᒃ  

ᒪᓕᒋᐊᖃᔾᔮᒍᓐᓃᖅᑐᑦ; ᖃᓄᐃᓕᐅᕈᒪᔭᖏᓐᓂᒃ 

ᐱᔪᓐᓇᓕᕐᖓᑕ, ᖃᖓᒃᑰᒐᓗᐊᖅᑲᑦ, ᐃᓚᒥᓂᒃ 

ᐱᖃᑎᖃᕐᓗᑎᒃ ᐊᒻᒪᓗ ᐃᕐᖑᑕᒥᓂᒃ, 

ᓄᓂᕙᒋᐊᕐᓗᑎᒃ ᐅᕝᕙᓘᓐᓃᑦ ᓇᒧᑐᐃᓐᓇᖅ 

ᐃᖏᕐᕋᓗᑎᑦ ᖃᖓᑐᐃᓐᓇᒃᑯᑦ ᐱᔪᒪᒍᑎᒃ, ᐊᒻᒪᓗ 

ᖁᕕᐊᒋᑦᑎᐊᑕᒃᑲ.  

 

ᖁᔭᓐᓇᒦᒃ, ᐊᕐᓇᐃᑦ, ᐃᑲᔪᕐᓂᓯᓐᓄᑦ. ᐅᐱᒋᕙᔅᓯ  

ᐊᕐᕌᒍᓄᑦ ᐊᒥᓱᓄᑦ ᐃᖅᑲᓇᐃᔭᖅᓯᒪᓂᔅᓯᓐᓄᑦ,  

ᐊᒻᒪᓗ ᒪᓕᒐᓕᐅᖅᑎᐅᖃᑎᒃᑲ 

ᐅᐱᒍᓱᖃᑎᒋᔪᒪᕙᒃᑲ ᑖᒃᑯᓂᖓ. ᖁᔭᓐᓇᒦᒃ, 

ᐅᖃᖅᑏ.  

 

>>ᐸᑦᑕᑐᖅᑐᑦ 

 

ᐅᖃᖅᑎ (ᑐᓵᔨᑎᒍᑦ): ᒪᓕᒐᓕᐅᖅᑏᑦ ᐅᖃᐅᓯᖏᑦ. 

ᒪᓕᒐᓕᐅᖅᑎ ᐊᒥᑦᑐᕐᒧᑦ, ᒥᔅᑕ ᖃᐃᕐᓂᖅ 



ᓇᒡᒐᔾᔭᐅ, ᒪᐃ 29, 2023 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᒪᓕᒐᓕᐅᖅᑎᐅᑉ ᐅᖃᐅᓯᖓ 311 - 6(2): 

ᑲᑐᔾᔨᓗᑕ ᐱᓕᕆᐊᒃᓴᖅ (ᖃᐃᓐᓂᖅ) 

 

ᖃᐃᕐᓂᖅ: ᖁᔭᓐᓇᒦᒃ, ᐅᖃᖅᑎᑦᑎᔩ. ᑐᓐᖓᓱᒋᑦᑎ 

ᑕᕝᕙᓃᑦᑐᑎᒍᑦ, ᓄᓇᕗᒻᒥᐅᑦ ᐊᒥᑦᑐᕐᒥᐅᑕᐅᖃᑎᒃᑲ.  

ᐅᖃᖅᑳᕐᓗᖓ ᓴᓂᕋᔭᒻᒥᐅᑦ ᕿᑐᕐᖓᕗᑦ 

ᐅᔾᔨᓱᑦᑎᐊᐸᓪᓚᕗᑦ ᓯᑯᐃᔭᓕᕋᑦᑕ ᓯᓚ 

ᐊᓯᑦᑕᕐᓂᑯᖓᓄᑦ ᑐᕙᐃᔭᓕᕋᑦᑕ. ᐅᔾᔨᓱᑦᑎᐊᖁᕙᔅᓯ 

ᕿᑐᕐᖓᕗᑦ ᐊᑏ ᐸᖅᑭᑦᑎᐊᕆᐊᒃᑲᓂᕐᓚᕗᑦ.  

 

ᐆᒥᖓᓕ, ᐅᖃᖅᑎᑦᑎᔩ, ᓂᑯᕕᔾᔪᑎᖃᖅᐳᖓ, ᑖᓐᓇ 

ᑲᑐᔾᔨᓗᑕ ᐋᖅᑭᓚᐅᖅᓯᒪᔪᖅ ᐃᖃᓗᒃᑑᑦᑎᐊᕐᒥ 

ᒪᓕᒐᓕᐅᖅᑏᑦ ᑲᑎᒪᔭᖅᑐᑎᓪᓗᒋᑦ. ᑖᓐᓇ 

ᐅᓂᒃᑳᓕᐊᕆᔭᐅᓯᒪᔪᖅ ᓴᖅᑭᑕᐅᓯᒪᔪᖏᓛᖅ 

ᑕᕝᕗᖓ ᐃᒡᓗᕐᔪᐊᒧᑦ. ᑖᓐᓇ ᐱᔾᔪᑎᓪᓗᒍ 

ᐊᐱᖅᓱᕐᓂᖃᕐᓂᐊᕋᒪ ᓄᓇᕗᑦ ᓯᕗᓕᐅᖅᑎᖓᓄᑦ 

ᖃᓄᖅ ᑕᒪᒃᑯᐊ ᐃᖅᑲᓇᐃᔮᖑᕙᑦᑐᐃᑦ ᐃᓐᓇᕐᓄᑦ 

ᐃᓕᓐᓂᐊᕐᕖᑦ ᖃᓄᖅ ᐋᖅᑭᑕᐅᑦᑎᐊᓯᒪᓕᕐᒪᖔᑕ 

ᓄᓇᕗᒻᒥ ᐱᓗᐊᖅᑐᒥᒃ ᓄᓇᓕᓐᓂ 

ᒥᑭᓐᓂᖅᓴᐅᔪᓂᒃ. ᖃᓄᕐᓗ ᑕᒪᓐᓇ 

ᑖᔅᓱᒥᖓᓪᓗᐊᑕᖅ ᑕᐃᒪ ᐊᐱᖅᓲᑎᖃᕐᓂᐊᕋᒪ 

ᖃᓄᖅ ᒐᕙᒪᒃᑯᑦ ᐋᖅᑭᓯᒪᓕᖅᐸᑦ 

ᐃᓕᓐᓂᐊᖅᑐᓕᕆᓂᕐᒥᒃ ᐱᔾᔪᑎᖃᖅᑎᓪᓗᒋᑦ.  

 

ᐆᒥᖓ ᐅᖃᒃᑲᓂᕐᓗᖓ, ᑕᐃᒪ 

ᐅᐱᕐᖓᔅᓵᖑᓚᐅᖅᑐᖅ ᑖᓐᓇ ᓯᕗᓕᐅᖅᑎᕗᑦ 

ᐅᓪᓗᒥ ᒥᓂᔅᑕᓗ ᐃᓕᓐᓂᐊᖅᑐᓕᕆᔨᒃᑯᓐᓄᑦ 

ᑕᑉᐱᑯᖓ ᓴᓂᕋᔭᒻᒧᐊᓚᐅᕐᒪᑕ 

ᖁᔭᓐᓇᒦᕋᓗᐊᖅᐸᔅᓯ. ᑖᒃᑯᐊ ᐃᓕᓐᓂᐊᕐᕕᒻᒥ 

ᑕᑯᓚᐅᖅᑐᐃᑦ ᐊᒻᒪ ᑖᓐᓇ ᒥᓂᔅᑕ 

ᐅᖃᓚᐅᖅᑎᓪᓗᒍ ᖃᐅᔨᓴᕐᓂᖃᕐᓂᐊᖅᑎᓪᓗᒋᑦ 

ᑖᔅᓱᒥᖓ ᒥᑭᓛᓂᑦ ᐅᓪᓗᓕᒫᖅ 

ᐃᓕᓐᓂᐊᖃᑦᑕᕐᓂᐊᓕᖅᑎᓪᓗᒋᑦ ᑕᑉᐱᑲᓂ 

ᓴᓂᕋᔭᒻᒥ ᒥᑭᓗᐊᓕᒑᒻᒪᑦ ᑕᒪᓐᓇ ᑲᔪᓯᓇᔭᖅᐸᑦ 

ᐊᒥᓱᐃᑦ ᐊᖓᔪᖅᑳᖑᔪᐃᑦ 

ᐃᓱᒫᓗᑦᑐᔅᓴᐅᒐᓗᐊᕆᕗᐃᑦ ᐊᒻᒪ ᐃᓕᓴᐃᔩᑦ.  

ᑖᔅᓱᒥᖓ ᓂᓪᓕᐊᔾᔪᑎᖃᕐᓂᐊᕋᒪ ᐊᐱᖅᓱᕐᓂᖅ 

ᓇᓪᓕᖅᐸᑦ ᖃᓄᖅ ᑕᒪᓐᓇ ᑲᑐᔾᔨᓗᑕ 

ᑐᕌᕆᔭᐅᔪᒪᔪᖅ ᒐᕙᒪᒃᑯᓐᓂ ᐋᖅᑭᐅᒪᓕᕐᒪᖔᖅ. 

ᖁᔭᓐᓇᒦᒃ, ᐅᖃᖅᑎᑦᑎᔩ.  

 

ᐅᖃᖅᑎ (ᑐᓵᔨᑎᒍᑦ): ᒪᓕᒐᓕᐅᖅᑏᑦ ᐅᖃᐅᓯᖏᑦ. 

ᒪᓕᒐᓕᐅᖅᑎ ᐊᒡᒍᒧᑦ, ᒥᔅ ᖁᐊᓴ.  

 

ᒪᓕᒐᓕᐅᖅᑎᐅᑉ ᐅᖃᐅᓯᖓ 312 - 6(2): 

ᓇᓪᓕᐅᑎᑦᑎᐊᖁᔨᔪᖅ ᐊᒃᑲᒻᒥᓂᒃ (ᖁᐊᓴ)  

 

ᐊᖓᔪᖅᑳᖅ ᔪᐊᓇ ᖁᐊᓴ: ᖁᔭᓐᓇᒦᒃ, 

ᐅᖃᖅᑎᑦᑎᔩ. ᑕᐃᔅᓱᒥᖓ ᓇᓪᓕᐅᑎᔪᒥᒃ 

ᐅᖃᕈᒪᓗᐊᒧᑦᑕᐅᖅ ᓇᖏᖅᓯᕗᖓ ᐊᒃᑲᒋᒐᒃᑯ 

ᑕᐃᒪᓐᖓᓕᒫᖅ ᓱᖅᑯᐃᓱᓕᖅᖢᖓ ᐃᖅᑲᐅᒪᔭᒃᑯᑦ 

ᓇᒡᓕᖕᓃᓐᓇᕐᒥᒃ ᐅᕙᓐᓄᑦ ᐱᖃᑦᑕᖅᓯᒪᖕᒪᑦ. 

ᓇᒡᓕᒋᑦᑎᐊᖅᐸᕋ ᓇᓪᓕᐅᓂᖅᓯᐅᑦᑎᐊᖁᕙᕋ 

ᐅᓪᓗᒥ ᐊᒻᒪᓗ ᓇᓪᓕᐅᑎᒃᑲᓐᓂᖃᑦᑕᖁᓪᓗᒍ 

ᓂᓪᓕᕈᑎᒋᔪᒪᓵᖅᐸᕋ. ᖁᔭᓐᓇᒦᒃ, ᐅᖃᖅᑎᑦᑎᔩ.  

 

>>ᐸᑦᑕᑐᖅᑐᑦ 

 

ᐅᖃᖅᑎ (ᑐᓵᔨᑎᒍᑦ): ᒪᓕᒐᓕᐅᖅᑏᑦ ᐅᖃᐅᓯᖏᑦ. 

ᒪᓕᒐᓕᐅᖅᑎ ᐃᖃᓗᒃᑑᑦᑎᐊᕐᒧᑦ, ᒥᔅ ᒍᕌᔅ.  

 

ᒪᓕᒐᓕᐅᖅᑎᐅᑉ ᐅᖃᐅᓯᖓ 313 - 6(2): 

ᑲᒥᓯᓇᐅᑉ ᐃᓕᑕᕆᔭᐅᔾᔪᑎᖏᓐᓂᒃ 

ᑐᓂᔭᐅᓚᐅᖅᑐᐃᑦ ᐃᖃᓗᒃᑑᑦᑎᐊᒥ (ᒍᕌᔅ)  

 

ᐊᖓᔪᖅᑳᖅ ᐹᒥᓚ ᒍᕌᔅ: ᖁᐊᓇᖅ, 

(ᑐᓵᔨᑎᒎᓕᖅᑐᖅ) ᐅᖃᖅᑏ, ᐊᒻᒪᓗ ᐅᓐᓄᓴᒃᑯᑦ 

ᐃᖃᓗᒃᑑᑦᑎᐊᕐᒥᐅᑦ ᐱᓗᐊᕐᓗᒋᑦ ᑕᐃᒃᑯᐊ ᐃᓚᒃᑲ 

ᓈᓚᑦᑐᑦ.  

 

ᐅᖃᖅᑏ, ᖁᔭᓐᓇᒦᕈᒪᔪᖓ ᑲᒥᓯᓇ ᐋᕆᐊᒃ ᐊᒻᒪᓗ 

ᐃᖅᑲᓇᐃᔭᖅᑎᖓ, ᐅᐃᓐᑎ ᕼᐋᓗᓇᓐ,  

ᐳᓛᕆᐊᓚᐅᕐᒪᑎ ᐃᖃᓗᒃᑑᑦᑎᐊᕐᒧᑦ  ᐊᒻᒪᓗ 

ᐅᓗᓄᑦ ᐊᒥᓲᓐᖏᑦᑑᒐᓗᐊᓄᑦ ᑕᐃᒃᑯᐊ ᐃᓱᓕᑦᑎᔪᑦ 

ᐃᓅᓯᓕᕆᓂᕐᒧᑦ ᐱᔭᕇᖅᓯᕙᓪᓕᐊᓕᖅᑎᓪᓗᒋᑦ 

ᐊᒻᒪᓗ ᑕᐃᒃᑯᐊ ᑲᒥᓯᓇᐅᑉ 

ᑐᓐᓂᖅᑯᑎᒋᕙᒃᑕᖏᓐᓂ ᑐᓂᓯᔭᖅᑐᖅᑐᓂ ᒫᑦᓯ 

25−ᖑᑎᓪᓗᒍ.  

 

ᐅᖃᖅᑏ, ᑲᒥᓯᓇᐅᑉ ᑐᓂᕐᕈᑎᖏᑦ 

ᑐᓂᔭᐅᖃᑦᑕᖅᑐᑦ ᑲᑉᐱᐊᑦᑕᐃᑦᑑᓂᕐᒧᑦ, 

ᐊᑭᓕᖅᓱᖅᑕᐅᒐᑎᒃ ᐃᑲᔪᖃᑦᑕᕐᓂᖏᓐᓄᑦ, 

ᓄᓇᓕᓐᓂ ᐱᔨᑦᑎᓂᕐᒧᑦ, 

ᐊᔾᔨᐅᖏᑦᑐᒃᑯᑦ ᐊᔪᕈᓐᓃᖅᓴᓂᕐᒧᑦ, ᐊᒻᒪᓗ 

ᐅᕕᒃᑲᕐᓄᑦ ᑲᔪᓯᑦᑎᐊᕐᓂᖏᓐᓄᑦ. ᓄᓇᕗᒻᒥᐅᑦ 

ᓂᕈᐊᒐᒃᓴᓐᖑᖅᑎᑦᑎᕙᒃᐳᑦ ᐃᓄᖕᓂᒃ ᓄᓇᓕᖕᒥᓂ 

ᐃᓕᓴᕆᔪᒪᔭᒥᓂᒃ ᐱᓇᔪᖃᑦᑕᖅᓯᒪᓂᖏᓐᓄᑦ 

ᓴᐳᔾᔨᓯᒪᔪᒪᓪᓗᑎᒃ, ᐃᑲᔪᖅᑐᐃᔪᒪᓪᓗᑎᒃ 

ᓴᓐᖏᒃᑎᒋᐊᖅᑎᑦᑎᔪᒪᓪᓗᑎᒡᓗ ᓄᓇᖏᓐᓂ. 

 

ᐅᑯᐊ ᑕᐃᔪᒪᓪᓗᒋᑦ ᐃᓄᐃᑦ ᐃᖃᓗᒃᑑᑦᑎᐊᕐᒥᐅᑦ 

ᐃᓕᓴᕆᔭᐅᓚᐅᖅᑐᑦ ᒫᑦᓯᐅᓚᐅᖅᑐᒥ.  

 

ᐊᑖᓂ ᑲᑉᐱᐊᑦᑕᐃᑦᑑᓂᐅᑉ, ᐃᓕᑕᕆᔪᒪᔭᒃᑲ, 

ᑭᐊᓇᑦ ᐅᑮᓇ ᐊᒻᒪᓗ ᓕᐊᓄᑦ ᐃᐱᓚᓐ.  

 

ᐊᑖᓂ ᒪᒃᑯᑦᑐᓄᑦ ᐃᓕᑕᕆᔭᐅᓂᕐᒧᑦ 

ᐃᓕᑕᕆᔭᐅᔾᔪᑦ, ᐃᓕᑕᕆᔪᒪᕙᕋ ᐃᑭᓪᓗᐊᖅ 

ᐊᕙᓚᒃ.  

 

ᓄᓇᓕᖕᓂ ᐱᔨᑦᑎᕋᑯᑖᒃᓯᒪᔪᑦ, ᐊᐃᑉ ᐃᕝᒋᐊᖅᑐᖅ 

ᐊᒻᒪ ᔨᒥ ᕼᐊᓂᓕᐊᖅ ᐊᖓᔪᒃᖠᖅ. 

 

ᐅᖃᖅᑎᑦᑎᔩ, ᖃᐅᔨᒪᓂᕐᒧᑦ ᐱᓯᒪᔨᐅᓂᕐᒧᑦ  

ᑐᓐᓂᖅᑯᓯᐊᖅ ᒪᓕᒃᖢᒍ, ᐃᓕᓴᕆᔪᒪᕙᒃᑲ ᐃᓄᐃᑦ 

ᐃᖅᑲᓇᐃᔭᖃᑎᒋᖃᑦᑕᖅᓯᒪᔭᒃᑲ ᒪᐃᔭᐅᑎᓪᓗᖓ 

ᐃᖃᓗᒃᑑᑦᑎᐊᒥ, ᐃᓐᓇᐃᑦ ᐅᖃᐅᔾᔪᐃᔨᑦ 

ᑲᑎᒪᔨᕋᓛᖏᑦ, ᐅᑯᐊ ᐃᓚᐅᓪᓗᑎᒃ ᔨᒥ 

ᕼᐊᓂᓕᐊᖅ ᐊᖏᔪᑦᑎᖅ, ᐄᕙ ᑲᑯᓛᖅ, ᒪᐃᐳ 

ᐃᑎᒋᐅᔭᖅ, ᐊᓂ ᐊᑎᒋᔭᖅ, ᐋᓐ ᐅᐃᖕᓇᒃ, ᐱᐊᓯ 

ᐅᒥᓪᒍᐃᑦᑐᖅ, ᐊᒻᒪᓗ ᑕᐃᕕᑦ ᐃᕙᓕᒃ  

 

ᐃᓕᓴᕆᔪᒪᒋᕙᒃᑲ 

ᐃᖅᑲᓇᐃᔭᖃᑎᒋᖃᑦᑕᓚᐅᖅᓯᒪᔭᒃᑲ 

ᐃᖅᑲᓇᐃᔭᖅᑎᓪᓗᖓ ᕿᑎᕐᒥᐅᑦ 

ᐃᑦᑕᕐᓂᓴᓕᕆᔨᒃᑯᓐᓂ. ᐃᓐᓇᐃᓂᒃᑯᐊ 

ᐃᑲᔪᖅᓯᒪᓪᓚᕆᒻᒪᑕ. ᐃᓕᓴᕆᔪᒪᕙᒃᑲ ᐊᓂ 

ᐃᑎᒋᔭᖅ, ᒥᐊᕆ ᑲᐅᑖᓗᒃ, ᐱᐊᓯ ᐅᒥᓪᒍᐃᑦᑐᖅ, 

ᐊᒻᒪᓗ ᒪᐃᐳᓪ ᐃᑎᒐᑦ.  

 

ᐅᖃᖅᑏ, ᐃᓐᓇᑐᖃᖅᑕᖃᒃᑲᓐᓂᕐᒥᔪᖅ ᐅᕙᓐᓄᑦ 

ᐱᒻᒪᕆᐅᔪᒥᒃ; 95-ᓂᒃ ᐅᑭᐅᓕᒃ ᓂᖏᐅᕋ, ᐅᖃᖅᑏ. 

ᐱᐅᑦᑎᐊᓐᖏᖃᑦᑕᕐᖓᑦ, ᑕᐃᒪᐃᒻᒪᑦ 

ᑐᔅᓯᐅᔾᔭᐅᖃᑦᑕᖁᕙᕋ. ᐃᓚᕗᑦ 

ᐊᔅᓱᕈᕐᓇᖅᑐᒃᑰᖅᑐᒻᒪᕆᐅᒻᒪᑕ ᐊᒻᒪ ᐃᓕᑕᕆᕙᕗᑦ 

ᐃᓅᓯᖃᑦᑎᐊᖅᑐᓂ ᐃᓅᓚᐅᕐᒪᑦ, ᐃᓚᓕᐅᑎᓪᓗᒍ 

ᐃᕐᓂᓱᔅᓰᓯᒪᓪᓗᓂ 100 ᐅᖓᑖᓂ ᓄᓇᒥ, ᐅᖃᖅᑏ.  

 

ᓂᖏᐅᕋ, ᐅᕕᓗᒃ ᓂᒡᓚᒃ, ᑐᓐᖓᕕᒋᒐᑦᑎᒍᑦ 

ᐃᓚᒌᖑᔪᑎᒍᑦ.  

 

ᐃᓕᓴᕆᔪᒪᖕᒥᔭᒃᑲ ᐃᖃᓗᒃᑑᑦᑎᐊᒥ 

ᐊᑭᓕᖅᓱᖅᑕᐅᓐᖏᖦᖢᑎᒃ ᖃᑦᑎᕆᔩᑦ  

ᑲᑉᐱᐊᑦᑕᐃᑦᑑᓂᖏᓐᓄᑦ... ᒪᒥᐊᓇᖅ, ᐅᖃᖅᑏ. 

ᐊᐱᕆᕗᖓ ᐊᖏᖅᑕᐅᔪᒪᓪᓗᖓ ᑲᔪᓯᔪᒪᓪᓗᖓ 

ᐅᖃᐅᓯᕆᔭᕐᓂᒃ.  

 

ᐅᖃᖅᑎ (ᑐᓵᔨᑎᒍᑦ): ᒪᓕᒐᓕᐅᖅᑎ 

ᐃᓘᓐᓇᖏᓐᓄᑦ ᐊᖏᖅᑕᐅᔪᒪᒻᒪᑦ 

ᐃᓱᓕᑦᑎᔪᒪᓪᓗᓂ ᐅᖃᐅᓯᒃᓴᒥᓂ. ᐋᒡᒑᖅᑐᖃᖅᐹ? 

ᐋᒡᒑᖅᑐᖃᓐᖏᒻᒪᑦ ᑲᔪᓯᑐᐃᓐᓇᕆᑦ, ᒥᔅ ᒍᕌᔅ.  

 

ᐊᖓᔪᖅᑳᖅ ᐹᒥᓚ ᒍᕌᔅ: ᖁᐊᓇ, 

(ᑐᓵᔨᑎᒎᓕᖅᑐᖅ) ᐅᖃᖅᑏ, ᐊᒻᒪᓗ ᒪᒥᐊᖦᖢᖓ. 

 

ᐅᖃᖅᑏ, ᐃᓕᓴᕆᔪᒪᒻᒥᔭᒃᑲ ᖃᑦᑎᕆᔩᑦ 

ᐃᖃᓗᒃᑑᑦᑎᐊᕐᒥ ᐅᓄᖅᑐᐊᓘᖕᒪᑕ ᒪᒥᐊᓇᕐᓗ 

ᑕᐃᒃᑯᐊ ᐊᑎᖏᑦ ᐱᓯᒪᓐᖏᓇᒃᑭᑦ ᒫᓐᓇ, ᑭᓯᐊᓂ  

ᑕᐃᒃᑯᐊᑦᑕᐅᖅ ᐊᑭᓕᖅᓱᑕᐅᓐᖏᖦᖢᑎᒃ 

ᐸᖅᓴᐃᔨᐅᖃᑦᑕᖅᑐᑦ ᐊᒻᒪᓗ ᐃᑲᔪᖅᑎᐅᔪᑦ 

ᐅᒥᐊᕐᔪᒃᑯᑦ ᐅᐊᑦᑎᔨᐅᔪᑦ. ᐊᒃᓱᕈᖅᖢᑎᒃ 

ᐃᖅᑲᓇᐃᔭᖃᑦᑕᕐᒪᑕ ᐊᕐᕌᒎᑉ ᐃᓗᐊᓂ. 

(ᑐᓵᔨᑎᒎᕈᓐᓃᖅᑐᖅ) ᖁᐊᓇ, (ᑐᓵᔨᑎᒎᓕᖅᑐᖅ) 

ᐅᖃᖅᑏ.  

 

>>ᐸᑦᑕᑐᖅᑐᑦ 

 

ᐅᖃᖅᑎ (ᑐᓵᔨᑎᒍᑦ): ᒪᓕᒐᓕᐅᖅᑏᑦ ᐅᖃᐅᓯᖏᑦ. 

ᒪᓕᒐᓕᐅᖅᑎ ᐊᕐᕕᐊᑦ ᐅᐊᖕᓇᖓᓄᑦ 

ᑎᑭᕋᕐᔪᐊᒧᓪᓗ, ᒥᔅᑕ ᒪᐃᓐ.  

 

ᒪᓕᒐᓕᐅᖅᑎᐅᑉ ᐅᖃᐅᓯᖓ 314 - 6(2): 

ᓄᓇᓕᓐᓂ ᓈᓚᐅᑎᓕᕆᔩᑦ ᐊᕐᕕᐊᓂ 

ᑎᑭᕋᕐᔪᐊᕐᒥᓗ (ᒪᐃᓐ)  

 

ᐊᖓᔪᖅᑳᖅ ᐋᕐᓗᒃ ᒪᐃᓐ: ᒪ’ᓇ, ᐅᖃᖅᑎᑦᓯᔩ. 

ᐅᑉᓗᑦᓯᐊᖅ ᐊᕐᕕᐊᒥᐅᑦ ᑎᑭᕋᕐᔪᐊᕐᒥᐅᑦ.  

 



ᓇᒡᒐᔾᔭᐅ, ᒪᐃ 29, 2023 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐃᓕᑕᕆᕼᐅᐊᖅᓱᒋᑦ ᓈᓚᐅᓯᕆᔩᒃ ᒪᕐᕉᒃ 

ᓂᑯᕕᑦᑐᖓ.  

 

ᐅᖃᖅᑎᑦᓯᔩ, ᒥᓂᔅᑕᐅᓂᕋ ᒪᓕᒃᖢᒍ 

ᑕᒫᓂᕐᒥᐅᑕᐅᓕᕋᑉᑕ ᐃᓚᒌᑎᒍᑦ ᑭᓯᐊᓂ 

ᓈᓚᐅᑎᒃᑯᑦ ᑭᓯᐊᓂ ᑐᓴᖅᑎᑕᐅᔭᖅᑐᒋᑦ 

ᓂᕈᐊᖅᑎᒋᔭᒃᑲ ᐱᓕᕆᑦᑕᕋᒪ ᐱᓕᕆᓐᓇᕐᒪᑦ 

ᒪᓕᒐᓕᐅᖅᑎᐅᑉᓗᓂ. ᐊᕐᕕᐊᓄᑦ ᐅᖃᓗᒃᑳᖓᒪ 

ᐊᕐᕕᐊᖅᐸᓗᒻᒧᑦ ᐃᓛᓐᓂᒃᑯᑦ ᓈᓚᐅᓯᕆᔨᐅᑦᑕᖅᑐᖅ 

ᓯᓯᐅᓪ ᕿᓂᖅᑭ ᐃᓚᐃᑦᑐᓐᓈᖅ ᑭᐅᑦᑕᖅᖢᓂ 

ᑕᐃᓐᓇ ᐃᓚᐃᑦᑐᓐᓈᖅ ᓈᓚᐅᓯᕆᔨᐅᖃᑦᑖᓕᖅᑐᖅ. 

ᐊᔪᓐᖏᑐᕐᔪᐊᖅ ᐊᒻᒪ ᑐᓴᕐᓂᕆᓐᓂ 

ᓂᐱᖁᑎᖃᖅᑰᖅᑐᖅ.   

 

ᐊᒻᒪ ᑎᑭᕋᕐᔪᐊᒧᑦ ᐅᖃᓗᒃᑳᖓᒪ 

ᓈᓚᐅᑎᖃᕐᕕᐊᓄᑦ ᐃᓴ ᑎᑉᐸᓗᒃ ᑭᐅᑦᑕᖅᑐᖅᑕᐅ 

ᑕᐃᑲᓂ ᓈᓚᐅᓯᓕᕆᔾᔫᒥᔭᖅᑕᖅᑐᖅ ᐸᓂᒋᔭᖓ 

ᒥᐊᓚᓂ ᕿᓂᖅᑭ. ᑖᒃᑯᐊ ᐸᓂᒌᒃ 

ᐃᓕᑕᕆᓱᐊᓚᕋᒃᑭᒃ ᓈᓚᐅᓯᕆᓂᕐᒥᒃ 

ᓈᓚᐅᓯᕆᔨᐅᓂᕐᒥᒃ ᐱᓕᕆᑦᑖᕐᒪᓂᒃ ᑕᒪᓐᓇ 

ᐃᑲᔪᕐᓂᖃᓪᓚᕆᑦᑕᖅᑐᖅ ᓄᓇᓕᓗᒃᑖᒧᑦ 

ᑐᓴᐅᒪᖃᑎᒌᑦᓯᐊᖁᑉᓗᑕ ᐊᒻᒪᓗ ᐃᓄᐃᑦ 

ᐅᖃᐅᓯᖓᓂᒃ ᐆᒪᑎᑦᑎᑦᑎᐊᕐᒪᑕ ᑕᒪᓐᓇᑦᑕᐅᖅ 

ᐃᑲᔫᑕᐅᑦᑕᒥᒻᒪᑦ.  

 

ᒪ’ᓈᕈᐊᓚᐅᕋᒃᑲ ᑖᒃᑯᐊ ᓯᓯᐅᓪ ᕿᓂᖅᑭᓗ ᐊᒻᒪ 

ᒥᐊᓕᓂ ᒪ’ᓈᐸᒃᓯ ᑐᓵᕐᓇᑎᑦᑕᕌᑉᓯᖓ ᑐᓵᕈᐊᕌᖓᒪ 

ᐊᒻᒪ ᓄᓇᓕᖅᑲᑎᑉᓯ ᐃᑲᔪᖅᔪᐊᑉᑕᕋᔅᓯ 

ᓈᓚᐅᓯᕆᔨᐅᓂᖅᓯ ᑕᐃᒪᑐ ᑲᔪᓯᑦᑎᐊᓂᐊᖅᐳᖅ. 

ᑕᒪᓐᓇ ᐃᑲᔪᕐᓂᖃᕐᔪᐊᑦᑕᕐᒪᑦ. ᒪ’ᓇ, ᐅᖃᖅᑎᑦᓯᔩ.  

 

>>ᐸᑦᑕᑐᖅᑐᑦ 

 

ᐅᖃᖅᑎ (ᑐᓵᔨᑎᒍᑦ): ᒪᓕᒐᓕᐅᖅᑏᑦ ᐅᖃᐅᓯᖏᑦ. 

ᒪᓕᒐᓕᐅᖅᑎ ᖁᑦᑎᑦᑐᒧᑦ, ᒥᔅᑕ ᑕᐃᕕᑎ 

ᐊᕿᐊᕈᖅ.  

 

ᒪᓕᒐᓕᐅᖅᑎᐅᑉ ᐅᖃᐅᓯᖓ 315 - 6(2): 

ᐃᒃᐱᐊᕐᔪᖕᒥ ᕼᐋᑭᓕᐅᑎᔪᑦ (ᐊᕿᐊᕈᖅ, ᑕ)  

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ: ᖁᔭᓐᓇᒦᒃ, 

ᐅᖃᖅᑎᑦᑎᔩ. ᐊᕐᕌᒍᑕᒫᑦ ᖃᒧᑎ ᕼᐋᑭᖅᑏᑦ 

ᐱᖃᑦᑕᕐᒪᑦ ᕿᒧᓯᔾᔪᐊᖅ ᐊᓂᒍᕋᐃᒻᒪᑦ. 

ᐃᓛᓐᓂᑯᓪᓗ ᑕᐃᒃᑯᐊ ᕿᒧᖅᓯᕐᔪᐊᓚᐅᖅᓱᑎ 

ᕼᐋᑭᑳᓪᓚᖃᑦᑕᖅᑐᑎᒃ ᑕᐃᒪᓐᓇᐃᓚᐅᒥᒻᒪᑕ 

ᐃᓚᖏᑦ ᓄᓇᓕᓐᓃᖔᖅᑐᑦ.  

 

ᑖᒃᑯᐊ ᑎᓴᒪᐃᑦ ᓄᓇᓕᓐᓂ ᑭᒡᒐᑐᖅᑕᐅᓚᐅᕐᒪᑕ 

ᐅᐱᒋᔪᒪᓪᓗᒋᑦ ᑖᒃᑯᐊ ᕼᐋᑭᕆᐊᓚᐅᖅᑐᐃᑦ 

ᑕᑉᐸᐅᖓ ᐃᒃᐱᐊᕐᔪᒻᒧᑦ ᖃᒧᑎᒃ ᐃᕐᖑᓯᖓᓂ 

ᐱᓇᓱᒃᓱᑎ ᐊᒻᒪᓗ ᖁᕕᐊᓱᑦᑎᐊᖅᐳᖓ 

ᐃᒃᐱᐊᕐᔪᒻᒥᐅᑦ ᖃᒧᑎᐅᑉ ᐃᕐᖑᓯᖓᓂ 

ᐅᑎᖅᑎᑦᑎᔪᐊᓅᓚᐅᕐᒪᑕ ᐃᒃᐱᐊᕐᔪᒻᒧᑦ. 

ᐊᓕᐊᓇᐃᒋᖅᔪᐊᐸᒃᑲ ᑕᐃᒃᑯᐊ ᐅᐱᒋᓪᓗᒋᓪᓗ. 

ᐃᒃᐱᐊᕐᔪᒻᒥ ᑖᒃᑯᐊ ᐱᖃᑎᖏᑦ Arctic Bay 

Impact−ᒥ ᐊᑎᖃᖅᑐᐃᑦ ᑕᐃᒃᑯᐊ ᓵᓚᒃᓴᓚᐅᕐᒪᑕ.  

 

ᑖᓐᓇ ᑳᐱᑕᕆᔭᐅᓚᐅᖅᑐᖅ ᒨᓯᔅ ᑭᒍᒃᑕᖅ. 

ᐅᐱᒋᑦᓯᐊᖅᑐᒍ ᐊᒻᒪᓗ ᑖᒃᑯᐊ 

ᕼᐋᑭᖅᑎᖃᑎᒋᓚᐅᖅᑕᖏᑦ. ᑖᓐᓇ 

ᕼᐋᑭᑐᐃᓐᓇᒨᖃᑦᑕᖏᒻᒪᑦ 

ᓄᓇᓕᓕᒫᓅᖓᖃᑦᑕᖅᓱᓂ ᑕᐃᒪᓐᓇᐃᓕᖓᑎᓪᓗᒍ 

ᐅᐱᒋᖃᑦᑕᐸᒃᑲ. ᑖᒃᑯᐊ ᐊᕐᕌᒍᑕᒫᑦ ᑕᐃᒃᑯᐊ 

ᕿᒧᒃᓯᖅᑐᐃᑦ ᓄᖅᑲᐅᕕᒋᓂᐊᖅᑕᖏᓐᓂᒃ ᑕᐃᑲᓂ 

ᕼᐋᑭᓕᖃᑦᑕᕐᒪᑕ. ᑕᒫᓂ ᐊᕐᕌᒍᒋᓛᖅᑕᑎᓐᓂ 2024 

ᑕᐃᒃᑯᐊ ᐱᓯᒪᐃᓐᓇᖁᓪᓗᒋᑦ ᐃᕐᖑᓯᕐᔪᐊᒥ ᑖᒃᑯᐊ 

ᒥᑦᑎᒪᑕᓕᒻᒨᖅᑎᓪᓗᒋᑦ.  

 

ᑖᒃᑯᐊᓪᓗ ᐊᐃᑉᐸᕆᔭᐅᓚᐅᖅᑐᐃᑦ ᐃᒡᓗᓕᒻᒥ 

ᐱᖓᔪᒋᔭᐅᔪᐃᑦ, ᓴᓂᕋᔭᒃ, ᒥᑦᑎᒪᑕᓕᒃ ᐊᒻᒪᓗ 

ᐃᒃᐱᐊᖅᔫᑉ ᐱᓐᖑᐊᖅᑎᒃᑲᓐᓂᖏᑦ. ᑕᐃᒃᑯᐊ 

ᑕᓪᓕᒪᒋᔭᐅᓪᓗᑎᒃ ᑕᐃᒪᓐᓇᐃᓕᖓᓪᓗᓂ. 

ᑕᐃᓐᓇᓗ ᐅᐱᒋᔪᒪᓪᓗᒍ ᑕᐃᓐᓇ ᒎᓕᒥ 

ᓵᓚᒃᓴᖅᑐᖅ ᓵᓚᒃᓴᕇᕋᒥ ᑖᓐᓇ ᒪᒃᑯᑦᑐᖅ 

ᒎᓕᒋᐅᕋᓱᓕᖅᑐᒥᒃ ᖃᐅᔨᒪᒐᒥᒃ ᓄᓇᓕᐅᑉ 

ᓯᓚᑖᓃᑦᑐᒥᒃ ᑖᒃᑯᐊ ᓂᐅᖓᓄᑦ 

ᐋᓐᓂᔭᐃᒡᒍᑎᖏᓐᓂᒃ ᑐᓂᓴᐅᕐᒪᑦ ᑕᐃᓐᓇ 

ᑲᔪᓰᓐᓇᖁᓪᓗᓂᐅᒃ ᒎᓕᐅᓂᕐᒧᑦ. 

ᐅᐱᒋᑦᑎᐊᓚᐅᖅᐸᕋ ᑕᐃᒪᓐᓇ ᑐᓂᓯᔪᓐᓇᓚᐅᕐᒪᑦ. 

ᑕᐃᒪᓐᓇ ᐅᐱᓐᓇᖃᑦᑕᖅᐳᖅ ᐃᑲᔪᖅᑎᒌᔅᓱᑎᒃ 

ᐊᑭᕌᕐᔪᒌᖅᑰᔨᒐᓗᐊᖅᓱᑎᒃ ᑭᓯᐊᓂ ᐱᔭᕇᕋᐃᒐᒥ 

ᐱᖃᓐᓇᕇᑦᑎᐊᓕᖃᑦᑕᕐᒪᑕ. ᖁᔭᓐᓇᒦᒃ, 

ᐅᖃᖅᑎᑦᑎᔩ. 

 

>>ᐸᑦᑕᑐᖅᑐᑦ 

 

ᐅᖃᖅᑎ (ᑐᓵᔨᑎᒍᑦ): ᒪᓕᒐᓕᐅᖅᑏᑦ ᐅᖃᐅᓯᖏᑦ. 

ᒪᓕᒐᓕᐅᖅᑎ ᐸᓐᓂᖅᑑᒧᑦ, ᒥᔅ ᓇᑲᓱᒃ.  

 

ᒪᓕᒐᓕᐅᖅᑎᐅᑉ ᐅᖃᐅᓯᖓ 316 - 6(2): 

ᐸᓐᓂᖅᑑᒥ ᐃᓕᓐᓂᐊᕐᕕᐊᓗᒻᒥᒃ ᐃᓱᓕᑦᑎᔪᑦ 

(ᓇᑲᓱᒃ)  

ᐊᖓᔪᖅᑳᖅ ᒫᒡᒍᓚ ᓇᑲᓱᒃ: ᖁᔭᓐᓇᒦᒃ, 

ᐅᖃᖅᑎᑦᑎᔩ. ᐅᐱᒍᓱᒍᒪᓪᓗᖓ ᐊᒻᒪ 

ᐃᓕᓴᖅᓯᒍᒪᓪᓗᖓ ᑕᐃᒪ ᑕᒫᓂ ᐊᕐᕌᒍᒥ 

ᖁᕝᕙᓯᓐᓂᓕᓐᓂ 12-ᒥ 

ᐱᔭᕇᔭᖅᐸᓪᓕᐊᓂᐊᓕᕐᒥᒻᒪᑕ. ᑖᒃᑯᐊ 21-

ᒪᕆᐅᓂᐅᓴᒻᒪᑕ ᐸᓐᓂᖅᑑᒥ ᐱᔭᕇᕐᓂᐅᓴᔪᐃᑦ 

ᖁᕝᕙᓯᓐᓂᓕᓐᓂ 12-ᒥ. ᑖᒃᑯᐊ ᐃᓕᓴᕆᔪᒪᓪᓗᒋᑦ: 

 

• ᔭᔅᑎᓐ ᐊᒻᒫᓕᒃ 

• ᐱᐊᓐ ᐊᕐᓇᒃᑲᖅ 

• ᐋᓕᓴᓐ ᕿᓚᕝᕙᖅ 

• ᑲᐃᓕ ᕿᓚᕝᕙᖅ 

• ᓅᓚᓐ ᑯᓪᓗᕈᖅᑐᖅ 

• ᑎᐅᕋᓐᔅ ᓛᓴᓐ 

• ᓵᓖᓐ ᖁᒻᒧᐊᖅᑐᖅ 

• ᒫᑕ ᔪᐃ ᖃᖅᑲᓯᖅ 

• ᐱᐊᓐ ᐊᓕᕙᖅᑕᖅ 

• ᑭᒻ ᐊᓕᕙᖅᑕᖅ 

• ᒫᒋ ᐋᑯᓗᔾᔪᒃ 

• ᐋᓂᑲ ᐋᑯᓗᔾᔪᒃ 

• ᕆᐋᓇ ᑯᓪᓗᕈᖅᑐᖅ 

• ᑖᓴ ᒪᐃᑦ−ᒫᒃᒧ 

• ᒫᑕ ᓇᑲᓱᒃ 

• ᒪᑭᕝᕕ ᓇᑲᓱᒃ 

• ᕉᑕ ᓇᓴᓕ 

• ᐊᐃᔭᐃ ᓇᑲᓱᒃ 

• ᔭᓂᐅᓪ ᑮᓇᐃᓐᓇᖅ 

• ᒪᐃᕋ ᔭᖕ, ᐊᒻᒪᓗ 

• ᐹᓪ ᐊᕐᓇᖅᑯᖅ 

 

ᑖᒃᑯᐊ ᐃᓕᓴᕆᔪᒪᓪᓗᒋᑦ ᐅᐱᒋᓪᓗᒋᓪᓗ 

ᐱᔭᕇᕐᓂᖃᓛᖅᑐᐃᑦ ᐸᓐᓂᖅᑑ ᐊᑕᒍᔪᒃ ᐃᓕᓴᕕᒻᒥ. 

ᖁᔭᓐᓇᒦᒃ, ᐅᖃᖅᑎᑦᑎᔩ.  

 

>>ᐸᑦᑕᑐᖅᑐᑦ 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᑲᑎᒪᔾᔪᑎᒃᓴᖅ 

4. ᑭᐅᔾᔪᑏᑦ ᐅᖃᐅᓯᒃᑯᑦ ᐊᐱᖅᑯᑕᐅᓚᐅᖅᑐᓄᑦ.  

ᒥᔅ ᓇᑲᓱᒃ. 

 

ᑲᑎᒪᔾᔪᑎᒃᓴᖅ 4: ᑭᐅᔾᔪᑎᑦ ᐅᖃᐅᓯᒃᑯᑦ 

ᐊᐱᖅᑯᑕᐅᓚᐅᖅᑐᓄᑦ 

 

ᑭᐅᔾᔪᑎᒃ ᐅᖃᐅᓯᒃᑯᑦ ᐊᐱᖅᑯᑎᒧᑦ 440 - 

6(2): ᒐᕙᒪᑐᖃᒃᑯᓐᓂ 

ᑮᓇᐅᔭᖃᖅᑎᑕᐅᓂᖏᑦ ᕿᒫᕕᑦ (ᓇᑲᓱᒃ) 

 

ᐊᖓᔪᖅᑳᖅ ᒫᒡᒍᓚ ᓇᑲᓱᒃ: ᖁᔭᓐᓇᒦᒃ, 

ᐅᖃᖅᑎᑦᑎᔩ. (ᑐᓵᔨᑎᒎᓕᖅᑐᖅ) ᐅᖃᖅᑏ, ᒫᑦᓯ 3, 

2023-ᖑᑎᓪᓗᒍ ᐃᓄᓕᕆᔨᒃᑯᑦ ᖃᐅᔨᒋᐊᔪᒻᒪᑕ 

ᐊᐱᖅᑯᒻᒥᒃ ᐋᓕᒃᔅ ᓴᒻᒧᖅᑑᑉ ᒪᓕᒐᓕᐅᖅᑎᖓ 

ᑲᖏᖅᓯᓂᕐᒧᑦ ᐅᐊᓐᓇᖓᓄᑦ−ᐃᒡᓗᓕᒑᕐᔪᒻᒧᓪᓗ 

ᒪᓕᒐᓕᐅᖅᑎᐅᑉ ᐊᐱᖅᑯᑎᒋᓚᐅᖅᓯᒪᔭᖓ ᒪᐃ 25-

ᖑᑎᓪᓗᒍ, ᒐᕙᒪᑐᖃᒃᑯᑦ ᑮᓇᐅᔭᖁᑎᖏᓐᓂᒃ 

ᕿᒫᕕᓐᓄᑦ. 

 

ᐅᖃᖅᑎᑦᑎᔩ, ᒫᑦᓯ 3, 2023−ᒥᑦ, ᐃᓄᓕᕆᔨᒃᑯᑦ 

ᖃᐅᔨᒋᐊᓚᐅᖅᑐᑦ ᐃᒡᓗᓕᒑᕐᔪᖕᒥᑦ 

ᐊᐅᓚᑦᑎᔨᒻᒪᕆᐊᓄᑦ ᐱᔾᔪᑎᖃᖅᖢᑎᒃ ᑐᒃᓯᕌᒥᑦ 

ᐊᑦᑕᖕᓇᓐᖏᑦᑐᒥᑦ ᐃᓂᒃᓴᒥᑦ ᓄᓇᓕᖕᒥᐅᓄᑦ. 

ᐱᓕᕆᕝᕕᒃ ᖃᐅᔨᒋᐊᓚᐅᖕᒥᔪᑦ ᒪᐃᔭᒥᑦ 

ᓄᓇᓕᖕᓂᑦ, ᐃᖅᑲᓇᐃᔭᖅᑎᒃᑲᓗ ᐅᑕᖅᑭᓪᓗᑎᒃ 

ᑭᐅᔭᐅᓛᕐᓗᑎᒃ. ᕼᐋᒻᒪᓚᒃᑯᑦ ᒐᕙᒪᑐᖃᒃᑯᓐᓂᑦ 

ᑮᓇᐅᔭᖅᑖᕈᒪᑉᐸᑕ ᕿᒫᕕᒻᒧᑦ, ᐃᖅᑲᓇᐃᔭᖅᑎᒃᑲ 

ᐃᑲᔪᕈᒪᑦᑎᐊᖅᐳᑦ ᓇᓗᓇᐃᖅᓯᑎᓪᓗᒋᑦ ᐊᒻᒪ 

ᑐᔅᓯᕋᖅᑎᓪᓗᒋᑦ ᒐᕙᒪᑐᖃᒃᑯᑦ ᐱᓕᕆᐊᖏᓐᓄᑦ 

ᑮᓇᐅᔭᓂᒃ. ᐱᓕᕆᖃᑎᒌᖕᓂᖅ ᓄᓇᓕᖕᓂ ᐊᒻᒪ 



ᓇᒡᒐᔾᔭᐅ, ᒪᐃ 29, 2023 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐃᓄᓕᕆᔨᒃᑯᓐᓂ ᐱᒻᒪᕆᐅᕗᖅ ᑲᔪᓯᑦᑎᐊᖁᓪᓗᒋᑦ 

ᑖᒃᑯᐊ ᐊᖏᔪᑦ ᐱᓕᕆᐊᖑᕙᓪᓕᐊᔪᒪᔪᑦ. 

(ᑐᓵᔨᑎᒎᕈᓐᓃᖅᑐᖅ) ᖁᔭᓐᓇᒦᒃ, ᐅᖃᖅᑎᑦᑎᔩ.  

 

ᐅᖃᖅᑎ (ᑐᓵᔨᑎᒍᑦ): ᑲᑎᒪᔾᔪᑎᒃᓴᖅ 5. 

ᐃᓕᑕᖅᓯᓂᖅ ᑐᓵᔭᖅᑐᖅᓯᒪᔪᓂᑦ ᒪᓕᒐᓕᐅᕐᕕᒻᒧᑦ. 

ᓯᕗᓕᖅᑎᖓᑦ ᓄᓇᕗᑦ, ᒥᔅᑕ ᐸᐅᓗᓯ ᐊᕿᐊᕈᖅ. 

 

ᑲᑎᒪᔾᔪᑎᒃᓴᖅ 5: ᐃᓕᑕᖅᓯᓂᖅ 

ᑐᓵᔭᖅᑐᖅᓯᒪᔪᓂᒃ ᒪᓕᒐᓕᐅᕐᕕᒻᒧᑦ 

 

ᓯᕗᓕᖅᑎ ᐸᐅᓗᓯ ᐊᕿᐊᕈᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐅᖃᖅᑎ ᐃᓕᓴᖅᓯᒍᓐᓇᑎᒃᑲᕕᓐᖓ. 

ᐱᒻᒪᕆᐊᓘᑎᑕᓐᓂᒃ. ᐅᓪᓗᒥ ᓂᑯᕕᑉᐳᖓ 

ᐃᓕᓴᖅᓯᒍᒪᓪᓗᖓ ᑲᓇᑕᐅᑉ 

ᑕᒻᒪᖅᓯᒪᔪᖅᓯᐅᖅᑎᖓᓂᒃ, ᒥᔅ ᑭᐅᕆ ᕼᐆᒐᓐ.  

 

>>ᐸᑦᑕᑐᖅᑐᑦ 

 

ᒥᔅ ᕼᐆᒐᓐ ᒫᓂ ᐃᖃᓗᓐᓃᑦᑐᖅ, ᒪᕐᕉᓐᓂᒃ 

ᐅᓂᒃᑳᓕᐊᒥᓂᖏᓐᓂᒃ ᓴᖅᑭᖅᓯᔭᖅᑐᖅᑐᓂᒃ 

ᓄᓇᕗᑉ ᒐᕙᒪᖓᑕ ᐱᔨᑦᑎᕋᐅᑎᖏᓐᓂᑦ ᖃᐅᑉᐸᑦ 

ᒪᓕᒐᓕᐅᕐᕕᒻᒧᑦ ᓴᖅᑭᓛᖅᑕᖏᑦ, ᐅᖃᖅᑏ. ᑲᓇᑕᒥ 

ᑲᑎᒪᕐᔪᐊᕐᕕᖓᓂ ᐱᓕᕆᔨᐅᓪᓗᓂ ᒐᕙᒪᐅᑉ 

ᐊᐅᓚᓂᖏᓐᓂᒃ ᐅᐊᑦᑎᓲᖑᒻᒪᑦ ᐊᒻᒪ 

ᐋᖅᑭᒋᐊᖁᔨᓲᖑᓪᓗᓂ. 

ᒪᓕᒐᓕᐅᕐᕕᑎᓐᓃᓐᓂᐊᕐᖓᑦ ᒫᓐᓇ 

ᑐᓴᖅᑎᑦᑎᔭᖅᑐᖅᑐᓂ 

ᐅᖃᐅᓯᔾᔨᒋᐊᕆᐊᖅᑐᓯᓐᓈᖅᑐᓂᓗ ᒐᕙᒪᒃᑯᑦ 

ᑮᓇᐅᔭᖏᓐᓂᒃ ᐊᑐᓂᕐᓂᕐᒥᒃ.  

 

ᐃᖃᓗᓐᓄᑦ ᑐᓐᖓᓱᑦᑎᓪᓚᕗᑦ ᒥᔅ ᕼᐆᒐᓐ,  

ᐊᒻᒪᑦᑕᐅᖅ, ᖁᔭᒋᓚᕗᑦ ᒐᕙᒪᕗᑦ ᑕᐃᒫᒃ 

ᐱᓕᕆᑦᑎᐊᖃᑦᑕᕐᖓᑕ ᓴᖅᑭᔮᖅᑐᓂᓪᓗ 

ᐱᓕᕆᕙᑦᑐᑎᒃ. ᖁᔭᓐᓇᒦᒃ, ᐅᖃᖅᑏ. 

(ᑐᓵᔨᑎᒎᕈᓐᓃᖅᑐᖅ) ᑐᓐᖓᓱᒋᑦ.  

 

ᐅᖃᖅᑎ (ᑐᓵᔨᑎᒍᑦ): ᑐᓐᖓᓱᒋᑦ ᒪᓕᒐᓕᐅᕐᕕᒻᒧᑦ. 

ᐃᓕᑕᖅᓯᓂᖅ ᑐᓵᔭᖅᑐᖅᓯᒪᔪᓂᑦ ᒪᓕᒐᓕᐅᕐᕕᖕᒧᑦ.  

ᑐᓐᖓᓱᒋᔅᓯ ᑕᕝᕙᓃᑦᑐᓕᒫᑦ ᐳᓛᖅᑐᓕᒫᑦ. 

ᑲᑎᒪᔾᔪᑎᒃᓴᖅ 6. ᐅᖃᐅᓯᒃᑯᑦ ᐊᐱᖅᑯᑏᑦ.  

ᒪᓕᒐᓕᐅᖅᑎ ᐊᒥᑦᑐᕐᒧᑦ, ᒥᔅᑕ ᖃᐃᕐᓂᖅ. 

 

 

 

 

 

 

ᑲᑎᒪᔾᔪᑎᒃᓴᖅ 6: ᐅᖃᐅᓯᒃᑯᑦ ᐊᐱᖅᑯᑎᑦ 

 

ᐊᐱᖅᑯᑦ 462 - 6(2): ᑲᑐᔾᔨᓗᑕ ᐱᓕᕆᐊᒃᓴᖅ 

(ᖃᐃᕐᓂᖅ) 

ᖃᐃᕐᓂᖅ: ᖁᔭᓐᓇᒦᒃ, ᐅᖃᖅᑎᑦᑎᔩ. ᑕᐃᒪ 

ᐅᖃᕋᑖᖅᐳᖓ ᒪᓕᒐᓕᐅᖅᑎᐅᑉ ᐅᖃᐅᓯᒃᓴᖏᓐᓂᒃ 

ᐅᖃᕋᑖᕋᒪ ᑖᔅᓱᒥᖓ ᐊᐱᖅᓱᕈᒪᓪᓗᖓ ᑲᑐᔾᔨᓗᑕ 

ᖃᓄᐃᓕᓕᕐᒪᖔᑦ.  

 

(ᑐᓵᔨᑎᒎᓕᖅᑐᖅ) ᐅᖃᖅᑏ, ᑲᑐᔾᔨᓗᑕ 

ᑐᕌᒐᓕᐊᖑᓯᒪᔪᖅ ᐅᖃᖅᓯᒪᒻᒪᑦ, 

ᑮᓇᐅᔭᖃᖅᑎᑦᑎᒋᐊᒃᑲᓂᕐᓂᕐᒥᒃ 

ᐃᓕᓐᓂᐊᖅᑐᓕᕆᓂᕐᒧᑦ, ᐅᖃᐅᓯᕆᐊᕐᔪᑲᐃᓐᓇᓚᒃᑲ 

ᓇᓗᓇᐃᖅᓯᒪᔪᑦ.   

 

ᒪᑉᐱᒐᖓᓂᒃ 38−ᖓᓂ ᑲᑐᔾᔨᓗᑕ 

ᐅᓂᒃᑳᓕᐊᒥᓂᕐᓂᒃ ᑲᑐᔾᔨᓗᑕᕐᒥᒃ ᐱᔾᔪᑎᓕᓐᓂ. 

ᐅᖃᖅᓯᒪᒻᒪᑦ ᐅᕙᓂ ᐅᖃᖅᑏ: 

 

• ᓴᓐᖏᓂᖅᓴᓂᒃ ᓱᕈᓯᕐᓄᑦ ᑐᓐᖓᕕᓕᐅᕐᓂᖅ 

ᐃᓄᐃᑦ ᑭᓇᐅᓂᖏᓐᓄᑦ, 

• ᓴᐱᓕᖅᑕᐃᓕᒍᓐᓇᕐᓂᖏᓐᓄᑦ, 

ᐃᓕᓐᓂᐊᖅᐸᓪᓕᐊᖏᓐᓇᕐᓂᖏᓐᓄᓪᓗ 

• ᖁᕝᕙᕆᐊᖅᑕᐅᓗᑎᒃ ᐃᓕᓐᓂᐊᕐᕕᓐᓄᑦ 

ᐅᐸᖃᑦᑕᕐᓂᖏᑦ ᐱᔭᕇᖃᑦᑕᕐᓂᖏᓪᓗ 

• ᖁᕝᕙᓯᓐᓂᖅᓴᓂᒃ 

ᐃᓕᓐᓂᐊᕇᕈᑎᖃᖅᑎᑦᓯᖃᑦᑕᕐᓂᖅ, ᐊᒻᒪᓗ 

ᐱᒻᒪᕆᐅᓛᖑᔪᖅ,  

• ᐱᐅᓯᕚᓪᓕᖅᑕᐅᓂᖏᑦ ᑐᕌᖓᓂᖏᑦ 

ᐊᑐᐃᓐᓇᐅᔪᓄᑦ ᐃᖅᑲᓇᐃᔮᓄᑦ 

ᓯᓚᑦᑐᓴᕐᕕᓐᓂᓗ ᐃᓕᓐᓂᐊᕈᑎᓄᑦ 

ᐱᓕᒻᒪᑦᓴᐃᓂᕐᒧᓪᓗ ᓄᓇᕗᒻᒥ 

 

ᐅᖃᖅᑎᑦᑎᔩ, ᐅᖃᖅᑲᐅᒐᒪ ᑕᐃᒪ ᒪᓕᒐᓕᐅᖅᑏᑦ  

ᐅᖃᐅᓯᖏᓐᓂ, ᐊᐱᖅᑯᑎᒋᔪᒪᖅᑲᐅᒐᒃᑯ ᑲᑐᔾᔨᓗᑕ 

ᑐᕌᖅᑕᒐᓕᐊᖑᓯᒪᔪᑦ. ᓯᕗᓕᖅᑎ ᐊᐱᕆᒍᒪᔭᕋ:  

ᖃᓄᖅ ᐊᐅᓚᓂᖃᓲᖑᕙ ᐃᖅᑲᓇᐃᔮᓂᑦ 

ᐱᓕᕆᐊᔅᓴᓂᓪᓘᓐᓃᑦ ᓴᖅᑭᖅᑕᐅᓂᐅᓴᔪᓂᒃ 

ᑲᔪᓯᑎᑕᐅᔪᓂᒃ ᑕᑯᓐᓈᖅᑐᒋᑦ ᐃᖅᑲᓇᐃᔮᑦ 

ᓄᓇᕗᒻᒥ? ᖃᓄᖅ ᖃᐅᔨᒪᔾᔪᑏᓂᑦ  

ᒥᔅᓴᐅᓯᔭᐅᒍᓐᓇᖅᑲᑦᑕᖅᑲᑦ ᑲᑐᔾᔨᓗᑕ 

ᑐᕌᖅᑕᒐᓕᐊᖑᓯᒪᔪᓂᒃ ᒪᓕᒃᓴᕈᓐᓇᕐᓗᑎᒃ? 

(ᑐᓵᔨᑎᒎᕈᓐᓃᖅᑐᖅ) ᖁᔭᓐᓇᒦᒃ, ᐅᖃᖅᑎᑦᑎᔩ. 

 

ᐅᖃᖅᑎ (ᑐᓵᔨᑎᒍᑦ): ᓄᓇᕗᑦ ᓯᕗᓕᖅᑎᖓᑦ, ᒥᔅᑕ 

ᐸᐅᓗᓯ ᐊᕿᐊᕈᖅ. 

 

ᓯᕗᓕᖅᑎ ᐸᐅᓗᓯ ᐊᕿᐊᕈᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐅᖃᖅᑏ. ᖁᔭᓐᓇᒦᑦᑕᐅᖅ 

ᒪᓕᒐᓕᐅᖅᑎᐅᖃᑎᒐ ᐊᐱᖅᓱᕐᖓᑦ. 

ᑐᑭᓯᑦᑎᐊᕋᑖᕈᒃᑯ ᐊᐱᖅᑯᑎᖓ, 

ᐊᐱᖅᑯᑎᖃᖅᑑᔮᕐᖓᑦ ᐱᕙᓪᓕᐊᓯᒪᒻᒪᖔᑕ 

ᐃᓕᐅᖅᑲᖅᓯᒪᔪᑦ ᑲᑐᔾᔨᓗᑕᒃᑯᑦ.  

 

ᒐᕙᒪᐅᓪᓗᑕ, ᓯᕗᓕᖅᑎᐅᓪᓗᖓ, ᐱᓕᕆᐊᕆᒐᒃᑯ 

ᐃᖅᑲᓇᐃᔭᕈᓐᓇᖅᑐᓕᒫᑦ ᑕᑯᓐᓈᓲᕆᒐᑦᑎᒍᑦ 

ᒐᕙᒪᒃᑯᓐᓂᑦ ᓂᕈᐊᖅᑳᖃᑦᑕᖁᓪᓗᒋᓗᒍ. 

ᑕᐃᒪᐃᒻᒪᓪᓗ, ᓇᓗᓇᐃᖅᓯᒪᔪᑎᒍᑦ ᑲᑐᔾᔨᓗᑕ 

ᑐᕌᑕᒐᓕᐊᖑᓯᒪᔪᒥ ᐊᒻᒪᓗ ᐃᓕᓐᓂᐊᕐᒥᓂᕆᓂᕐᒧᑦ 

ᑮᓇᐅᔭᖃᖅᑎᑦᑎᒋᐊᑲᓂᕐᓂᕐᒥᒃ, ᐊᓯᖏᓐᓂᓪᓗ 

ᐱᓕᕆᐊᕆᕙᑦᑕᕗᑦ ᓯᓚᑦᑐᓴᕐᕕᒻᒥ ᐃᓕᓐᓂᐊᕐᓃᑦ 

ᐊᒻᒪᓗ ᖃᓄᒃᑲᓐᓂᖅ ᐱᒍᓐᓇᒻᒪᖔᑦᑕ 

ᖃᐅᔨᓴᖅᐸᒻᒥᔪᒍᑦ ᐃᖅᑲᓇᐃᔮᓂᒃ 

ᓴᖅᑭᖅᓯᕆᒃᑲᓐᓂᕐᓗᑕ ᓄᓇᓕᓐᓂ.  

 

ᐅᖃᖃᑦᑕᕐᓯᒪᒐᒪ, ᕿᒥᕐᕈᒐᑦᑕ ᓄᓇᓕᓐᓄᖅᓯᓂᕐᒧᑦ 

ᐊᑐᐊᒐᐅᔪᒥᒃ ᐊᒻᒪᓗ ᓂᕆᐅᒃᐳᖓ 

ᑐᓴᖅᑎᑦᑎᑲᓐᓂᓛᕆᐊᒃᓴᖅ ᑕᒪᓐᓇ 

ᕿᒥᕐᕈᓇᓱᐊᕐᓗᒍ ᓇᒦᓕᕐᒪᖔᑦᑕ ᒐᕙᒪᐅᓪᓗᑕ 

ᑕᒪᒃᑯᐊ ᐱᕕᒃᓴᐅᔪᑦ ᓇᒦᒻᒪᖔᑕ. ᖁᔭᓐᓇᒦᒃ, 

ᐅᖃᖅᑏ.  

 

ᐅᖃᖅᑎ (ᑐᓵᔨᑎᒍᑦ): ᓯᕗᓪᓕᖅᐹᖅ ᐃᓚᒋᐊᕈᑎ, 

ᒥᔅᑕ ᖃᐃᕐᓂᖅ. 

 

ᖃᐃᕐᓂᖅ: ᖁᔭᓐᓇᒦᒃ, ᐅᖃᖅᑎᑦᑎᔩ. ᐄᓛᒃ, 

ᑕᒪᒃᑯᐊ ᐊᒥᓱᐃᑦ ᑐᓴᖃᑦᑕᖅᓯᒪᒐᒃᑭᑦ 

ᐋᖅᑭᒋᐊᕈᑎᒃᓴᐅᔪᐃᑦ ᓄᓇᕗᒻᒧᑦ. ᑕᕝᕙᓂᓗ 

ᐅᖃᖅᓯᒪᖕᒪᑦ ᒪᑉᐱᖅᑐᒐᖓᓂ 41-ᒥ, ᑕᐃᒪᒎᖅ 

ᐃᖅᑲᓇᐃᔮᓂᑦ ᓴᖅᑭᑦᑎᓚᐅᕐᒪᑦ ᐃᓐᓇᕐᓄᑦ 

ᐃᒡᓗᓕᖕᒥ ᖁᔭᓐᓇᒦᒃ, ᐊᕐᕕᐊᓂ, ᖃᒪᓂ’ᑐᐊᕐᒥ 

ᐊᒻᒪᓗ ᓇᐅᔮᓂ. ᐊᐱᕆᔪᒪᖦᖤᓕᕆᕙᕋ ᑕᐃᒪ 

ᓯᕗᓕᐅᖅᑎ, ᑕᒪᒃᑯᐊ ᐅᖃᕋᑖᖅᑎᓪᓗᑎᑦ 

ᐃᖅᑲᓇᐃᔮᒃᓴᐅᖃᑦᑕᖅᑐᐃᑦ ᓄᓇᓕᖕᓂ 

ᒥᑭᓐᓂᖅᓴᐅᔪᓂᒃ ᐱᑕᖃᓐᖏᖃᑦᑕᖅᑎᓪᓗᒋᑦ.  

 

ᐊᐱᕆᔪᒪᕙᕋ ᖃᓄᖅ ᑕᒪᓐᓇ ᒪᑯᐊ 

ᐃᖅᑲᓇᐃᔮᒃᓴᐃᑦ ᐃᓐᓇᕐᓄᑦ ᓴᖅᑭᓚᐅᕐᒪᖔᓯᐅᒃ 

ᓴᓂᕋᔭᒃᑕᐅᕐᖑᓇ ᐃᓐᓇᖃᕋᓗᐊᖅᖢᓂ ᑭᓯᐊᓂ 

ᐃᓐᓇᖃᖅᑎᑕᐅᖅᑰᔩᔪᓐᓃᕐᒪᑦ. 

ᐃᒪᓐᓇᐃᓕᖦᖤᕈᒪᖃᐃ. ᑕᒪᒃᑯᐊ ᐱᔾᔪᑎᒋᓪᓗᒋᑦ, 

ᐅᓇ ᐊᐱᖅᑯᑎᒋᕙᕋ ᑖᓐᓇ ᓯᕗᓕᐅᖅᑎᕗᑦ 

ᖃᐅᔨᒪᓕᖅᑐᖅ ᓴᓂᕋᔭᒃ ᐃᓕᓐᓂᐊᕐᕕᖓᑦ 

ᒥᑭᓗᐊᓕᖅᑐᖅ. ᐸᐃᕆᕝᕕᖃᓐᖏᑦᑐᒍᑦ 

ᐱᒋᐊᖅᑎᑕᐅᓕᓚᐅᖅᐸᑦ ᐅᖃᖅᑲᐅᕗᖓ 

ᐃᓕᓐᓂᐊᓕᓵᖅᑐᐃᑦ ᑲᔪᓯᑎᑕᐅᒃᐸᑦ ᑖᒃᑯᐊ 

ᐃᓕᓴᐃᔩᑦ ᐃᓕᓐᓂᐊᖅᑎᑦᑎᖃᑦᑕᖅᑐᐃᑦ ᒥᑭᓛᓂᑦ, 

ᐃᒻᒪᖄᖃᐃ ᑕᖃᓂᖅᓴᐅᖃᑦᑕᕐᓂᐊᖅᐳᐃᑦ, ᐋᒪᐃᑦ 

ᖃᐅᔨᒪᓐᖏᑦᑐᖓ. 

 

ᑭᓯᐊᓂ ᐅᖃᕈᒪᕗᖓ ᖃᓄᖅ ᑕᒪᒃᑯᐊ 

ᐃᖅᑲᓇᐃᔮᒃᓴᐃᑦ ᐊᕕᒃᑐᓚᐅᕐᒪᖔᔅᓯᐅᒃ ᑖᒃᑯᓄᖓ 

ᓄᓇᓕᖕᓄᑦ ᐅᖃᕋᑖᖅᑕᓐᓄᑦ, ᖃᓄᐃᒻᒪᓪᓕᑭᐊᖅ 

ᒪᑯᐊ ᓄᓇᓖᑦ ᒥᑭᓐᓂᖅᓴᐅᔪᐃᑦ 

ᓴᖅᑭᑦᑎᕕᒋᖅᑳᓚᐅᓐᖏᑉᐸᓯᐅᒃ ᑖᒃᑯᐊ ᓄᓇᓖᑦ 

ᐊᖏᖅᓂᓴᐅᓂᖅᓴᐃᑦ ᓴᖅᑭᑦᑎᕕᒋᒐᓗᐊᖅᖢᑐᓯᐅᒃ. 

ᑖᒃᑯᐊ ᓴᖅᑭᑦᑎᕝᕕᒋᓛᕋᓗᐊᕆᕕᓯᐅᒃ ᓄᓇᓖᑦ 

ᒥᑭᓐᓂᖅᓴᐅᔪᐃᑦ, ᐆᒃᑑᑎᒋᓗᒍ ᓴᓂᕋᔭᒃ? 

ᖁᔭᓐᓇᒦᒃ, ᐅᖃᖅᑎᑦᑎᔩ. 

 

ᐅᖃᖅᑎ (ᑐᓵᔨᑎᒍᑦ): ᓄᓇᕗᑦ ᓯᕗᓕᖅᑎᖓᑦ, ᒥᔅᑕ 

ᐸᐅᓗᓯ ᐊᕿᐊᕈᖅ. 

 

ᓯᕗᓕᖅᑎ ᐸᐅᓗᓯ ᐊᕿᐊᕈᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐅᖃᖅᑏ, ᐊᒻᒪᓗ ᖁᔭᓐᓇᒦᖅᐸᕋ 

ᒪᓕᒐᓕᐅᖅᑎᐅᖃᑎᒐ ᐅᖃᐅᓯᖃᕋᑖᕐᒪᑦ ᐊᒻᒪᓗ 

ᑐᓐᖓᓱᒃᑎᑦᑎᓪᓗᓂ ᓴᓂᕋᔭᒻᒥ. 

ᖁᕕᐊᒋᑦᑎᐊᓚᐅᖅᑕᕋ 

ᐃᓕᓐᓂᐊᕐᕕᓕᐊᕈᓐᓇᓚᐅᕋᑦᑕ, 

ᐃᓕᓐᓂᐊᕐᕕᑦᑎᐊᕙᐅᓚᐅᖅᑐᖅ ᐅᐸᓚᐅᖅᑕᕗᑦ. 

ᖁᔭᓐᓇᒦᕈᒪᑐᐃᓐᓇᖅᑕᕋ ᒪᓕᒐᓕᐅᖅᑎᐅᖃᑎᒐ 

ᖃᐃᖁᔨᓚᐅᕐᒪᑦ ᓴᓂᕋᔭᒻᒧᑦ ᐊᒻᒪᓗ 

ᑲᑎᒪᖃᑎᖃᕆᐊᖅᑐᖅᑐᓂ ᐃᓕᓐᓂᐊᖅᑎᓂᒃ ᐊᒻᒪᓗ 

ᑲᑎᖃᑎᖃᕆᐊᖅᑐᖅᑐᑎᒃ ᐃᓄᓐᓂᒃ ᐱᔨᑦᓯᖅᑐᓂᒃ; 

ᐃᓕᓴᐃᔩᑦ ᑕᐃᑲᓃᑦᑐᑦ.  

 

ᑕᒪᓐᓇ ᐱᔾᔪᑎᒋᓪᓗᒍ, ᐅᖃᖅᑏ, ᐱᓕᕆᕕᓕᒫᑦ 

ᐱᓕᕆᐊᖃᖅᐳᑦ, ᐱᓇᓱᐊᒐᑎᒍᑦ ᐸᕐᓇᐃᓂᒃᑯᑦ, 

ᓇᓗᓇᐃᖅᓯᖁᓪᓗᒋᑦ ᐃᖅᑲᓇᐃᔮᓂᑦ ᑕᒪᐅᓇᓗ. 

ᓯᕗᓪᓕᕐᒧᑦ ᐊᐱᖅᑯᑎᒧᑦ; ᐱᓕᕆᓂᖏᓐᓄᑦ 

ᓇᓗᓇᐃᒃᑯᑕᐅᔪᑦ ᐅᖃᐅᓯᕆᕋᑖᖅᑕᖏᑦ 

ᓇᒦᓕᕐᒪᖔᑦᑕ ᑐᓐᖓᕕᖃᕈᓐᓇᕐᓗᑕ 

ᓇᒧᓐᖓᐸᓪᓕᐊᓂᑦᑎᓐᓂᒃ. ᑕᒪᓐᓇ 

ᐅᖃᐅᓯᕆᔪᒪᑐᐃᓐᓇᕋᑖᖅᑕᕋ.  

 

ᒫᓐᓇᐅᔪᖅ, ᕿᓃᓐᓇᖅᑐᒍᑦ ᐊᒻᒪᓗ ᕿᓃᓐᓇᖅᑐᑕ 

ᖃᓄᖅᑑᕈᑎᓂᒃ ᐃᖅᑲᓇᐃᔮᓄᑦ ᓯᓚᑖᓃᑦᑐᓂ 

ᓄᓇᓖᑦ ᓇᓗᓇᐃᖅᑕᐅᓯᒪᔪᑦ. ᕿᒥᕐᕈᔪᒍᑦ 

ᐃᖅᑲᓇᐃᔭᖅᑎᒃᓴᓂᒃ ᓯᕗᓕᖅᑎᓄᑦ, ᑭᓯᐊᓂᓕ 

ᐊᐱᖅᑯᑎᓪᓗᐊᑕᐅᔪᖅ ᐃᓕᓐᓂᐊᖅᑐᓕᕆᔨᒃᑯᓐᓄᑦ, 

ᐱᓗᐊᖅᑐᒥᒃ ᑕᐃᒃᑯᓄᖓ ᐃᖅᑲᓇᐃᔮᓄᑦ, ᐅᖃᖅᑎ. 

(ᑐᓵᔨᑎᒎᕈᓐᓃᖅᑐᖅ) ᖁᔭᓐᓇᒦᒃ.  

 

ᐅᖃᖅᑎ (ᑐᓵᔨᑎᒍᑦ): ᐊᐃᑉᐸᖓᑦ ᐊᒻᒪ 

ᑭᖑᓪᓕᖅᐹᖅ ᐃᓚᒋᐊᕈᑎ, ᒥᔅᑕ ᖃᐃᕐᓂᖅ. 

 

ᖃᐃᕐᓂᖅ: ᖁᔭᓐᓇᒦᒃ, ᐅᖃᖅᑎᑦᑎᔩ. 

ᐊᐱᖅᑯᑎᓐᓄᑦ ᐱᖃᑖᓄᑦ ᑭᐅᕋᑖᓐᖏᒻᒫᖓ,  

ᐃᓱᒪᓕᖅᐳᖓᓕ ᑕᐃᒪ ᐃᒻᒪᖄᖃᐃ 

ᓴᖅᑭᑦᑕᓛᓐᖏᑦᑐᐃᑦ ᐃᖅᑲᓇᐃᔮᒃᓴᓄᑦ ᑕᒪᒃᑯᓄᖓ 

ᓄᓇᓕᓐᓂ ᒥᑭᓐᓂᖅᓴᐅᔪᓂᑦ. 

 

ᑕᐃᒪᓐᓇᐃᓕᑎᓪᓗᖓ, ᐅᖃᖅᑎᑦᑎᔩ, ᐆᒥᖓᓕ 

ᑕᐃᒪ ᐊᐱᕆᔪᒪᓕᕆᕙᕋ. ᑕᐃᒪ ᑕᕝᕙᓂᑦᑕᐅᖅ ᓱᓕ 

ᑐᕌᖅᑕᑦᑎᓐᓂ, ᑲᑐᔾᔨᓗᑕ ᑐᕌᖅᑕᐅᔪᒪᔪᒥᒃ, ᑖᒃᑯᐊ 

ᐃᖅᑲᓇᐃᔮᒃᓴᐃᑦ ᓇᓗᓇᐃᔭᐅᑎᖏᑦ ᑕᐃᒪᒎᖅ 

ᑖᒃᑯᐊ 690 ᑕᒪᒃᑯᓂᖓ ᐃᖅᑲᓇᐃᔮᓅᑦ 

ᐃᓕᓐᓂᐊᕐᓂᕐᒧᑦ ᓴᖅᑭᑦᑎᓚᐅᖅᑐᐃᑦ. $6.6− 

ᒥᓕᐊᓐᓂᒃ ᑮᓇᐅᔭᓂᓪᓗᒎᖅ ᑐᓂᓯᓚᐅᖅᑐᑎᑦ 

ᑕᕝᕗᖓ (ᑐᓵᔨᑎᒎᓕᖅᑐᖅ) ᓄᓇᕗᑦ ᐃᓕᓐᓂᐊᖅᑏᑦ 

ᐱᓕᕆᐊᖓᓄᑦ, (ᑐᓵᔨᑎᒎᕈᓐᓃᖅᑐᖅ) ᓄᓇᕗᒻᒥ 

ᐃᓕᓐᓂᐊᕆᐊᖃᑦᑕᕈᒪᔪᓄᑦ ᓴᖅᑭᑦᑎᓚᐅᕐᒪᑕ. ᐊᒻᒪ 

ᓱᓕ ᐊᐃᑉᐸᖓᓂᑦ, ᐅᖃᖅᑎᑦᑎᔩ, ᒪᑉᐱᖅᑐᒐᖓᓂᒃ 

ᑕᕝᕙᓂ, 219 ᐃᓄᒃᑎᑐᑦ ᐅᖃᕈᓐᓇᖅᑐᐃᑦ 

ᐃᓕᓴᐃᔨᐅᔪᐃᒡᒎᖅ. ᐊᒻᒪ ᓱᓕ ᐆᒥᖓ ᐅᓇ 75 

ᒐᕙᒪᒃᑯᓐᓄᒡᒎᖅ ᐃᖅᑲᓇᐃᔭᖅᑎᐅᔪᐃᑦ 

ᐱᐊᓂᒃᓯᓯᒪᓕᖅᑐᐃᑦ ᑕᒪᑐᒥᖓ ᐃᓄᐃᑦ 

ᐅᖃᐅᓯᖏᓐᓂᒃ 

ᐅᖃᕆᐅᖅᓴᖃᑦᑕᖅᑎᑕᐅᖃᑦᑕᖅᑐᐃᑦ. 

 

ᐅᖃᖅᑎᑦᑎᔩ, ᖃᓄᕐᓕᑭᐊᖅ ᑕᐃᒪ ᑖᒃᑯᐊ ᒐᕙᒪᒃᑯᑦ 

ᓇᓗᓇᐃᔭᐅᑎᖏᓐᓂᒃ ᐊᑐᕐᓂᐊᕈᑎᒎᖅ, ᑕᐃᓐᓇ 

ᓇᓗᓇᐃᔭᕋᑖᕋᒪ, ᑖᓐᓇᒎᖅ 2021-2022−ᒧᑦ 

ᓇᓗᓇᐃᔭᐅᑎ, ᐊᑐᖅᑕᐅᓂᐊᖅᑐᖅ ᑕᒪᒃᑯᐊ 

ᓯᕗᓂᒃᓴᑦᑎᓐᓂᒎᖅ ᑖᓐᓇ ᓇᐃᓴᐅᑏᑦ 

ᐊᑐᖅᑕᐅᓗᑎᒡᒎᖅ ᑕᒪᒃᑯᐊ ᐱᓕᕆᐊᖑᓂᐊᕐᒪᑕ 

ᑲᑐᔾᔨᓗᑕ ᐱᓇᓱᐊᖅᑕᖏᓐᓂᒃ. ᑕᐃᒪᓕ 

ᐅᖃᖅᑎᑦᑎᔩ, ᖃᓄᖅ ᑕᒪᒃᑯᐊ ᓇᐃᓴᐅᑏᑦ 

ᓱᓕᒐᓗᐊᕐᒪᖔᑕ ᓱᓕ ᐅᑉᐱᕐᓇᕋᓗᐊᕐᒪᖔᑕ 

ᐊᑐᖅᑕᐅᓂᐊᓕᖅᑎᓪᓗᒋᑦ ᓯᕗᓂᒃᓴᒧᑦ ᑕᒪᓐᓇ 

ᑐᕌᒐᕆᔪᒪᔭᓯᖃᐃ, ᑖᒃᑯᐊ ᓇᐃᓴᐅᑏᑦ ᐊᑐᖅᖢᒋᑦ 

ᐅᑉᐱᕐᓇᕐᓂᐊᖅᐸᑦ? ᖁᔭᓐᓇᒦᒃ, ᐅᖃᖅᑎᑦᑎᔩ. 

 

ᐅᖃᖅᑎ (ᑐᓵᔨᑎᒍᑦ): ᓄᓇᕗᑦ ᓯᕗᓕᖅᑎᖓᑦ, ᒥᔅᑕ 

ᐸᐅᓗᓯ ᐊᕿᐊᕈᖅ. 

 

ᓯᕗᓕᖅᑎ ᐸᐅᓗᓯ ᐊᕿᐊᕈᖅ: ᖁᔭᓐᓇᒦᒃ, 

ᐅᖃᖅᑎᑦᑎᔩ. ᖁᔭᓐᓇᒦᒃᑲᓐᓂᕈᒪᕙᕋ ᑖᓐᓇ 

ᐱᒻᒪᕆᕐᔪᐊᖑᒻᒪᐃᓛᒃ ᐱᓗᐊᓐᖑᐊᖅᑐᒥ 

ᐃᓐᓇᑯᓗᑉᐳᑦ ᓄᓇᓕᑦᑕ ᐃᓗᐊᓂ ᖃᓄᖅ 

ᐃᑲᔪᒃᑲᓐᓂᒃᑲᓐᓂᕈᓐᓇᓐᖏᒃᑲᓗᐊᕐᒪᖔᑦᑕ, 

ᐃᖅᑲᓇᐃᔭᒃᑲᓐᓂᕈᓐᓇᓐᖏᒃᑲᓗᐊᕐᒪᖔᑦᑕ. ᑕᒪᓐᓇ 

ᕿᒥᕐᕈᐃᓐᓇᐅᔭᕋᑦᑎᒍᑦ.  

 

ᑖᓐᓇ ᑲᑐᔾᔨᓗᑕ ᓇᒦᓕᕐᒪᖔᑦᑕ ᐅᓂᒃᑳᑦ,  

ᑕᐃᑲᑕᑦᑕᖓ ᐱᓕᕆᕙᓪᓕᐊᖃᑦᑕᖅᓯᒪᔭᕗᑦ ᑖᓐᓇ 

ᑐᑭᓯᒋᐊᖃᓪᓚᑦᑖᖅᑳᓲᖑᒐᑦᑕ ᓇᒦᓕᕐᒪᖔᑦᑕ. 

ᑐᓐᖓᕕᖃᕆᐊᖃᓲᖑᒐᑦᑕ ᓇᒧᑦ 

ᑐᕌᕈᒪᓂᐊᖅᑎᓪᓗᑕ. ᑕᒪᒃᑯᐊ ᓈᓴᐅᑏᑦ ᓱᓕᔪᑦ.  

 

ᑐᕌᕈᒪᓯᒪᓂᐊᖅᑕᕗᑦ ᑕᒪᒃᑯᐊ ᑕᕝᕙᓐᖓᑦ 

ᓵᖏᓐᓇᖃᑦᑕᕋᑦᑕ ᒪᓕᒐᓕᐅᖅᑎᓄᑦ 

ᐃᑲᔪᖅᑕᐅᒍᒪᓪᓗᑕ ᓇᒧᓐᖓᐅᒍᒪᓂᐊᕐᒪᖔᑦᑕ 

ᑕᒪᒃᑯᐊᕈᔪᐃᑦ ᑮᓇᐅᔭᐃᑦ ᐊᒻᒪ 

ᐱᓕᕆᒍᒪᓯᒪᓂᐊᖅᑕᕗᑦ ᐊᕐᕌᒍᓄᑦ ᑐᕌᖅᑐᓄᑦ 

ᑐᓐᖓᕕᖃᕐᒪᑕ. ᑖᓐᓇ 

ᐃᖅᑲᓇᐃᔭᖃᑎᒋᒍᒪᑦᓯᐊᒃᑲᓐᓂᕐᓂᐊᖅᐸᕋ ᑕᒪᓐᓇ 

ᒪᓕᒐᓕᐅᖅᑎᐅᖃᑎᒐ ᓇᐅᒃᑯᒃᑲᓐᓂᖅ 

ᐊᔭᐅᖅᑐᐃᒃᑲᓐᓂᕈᓐᓇᓐᖏᒃᑲᓗᐊᕐᒪᖔᑦᑕ. ᒫᓐᓇ 

ᕿᓂᖅᐸᓪᓕᐊᒐᑦᑕ ᐃᓐᓇᕐᓂᑦ ᓵᒃᓯᒪᓪᓗᑕ ᖃᓄᖅ 

ᐅᓂᒃᑳᑦ ᐅᓂᒃᑳᕐᔪᐊᑦ, ᖃᓄᖅ ᑖᒃᑯᐊ 

ᐊᑲᐅᓐᖏᓕᐅᕈᑎᖃᓐᖏᒃᑲᓗᐊᕐᒪᖔᑕ ᐊᒻᒪ ᖃᓄᖅ 

ᐃᓐᓇᐃᑦ ᐊᑐᒃᑲᓐᓂᕈᓐᓇᓐᖏᒃᑲᓗᐊᕐᒪᖔᑦᑎᒍᑦ.  

 

ᑖᓐᓇ ᐊᐱᖅᑯᑎᒋᓪᓚᑦᑖᖅᑰᖅᑲᐅᒻᒪᒍ. ᒫᓐᓇ 

ᑲᑎᖅᓱᐃᕋᑖᑦᑎᐊᕋᑦᑕ ᓄᓇᓕᓐᓄᑦ 

ᐳᓚᕋᖅᓯᒪᓚᐅᖅᖢᑕ, ᑖᒃᑯᐊ ᐅᓂᒃᑳᖏᑦ 

ᕿᒥᕐᕈᒍᓐᓇᖅᓯᓐᓂᕈᒃᑭᑦ ᐱᔭᕇᖅᑕᐅᓯᒪᓕᕐᓗᑎᒃ 

ᓵᕝᕕᒋᔭᐅᒃᑲᓐᓂᕈᒪᒻᒪᑕ. ᑖᓐᓇ ᓂᕆᐅᓐᓂᐊᖅᐳᖓ 

ᑖᓐᓇ ᒪᓕᒐᓕᐅᖅᑎᐅᖃᑎᒐ 

ᐃᖅᑲᓇᐃᔭᖃᑎᒋᒍᓐᓇᕐᓂᐊᕋᒃᑯ. ᖁᔭᓐᓇᒦᒃ, 

ᐅᖃᖅᑎᑦᑎᔩ. 

 

ᐅᖃᖅᑎ (ᑐᓵᔨᑎᒍᑦ): ᑭᖑᓪᓕᕐᒨᓚᐅᓐᖏᓂᓐᓂ 

ᐃᖅᑲᐃᑎᑦᑎᒋᐊᑐᐃᓐᓇᕐᓗᖓ 

ᐊᐱᖅᓱᕈᒪᔪᒐᓛᓘᒻᒪᑕ. ᓇᓗᓇᐃᖅᑐᐃᓂᓯ 

ᐊᐱᕆᓚᐅᓐᖏᓂᔅᓯᓐᓂᒃ 

ᓇᐃᓈᕆᐊᕐᔫᒥᖃᑦᑕᓚᐅᖅᓯᐅᒃ.  

 

ᐅᖃᐅᓯᒃᑯᑦ ᐊᐱᖅᑯᑏᑦ. ᒪᓕᒐᓕᐅᖅᑎ 

ᖃᒪᓂ’ᑐᐊᕐᒧᑦ, ᒥᔅᑕ ᓯᒪᐃᓚᒃ. 



ᓇᒡᒐᔾᔭᐅ, ᒪᐃ 29, 2023 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐊᐱᖅᑯᑦ 463 - 6(2): ᑭᖑᕝᕕᖅᑕᐅᓂᖓ  

ᐋᓐᓂᐊᕕᒃ ᖃᒪᓂ’ᑐᐊᒥ (ᓯᒪᐃᓚᒃ) 

 

ᓯᒪᐃᓚᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 

ᓇᐃᓈᕋᓱᐊᕐᓂᐊᖅᐸᕋ.  

 

ᐅᖃᖅᑏ, ᐅᓪᓗᒥ ᐊᐱᖅᑯᑎᒐ ᑐᕌᖅᑎᑦᑐᒪᔭᕋ 

ᐋᓐᓂᐊᖃᕐᓇᖏᑦᑐᓕᕆᔨᒃᑯᑦ ᒥᓂᔅᑕᖓᓐᓄᑦ. 

 

ᐅᖃᖅᑏ, ᐊᕐᕌᓂ ᒥᓂᔅᑕ ᐳᓚᕋᓚᐅᕐᒪᑦ 

ᓄᓇᑦᑎᐊᕚᓗᓐᓄᑦ ᖃᒪᓂᖅᑐᐊᕐᒧᑦ, ᐊᒻᒪ 

ᖁᕕᐊᑦᑐᒻᒪᕆᐅᕗᖓ ᐳᓚᕋᕈᓐᓇᖅᓯᓚᐅᕐᒪᑦ 

ᐋᓐᓂᐊᕕᑦᑎᓐᓄᑦ ᐊᒻᒪ ᓇᒻᒥᓂᖅ ᑕᑯᓚᐅᕐᒪᑦ 

ᖃᓄᖅ ᒥᑭᔫᒻᒪᖔᖅ ᐊᒻᒪ ᐃᓄᒋᐊᓗᐊᓕᕐᒪᖔᖅ 

ᐱᕈᖅᐸᓪᓕᐊᔪᓄᑦ ᓄᓇᓕᓐᓄᑦ.  

 

ᒥᓂᔅᑕ ᐅᓂᒃᑳᕈᓐᓇᖅᐹ ᓇᐃᓈᖅᓯᓗᓂ ᖃᓄᖅ 

ᐱᓕᕆᕕᖓ ᖃᐅᔨᓴᐃᖃᑦᑕᕐᒪᖔᖅ ᓄᓇᕗᒻᒥ 

ᐋᓐᓂᐊᕕᓐᓂᒃ, ᖃᓄᐃᓕᖓᓂᖏᓐᓂᒃ ᐊᑐᓂ 

ᐋᓐᓂᐊᕖᑦ, ᐃᓄᒋᐊᔅᓯᕙᓪᓕᐊᓂᖏᑦ ᓄᓇᓖᑦ, 

ᐊᒻᒪᓗ ᐊᓯᖏᑦ ᐱᔾᔪᑕᐅᔪᑦ ᓇᓗᓇᐃᖅᓯᓇᓱᓪᓗᑎᒃ 

ᓇᓕᐊᒃ ᓄᓇᓕᓐᓂ ᐋᓐᓂᐊᕖᑦ 

ᓄᑖᕈᕆᐊᖅᑕᐅᒋᐊᖃᕐᒪᖔᑕ, 

ᐊᖏᓪᓕᒋᐊᖅᑕᐅᓂᐊᕐᒪᖔᑕ, ᐅᕝᕙᓘᓐᓃᑦ 

ᑭᖑᕝᕕᖅᑕᐅᓂᐊᕐᒪᖔᑕ? ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᒥᓂᔅᑕ 

ᐋᓐᓂᐊᖃᕐᓇᓐᖏᑦᑐᓕᕆᓂᕐᒧᑦ, ᒥᔅᑕ ᒪᐃᓐ. 

 

ᐊᖓᔪᖅᑳᖅ ᐋᕐᓗᒃ ᒪᐃᓐ: ᒪ’ᓇ ᐅᖃᖅᑎᑦᑎᔩ. 

ᒪ’ᓈᖅᐸᕋ ᒪᓕᒐᓕᐅᖅᑎ ᐊᐱᖅᓱᕐᒪᑦ. ᒪ’ᓈᖅᑐᒍᓗ 

ᑐᓐᖓᓱᒃᑎᑦᓯᓚᐅᖅᓯᒪᒻᒪᑦ ᖃᒪᓂᖅᑐᐊᕐᒧᑦ.  

 

ᓈᒻᒪᖏᓪᓚᕆᑦᑐᖅ ᓈᒻᒪᒋᓐᖏᑕᖓ ᓄᓇᓕᐅᑉ 

ᑕᐃᓐᓇ ᐋᓐᓂᐊᕐᕕᒋᔭᖓ ᒫᓐᓇ ᖃᒪᓂᖅᑐᐊᕐᒥ 

ᓄᓇᒋᔭᐅᔪᒧᑦ ᓈᒻᒪᓯᓕᖅᓯᒪᓐᖏᑦᑐᖅ ᑕᐃᓐᓇ 

1985-ᒥ ᓇᑉᐸᖅᑕᐅᓂᑰᒻᒪᑦ ᐱᑐᖃᐅᓗᐊᓕᖅᑐᖅ 

ᓂᕈᑭᓗᐊᓕᖅᑐᖅ ᐊᒻᒪ ᐃᓕᑕᕆᔭᐅᓯᐊᖅ 

ᖃᖏᑦᓯᐊᖅᓯᒪᔪᖅ ᖃᒪᓂᖅᑐᐊᖅ ᓄᑖᒥᒃ 

ᓴᓇᕕᐅᒋᐊᖃᕐᓂᕆᔭᖓ.  

 

(ᑐᓵᔨᑎᒎᓕᖅᑐᖅ) ᐅᖃᖅᑏ, ᐊᐱᖅᑯᑎᖓᓄᒃ; 

ᕿᒥᕐᕈᖃᑦᑕᖅᑐᒍᑦ 

ᐊᔾᔨᒌᓐᖏᑦᑐᓂᒃ ᐱᔾᔪᑎᐅᔪᓂᒃ ᕿᒥᕐᕈᓪᓗᑕ 

ᓇᓪᓕᐊᑦ ᐋᓐᓂᐊᕕᒃ ᓴᓇᒋᐊᖅᑕᐅᒋᐊᖃᕐᒪᖔᖅ 

ᐅᕝᕙᓘᓐᓃᑦ ᑭᖑᕝᕕᖅᑕᐅᒋᐊᖃᕐᒪᖔᖅ. 

ᕿᒥᕐᕈᕙᑦᑐᒍᑦ ᐱᑐᖃᐅᓂᖓᓂᒃ ᐃᓪᓘᑉ, ᓇᑎᖓᓂ, 

ᐊᒻᒪᓗ ᐃᓄᒋᐊᓐᓂᖏᓐᓄᑦ ᓂᕆᐅᒋᔭᐅᔪᑦ. 

ᐃᓪᓗᑕᖃᕆᕗᖅ ᖃᓄᐃᓕᖓᓂᖓᓂᒃ 

ᕿᒥᕐᕈᔭᐅᔪᒥᒃ. ᑕᒪᒃᑯᐊ ᐱᔾᔪᑎᓪᓗᐊᑕᐅᔪᑦ 

ᕿᒥᕐᕈᔭᐅᕙᒃᑐᑦ ᓯᕗᓪᓕᐅᔾᔭᐅᖁᔭᐅᔪᓄᑦ. 

(ᑐᓵᔨᑎᒎᕈᓐᓃᖅᑐᖅ) ᒪ’ᓇ, ᐅᖃᖅᑎᑦᓯᔩ. 

 

ᐅᖃᖅᑎ (ᑐᓵᔨᑎᒍᑦ): ᓯᕗᓪᓕᖅᐹᖅ ᐃᓚᒋᐊᕈᑏ,  

ᒥᔅᑕ ᓯᒪᐃᓚᒃ. 

 

ᓯᒪᐃᓚᒃ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑎᑦᓯᔩ. 

ᖁᔭᓐᓇᒦᖅᐸᕋ ᒥᓂᔅᑕᐅᑉ ᑭᐅᓪᓗᐊᕐᒪᒍ. 

ᐅᖃᖅᑎᑦᑎᔩ ᓄᓇᕗᑦ ᒐᕙᒪᒃᑯᑦ ᐅᑭᐅᑦ ᑕᓪᓕᒪᓄᑦ 

ᐸᕐᓇᐅᑎᖓ, ᓱᓕ ᐃᓚᓕᐅᖅᓯᓯᒪᓐᖏᒻᒪᑦ 

ᐋᓐᓂᐊᕐᕕᒃᓴᒥᒃ ᖃᒪᓂᖅᑐᐊᕐᒧᑦ. ᑭᓯᐊᓂ ᒥᓂᔅᑕ 

ᐅᖃᖅᓯᒪᓕᕐᒪᑦ ᐊᑕᐅᓯᐊᕋᓂ ᖃᒪᓂᑦᑐᐊᖅ 

ᐋᓐᓂᐊᕐᕕᖓ ᐃᓱᒪᒋᔭᐅᓂᐊᕐᓂᖓᓂᒃ 

ᐊᑭᑐᔫᑎᒃᓴᓄᑦ ᐱᓕᕆᐊᖑᓂᐊᕐᓗᓂ 

ᓯᕗᓂᑦᑎᐊᑎᓐᓂ.  

 

ᒥᓂᔅᑕ ᑐᓴᖅᑎᑦᑎᔪᓐᓇᖅᐹ ᖃᒪᓂᑦᑐᐊᕐᒥ 

ᐋᓐᓂᐊᕕᒃ ᒫᓐᓇ ᐃᓱᒪᒃᓴᖅᓯᐅᕈᑕᐅᓯᒪᖕᒪᖔᖅ 

ᐋᓐᓂᐊᕕᒃ ᐊᓯᔾᔨᖅᑕᐅᓂᐊᕐᒪᖔᖅ ᐊᒻᒪᓗ 

ᐊᓯᖏᓐᓂᒃ ᐋᓐᓂᐊᕕᖕᓂᒃ 

ᐃᓱᒪᒃᓴᖅᓯᐅᕈᑕᐅᓯᒪᔪᖃᕐᒪᖔᖅ. ᓇᒦᑉᐸᓕ 

ᖃᒪᓂᑦᑐᐊᕐᒥ ᐱᓕᕆᐊᔅᓴᐅᔪᖅ  

ᓯᕗᓪᓕᐅᔾᔭᐅᓯᒪᔪᓂ? ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᒥᓂᔅᑕ 

ᐋᓐᓂᐊᖃᕐᓇᓐᖏᑦᑐᓕᕆᓂᕐᒧᑦ, ᒥᔅᑕ ᒪᐃᓐ. 

 

ᐊᖓᔪᖅᑳᖅ ᐋᕐᓗᒃ ᒪᐃᓐ: ᒪ’ᓇ, ᐅᖃᖅᑎᑦᓯᔩ. 

(ᑐᓵᔨᑎᒎᓕᖅᑐᖅ) ᐱᔾᔪᑎᒋᓪᓗᒋᑦ 

ᓯᕗᓪᓕᐅᔾᔭᐅᒋᐊᓖᑦ, ᕿᑭᖅᑕᕐᔪᐊᖅ 

ᖁᑦᑎᓂᖅᐹᖑᕗᖅ ᒫᓐᓇᐅᔪᖅ. ᑕᒪᓐᓇ 

ᓇᓗᓇᐃᑦᑎᐊᖅᓯᒪᔭᕗᑦ. ᖁᕕᐊᓱᓚᐅᖅᐳᖓ 

ᒐᕙᒪᑐᖃᒃᑯᑦ ᐋᓐᓂᐊᖃᕐᓇᓐᖏᑦᑐᓕᕆᓂᕐᒧᑦ 

ᒥᓂᔅᑕᖓᑦ ᕿᑭᖅᑕᕐᔪᐊᕐᒨᖃᑎᒋᓚᐅᕋᒃᑯ ᐊᒻᒪᓗ 

ᑕᑯᓪᓗᓂ ᓇᒻᒥᓂᖅ ᖃᓄᖅ ᓈᒻᒪᓐᖏᒻᒪᖔᖅ 

ᐊᒻᒪᓗ ᕿᔅᓵᓇᒻᒪᕆᑦᑐᒥᒃ, ᐅᖃᑐᐃᓐᓇᕐᓗᖓ, 

ᑕᐃᓐᓇ ᐃᓪᓗ. ᐅᖃᓐᖏᓪᓗᒋᑦ ᐃᖅᑲᓇᐃᔭᖅᑏᑦ 

ᐊᒻᒪᓗ ᓄᓇᓕᐅᔪᑦ 



ᓇᒡᒐᔾᔭᐅ, ᒪᐃ 29, 2023 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᑲᒪᓐᖏᒋᐊᖏᓐᓂᒃ, ᑭᓯᐊᓂᓕ ᑕᒪᒃᑯᐊ ᓄᓇᓕᐅᔪᑦ 

ᐊᑐᖅᐸᒃᑕᖏᑦ ᐊᐅᓚᔪᓐᓇᖁᓪᓗᒋᑦ ᐊᒃᓱᐊᓗᒃ 

ᐱᐅᓐᖏᒻᒪᑦ ᑕᑯᔭᕆᐊᒃᓴᖅ. ᖃᒪᓂᑦᑐᐊᑉ 

ᑭᖑᓪᓕᐅᓂᐊᓕᕐᒥᔪᖅ ᑎᑎᕋᖅᑕᐅᓯᒪᔪᓂ 

ᓯᕗᓪᓕᐅᔾᔭᐅᖁᔭᐅᔪᓂᑦ ᕿᑭᖅᑕᕐᔪᐊᑉ ᑭᖑᓂᐊᓂ, 

ᐅᖃᖅᑏ.  

 

ᐅᖃᕈᒪᕗᖓ ᒐᕙᒪᑐᖃᒃᑯᑦ ᐱᓕᕆᖃᑎᕗᑦ 

ᖃᐅᔨᒪᑦᑎᐊᓕᕐᒪᑕ ᓈᒻᒪᓐᖏᓗᐊᕐᓂᖏᓐᓂᑦ ᐊᒻᒪ 

ᐱᑕᖃᕆᐊᖃᖅᑐᒻᒪᕆᐅᒻᒪᑦ ᐋᓐᓂᐊᖅᑐᓕᕆᓂᕐᒧᑦ 

ᐊᖏᔫᑎᓂᑦ ᓄᓇᕗᒻᒥ. ᑕᒪᓐᓇ ᐅᖃᐅᓯᖃᖅᑐᖅ 

ᐋᓐᓂᐊᕕᓐᓂᒃ, ᑭᓯᐊᓂᑦᑕᐅᖅ ᕿᒥᕐᕈᓪᓗᒍ ᐊᑯᓂᒧᑦ 

ᑲᒪᒋᔭᐅᓂᖅ, ᐅᖃᖅᑎ, ᐊᒻᒪᓗ ᓂᕆᐅᑉᐳᖓ 

ᖃᐅᔨᓯᒪᓕᕐᓂᖏᓐᓂᒃ ᖃᓄᑎᒋ ᐊᖏᔫᒻᒪᖔᑕ 

ᐱᔪᒪᔭᐅᔪᑦ, ᓂᕆᐅᑉᐳᖓ 

ᐃᓕᑕᕆᔭᐅᓂᖃᕐᓂᐊᕆᐊᖏᑕ ᐊᒻᒪᓗ 

ᐃᑲᔪᖅᑐᖅᑕᐅᓗᑎᒃ ᑖᒃᑯᓇᓐᖓᑦ ᐱᒻᒪᕆᐅᔪᓂᒃ 

ᒐᕙᒪᑐᖃᒃᑯᓐᓂᑦ. (ᑐᓵᔨᑎᒎᕈᓐᓃᖅᑐᖅ) ᒪ’ᓇ, 

ᐅᖃᖅᑎᑦᓯᔩ. 

 

ᐅᖃᖅᑎ (ᑐᓵᔨᑎᒍᑦ): ᐊᐃᑉᐹ ᑭᖑᓪᓕᖅᐹᕆᓗᒍᓗ  

ᐃᓚᒋᐊᕈᑎ, ᒥᔅᑕ ᓯᒪᐃᓚᒃ. 

 

ᓯᒪᐃᓚᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 

ᖁᔭᓐᓇᒦᑦᑕᐅᖅ ᒥᓂᔅᑕ ᑭᐅᒐᕕᓐᖓ. ᖁᕕᐊᑉᐳᖓ 

ᖃᒪᓂᖅᑐᐊᖅ ᓱᓕ ᕿᑭᖅᑕᖅᔪᐊᕐᒧᑦ 

ᑐᖏᓕᕆᔭᐅᒻᒪᑦ. ᓂᕆᐅᓐᓂᖃᑦᑎᐊᖅᐳᖓ 

ᖃᖓᒃᑯᑦ ᑕᒪᓐᓇ ᓴᖅᑭᓛᕐᒪᖔᖅ 

ᓴᓇᔭᐅᒋᐊᕐᓂᖓᓄᑦ. 

 

ᐅᖃᖅᑏ, ᒥᓂᔅᑕ ᑕᑯᓚᐅᕐᒪᑦ ᓇᒻᒥᓂᖅ, ᒫᓐᓇᐅᔪᖅ 

ᖃᒪᓂᑦᑐᐊᕐᒥ ᐋᓐᓂᐊᕕᒃ ᒥᑭᓗᐊᕐᒪᑦ ᓄᓇᑦᑎᓐᓄᑦ. 

ᐋᓐᓂᐊᕕᖕᒧᑦ ᐃᓯᖅᑐᓂ, ᐃᓄᒃ ᒪᔪᕋᕆᐊᖃᖅᑐᓂ 

ᑲᒫᓗᒐᓛᓘᕙᒻᒪᑕ ᐹᖓᓂ ᐹᓪᓚᑦᑕᐃᓕᒪᓪᓗᑎᓪᓗ. 

ᐃᓂᒃᓴᖃᑦᑎᐊᓐᖏᓗᐊᕐᒪᑦ 

ᐋᓐᓂᐊᖃᕐᓇᓐᖏᑦᑐᓕᕆᓂᕐᒧᑦ 

ᐱᔨᑦᑎᕋᕈᑕᐅᒐᔪᒃᑐᓄᑦ, ᐊᒻᒪ ᓘᒃᑖᓄᑦ ᑎᑭᑉᐸᒃᑐᑦ 

ᐃᓂᒃᓴᖃᑦᑎᐊᓐᖏᖦᖢᑎᒃ. ᒫᓐᓇᓕ, ᐳᕙᓪᓗᓐᓇᕐᒧᑦ 

ᖃᐅᔨᓴᖅᑕᐅᕕᒃ ᐱᒐᓚᒃᑯᕕᐅᖅᑰᔨᑐᐃᓐᓇᕐᒪᑦ.  

 

ᖃᒪᓂᑦᑐᐊᑉ ᓄᓇᓕᖓ ᐱᕈᖅᐸᓪᓕᐊᖏᓐᓇᖅᐳᖅ. 

ᐋᓐᓂᐊᕕᕗᑦ ᐊᓯᔾᔨᖅᑕᐅᒋᐊᖃᓕᕐᒪᑦ 

ᐱᕕᔾᔪᐊᖑᕙᓪᓕᐊᑐᐃᓐᓇᕐᒪᑦ. ᒥᓂᔅᑕ 

ᐅᖃᐅᔾᔨᔪᓐᓇᖅᐹ 

ᖃᖓ ᖃᒪᓂᑦᑐᐊᕐᒥᐅᑦ ᒪᑐᐃᖅᓯᓂᐊᕐᒪᖔᑕ 

ᓄᑖᒥᒃ ᐋᓐᓂᐊᕕᒃᓴᒥᒃ? ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ (ᑐᓵᔨᑎᒍᑦ): ᒥᓂᔅᑕ 

ᐋᓐᓂᐊᖃᕐᓇᓐᖏᑦᑐᓕᕆᓂᕐᒧᑦ, ᒥᔅᑕ ᒪᐃᓐ. 

 

ᐊᖓᔪᖅᑳᖅ ᐋᕐᓗᒃ ᒪᐃᓐ: ᒪ’ᓇ, ᐃᒃᓯᕙᐅᑖᖅ. 

(ᑐᓵᔨᑎᒎᓕᖅᑐᖅ) ᖃᐅᔨᒪᔪᖓ ᒪᓕᒐᓕᐅᖅᑎ 

ᖁᕕᐊᓱᔾᔮᖏᑦᑑᒐᓗᐊᖅ ᑖᔅᓱᒥᖓ ᑭᐅᔾᔪᑎᒥᒃ, 

ᑭᓯᐊᓂ ᐅᓪᓗᖓᓂᒃ ᐅᖃᕈᓐᓇᖏᑦᑐᖓ. 

ᐅᖃᕈᓐᓇᖅᑐᖓ "ᐱᔪᓐᓇᖅᓯᑐᐊᕈᑦᑕ" ᐊᒻᒪᓗ 

"ᐱᔪᓐᓇᖅᓯᑐᐊᕈᑦᑕ" ᒪᓕᑉᐳᖅ ᐊᑐᐃᓐᓇᐅᔪᓂᒃ 

ᑮᓇᐅᔭᓂᒃ ᐱᔪᓐᓇᖅᑕᑎᓐᓂᒃ, ᐊᒻᒪᓗ ᐊᑭᑐᔪᓄᑦ 

ᐸᕐᓇᐅᑎᑎᒍᑦ, ᐃᓱᓕᕝᕕᖃᖅᑐᓂᒃ ᐊᑭᑐᔪᓄᑦ 

ᑮᓇᐅᔭᖁᑎᖃᕋᑦᑕ ᐊᒻᒪᓗ ᓯᕗᓪᓕᐅᑎᒍᒪᔭᕗᑦ 

ᓯᕗᒧᐊᖅᑎᑉᐸᕗᑦ, ᑭᓯᐊᓂᓕ ᓄᓇᓖᑦ 

ᐊᑐᖅᐸᑦᑕᖏᑦ ᐊᐅᓚᔪᓐᓇᖁᓪᓗᒋᑦ ᐱᑕᖃᕆᐊᓕᒃ 

ᐊᓯᖏᓐᓂᒃ.  

 

ᐅᖃᖅᑏ, ᐃᓕᓴᖅᓯᔪᒪᔪᖓ ᑕᒪᒃᑯᐊ 

ᐱᖁᑎᕐᔪᐊᓕᕆᓂᖅ ᖃᒪᓂᑦᑐᐊᕐᒥ ᓱᓕ ᑲᔪᓯᒻᒪᑦ. 

ᐅᓪᓗᒥ ᑕᐃᒪᐃᓕᐅᖅᑐᑦ, ᖃᐅᑉᐸᑦ, ᐊᒻᒪᓗ 

ᐅᖓᑖᓄᑦ. ᑕᒪᒃᑯᐊ ᑭᓐᖒᒪᔭᐅᔪᑦ ᓯᕗᓂᐊᒍᑦ 

ᓴᓇᔭᐅᓂᐊᖅᑐᑦ, ᒫᑕ ᑕᓕᕈᖅ ᐋᓐᓂᐊᕕᒃ, 

ᐋᓐᓂᐊᕕᐅᑉ ᓴᓂᐊᓃᑐᐃᓐᓇᖅᑐᖅ, 

ᐊᑐᖅᑕᐅᔪᓐᓇᖅᓯᖁᓪᓗᒍ, ᐱᖃᓯᐅᔾᔨᒐᔭᖅᑐᖅ 

ᐋᓐᓂᐊᖅᑐᓕᕆᓂᕐᒥᒃ. ᑕᒪᓐᓇ ᓄᖅᑲᕈᑕᐅᕗᖅ 

ᖃᐅᔨᒪᒐᑦᑕ ᐊᑦᑐᐃᓂᖃᓪᓚᑦᑖᖅᑐᓂᒃ 

ᓈᒻᒪᓐᖏᑦᑐᓂᒃ ᓄᓇᓖᑦ ᐊᑐᖅᐸᑦᑕᖏᑦ 

ᐊᐅᓚᔪᓐᓇᖁᓪᓗᒋᑦ ᓄᓇᓕᒻᒥᐅᓄᑦ. 

(ᑐᓵᔨᑎᒎᕈᓐᓃᖅᑐᖅ) ᒪ’ᓇ, ᐅᖃᖅᑎᑦᓯᔩ. 

 

ᐅᖃᖅᑎ (ᑐᓵᔨᑎᒍᑦ): ᐅᖃᐅᓯᒃᑯᑦ ᐊᐱᖅᑯᑏᑦ. 

ᓇᑦᓯᓕᒻᒧᑦ, ᒥᔅᑕ ᖂᑭᐊᖅ. 

 

ᐊᐱᖅᑯᑦ 464 - 6(2): ᑐᓂᖅᑯᓯᐊᓄᑦ 

ᐃᑲᔫᑎᓄᓪᓗ ᐱᓇᓱᐊᒐᖅ (ᖂᑭᐊᖅ) 

 

ᖂᑭᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 

ᐅᖃᖅᑏ, ᑖᓐᓇ ᐊᐱᖅᑯᑎᒋᔭᕋ ᐃᓕᖅᑯᓯᓕᕆᔨᒃᑯᑦ 

ᒥᓂᔅᑕᖓᓐᓄᑦ ᐱᔾᔪᑎᖃᕐᒪᑕ 



ᓇᒡᒐᔾᔭᐅ, ᒪᐃ 29, 2023 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐱᓕᕆᕕᖓᑕ ᑐᓂᕐᕈᑎᒋᕙᑦᑕᖏᓐᓂᒃ 

ᐃᑲᔫᑎᖏᓐᓂᓪᓗ. 

 

ᐅᖃᖅᑏ, ᐅᓄᑲᓪᓚᒃᑐᑦ ᓂᕈᐊᖅᑎᒃᑲ ᑰᒑᕐᔪᖕᒥ 

ᓴᖅᑭᑦᑎᔪᒪᓯᒪᖕᒪᑕ ᓄᓇᓕᖕᓂ 

ᐊᐅᓚᑕᐅᓂᐊᖅᑐᓂᒃ ᐃᓐᓇᕐᓄᑦ ᒪᒃᑯᒃᑐᓄᓪᓗ 

ᐱᒋᐊᖅᑎᑕᐅᔪᓂᒃ ᓴᖅᑭᔮᖅᑎᑦᑎᒃᑲᓐᓂᕋᓱᐊᕐᓗᑎᒃ 

ᐃᓄᐃᑦ ᖃᐅᔨᒪᔭᑐᖃᖏᓐᓂᒃ ᒪᒃᑯᒃᑐᓄᑦ 

ᓄᓇᑦᑎᓐᓂ.  

 

ᐅᖃᖅᑏ, ᑐᑭᓯᔪᖓ ᖁᔭᓕᓪᓗᖓᓗ ᑖᒃᑯᐊ 

ᐃᓐᓇᕐᓄᑦ ᒪᒃᑯᒃᑐᓄᓪᓗ ᐱᓕᕆᕕᖓᑦ 

ᐊᔾᔨᒌᓐᖏᑦᑐᓂᒃ ᐱᔨᑦᓯᖃᑦᑕᕐᒪᑕ 

ᐃᑲᔪᖅᑐᐃᓪᓗᑎᒡᓗ ᓄᓇᓕᖕᓂ ᐃᓐᓇᕐᓄᑦ 

ᒪᒃᑯᒃᑐᓄᓪᓗ ᑐᕌᖓᔪᓂᒃ.  

 

ᐅᖃᖅᑏ, ᐃᓐᓇᕐᓄᑦ ᒪᒃᑯᒃᑐᓄᓪᓗ 

ᐱᒋᐊᖅᑎᑕᐅᓯᒪᔪᑦ ᐱᓕᕆᕕᐅᑉ ᑐᓐᓂᕐᕈᓯᐊᖏᑎᒍᑦ 

ᐃᑲᔫᑎᖏᓐᓄᓪᓗ “ᐃᑲᔪᖅᑐᐃᖃᑦᑕᖅᑐᑦ ᓄᓇᓕᖕᓂ 

ᐊᐅᓚᑕᐅᓪᓗᑎᒃ ᐱᓕᕆᐊᕆᔭᐅᔪᑦ ᓴᓇᒪᓂᖏᑦ 

ᐊᑐᓕᖅᑎᑕᐅᓂᖏᓪᓗ."  

 

ᐅᖃᖅᑏ, ᒥᓂᔅᑕ ᓇᓗᓇᐃᖅᓯᔪᓐᓇᖅᐹ 

ᐃᑲᔪᖅᑐᐃᔾᔪᑎᓂᒃ ᐊᑐᐃᓐᓇᖅᑕᖃᕐᒪᖔᖅ  

ᐱᓕᕆᕕᖓᓂ ᐃᑲᔪᕈᓐᓇᖅᑐᓂᒃ ᐃᓐᓇᑐᖃᕐᓂᒃ 

ᑐᒃᓯᕋᐅᑎᖏᓐᓂᒃ ᑮᓇᐅᔭᖅᑖᕈᓐᓇᖁᓪᓗᒋᑦ 

ᐱᓕᕆᕕᖓᑕ ᑮᓇᐅᔭᖁᑎᖏᓐᓂᒃ? ᖁᔭᓐᓇᒦᒃ, 

ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᒥᓂᔅᑕ ᐃᓕᖅᑯᓯᓕᕆᓂᕐᒧᑦ, 

ᒥᔅ ᒍᕌᔅ. 

 

ᐊᖓᔪᖅᑳᖅ ᐹᒥᓚ ᒍᕌᔅ: ᖁᐊᓇ, 

(ᑐᓵᔨᑎᒎᓕᖅᑐᖅ) ᐅᖃᖅᑎᑦᑎᔩ. 

(ᑐᓵᔨᑎᒎᕈᓐᓃᖅᑐᖅ) ᖁᐊᓇ, (ᑐᓵᔨᑎᒎᓕᖅᑐᖅ) 

ᒪᓕᒐᓕᐅᖅᑎ ᐊᐱᕆᒻᒪᑦ ᓂᕈᐊᖅᑎᖁᑎᒋᔭᒥᓄᑦ 

ᑕᓗᕐᔪᐊᕐᒥ ᑰᒑᕐᔪᒻᒥᓗ. ᐅᖃᕈᓐᓇᖅᑐᖓ ᑖᒃᑯᐊ 

ᐃᓕᖅᑯᓯᓕᕆᔨᒃᑯᑦ ᐱᓕᕆᐊᖏᒃᑲᒻᒪᕆᐊᓗᒃ ᐊᒻᒪᓗ 

ᐊᖏᓪᓕᒋᐊᖅᓯᕋᑖᓚᐅᖅᑐᑎᒃ ᑮᓇᐅᔭᓂᒃ. ᑕᕝᕙᓂ 

ᐃᓐᓇᕐᓄᑦ ᒪᒃᑯᒃᑐᓄᓪᓗ ᐃᑲᔫᑎᑦ ᒪᓕᒃᖢᒋᑦ, 

ᐃᑲᔫᑎᑦ ᑲᑎᖦᖢᒋᑦ $800,000-ᒥ $2.25−ᒥᓕᐊᓐ 

ᐅᖓᑖᓃᓕᖅᐳᑦ. ᑕᑯᓂᐊᖅᑐᒍᑦ 

ᐊᖏᓪᓕᒋᐊᖅᓯᒪᔪᒥᒃ ᐱᓕᕆᐊᓄᑦ ᑮᓇᐅᔭᓂᒃ 

ᐊᒻᒪᓗ ᐱᑕᖃᑦᑐᒍᑦ ᑐᓂᕐᕈᑎᓂᒃ ᐊᒻᒪᓗ ᐃᑲᔫᑎᓂᑦ  

ᐊᑐᐃᓐᓇᐅᔪᓂᒃ ᓄᓇᓕᓐᓂ 

ᑮᓇᐅᔭᓕᐅᕋᓱᐊᖏᑦᑐᓄᑦ, 

ᕼᐋᒻᒪᓚᒃᑯᓐᓄᑦ, ᐅᕝᕙᓘᓐᓃᑦ ᐊᓯᖏᓐᓄᑦ 

ᐊᐅᓚᑦᑎᒍᒪᔪᓄᑦ ᐱᓕᕆᐊᒃᓴᓂᒃ ᓄᓇᓕᖏᓐᓂ. 

ᖁᔭᓐᓇᒦᕈᒪᔭᒃᑲ ᑕᐃᒃᑯᐊ ᐊᐅᓚᑦᑎᕙᑦᑐᑦ 

ᑕᒪᒃᑯᓂᖓ ᐊᑑᑎᖃᒻᒪᕆᑦᑐᒥᒃ ᓄᓇᓕᓐᓂ 

ᐱᓕᕆᐊᖑᔪᓂᒃ, ᐅᖃᖅᑏ.  

 

ᑖᒃᑯᐊ ᐃᓐᓇᐃᑦ ᐱᓕᕆᖃᑎᒋᓪᓗᒋᑦ, ᑐᕌᒐᖃᖅᑐᒍᑦ 

ᓄᓇᓕᓐᓂ ᑐᓴᐅᒪᑎᑦᑎᔨᖃᕈᒪᓪᓗᑕ ᓄᓇᓕᓐᓂ. 

ᐊᒻᒪᓗ, ᐱᓕᕆᕕᐅᔪᖅ ᓄᓇᓕᓐᓄᖃᑦᑕᕐᒥᔪᖅ 

ᐱᓕᕆᔭᖅᑐᖅᑐᓂ ᑐᒃᓯᕋᐅᑎᓂᒃ ᑎᑎᕋᕐᓂᕐᒧᑦ 

ᐊᒻᒪᓗ ᐃᓕᓐᓂᐊᖅᑎᑦᑎᓪᓗᓂ ᓄᓇᓕᐅᔪᓂᒃ 

ᖃᓄᖅ ᐱᓕᕆᔪᓐᓇᕐᒪᖔᑕ ᑐᒃᓯᕋᐅᑎᐅᔪᓂᒃ. 

ᐅᖃᖅᑏ, ᑐᑭᓯᐅᒪᓂᕋ ᒪᓕᒃᖢᒍ ᑖᒃᑯᐊ 

ᐃᓕᖅᑯᓯᓕᕆᔨᒃᑯᑦ ᑕᓗᕐᔪᐊᓕᐊᕐᓂᐊᕐᒪᑕ ᑕᒪᑐᒪᓂ 

ᐊᕐᕌᒍᒥ ᐱᓕᕆᖃᑎᖃᕆᐊᖅᑐᕐᓗᑎᒃ ᓄᓇᓕᖕᓂ 

ᑕᒪᑐᒧᖓ ᐱᓕᕆᐊᒧᑦ ᐱᔾᔪᑎᒋᓪᓗᒍ 

ᐃᓕᖅᑯᓯᓕᕆᔨᒃᑯᑦ ᓱᓕ ᑐᒃᓯᕋᐅᑎᓂᒃ 

ᐱᓚᐅᖅᓯᒪᓐᖏᑦᑐᑦ ᑕᐃᑲᓐᖓᑦ ᓄᓇᓕᖕᓂ ᐊᒻᒪᓗ 

ᓂᕆᐅᑦᑎᐊᖅᐳᒍᑦ ᓄᓇᓕᖕᓂᓐᖔᖅᑐᓂᒃ 

ᑮᓇᐅᔭᓂᒃ ᐱᔪᖃᕐᓂᐊᕐᓂᖓᓂᒃ ᐊᒻᒪᓗ ᐊᓯᖏᓐᓂᒃ 

ᑮᓇᐅᔭᓂᒃ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᓯᕗᓪᓕᖅᐹᖅ 

ᐃᓚᒋᐊᕈᑎᓄᑦ, ᒥᔅᑕ ᖂᑭᐊᖅ. 

 

ᖂᑭᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 

ᓄᕕᐱᕆ 18, 2022−ᒥ ᐃᓕᖅᑯᓯᓕᕆᔨᒃᑯᑦ 

ᓴᖅᑭᑦᑎᓚᐅᖅᐳᑦ ᐃᓄᖕᓄᑦ ᑐᓴᒐᒃᓴᒥᒃ 

ᐱᔾᔪᑎᓕᖕᓂᒃ ᐊᐃᑦᑑᑎᓂᒃ ᐃᑲᔫᑎᓂᒡᓗ 

ᑐᒃᓯᕋᐅᑎᓂᒃ 2023-24−ᒧᑦ ᑮᓇᐅᔭᓕᕆᓐᓇᖅ 

ᐊᕐᕌᒍᒥ. 

 

ᐅᖃᖅᑎᑦᑎᔩ, ᑐᑭᓯᐅᒪᕗᖓ ᒐᕙᒪᒃᑯᑦ 

ᐃᖅᑲᓇᐃᔭᖅᑎᓄᑦ ᑐᓴᖅᑎᑦᑎᔾᔪᑎᖓ 

ᓇᓗᓇᐃᖅᓯᖕᒪᑦ ᐃᓱᓕᕝᕕᒃᓴᖓ ᐱᓇᔪᖕᓂᐊᕐᓗᓂ 

2023-24 ᐊᐃᑦᑑᑎᓂᒃ ᐃᑲᔫᑎᓂᒡᓗ ᑮᓇᐅᔭᓂᒃ 

ᔭᓄᐊᕆ 31, 2023-ᒥ. 

 

ᐅᖃᖅᑏ, ᒥᓂᔅᑕ ᓇᓗᓇᐃᖅᓯᔪᓐᓇᖅᐹ 

ᑐᒃᓯᕋᐅᑎᐅᔪᖅ ᓱᓕ ᐊᖏᖅᑕᐅᓂᐊᕐᒪᖔᑦ ᐊᒻᒪᓗ 

ᐃᓱᒪᒃᓴᖅᓯᐅᕈᑕᐅᓂᐊᕐᒪᖔᖅ 



ᓇᒡᒐᔾᔭᐅ, ᒪᐃ 29, 2023 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᑐᒃᓯᕋᐅᑎ ᑐᓂᔭᐅᒃᐸᑦ ᔮᓐᓄᐊᕆ 31-ᒥ 

ᐃᓱᓕᕝᕕᒃᓴᖓᑕ ᐅᖓᑖᓂ? ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᒥᓂᔅᑕ ᐃᓕᖅᑯᓯᓕᕆᓂᕐᒧᑦ, 

ᒥᔅ ᒍᕌᔅ. 

 

ᐊᖓᔪᖅᑳᖅ ᐹᒥᓚ ᒍᕌᔅ: ᖁᐊᓇ, 

(ᑐᓵᔨᑎᒎᓕᖅᑐᖅ) ᐅᖃᖅᑏ. (ᑐᓵᔨᑎᒎᕈᓐᓃᖅᑐᖅ) 

ᖁᐊᓇ (ᑐᓵᔨᑎᒎᓕᖅᑐᖅ) 

ᒪᓕᒐᓕᐅᖅᑎᐅᖃᑎᑦᑎᓐᓄᑦ ᐊᐱᕆᒻᒪᑦ 

ᐊᐱᖅᑯᑎᑦᑎᐊᕙᖕᒥᒃ. ᐅᖃᖅᑏ, ᓱᓕ ᑮᓇᐅᔭᓂᒃ 

ᐊᑐᐃᓐᓇᖅᑕᖃᖅᐸᑦ ᑮᓇᐅᔭᓂᒃ 

ᑐᓂᔭᐅᓯᒪᓐᖏᑦᑐᓂᒃ ᐊᓯᖏᓐᓄᑦ ᑲᑐᔾᔨᖃᑎᒌᓄᑦ 

ᐅᕝᕙᓘᓐᓃᑦ ᑮᓇᐅᔭᓕᐅᕋᓱᐊᖅᑎᐅᓐᖏᑦᑐᓄᑦ, 

ᐱᓕᕆᕝᕕᒃ ᑐᓂᓯᕙᑉᐳᖅ ᑐᔅᓯᕋᐅᑎᓂᒃ 

ᐱᔭᐅᓚᐅᖅᑎᓪᓗᒋᑦ ᐊᒻᒪ ᓂᕆᐅᑦᑎᐊᖅᐳᒍᑦ 

ᐊᒥᓲᓂᖅᓴᓂᒃ ᓄᓇᓕᖕᓂᑦ, ᐃᓚᓕᐅᑎᓪᓗᒍ  

ᓂᕈᐊᖅᑎᒋᔭᖏᑦ, ᑐᔅᓯᕋᖅᑐᑎᒃ ᑕᒪᒃᑯᓂᖓ 

ᑮᓇᐅᔭᓂᒃ ᐊᑐᐃᓐᓇᐅᔪᓂᒃ ᐊᒻᒪ ᐄ, 

ᐊᑐᐃᓐᓇᐅᑉᐸᑕ. ᑐᓂᓯᑉᐸᑕ ᐃᓱᓕᕝᕕᔅᓴᖓᑕ 

ᑭᖑᓂᐊᒍᑦ, ᑕᒪᒃᑯᐊ ᐃᓱᒪᒃᓴᖅᓯᐅᕈᑎᒋᕙᑉᐸᕗᑦ 

ᑮᓇᐅᔭᓂᒃ ᐊᑐᐃᓐᓇᖅᑕᖃᖅᐸᑦ. ᖁᔭᓐᓇᒦᒃ, 

ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᐊᐃᑉᐹ ᑭᖑᓪᓕᖅᐹᕆᓗᒍ 

ᐃᓚᒋᐊᕈᑎ, ᒥᔅᑕ ᖂᑭᐊᖅ. 

 

ᖂᑭᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 

ᓄᕕᐱᕆ 30, 2022−ᒥ ᐃᓕᖅᑯᓯᓕᕆᔨᒃᑯᑦ 

ᐊᐃᑦᑑᑎᓂᒃ ᐃᑲᔫᑎᓂᒡᓗ ᐱᓕᕆᑎᑦᑎᓚᐅᖅᐳᑦ 

ᓇᐅᔮᓂ. ᐅᐱᒋᕙᒃᑲ ᐱᓕᕆᕕᐅᔪᑦ ᑕᒪᒃᑯᓂᖓ 

ᑲᑎᒪᑎᑦᑎᓚᐅᕐᒪᑕ ᓄᓇᓕᐅᔪᓂ 

ᑐᓂᓯᓯᒪᓐᖏᑦᑐᓂᒃ ᑐᒃᓯᕋᐅᑕᐅᔪᓂᒃ ᑕᐃᒪᓕ 

ᐃᓕᒃᑲᓐᓂᕈᓐᓇᕐᓂᐊᕐᒪᑕ ᖃᓄᐃᑦᑐᓂᒃ 

ᐃᑲᔪᕈᑕᐅᔪᓂᒃ ᐊᑐᐃᓐᓇᖅᑕᖃᕐᒪᖔᖅ 

ᐱᓕᕆᕕᐅᔫᑉ  ᑐᓂᕐᕈᑎᖏᑎᒍᑦ ᐊᒻᒪᓗ 

ᐃᑲᔪᕈᑕᐅᔪᓄᑦ. 

 

ᐅᖃᖅᑏ, ᐱᓕᕆᕝᕕᐅᑉ ᐱᓕᕆᐊᒃᓴᖏᓐᓄᑦ 

ᐸᕐᓇᐅᑎᖓ ᐅᖃᖅᓯᒪᕗᖅ ᒫᓐᓇ 

ᓯᕗᓪᓕᐅᔾᔭᐅᓯᒪᔪᑦ ᐸᕐᓇᐃᖁᓪᓗᒋᑦ ᐊᒻᒪ 

ᓴᖅᑭᑦᑎᖁᓪᓗᒋᑦ ᑮᓇᐅᔭᓂᒃ ᐊᒻᒪ ᐃᑲᔪᕈᑎᓂᒃ 

ᑲᑎᒪᓂᖃᕐᓗᑎᒃ ᕿᑎᕐᒥᐅᓂ. ᒥᓂᔅᑕᐅᓚᐅᖅᓯᒪᔪᖅ 

ᐅᖃᓚᐅᖅᓯᒪᒻᒪᑦ ᐅᑭᐅᖅ ᑲᑎᒪᑎᓪᓗᑕ ᑖᓐᓇ  

ᐱᓕᕆᕕᐅᔪᖅ ᓱᓕ ᐸᕐᓇᒻᒪᑕ ᕿᑎᕐᒥᐅᑦ 

ᓄᓇᓕᖓᑦ ᖃᓄᖅ ᑲᑎᒪᑎᑦᑎᓂᐊᕐᒪᖔᑕ. 

ᑐᑭᓯᓯᒪᔭᓐᓄᑦ, ᑕᓗᕐᔪᐊᓕᐊᕐᓂᐊᕐᒪᑕ. 

 

ᒥᓂᔅᑕ ᓇᓗᓇᐃᖅᓯᔪᓐᓇᖅᐹ ᑰᒑᕐᔪᒻᒨᕈᓐᓇᕐᒪᖔᑕ? 

ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ (ᑐᓵᔨᑎᒍᑦ): ᒥᓂᔅᑕ ᐃᓕᖅᑯᓯᓕᕆᓂᕐᒧᑦ,  

ᒥᔅ ᒍᕌᔅ. 

 

ᐊᖓᔪᖅᑳᖅ ᐹᒥᓚ ᒍᕌᔅ: ᖁᐊᓇ, 

(ᑐᓵᔨᑎᒎᓕᖅᑐᖅ) ᐅᖃᖅᑎᑦᑎᔩ. 

(ᑐᓵᔨᑎᒎᕈᓐᓃᖅᑐᖅ) ᖁᐊᓇ, (ᑐᓵᔨᑎᒎᓕᖅᑐᖅ)  

ᐊᐱᕆᒐᕕᑦ. ᐄ, ᐃᓕᖅᑯᓯᓕᕆᔨᒃᑯᒃ 

ᐊᐃᒍᒫᕐᓂᐊᖅᓯᒪᕗᑦ ᑕᓗᕐᔪᐊᕐᒧᑦ. ᐅᖃᖅᑲᐅᒐᒪ 

ᐅᐊᑦᑎᐊᖅ ᐊᒻᒪᓗ ᑕᖅᑭᓂᒃ ᐊᒡᒋᖅᑐᓂᒃ 

ᑕᓗᕐᔪᐊᕐᒨᓛᖅᑐᑕ ᐃᓕᓴᐃᒋᐊᖅᑐᕐᓗᑕ 

ᐃᓚᐅᖃᑕᐅᔪᓂᒃ, ᓲᕐᓗ ᒐᕙᒪᒃᑯᓐᓂᒃ 

ᑐᓴᒐᒃᓴᓕᕆᔨᖓᓂ, ᕼᐋᒻᒪᓚᒃᑯᓂᓪᓗ,  

ᐊᓯᖏᓐᓂᓪᓗ ᐊᑐᐃᓐᓇᐅᒍᓐᓇᕐᓂᐊᖅᑐᓂᒃ ᓲᕐᓗ 

ᑮᓇᐅᔭᓕᐅᕋᓱᑦᑎᐅᖏᑦᑐᓂᒃ.  

 

ᐅᖃᖅᑎᑦᑎᔩ, ᑕᐃᒃᑯᐊ ᐊᓯᖏᑦ 

ᓂᕈᐊᖅᑕᐅᕝᕕᒋᓯᒪᔭᖓ ᑰᒑᕐᔪᒃ, ᒫᓐᓇ 

ᐳᓚᕋᕈᓐᓇᖏᑦᑐᒍᑦ ᑭᓯᐊᓂ ᑕᒪᓐᓇ 

ᕿᒥᕐᕈᒍᓐᓇᖅᑕᕗᑦ ᐊᒻᒪᓗ ᐅᑎᕐᕕᒋᔪᓐᓇᓛᖅᑕᕋ 

ᒪᓕᒐᓕᐅᖅᑎ ᐊᑐᐃᓐᓇᐅᒍᓐᓇᕋᔭᕐᒪᖔᖅ ᐊᒻᒪᓗ 

ᑕᐃᒪᐃᒍᓐᓇᕐᒪᖔᑦᑕ ᑕᒫᓂ ᐊᕐᕌᒍᒥ. 

ᐅᔾᔨᕆᔭᐅᓯᒪᕗᖅ ᐅᕙᑦᑎᓐᓄᑦ 

ᐳᓛᕆᐊᖁᔨᓂᖓᓂᒃ. ᖁᔭᓐᓇᒦᒃ, ᐅᖃᖅᑎᑦᑎᔩ. 

 

ᐅᖃᖅᑎ (ᑐᓵᔨᑎᒍᑦ): ᐅᖃᐅᓯᒃᑯᑦ ᐊᐱᖅᑯᑏᑦ. 

ᒪᓕᒐᓕᐅᖅᑎ ᑲᖏᖅᓯᓂᐅᑉ ᐅᐊᓐᓈᓄᑦ 

ᐃᒡᓗᓕᒑᕐᔪᒻᒧᑦ, ᒥᔅᑕ ᓴᒻᒧᖅᑐᖅ. 

 

ᐊᐱᖅᑯᑦ 465 - 6(2): ᖃᖓᑕᓲᒃᑯᕕᐅᑉ 

ᐅᑕᖅᑭᕕᖓ ᐃᒡᓗᓕᒑᕐᔪᒻᒥ (ᓴᒻᒧᖅᑐᖅ) 

 

ᓴᒻᒧᖅᑐᖅ: ᐅᑉᓗᒃᑯᑦ ᐃᒡᓗᓕᒑᕐᔪᒻᒥᐅᑦ, 

ᑲᖏᖅᖠᓂᕐᒥᐅᓪᓗ ᓄᓇᕗᒻᒥᐅᑦ. 



ᓇᒡᒐᔾᔭᐅ, ᒪᐃ 29, 2023 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

(ᑐᓵᔨᑎᒎᓕᖅᑐᖅ) ᖁᔭᓐᓇᒦᒃ ᐅᖃᖅᑎᑦᓯᔩ. 

ᐊᐱᖅᑯᑎᒐ ᒥᓂᔅᑕ ᐱᕙᓪᓕᐊᔪᓕᕆᓂᕐᒧᑦ 

ᐃᖏᕐᕋᔪᓕᕆᓂᕐᒧᓪᓗ.  

 

ᒥᓂᔅᑕ ᖃᐅᔨᒪᒻᒪᑦ ᐃᒡᓗᓕᒑᕐᔪᒃ ᓄᑖᒥᒃ 

ᐅᑕᖅᑭᕕᑦᑖᕆᐊᖃᓕᕋᓗᐊᕐᒪᑦ ᒥᑦᑕᕐᕕᒻᒥᒃ. ᑕᒪᓐᓇ 

ᓴᖅᑭᖃᑦᑕᖅᓯᒪᕈᓘᔭᖅᑐᒍ ᑕᕝᕙᓂ ᐊᒻᒪᓗ 

ᐃᓪᓗᒨᖅᓯᖃᑦᑕᓯᒪᔪᖓ ᐊᔾᔨᓕᐅᖅᓯᒪᔪᓂᒃ ᑕᕝᕗᖓ 

ᑕᑯᑎᑦᑎᓯᐊᖅᓱᑎᑦ ᓈᒻᒪᖏᓐᓂᖓᓂᒃ ᐅᓪᓗᒥ 

ᐅᑕᖅᑭᕕᐅᔪᖅ.  

 

ᒥᓂᔅᑕ ᐃᖅᑲᐅᒻᒪᔪᒃᓴᐅᕗᖅ, ᑲᔪᓯᑦᑎᐊᓚᐅᓐᖏᑦᑐᑦ 

ᒪᓂᒪᑎᑕᐅᓚᐅᖅᑑᒐᓗᐊᑦ ᑳᓐᑐᕌᕋᔅᓴᐅᔪᑦ ᓄᑖᓂᑦ  

ᐅᑕᖅᑭᕕᑕᖃᓕᖁᓪᓗᒋᑦ ᒥᑦᑕᕐᕕᒻᒥ ᐃᒡᓗᓕᒑᕐᔪᒻᒥ 

ᓇᐅᔮᓂᑦ ᐊᒻᒪ ᑎᑭᕋᕐᔪᐊᒥ.  

 

ᐅᖃᖅᑎᑦᑎᔩ, ᖁᕕᐊᓱᑉᐳᖓ ᒫᓐᓇᓵᖑᓚᐅᖅᑐᖅ 

ᑐᓂᔭᐅᓵᓚᐅᕐᒪᑦ ᑳᓐᑐᕌᒃ ᑲᒻᐸᓂᐅᔪᒧᑦ 

ᐱᓕᕆᖁᓪᓗᒋᑦ. ᑐᓂᔭᐅᓚᐅᕐᒪᑦ ᒫᔅᓯ 22, 2023-

ᖑᑎᓪᓗᒍ.  

 

ᒥᓂᔅᑕ ᐅᖃᕈᓐᓇᖅᐹ ᐅᓪᓗᓕᐅᖅᑕᐅᓯᒪᓂᖓᓂᒃ 

ᓴᓇᔭᐅᕕᒃᓴᖓᑕ ᐃᒡᓗᓕᒑᕐᔪᒻᒥ ᐱᒋᐊᕈᒫᕐᓂᖓᓂᒃ 

ᖃᖓᒃᑯᑦ ᒥᑦᑕᕐᕕᐅᑉ ᐅᑕᖅᑭᕕᖓᑕ? ᖁᔭᓐᓇᒦᒃ 

ᐅᖃᖅᑎᑦᑎᔩ. 

 

ᐅᖃᖅᑎ (ᑐᓵᔨᑎᒍᑦ): ᒥᓂᔅᑕ 

ᐱᕙᓪᓕᐊᔪᓕᕆᓂᕐᒧᑦ ᐃᖏᕐᕋᔪᓕᕆᓂᕐᒧᓪᓗ, ᒥᔅᑕ 

ᑕᐃᕕᑎ ᐊᕿᐊᕈᖅ. 

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ: ᖁᔭᓐᓇᒦᒃ,  

ᐅᖃᖅᑎᑦᑎᔩ. ᑖᒃᑯᐊᖏᓛᒃ ᐱᒻᒪᕆᕐᔪᐊᖑᒻᒪᑕ 

ᐊᓕᐊᓇᐃᒋᓪᓗᒋᓪᓗ ᐊᒻᒪᓗ 

ᖁᔭᓐᓇᒦᖅᑕᐃᓐᓇᕆᕙᓯᓗ ᒪᓕᒐᓕᐅᖅᑎᐅᖃᑎᒃᑳ 

ᑖᒃᑯᐊ ᐊᖏᕈᓐᓇᖅᓯᓚᐅᕋᑦᑎᒍᑦ ᑮᓇᐅᔭᓂᒃ 

ᑐᔅᓯᕋᒃᑲᓐᓂᖅᑎᓪᓗᑕ, ᐊᒻᒪᓗ ᒫᓐᓇ 

ᐱᒋᐊᖅᑕᐅᕙᓪᓕᐊᓂᐊᓯᔪᐊᓐᓅᒻᒪᑕ.  

 

ᑖᓐᓇ ᐱᒋᐊᕐᓂᖓ ᒪᑐᓯᒪᓕᕐᒪᑦ ᐊᒻᒪᓗ ᑕᕝᕙᓂ 

ᐅᑭᐊᖑᔪᖅ ᑕᐃᒪ ᓂᕆᐅᓇᖅᑐᖅ ᑕᒪᒃᑯᐊ 

ᓴᓇᔭᐅᓂᐊᖅᑐᐃᑦ ᑕᐃᑯᓐᖓᕐᓗᑎᒃ ᑖᒃᑯᐊ 

ᐱᓕᕆᑦᑎᐊᖏᓐᓇᕈᑎᒃ ᑕᒫᓂ 

ᐊᕐᕌᒍᓂᒃ ᒪᕐᕉᓐᓂᓪᓘᓐᓃᑦ 

ᐱᔭᕇᖅᓯᒪᓕᕋᔭᓐᖑᐊᕐᒪᑕ ᒫᓐᓇ,  ᑭᓯᐊᓂ ᑖᒃᑯᐊ 

ᖃᓄᑎᒋᒃ ᐱᔭᕇᓪᓚᑦᑖᕐᓂᐊᕐᒪᑕᑭᐊᖅ 

ᐅᖃᕈᓐᓇᕐᓇᖓ, ᑭᓯᐊᓂ ᐱᒋᐊᖅᑎᑕᐅᔪᐊᓐᓅᒻᒪᑕ 

ᐊᓕᐊᓇᐃᒍᓱᑦᑎᐊᖅᐳᖓ. ᖁᔭᓐᓇᒦᖅᑐᓯᓗ 

ᒪᓕᒐᓕᐅᖅᑎᐅᖃᑎᒃᑳ ᑖᒃᑯᓂᖓ ᑲᔪᓯᑎᑦᑎᓯᒪᒐᔅᓯ. 

ᖁᔭᓐᓇᒦᒃ, ᐅᖃᖅᑎᑦᑎᔩ.  

 

ᐅᖃᖅᑎ (ᑐᓵᔨᑎᒍᑦ): ᐃᓚᒋᐊᕈᑎ ᓯᕗᓪᓕᖅᐹᖅ, 

ᒥᔅᑕ ᓴᒻᒧᖅᑐᖅ. 

 

ᓴᒻᒧᖅᑐᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 

ᒥᓂᔅᑕ ᖃᐅᔨᒪᖕᒪᑦ ᑳᓐᑐᕌᒃᑦ−ᒐᒃᓴᖅ 

ᑐᓂᔭᐅᓚᐅᕐᒪᑦ ᓄᑖᒥᒃ ᐅᑕᖅᑭᕕᓕᐅᖅᑎᓪᓗᒋᑦ 

ᒥᑦᑕᕐᕕᖕᓂᒃ ᐱᖓᓱᓂᒃ ᑭᕙᓪᓕᕐᒥ ᓄᓇᖏᖕᓂ, 

ᐱᖃᓯᐅᑎᓪᓗᒍ ᐃᒡᓗᓕᒑᕐᔪᒃ. 

 

ᒥᓂᔅᑕ ᓇᓗᓇᐃᖅᓯᔪᓐᓇᖅᐹ ᑎᑎᕋᐅᔭᖅᓯᒪᓂᖏᑦ 

ᐱᖓᓱᓄᑦ ᐅᑕᖅᑭᕕᒃᓴᓄᑦ ᒥᑦᑕᕐᕕᖕᒥ 

ᐊᔾᔨᒌᕐᓚᒃᐹᑦ? ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᒥᓂᔅᑕ 

ᐱᕙᓪᓕᐊᔪᓕᕆᔨᒃᑯᓐᓄᑦ ᐃᖏᕐᕋᔪᓕᕆᔨᒃᑯᓄᓪᓗ, 

ᒥᔅᑕ ᑕᐃᕕᑎ ᐊᕿᐊᕈᖅ. 

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐅᖃᖅᑏ. ᐄ, ᓇᓗᓇᐃᕈᓐᓇᖅᑕᒃᑲ 

ᑖᒃᑯᐊ ᑭᓯᐊᓂ ᐊᑐᓂ ᓄᓇᓕᐅᔪᑦ 

ᐸᕐᓇᐅᑎᐅᔭᕆᐊᖃᕐᒪᑕ ᑎᑎᕋᐅᔭᖅᓯᒪᓂᖏᓪᓗ 

ᑲᒪᔪᐃᓐᓇᐅᓗᑎᒃ. ᑭᓯᐊᓂ ᖃᐅᔨᒪᓗᐊᓐᖏᑦᑐᖓ 

ᖃᓄᑎᒋ ᐊᔾᔨᒌᓐᖏᓐᓂᖃᖅᑎᒋᓂᐊᕐᒪᖔᑕ 

ᑭᓯᐊᓂᓕ ᑖᒃᑯᐊ ᐱᖓᓱᑦ ᑭᕙᓪᓕᕐᒥ ᐱᓕᕆᔭᐅᔪᑦ. 

ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᑐᒡᓕᐊ ᑭᖑᓪᓕᖅᐹᒥᓗ 

ᐃᓚᒋᐊᕈᑎ, ᒥᔅᑕ ᓴᒻᒧᖅᑑᖅ. 

 

ᓴᒻᒧᖅᑐᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 

ᐱᓕᕆᕕᐅᑉ ᐃᓇᑦᑎᔾᔪᑎᖓ ᓴᖅᑭᑦᑎᖁᔨᓪᓗᑎᒃ 

ᑳᓐᑐᕌᒃᑦ−ᒐᒃᓴᒥᒃ ᑐᓂᓯᖁᔨᓗᑎᒃ ᐃᒡᓗᓕᒑᕐᔪᖕᒥ 

ᓄᑖᒥᒃ ᐅᑕᖅᑭᕕᖕᒥ ᒥᑦᑕᕐᕕᖕᒥ ᓴᓇᓂᐊᖅᑐᓂᒃ 

ᓇᓗᓇᐃᖅᓯᓚᐅᕐᒪᑕ ᐃᓄᐃᑦ 

ᐃᖅᑲᓇᐃᔭᖅᑎᑕᐅᔭᕆᐊᖃᕐᓂᐊᖅᑐᑦ 35%−ᖏᑦ. 

ᒥᓂᔅᑕ ᓇᓗᓇᐃᖅᓯᔪᓐᓇᖅᐹ ᖃᔅᓯᑦ ᐳᓴᓐᑎᖏᑦ 

ᑖᒃᑯᐊ ᐊᖏᖅᑕᐅᓯᒪᖕᒪᖔᑕ ᑕᐃᒃᑯᓂᖓ 



ᓇᒡᒐᔾᔭᐅ, ᒪᐃ 29, 2023 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᑳᓐᑐᕌᒃᑦ−ᒐᒃᓴᓂᒃ ᑐᓂᔭᐅᓯᒪᔪᓂᒃ? ᖁᔭᓐᓇᒦᒃ, 

ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᒥᓂᔅᑕ 

ᐱᕙᓪᓕᐊᔪᓕᕆᔨᒃᑯᓐᓄᑦ ᐃᖏᕐᕋJᓕᕆᔨᒃᑯᓄᓪᓗ,  

ᒥᔅᑕ ᑕᐃᕕᑎ ᐊᕿᐊᕈᖅ. 

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ: ᖁᔭᓐᓇᒦᒃ, 

ᐅᖃᖅᑎᑦᑎᔩ. ᑖᒃᑯᐊ ᐃᓗᓕᑯᓗᖏᑦ 

ᕿᒥᕐᕈᓪᓚᕆᓚᐅᓐᖏᓐᓇᒃᑭᑦ ᑖᓐᓇ 

ᑐᓂᔭᐅᓚᐅᖅᑐᒧᑦ. ᑭᓯᐊᓂ, ᑖᒃᑯᐊ 

ᐸᕐᓇᒃᑕᐅᑎᓪᓗᒋᑦ 35%−ᓂᒃ ᑕᐃᒪᓐᓇ 

ᒥᑭᓐᓂᖅᐹᖑᒍᓐᓇᖅᑎᖁᔭᐅᓯᒪᓪᓗᑎᒃ ᐃᓄᓐᓄᑦ 

ᐃᖅᑲᓇᐃᔭᖅᑎᐅᓂᐊᖅᑐᐃᑦ. ᑖᓐᓇ ᓱᓕ 

ᑕᐃᒪᓐᓇᐃᖏᓐᓇᖁᒐᔭᖅᐸᕋ, ᖁᕝᕙᖅᑐᐊᖅᐸᑦ 

100%-ᒧᑦ ᑕᐃᑲᓂ ᖁᕕᐊᒋᑦᑎᐊᕋᔭᖅᑕᒃᑲ. 

ᑕᐃᒪᓐᓇᐃᓕᖓᓪᓗᒍ ᒫᓐᓇᐅᔪᖅ ᑭᓯᐊᓂ 

ᓈᓴᐅᑎᖏᑦ ᓇᓪᓕᐊᓂᓪᓚᕆᒻᒪᑕᑭᐊᖅ 

ᐅᖃᐅᓯᕆᔪᓐᓇᕐᓇᒋᑦ. ᖁᔭᓐᓇᒦᒃ, ᐅᖃᖅᑎᑦᑎᔩ. 

 

ᐅᖃᖅᑎ (ᑐᓵᔨᑎᒍᑦ): ᐅᖃᐅᓯᒃᑯᑦ ᐊᐱᖅᑯᑏᑦ. 

ᒪᓕᒐᓕᐅᖅᑎ ᐊᐃᕕᓕᖕᒧᑦ, ᒥᔅᑕ ᒪᓕᑭ. 

(ᒪᓕᑭ) 

ᒪᓕᑭ: ᖁᔭᓐᓇᒦᒃ, ᐅᖃᖅᑎᑦᑎᔩ. ᐊᐱᖅᑯᑎᒐ 

ᒥᓂᔅᑕᒧᑦ ᒐᕙᒪᒃᑯᓐᓄᑦ ᓄᓇᓕᖕᓂ 

ᐱᔨᑦᓯᕋᖅᑎᒃᑯᓐᓄᑦ.  

 

(ᑐᓵᔨᑎᒎᓕᖅᑐᖅ) ᒥᓂᔅᑕ ᐃᖅᑲᐅᒪᔪᔅᓴᐅᒻᒪᑦ 

ᓇᐅᔮᕐᒥᐅᑦ ᐊᓯᐅᔨᒻᒪᕆᓚᐅᖅᓯᒪᒻᒪᑕ ᐊᕐᕌᓂ 

ᐱᓐᖑᐊᕐᕕᕗᑦ ᐃᑭᑎᓪᓗᒍ. ᐊᓯᐅᔨᓂᖅ ᑖᔅᓱᒥᖓ 

ᓄᓇᓕᖕᒥ ᓇᑉᐸᖅᑎᖅᑕᐅᓯᒪᔪᓂᒃ 

ᐱᐅᓐᖏᑦᑐᒻᒪᕆᖕᒥᒃ ᐊᒃᑐᖅᓯᓯᒪᕗᖅ 

ᓄᓇᓕᖕᒥᐅᓄᑦ. 

 

ᑕᒫᓂ ᐊᕐᕌᒍ ᐱᒋᐊᓕᖅᑎᓪᓗᒍ, ᐅᐱᒍᓱᓚᐅᖅᐳᖓ 

ᓴᖅᑭᑎᑦᑎᔪᓐᓇᕋᒪ ᐊᑎᓕᐅᖅᑕᐅᓚᐅᖅᑐᒥᒃ 100 

ᐅᖓᑖᓂ ᓂᕈᐊᖅᑎᖁᑎᓐᓄᑦ. ᐊᑎᓕᐅᕈᑕᐅᓯᒪᔪᖅ 

ᓄᑖᒥᒃ ᐱᓐᖑᐊᕐᕕᓕᐅᖁᔨᓚᐅᖅᐳᖅ ᓇᐅᔮᓄᑦ. 

 

ᑭᐅᓪᓗᓂ ᐊᑎᓕᐅᖅᓯᒪᔪᒃᑯᑦ ᑐᒃᓯᕋᐅᑎᒃᑯᑦ, ᒥᓂᔅᑕ 

ᓇᓗᓇᐃᖅᓯᓚᐅᕐᒪᑦ ᓄᓇᓖᑦ ᒐᕙᒪᖏᑦ 

"ᓇᓪᓕᐅᒃᑯᒫᓕᕆᔨᒥᒃ ᑐᒃᓯᕋᕆᐊᖃᕐᒪᑕ" 

ᐱᓐᖑᐊᕐᕕᖓ ᐊᑭᓕᖅᑕᐅᓚᐅᕐᒪᑦ ᓄᓇᕗᒥ ᓄᓇᓖᑦ 

ᑲᑐᔾᔨᖃᑎᒌᖏᓐᓄᑦ ᓇᓪᓕᐅᒃᑯᒫᓕᕆᓂᕐᒧᑦ. 

 

ᒥᓂᔅᑕ ᓇᓗᓇᐃᖅᓯᔪᓐᓇᖅᐹ ᐱᓕᕆᕕᖓ 

ᑐᒃᓯᕋᖅᓯᒪᖕᒪᖔᑕ ᐃᑲᔪᖁᔭᐅᓪᓗᑎᒃ 

Hᐋᒻᒪᓚᒃᑯᓐᓂᑦ ᓇᓪᓕᐅᒃᑯᒫᒃᑯᑦ 

ᑮᓇᐅᔭᖅᑖᕋᓱᓐᓂᕐᒧᑦ? (ᑐᓵᔨᑎᒎᕈᓐᓃᖅᑐᖅ) 

ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ (ᑐᓵᔨᑎᒍᑦ): ᒥᓂᔅᑕ ᓄᓇᓕᖕᓄᑦ 

ᒐᕙᒪᒃᑯᓐᓄᓪᓗ ᐱᔨᑦᑎᖅᑎᒃᑯᓐᓄ, ᒥᔅᑕ ᔪᐊᓇᓯ. 

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ (ᑐᓵᔨᑎᒍᑦ): 

ᖁᔭᓐᓇᒦᒃ, ᐅᖃᖅᑏ. ᓇᐅᔮᓕᐊᕈᓐᓇᓚᐅᕋᒪ 

ᐱᓇᓱᐊᕈᓰᒃ ᒪᕐᕉᒃ ᓈᓕᖅᑑᒃ ᐊᒻᒪᓗ ᑕᒪᓐᓇ 

ᑐᓴᕈᒥᓇᖅᑐᒻᒪᕆᐅᓚᐅᖅᐳᖅ 

ᒪᓕᒐᓕᐅᖅᑎᐅᖃᑎᓐᓄᑦ ᐊᐃᕕᓕᒻᒥᐅᖅ ᐊᒻᒪᓗ 

ᒪᐃᔭᒧᑦ ᑲᑎᒪᔨᓄᓪᓗ. 

 

ᐅᖃᖅᑏ, ᐅᓪᓗᒥᒧᑦ ᓱᓕ ᐱᓚᐅᖅᓯᒪᓐᖏᑦᑐᒍᑦ 

ᐃᑲᔪᖅᑕᐅᔪᒪᔾᔪᑎᒥᒃ ᑖᒃᑯᑎᒎᓇ ᓇᓪᓕᐅᒃᑯᒫᑎᒍᑦ, 

ᑭᓯᐊᓂ ᐃᓚᐅᔪᓐᓇᖅᓯᔪᒍᑦ. ᐅᖃᖃᑎᒋᓯᒪᕙᕋ 

ᒪᐃᔭᐅᔪᖅ ᐊᒻᒪᓗ ᖃᖓᑐᐃᑕᒪᓐᓇ ᓂᕆᐅᒋᕙᕗᑦ. 

ᑲᔪᓯᓂᐊᖅᐳᒍᑦ ᐱᓕᕆᖃᑎᖃᕐᓗᑕ ᓇᐅᔮᑦ 

ᕼᐋᒻᒪᓚᒃᑯᖏᓐᓂᑦ ᐊᒻᒪ ᑕᒪᓐᓇ 

ᐋᖅᑭᒍᓐᓇᓛᖅᑕᔅᓴᕆᕙᕗᑦ ᒫᓐᓇᒫᒃᑯᑦ. ᖁᔭᓐᓇᒦᒃ, 

ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᓯᕗᓪᓕᖅᐹᖅ ᐃᓚᒋᐊᕈᑏᑦ, 

ᒥᔅᑕ ᒪᓕᑭ. 

 

ᒪᓕᑭ: ᖁᔭᓐᓇᒦᒃ, ᐅᖃᖅᑎᑦᑎᔩ. ᖁᔭᓐᓇᒦᒃ ᒥᓂᔅᑕ 

ᓇᐅᔮᓄᑦ ᓂᐅᕐᕈᔪᓐᓇᓚᐅᕋᕕᑦ. (ᑐᓵᔨᑎᒎᓕᖅᑐᖅ) 

ᑭᒡᒍᓯᒋᔭᖓᑦ ᑖᒃᑯᓄᖓ ᐊᑎᓕᐅᖅᓯᒪᔪᓄᑦ 

ᑐᒃᓯᕋᐅᑎᓂᒃ ᑭᒡᒐᖅᑐᖅᖢᒍ ᓄᓇᓕᒃ, ᒥᓂᔅᑕ 

ᓇᓗᓇᐃᖅᓯᓚᐅᖅᓯᒪᖕᒪᑦ “ᕼᐋᒻᒪᓚᒃᑯᑦ 

ᐱᒋᐊᖅᑎᑎᑉᐸᑕ ᓇᓪᓕᐅᒃᑯᒫᒃᑯᑦ ᑮᓇᐅᔭᓂᑦ  

ᐱᓇᓱᖕᓂᕐᒥᒃ, ᓄᓇᓕᖕᓄᑦ ᒐᕙᒪᒃᑯᓐᓄᓪᓗ 

ᐱᔨᔅᓯᖅᑎᒃᑯᑦ 



ᓇᒡᒐᔾᔭᐅ, ᒪᐃ 29, 2023 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐃᑲᔪᖅᑐᐃᓂᐊᕐᒪᑕ ᐊᒡᓚᒡᕕᓕᕆᔾᔪᑎᒋᔭᖏᓐᓄᑦ 

ᑖᔅᓱᒪᑉ ᐱᓐᖑᐊᕐᕕᐅᑉ ᑭᖑᕝᕕᖅᑕᐅᔾᔪᑎᒃᓴᖏᖕᓄᑦ.” 

 

ᒥᓂᔅᑕ ᓇᓗᓇᐃᖅᓯᔪᓐᓇᖅᐹ ᓄᑖᒧᑦ 

ᐱᓐᖑᐊᕐᕕᒃᓴᖅ ᐱᖃᓯᐅᔾᔭᐅᓯᒪᓂᐊᕐᒪᖔᑦ 

ᐱᓕᕆᕕᐅᑉ ᐊᕐᕌᒍᓄᑦ ᑕᓪᓕᒪᓄᑦ ᐸᕐᓇᐅᑎᖏᓐᓄᑦ 

ᐊᑭᑐᔪᖅᑐᕈᑎᒃᓴᖓᓄᑦ ᐅᕝᕙᓘᓐᓃᑦ ᕼᐋᒻᒪᓚᒃᑯᑦ 

ᑲᒪᓂᐊᖅᐸᑦ ᑳᓐᑐᕌᒐᒃᓴᒥᒃ ᓴᖅᑭᑦᑎᒐᓱᐊᕐᓂᕐᒥᒃ 

ᓴᓇᔭᐅᔾᔪᑎᒃᓴᖏᓐᓂᒃ ᑖᒃᑯᐊ? ᖁᔭᓐᓇᒦᒃ, 

ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᒥᓂᔅᑕ ᓄᓇᓕᖕᓄᑦ 

ᒐᕙᒪᒃᑯᓐᓄᓪᓗ ᐱᔨᑦᑎᖅᑎᒃᑯᓐᓄᑦ, ᒥᔅᑕ ᔪᐊᓇᓯ. 

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ (ᑐᓵᔨᑎᒍᑦ): 

ᖁᔭᓐᓇᒦᒃ, ᐅᖃᖅᑏ. ᖁᔭᓐᓇᒦᖅᐸᕋ ᑖᓐᓇ 

ᐊᐱᖅᑯᑎᒋᔭᖓᓄᑦ ᑖᔅᓱᒪᐅᑉ ᒥᒃᓵᓄᑦ ᐱᒻᒪᕆᐊᓗᒃ. 

ᓄᓇᓖᑦ ᒐᕙᒪᖏᑕ ᐱᖁᑎᒋᔭᖓᓄᑦ ᓄᓇᓖᑦ 

ᓇᖕᒥᓂᕆᓚᐅᕐᒪᒍ ᒐᕙᒪᖏᑕ ᑖᓐᓇ ᐃᒡᓗ. 

ᓇᓪᓕᐅᒃᑯᒫᖏᑦ ᕼᐋᒻᒪᓚᒃᑯᓐᓄᑦ ᓱᖅᑯᐃᒪᔭᕋ 

ᒪᓕᒡᓗᒍ ᕼᐋᒻᒪᓚᒃᑯᓐᓄᑦ ᐊᐅᓚᑕᐅᔭᕆᐊᓕᒃ. 

ᑭᓯᐊᓂ ᐃᑲᔪᖅᑐᐃᔪᓐᓇᕐᒥᔪᒍᑦ ᑖᔅᓱᒥᖓ 

ᐱᓇᓱᒃᑎᓪᓗᒋᑦ. ᖃᐅᔨᒪᔭᒃᑯᓪᓕ, ᓄᑖᕐᒥᒃ 

ᐸᕐᓇᐅᑎᖃᓐᖏᑦᑐᒍᑦ ᓄᓇᕗᑦ ᒐᕙᒪᒃᑯᖏᖕᓂᑦ 

ᐊᑭᑐᔪᖅᑐᕈᑎᒃᓴᖏᓐᓂᒃ ᒫᓐᓇᐅᓂᖓᓂᒃ. 

ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᑐᒡᓕᐊ ᑭᖑᓪᓕᖅᐹᕐᓗ 

ᐃᓚᒋᐊᕈᑎ, ᒥᔅᑕ ᒪᓕᑮ. 

 

ᒪᓕᑭ: ᖁᔭᓐᓇᒦᒃ, ᐅᖃᖅᑎᑦᑎᔩ. ᐊᒻᒪ ᖁᔭᓐᓇᒦᒃ 

ᒥᓂᔅᑕ ᑭᐅᒐᖕᓂ. ᑖᓐᓇ ᑐᓴᕈᒥᓇᓐᖏᑦᑑᒐᓗᐊᖅ. 

(ᑐᓵᔨᑎᒎᓕᖅᑐᖅ) ᒥᓂᔅᑕ ᓇᓗᓇᐃᖅᓯᔪᓐᓇᖅᐹ 

ᖃᓄᖅ ᐊᑭᖃᕐᓂᐊᕐᒪᖔᖅ ᑎᑎᕋᐅᔭᖅᑕᐅᓂᖓᓄᑦ 

ᓴᓇᔭᐅᓂᖓᓄᓪᓗ ᓄᑖᖅ ᐱᓐᖑᐊᕐᕕᒃᓴᖅ 

ᓄᓇᓕᖕᒧᑦ ᐊᖏᑎᒋᓂᖃᖅᑐᒧᑦ ᓇᐅᔮᑎᑐᑦ?  

(ᑐᓵᔨᑎᒎᕈᓐᓃᖅᑐᖅ) ᖁᔭᓐᓇᒦᒃ, ᐅᖃᖅᑎᑦᑎᔩ.  

 

ᐅᖃᖅᑎ (ᑐᓵᔨᑎᒍᑦ): ᒥᓂᔅᑕ ᓄᓇᓕᖕᓄᑦ 

ᒐᕙᒪᒃᑯᓐᓄᓪᓗ ᐱᔨᔅᓯᖅᑎᒃᑯᓐᓄᑦ, ᒥᔅᑕ ᔪᐊᓇᓯ. 

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ (ᑐᓵᔨᑎᒍᑦ): 

ᖁᔭᓐᓇᒦᒃ, ᐅᖃᖅᑏ. ᐃᖅᑯᓪᓕᐅᑎᖃᔾᔮᓐᖏᓐᓇᒪ 

ᓇᐃᓴᐅᑕᓂᒃ ᖃᔅᓯᕌᕋᔭᕐᒪᖔᖅ. ᐱᓯᒪᓐᖏᓐᓇᒃᑯ 

ᒫᓐᓇ ᐊᒻᒪᓗ ᓯᕗᕐᖓᒍᑦ ᓴᖅᑭᑦᑎᔪᒪᓐᖏᓐᓇᒪ 

ᓇᐃᓴᐅᑎᓂᒃ ᑕᑎᒋᔭᐅᑐᐃᓐᓇᕆᐊᖃᖅᑐᓂᒃ.  

 

ᓱᓕ ᐱᓕᕆᕕᕗᑦ ᑖᒃᑯᐊ ᐃᑲᔪᖅᑐᐃᔪᒪᑦᑎᐊᖅᑐᑦ 

ᓄᓇᓖᑦ ᒐᕙᒪᖏᓐᓂᒃ ᓇᐅᔮᕐᒥᐅᓂᒃ 

ᓇᓪᓕᐅᒃᑯᒫᓂᒃ ᓈᒥᒃᔅ−ᒃᑯᓐᓄᑦ 

ᑐᒃᓯᕋᐅᑎᓕᐅᖁᓪᓗᒋᑦ. ᑖᒃᑯᐊ ᓄᓇᓕᖕᓄᑦ 

ᓈᒻᒪᒃᑲᔭᕐᓗᓂ ᐃᓄᒋᐊᖕᓂᖏᓐᓄᓪᓗ ᑖᒃᑯᐊ 

ᐃᑲᔪᕈᒪᑦᑎᐊᖅᑕᕗᑦ. ᐃᑲᔪᖅᑐᐃᔾᔪᑎᒃᓴᓂᑦ 

ᒪᐃᔭᓄᑦ ᑎᑎᕋᕆᐊᖃᕐᓂᖅᐸᑕ ᐄ, ᐱᓇᓱᒡᓗᑕ. 

ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ (ᑐᓵᔨᑎᒍᑦ): ᐅᖃᐅᓯᒃᑯᑦ ᐊᐱᖅᑯᑏᑦ. 

ᒪᓕᒐᓕᐅᖅᑎ ᐃᖃᓗᐃᑦ−ᒪᓂᕋᔭᖕᒧᑦ, ᒥᔅᑕ 

ᓚᐃᑦᓯᑑᓐ. 

 

ᐊᐱᖅᑯᑦ 467 - 6(2): ᐱᓕᕆᓂᐅᓯᒪᔪᑦ 

ᒪᑭᒋᐊᖅᑕ ᐃᓄᖕᓂᒃ ᐱᓕᒻᒪᒃᓴᕐᓂᕐᒧᑦ 

ᑯᐊᐳᕇᓴᖓᓄᑦ (ᓚᐃᑦᓯᑑᓐ) 

 

ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 

ᐅᓪᓗᒥ ᐊᐱᖅᓱᕈᒪᓕᖅᑐᖓ 

ᐃᖅᑲᓇᐃᔭᖅᑐᓕᕆᔨᒃᑯᑦ ᒥᓂᔅᑕᖓᓐᓄᑦ, ᑖᒃᑯᐊ 

ᒪᕐᕉᒃ ᒥᓂᔅᑕᐅᖃᑕᐅᔫᒃ ᒫᓐᓇ ᑲᑎᒪᔨᐅᖃᑕᐅᔫᒃ 

ᒪᑭᒋᐊᖅᑕ ᐱᓕᒻᒪᒃᓴᕐᓂᕐᒧᑦ ᑯᐊᐳᕇᓴᒃᑯᓐᓄᑦ.  

 

ᐅᖃᖅᑏ, ᑐᓴᒐᒃᓴᐃᑦ ᓴᖅᑭᑕᐅᓚᐅᖅᑐᑦ 

ᒪᑭᒋᐊᖅᑕᑯᓐᓄᑦ ᐅᖃᖅᓯᒪᓚᐅᖅᑐᑦ ᑖᒃᑯᐊ 

ᑯᐊᐳᕇᓴᒃᑯᑦ ᓴᖅᑭᑕᐅᓚᐅᕐᒪᑕ 

ᑮᓇᐅᔭᖃᖅᑎᑦᑎᔨᐅᓂᐊᕐᓗᑎᒃ ᐊᒻᒪᓗ ᐊᓯᖏᓐᓂᒃ 

ᐃᑲᔪᖅᑐᐃᓂᐊᕐᓗᑎᒃ ᐃᓕᓐᓂᐊᕈᑎᒃᓴᐅᔪᓄᑦ 

ᐃᓄᐃᑦ ᐊᔪᓐᖏᓐᓂᖏᓐᓄᑦ ᐊᒻᒪᓗ 

ᐃᓕᓐᓂᐊᖅᓯᒪᔭᖏᓐᓄᑦ ᐃᖅᑲᓇᐃᔭᕈᓐᓇᕐᓂᕐᒧᑦ.  

 

ᐅᖃᖅᑏ, ᐃᑲᔪᖅᑐᐃᓪᓚᕆᒃᑲᒪ ᐱᒋᐊᖅᑎᑕᐅᔪᓂᒃ 

ᐊᒻᒪᓗ ᐱᓕᕆᐊᓂᒃ ᐱᕚᓪᓕᑎᑦᑎᓂᐊᖅᑐᓂᒃ 

ᐃᓄᐃᑦ ᐱᔪᓐᓇᕐᓂᖏᓐᓂᒃ ᐊᔪᕈᓐᓃᖁᓪᓗᒋᑦ 

ᐊᒻᒪᓗ ᐃᓕᓴᕆᔭᐅᓂᖃᓕᕐᓗᑎᒃ ᐃᓐᓄᒃᓯᓂᕐᒧᑦ 

ᐃᖅᑲᓇᐃᔮᓂᒃ ᒐᕙᒪᒃᑯᑦ ᐃᖅᑲᓇᐃᔭᖅᑎᖏᓐᓂ. 

ᒥᓂᔅᑕ ᖃᐅᔨᒪᖕᒪᑦ ᒪᑭᒋᐊᖅᑕ ᑲᑎᒪᔨᖏᑦ 

ᑲᒪᒋᔭᖃᕐᒪᑕ ᐊᖏᖅᓯᓂᕐᒥᒃ ᑮᓇᐅᔭᓂᒃ 

ᑐᒃᓯᕋᐅᑎᓂᒃ. 

ᒥᓂᔅᑕ ᓇᓗᓇᐃᖅᓯᑦᑎᐊᕈᓐᓇᖅᐹ ᖃᓄᖅ 

ᐃᓕᖅᑯᓯᖃᖃᑦᑕᕐᒪᖔᑕ ᑖᒃᑯᐊ ᑯᐊᐳᕇᓴᖏᑕ 

ᑲᑎᒪᔨᖏᑦ ᕿᒥᕐᕈᓇᖃᑦᑕᕐᒪᖔᑕ  ᑮᓇᐅᔭᓂᒃ 

ᑐᒃᓯᕋᐅᑎᓂᒃ ᑐᓂᔭᐅᖃᑦᑕᖅᑐᓂᒃ. ᖁᔭᓐᓇᒦᒃ, 

ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᒥᓂᔅᑕ  

ᐃᖅᑲᓇᐃᔭᖅᑐᓕᕆᓂᕐᒧᑦ, ᒥᔅ ᓇᑲᓱᒃ. 

 

ᐊᖓᔪᖅᑳᖅ ᒫᒡᒍᓚ ᓇᑲᓱᒃ: ᖁᔭᓐᓇᒦᒃ, 

ᐅᖃᖅᑎᑦᑎᔩ. ᖁᔭᓐᓇᒦᓪᓗ ᑖᔅᓱᒥᖓ ᐊᐱᕆᒐᕕᑦ. 

ᑕᐃᒃᑯᐊ ᖃᐅᔨᓴᑦᑎᐊᕋᕕᒋᑦ ᓄᓇᕗᑦ ᑐᓐᖓᕕᒃᑯᑦ 

ᐱᓕᕆᖃᑎᒋᖃᑦᑕᕋᑦᑎᒍᑦ ᐊᒻᒪᓗ 

(ᑐᓵᔨᑎᒎᓕᖅᑐᖅ) ᖁᑦᑎᓂᖅᐹᑦ ᑲᑎᒪᔨᖏᓐᓄᑦ 

ᐊᒻᒪᓗ ᒐᕙᒪᐅᖃᑎᒌᑦᑐᓕᕆᓂᕐᒧᑦ  

(ᑐᓵᔨᑎᒎᕈᓐᓃᖅᑐᖅ) ᑖᒃᑯᐊᖑᓪᓗᑕ 

ᕿᒥᕐᕈᖃᑦᑕᕋᑦᑕ ᑐᔅᓯᕋᐅᑎᓕᐊᕆᔭᐅᓯᒪᔪᐃᑦ. 

ᑕᐃᒃᑯᐊ ᑐᔅᓯᕋᐅᑎᓕᐊᕆᔭᐅᓯᒪᔪᐃᑦ 

ᕿᒥᕐᕈᖃᑦᑕᖅᑕᕗᑦ ᐱᓕᕆᖃᑎᒋᓪᓗᒋᑦ ᓄᓇᕗᑦ 

ᑐᓐᖓᕕᒃᑯᑦ ᐃᖅᑲᓇᐃᔭᖅᑎᖁᑎᖏᓪᓗ. ᖁᔭᓐᓇᒦᒃ, 

ᐅᖃᖅᑎᑦᑎᔩ. 

 

ᐅᖃᖅᑎ (ᑐᓵᔨᑎᒍᑦ): ᓯᕗᓪᓕᖅᐹᒥᒃ ᐃᓚᒋᐊᕈᑏᑦ, 

ᒥᔅᑕ ᓚᐃᑦᓯᑑᓐ. 

 

ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 

ᖁᔭᓐᓇᒦᖅᐸᕋᓗ ᒥᓂᔅᑕ ᑭᐅᖕᒪᑦ. ᐊᐱᕆᔪᒪᔭᕋ 

ᒥᓂᔅᑕ ᓇᓗᓇᐃᖅᓯᔪᓐᓇᕐᒪᖔᖅ ᓄᓇᕗᑦ 

ᒐᕙᒪᒃᑯᖏᑦ ᑐᓂᓯᔪᓐᓇᕐᒪᖔᑕ ᑐᒃᓯᕋᐅᑎᓂᒃ 

ᐃᓱᒪᒃᓴᖅᓯᐅᕈᑕᐅᔪᓐᓇᕐᒪᖔᑕ ᑲᑎᒪᔨᖏᓐᓄᑦ 

ᒪᑭᒋᐊᖅᑕᒃᑯᑦ ᐱᓕᒻᒪᒃᓴᐃᔾᔪᑏᑦ ᑯᐊᐳᕇᓴᓐᖓᑦᑕ 

ᑲᑎᒪᔨᖏᓐᓄᑦ ᓇᓗᓇᐃᕐᓗᒍᓗ ᑖᒃᑯᐊ 

ᐃᓗᓕᑯᓘᔭᕆᔭᖏᑦ ᑐᒃᓯᕋᐅᑎᓂᒃ 

ᐊᖏᖅᓯᓯᒪᒻᒪᖔᑕ ᑕᖅᑭᑦᑕ ᐃᓗᐊᓂ ᐅᕝᕙᓘᓐᓃᑦ 

ᐋᒃᑳᖅᑕᐅᔪᑦ? ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᐃᖅᑲᓇᐃᔭᖅᑐᓕᕆᔨᒃᑯᑦ 

ᒥᓂᔅᑕᖓᑦ, ᒥᔅ ᓇᑲᓱᒃ. 

 

ᐊᖓᔪᖅᑳᖅ ᒫᒡᒍᓚ ᓇᑲᓱᒃ: ᖁᔭᓐᓇᒦᒃ, 

ᐅᖃᖅᑎᑦᑎᔩ. ᖁᔭᓐᓇᒦᓪᓗ ᑖᔅᓱᒥᖓ 

ᐊᐱᕆᒋᐊᕈᕕᑦ. ᑕᐃᒃᑯᐊ ᑐᔅᓯᕋᐅᑎᓕᐊᖑᔪᐃᑦ 

ᑐᓂᔭᐅᖃᑦᑕᕐᖓᑕ ᓄᓇᕗᑦ ᑐᓐᖓᕕᒃᑯᓐᓄᑦ 

ᑕᐃᑲᓐᖓᓪᓗ ᖃᐃᑕᐅᑦᑕᖅᑯᐃᑦ ᖃᓄᖅ 

ᕿᒥᕐᕈᕙᓪᓕᐊᓂᐊᕐᒪᖔᑎᒍᑦ ᑐᔅᓯᕋᐅᑎᐅᔪᑦ. 

ᖃᐅᔨᓚᐅᖅᓯᒪᓐᖏᑦᑐᖓ ᑕᐃᑯᖓ ᐃᓕᔭᐅᔪᒐᒪᓂᑦ 

ᐋᒡᒑᖅᑕᒥᒃ. ᐊᔾᔨᒌᓐᖏᑦᑑᑕᐅᖃᑦᑕᕐᖓᑕ ᑕᐃᒃᑯᐊ 

ᑐᔅᓯᕋᐅᑏᑦ. ᑭᖑᓪᓕᖅᐹᒥᒃ ᑲᑎᒪᓂᖃᔪᔪᑦ 

ᔮᓐᓄᐊᕆᐅᑎᓪᓗᒍ. ᑕᐃᒫᒃ ᑭᐅᒍᓐᓇᕋᓗᐊᖅᑐᖓ, 

ᐅᖃᖅᑎᑦᑎᔩ. 

 

ᐅᖃᖅᑎ (ᑐᓵᔨᑎᒍᑦ): ᑐᒡᓕᐊᓂᒃ ᑭᖑᓪᓕᖅᐹᕐᒧᓗ 

ᐊᐱᖅᑯᑎ, ᒥᔅᑕ ᓚᐃᑦᓯᑑᓐ.  

 

ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 

ᓄᓇᕗᑦ ᒐᕙᒪᒃᑯᑦ ᒫᓐᓇᕋᑖᖑᓚᐅᖅᑐᖅ 

ᐅᐸᓗᖓᐃᔭᐅᑎᖏᑦ ᐃᖅᑲᓇᐃᔭᖅᑐᓕᕆᓂᕐᒧᑦ 

ᐸᕐᓇᐅᑎᓕᐊᕆᔭᖏᑦ ᐃᖅᑲᓇᐃᔮᒃᓴᖁᑎᖏᑦ 

ᑕᐃᒃᑯᐊ ᖁᕝᕙᓯᖕᓂᖅᓴᒥᒃ 

ᐃᓕᓐᓂᐊᖅᓯᒪᔭᕆᐊᖃᕐᒪᑕ. 2018−ᒥ, 55%−ᖏᑦ 

ᓄᓇᕗᑦ ᒐᕙᒪᒃᑯᖏᑕ ᓯᓚᑦᑐᓴᕐᕕᕐᔪᐊᒃᑯᑦ 

ᐃᓕᓐᓂᐊᕇᕆᐊᖃᕐᒪᑕ, ᐊᒻᒪᓗ 24%−ᖏᓪᓗ 

ᐃᓕᓴᕆᔭᐅᔾᔪᑎᑖᖅᓯᒪᓗᑎᑦ 

ᐃᓕᓐᓂᐊᑲᓐᓂᖅᓯᒪᓂᕐᒥᒃ ᓴᓇᔨᐅᓂᕐᒧᓪᓗ. 

 

ᐅᖃᖅᑎᑦᑎᔩ, ᐅᒃᐱᕈᓱᒃᑐᖓᓕ ᓄᓇᕗᑦ 

ᒐᕙᒪᒃᑯᖏᑦ ᐊᑯᓐᓈᕿᔪᒥᒃ 

ᐱᑕᖃᕆᐊᖃᖅᑎᑎᓪᓗᑎᑦ, ᐊᒻᒪᓗ ᓯᕕᑐᔪᒧᑦ 

ᐸᕐᓇᐅᑎᓕᐅᕆᐊᖃᕐᒪᑕ ᐱᓕᒻᒪᒃᓴᖅᑕᐅᓗᑎᒃ.  

ᐅᖃᖅᑏ, ᖃᐅᔨᒪᓇᓗᐊᓐᖏᒻᒪᑦ ᓄᓇᕗᑦ 

ᒐᕙᒪᒃᑯᖏᑦ ᐊᑐᖃᑦᑕᕐᒪᖔᑕ ᒪᑭᒋᐊᖅᑕᒃᑯᑦ 

ᑮᓇᐅᔭᖁᑎᒋᔭᖏᓐᓂᒃ ᐱᓕᒻᒪᒃᓴᐅᑎᒃᓴᓂᒃ ᑖᒃᑯᐊ 

ᐸᕐᓇᐅᑎᐅᔪᑦ ᑎᑭᑕᐅᖁᓪᓗᒋᑦ. ᐃᓕᓴᖅᓯᔪᖓ 

ᓄᓇᕗᑦ ᒐᕙᒪᒃᑯᖏᑦ 

ᑮᓇᐅᔭᖃᖅᑎᑦᑎᖃᑦᑕᓐᖏᒻᒪᑕ ᑖᒃᑯᓂᖓ 

ᐱᓕᒻᒪᒃᓴᐃᔪᓂᑦ ᑯᐊᐳᕇᓴᒃᑯᓐᓂᒃ, ᑭᓯᐊᓂᓕ, 

ᐅᑉᐱᕈᓱᒃᑲᒪ ᐱᒻᒪᕆᐅᒋᐊᖓᓂᒃ ᑯᐊᐳᕇᓴᓐᑯᑦ 

ᑭᐅᑦᑕᖃᑦᑕᕈᓐᓇᕐᓗᑎᒃ ᐊᒻᒪᓗ ᓴᖅᑭᔮᑦᑎᐊᕐᓗᑎᒃ 

ᐃᓄᓐᓄᑦ. 

 

ᐊᐱᕆᔪᒪᔭᕋ ᒥᓂᔅᑕ ᐊᖏᕈᓐᓇᕐᒪᖔᖅ 

ᐃᖅᑲᓇᐃᔭᖃᑎᖃᕐᓂᐊᕐᓗᓂ ᐊᓯᖏᓐᓂᒃ 

ᑲᑎᒪᔨᐅᔪᓂᒃ ᑕᒪᒃᑯᐊ ᑯᐊᐳᕆᓴᒃᑯᑦ 

ᐅᓂᒃᑳᓕᐅᖃᑦᑕᕐᓗᑎᒃ ᐊᕐᕌᒍᑕᒫᑦ 

ᑮᓇᐅᔭᖅᑐᕈᑎᒥᓂᖏᓐᓄᑦ ᐊᒻᒪᓗ ᐱᓕᕆᐊᖏᓐᓄᑦ, 

ᐊᒻᒪᓗ ᑕᒪᓐᓇ ᐅᓂᒃᑳᖑᔪᖅ ᐱᖃᓯᐅᔾᔨᓗᓂ 

ᓇᓗᓇᐃᖅᑐᖅᓯᒪᔪᓂᒃ ᑐᑭᓯᒋᐊᕈᑎᒃᓴᐅᔪᓂᒃ 

ᓴᖅᑭᖅᓯᒪᔪᓂᒃ 

ᐊᒻᒪᓗ ᓇᓗᓇᐃᕈᑎᐅᔪᓂᑦ  

ᑮᓇᐅᔭᖃᖅᑎᑕᐅᓂᖏᓐᓄᑦ ᐱᓕᕆᐊᓄᑦ. 

ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᒥᓂᔅᑕ 

ᐃᖅᑲᓇᐃᔭᖅᑐᓕᕆᓂᕐᒧᑦ, ᒥᔅ ᓇᑲᓱᒃ. 

 

ᐊᖓᔪᖅᑳᖅ ᒫᒡᒍᓚ ᓇᑲᓱᒃ: ᖁᔭᓐᓇᒦᒃ, 

ᐅᖃᖅᑎᑦᑎᔩ. ᖁᔭᓐᓇᒦᓪᓗ ᑖᔅᓱᒥᖓ 

ᐊᐱᕆᒋᐊᕋᕕᑦ. ᑖᒃᑯᐊ 

ᕿᒥᕐᕈᔭᐅᑦᑎᐊᒃᑲᓐᓂᕈᓐᓇᖅᑐᐃᖅᑲᐃ ᖃᓄᒃᑲᓐᓂᖅ 

ᓴᖅᑭᖅᑎᑕᐅᒍᓐᓇᕐᒪᖔᑕ ᑐᔅᓯᕋᐅᑏᑦ 

ᓴᖅᑭᖅᑕᐅᕙᑦᑐᑦ. ᑭᓯᐊᓂ 

ᐃᖅᑲᓇᐃᔭᖅᑐᓕᕆᔨᒃᑯᓐᓂᓕ ᑕᐃᒃᑯᐊ 

ᖃᓄᒃᑲᓐᓂᖅ ᐋᖅᑭᒋᐊᕆᐊᖃᕐᒪᖔᑕ 

ᕿᒥᕐᕈᔨᐅᓯᓐᓈᖃᑦᑕᖅᐸᒻᒥᒐᑦᑕ.  

 

ᐊᒻᒪᓗᑦᑕᐅᖅ, ᒐᕙᒪᒃᑯᓐᓄᑦ ᐃᖅᑲᓇᐃᔭᖅᑎᐅᔪᐃᑦ 

ᐱᓗᐊᖅᑐᒥᒃ, ᐃᓄᐃᑦ ᐃᖅᑲᓇᐃᔭᖅᑏᑦ 

ᐃᓕᓐᓂᐊᑲᓐᓂᕆᐊᖃᖅᑕᒥᒍᑦ ᑖᒃᑯᐊ 

ᕿᒥᕐᕈᕙᓪᓕᐊᓯᒪᒻᒥᒐᑦᑎᒍᑦ 

ᒪᑭᒋᐊᖅᑕᒃᑯᑎᒎᓐᖏᑦᑐᕐᓕ, ᑭᓯᐊᓂ 

ᐃᖅᑲᓇᐃᔭᖅᑐᓕᕆᔨᒃᑯᑦ, ᑖᒃᑯᐊᑦᑕᐅᖅ ᓱᓕ 

ᕿᒥᕐᕈᒻᒥᔭᕗᑦ ᖃᓄᒃᑲᓐᓂᖅ 

ᑲᔪᓯᓂᖃᑦᑎᐊᕈᓐᓇᓂᖅᓴᐅᒻᒪᖔᑕ ᐊᒻᒪᓗ 

ᐊᑲᐅᓂᖅᓴᒥᒃ ᐃᓕᓐᓂᐊᕈᑏᑦ ᑕᑯᓐᓇᖅᑐᒋᑦ. 

ᖁᔭᓐᓇᒦᒃ, ᐅᖃᖅᑎᑦᑎᔩ. 

 

ᐅᖃᖅᑎ (ᑐᓵᔨᑎᒍᑦ): ᐅᖃᐅᓯᒃᑯᑦ ᐊᐱᖅᑯᑏᑦ. 

ᒪᓕᒐᓕᐅᖅᑎ ᑕᓯᐅᔭᕐᔪᐊᕐᒧᑦ, ᒥᔅᑕ ᖃᕝᕕᒃ. 

 

ᐊᐱᖅᑯᑦ 468 - 6(2): ᑕᓯᐅᔭᕐᔪᐊᑉ ᓂᒋᐊᓂ 

ᓇᓄᓕᕆᓂᖅ (ᖃᕝᕕᒃ) 

 

ᖃᕝᕕᒃ: ᖁᔭᓐᓇᒦᒃ, ᐅᖃᖅᑎᑦᑎᔩ. ᐅᓪᓗᒥ 

ᐊᐱᖅᓲᑎᖃᖅᑐᖓ ᓄᑖᒥᒃ ᐊᕙᑎᓕᕆᔨᒃᑯᑦ 

ᒥᓂᔅᑕᖓᓄᑦ.  

 

ᐅᖃᖅᑏ, ᑕᐃᒫᒃ ᒥᓂᔅᑕ ᖃᐅᔨᒪᒻᒪᑦ ᓴᓂᑭᓗᐊᕐᒥ 

ᐆᒪᔪᕐᓂᐊᖅᑎᒃᑯᑦ ᐊᖏᖅᓯᒪᒻᒪᑕ ᑲᒪᑦᓯᐊᕈᒪᓪᓗᑎᒃ 

ᐊᖑᓇᓱᓐᓂᒥᒃ ᑕᓯᐅᔭᕐᔪᐊᖅ ᓯᕿᓂᖓᓂᒃ 

ᓇᓄᖏᖕᓂᑦ.  

 

ᐊᖑᓇᓱᓐᓂᖅ ᐱᒻᒪᕆᐅᔪᓂᑦ ᑮᓇᐅᔭᓕᐅᕈᑎᖃᕐᒪᑦ 

ᐊᒻᒪᓗ ᐃᓕᖅᑯᓯᒃᑯᑦ ᐃᑲᔪᕈᑎᖃᖅᓱᓂ 

ᓂᕈᐊᖅᓯᒪᔪᓐᓅᕗᖓ. 

 

ᒥᓂᔅᑕ ᐃᖅᑲᐅᒪᔪᒃᓴᐅᕗᖅ ᐊᐱᕆᓚᐅᕋᒃᑯ 

ᒥᓂᔅᑕᐅᓚᐅᖅᓯᒪᔪᖅ ᑕᐃᑦᓱᒪᓂ ᐅᑭᐅᒃᑯᑦ 

ᑲᑎᒪᓂᖃᖅᑎᓪᓗᑕ ᐱᔾᔪᑎᒋᓪᓗᒍ ᑐᓯᐅᔭᕐᔪᐊᑉ 

ᓂᒋᐊᓂ ᓇᓄᐃᑦ ᖃᑦᑎᐅᓂᖏᓐᓂᒃ. 

 

ᑕᐃᑦᓱᒪᓂ ᐅᖃᐅᓯᖃᓚᐅᖅᓯᒪᕋᒪ, ᐃᓱᒫᓘᑎᓂᒃ 

ᒐᕙᒪᑐᖃᒃᑯᑦ ᐃᓱᒪᓕᐅᕈᑎᕆᓚᐅᖅᓯᒪᓂᖏᑦᑕ 

ᓂᐅᕐᕈᑎᖃᕈᒪᐃᑦᓱᑎᒃ ᐊᒥᕐᓂᑦ ᐱᔭᐅᓯᒪᔪᓂᒃ 

ᑕᓯᐅᔭᕐᔪᐊᑉ ᓯᕿᓂᖓᓂᒃ.  

 

ᑐᑭᓯᐅᒪᓂᕋ ᒪᓕᓪᓗᒍ ᑖᓐᓇ ᓄᑖᖅ ᒥᓂᔅᑕ 

ᑲᑎᒪᖃᑎᖃᓚᐅᖅᓯᒪᒻᒪᑦ ᑲᓇᑕᐅᑉ 

ᒐᕙᒪᑐᖃᒃᑯᖏᓐᓂᒃ ᐅᑭᐅᖅ ᑲᑎᒪᓚᐅᔪᑎᐅᓪᓗᑕ. 

ᑕᒪᓐᓇ ᐅᖃᐅᓯᕆᓪᓗᒍ ᐃᖃᓗᓐᓃᑎᓪᓗᕆᑦ. 

 

ᒥᓂᔅᑕ ᑐᓴᖅᑎᒋᒍᓐᓇᐹ ᒪᓕᒐᓕᐅᖅᑎᒥᒃ ᐅᓪᓗᒥ 

ᑕᒪᒃᑯᐊ ᐅᖃᖃᑎᒌᒍᑕᐅᓚᐅᖅᓯᒪᔪᐃᑦ 

ᖃᓄᐃᓚᖓᓕᕐᒪᖔᑕ? ᓇᑯᕐᒦᒃ, ᐅᖃᖅᑏ.  

 

ᐅᖃᖅᑎ (ᑐᓵᔨᑎᒍᑦ): ᒥᓂᔅᑕ ᐊᕙᑎᓕᕆᓂᕐᒧᑦ, ᒥᔅ 

ᖁᐊᓴ.  

 

ᐊᖓᔪᖅᑳᖅ ᔪᐊᓇ ᖁᐊᓴ: ᖁᔭᓐᓇᒦᒃ, 

ᐅᖃᖅᑎᑦᑎᔩ. ᖁᔭᓐᓇᒦᒡᓗ ᑲᑎᒪᔨᐅᖃᑎᒐ 

ᑕᒪᑐᒥᖓ ᑐᑭᓯᒋᐊᓪᓚᒃᑲᓐᓂᕈᒪᖕᒪᑦ.  

 

ᑕᐃᓐᓇ ᑎᑭᓯᒪᓚᐅᖅᑐᖅ ᒐᕙᒪᑐᖃᒃᑯᓐᓄᑦ. ᐄ, 

ᖁᕕᐊᓱᒃᐳᖓ ᓇᓗᓇᐃᖅᓯᔪᒪᓪᓗᖓ 

ᑲᑎᒪᖃᑎᒋᓚᐅᖅᑕᕋ ᐅᖃᓪᓚᖃᑎᒋᓚᐅᖅᖢᒍᓗ.  

ᐊᒻᒪ ᑖᓐᓇ ᐅᖃᓪᓚᖃᑎᒋᓚᐅᖅᖢᒍ 

ᒐᕙᒪᑐᖃᒃᑯᓐᓃᓐᖔᖅᑐᖅ ᑕᐃᓐᓇ 

ᓄᖅᑲᖅᑎᑕᐅᓚᐅᑲᓚᐅᖅᑐᖅ ᐲᖅᑕᐅᓚᐅᖅᑐᖅ. 

ᖁᔭᓐᓇᒦᒃ, ᐅᖃᖅᑎᑦᑎᔩ.  

 

ᐅᖃᖅᑎ (ᑐᓵᔨᑎᒍᑦ): ᓯᕗᓪᓕᖅᐹᖅ ᐃᓚᒋᐊᕈᑎ, 

ᒥᔅᑕ ᖃᕝᕕᒃ.  

 

ᖃᕝᕕᒃ: ᓇᑯᕐᒦᒃ, ᐅᖃᖅᑏ. 



ᓇᒡᒐᔾᔭᐅ, ᒪᐃ 29, 2023 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐃᓄᑦᑎᑐᑦ ᐅᖄᑦᓯᐊᕈᒪᔪᐊᓘᒐᓗᐊᖅᓱᓇ 

ᐱᕕᖃᑦᓯᐊᖏᓐᓇᑦᑕ ᖃᓪᓗᓈᑎᑑᓚᐅᑲᓐᓂᐊᕋᒪᐃ? 

 

(ᑐᓵᔨᑎᒎᓕᖅᑐᖅ) ᐅᖃᖅᑏ, ᑕᒪᓐᓇ 

ᓂᓪᓕᐅᑎᒋᒐᒃᑯ ᐅᑭᐅᒃᑯᑦ ᑲᑎᒪᕐᔪᐊᖅᑎᓪᓗᑕ 

ᓇᓗᓇᐃᖅᓯᓚᐅᖅᑐᖓ ᐱᕐᔪᐊᕌᓗᒃ ᑖᒃᑯᐊ 

ᓴᓂᑭᓗᐊᕐᒥ ᐊᖑᓇᓱᒃᑐᓕᕆᔨᒃᑯᑦ ᑎᒥᖁᑎᖏᑦ 

ᑐᓴᐅᒪᑎᑕᐅᖁᓪᓗᒋᑦ ᐃᓚᒋᔭᐅᖃᑕᐅᖁᓪᓗᒋᓪᓗ.  

 

ᒥᓂᔅᑕ ᓇᓗᓇᐃᖅᓯᔪᓐᓇᖅᐹ ᖃᓄᐃᑦᑐᓂᒃ 

ᐅᖃᐅᓯᖃᖃᑎᖃᓚᐅᕐᒪᖔᖅ ᐃᒃᓯᕙᐅᑕᖓᓄᑦ  

ᐊᒻᒪᓗ ᓴᓂᑭᓗᐊᖅ ᐊᖑᓇᓱᑦᑐᓕᕆᔨᒃᑯᑦ 

ᑲᑎᒪᔨᖏᓐᓄᑦ ᑕᒪᓐᓇ ᐱᔾᔪᑎᒋᓪᓗᒍ? ᖁᔭᓐᓇᒦᒃ, 

ᐅᖃᖅᑏ.  

 

ᐅᖃᖅᑎ (ᑐᓵᔨᑎᒍᑦ): ᒥᓂᔅᑕ ᐊᕙᑎᓕᕆᔨᒃᑯᓐᓄᑦ, 

ᒥᔅ ᖁᐊᓴ.  

 

ᐊᖓᔪᖅᑳᖅ ᔪᐊᓇ ᖁᐊᓴ: ᖁᔭᓐᓇᒦᒃ, 

ᐅᖃᖅᑎᑦᑎᔩ. ᖁᔭᓐᓇᒦᒡᓗ ᑲᑎᒪᔨᐅᖃᑎᒐ 

ᑐᑭᓯᓇᓱᐊᕐᒪᑦ. ᑕᐃᒃᑯᐊ ᐊᖑᓇᓱᒃᑐᓕᕆᔨᒃᑯᑦ 

ᓴᓂᑭᓗᐊᕐᒥ ᑎᑎᕋᕐᕕᒻᒥᐅᔪᐃᑦ 

ᑎᑎᕋᕐᕕᐅᓚᐅᖅᓯᒪᔪᑦ ᐃᑭᐊᖅᑭᕕᒃᑯᑎᒍᑦ 

ᑐᓴᖅᑎᑕᐅᒋᐊᖅᖢᑎᒃ ᒪᐃ 12-ᖑᑎᓪᓗᒍ 2023. 

ᖁᔭᓐᓇᒦᒃ, ᐅᖃᖅᑎᑦᑎᔩ.  

 

ᐅᖃᖅᑎ (ᑐᓵᔨᑎᒍᑦ): ᑐᒡᓕᐊ ᑭᖑᓪᓕᖅᐹᕐᓗ 

ᐃᓚᒋᐊᕈᑎ, ᒥᔅᑕ ᖃᕝᕕᒃ.  

 

ᖃᕝᕕᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 

ᐅᖃᖅᑏ, ᑕᒪᓐᓇ ᓂᓪᓕᐅᑎᒋᒐᒃᑯ ᐅᑭᐅᒃᑯᑦ 

ᑲᑎᒪᕐᔪᐊᖅᑎᓪᓗᑕ ᒥᓂᔅᑕᐅᓚᐅᖅᓯᒪᔪᖅ 

ᐃᒪᐃᓕᓚᐅᖅᓯᒪᔪᖅ, “ᑖᒃᑯᐊ ᓄᓇᓖᑦ 

ᐊᒃᓱᕈᑦᑎᐊᕐᒪᑕ ᖁᕕᐊᓲᑎᒋᔭᕗᑦ ᐊᐅᓚᑦᑎᒻᒪᑕ 

ᐊᒻᒪᓗ ᑕᐃᒪᓐᓇ ᓲᕐᓗ ᐃᓂᖅᑎᖅᑕᐅᔭᕆᐊᔅᓴᖅ 

ᓈᒻᒪᖏᑦᑐᖅ.”  

 

ᐅᖃᖅᑏ, ᑕᒪᓐᓇ ᖁᕕᐊᓱᓚᐅᖅᑐᖓ ᑖᒃᑯᐊ 

ᒐᕙᒪᒃᑯᑦ ᓯᕐᓈᕐᒪᑕ ᐊᖑᓇᓱᒃᑐᓕᕆᔨᒃᑯᓐᓂ 

ᐊᖑᓇᓱᒃᑎᓂᒃ ᓴᓂᑭᓗᐊᕐᒥ.  

 

ᒥᓂᔅᑕ ᓇᓗᓇᐃᖅᓯᔪᓐᓇᓂᐊᖅᐹ ᑮᓇᐅᔭᓂᒃ 

ᐅᑎᕐᕕᐅᓂᐊᕐᒪᖔᖏᑦ ᑕᐃᒃᑯᐊ 

ᓴᓂᑭᓗᐊᕐᒥ ᐊᖑᓇᓱᒃᑏᑦ 

ᐊᐅᓪᓚᖅᑎᑦᑎᔪᓐᓃᓚᐅᖅᑎᓪᓗᒋᑦ? ᖁᔭᓐᓇᒦᒃ, 

ᐅᖃᖅᑏ.  

 

ᐅᖃᖅᑎ (ᑐᓵᔨᑎᒍᑦ): ᒥᓂᔅᑕ ᐊᕙᑎᓕᕆᔨᒃᑯᓐᓄᑦ, 

ᒥᔅ ᖁᐊᓴ.  

 

ᐊᖓᔪᖅᑳᖅ ᔪᐊᓇ ᖁᐊᓴ: ᖁᔭᓐᓇᒦᒃ, 

ᐅᖃᖅᑎᑦᑎᔩ. ᖁᔭᓐᓇᒦᓪᓗ ᑲᑎᒪᔨᐅᖃᑎᒐ 

ᐊᐱᖅᓱᕐᒪᑦ. ᑖᓐᓇ ᓄᖅᑲᖓᑎᑕᐅᓚᐅᖅᑐᖅ 

ᕿᓚᒻᒥᐅᔪᒃᑯᑦ ᓄᖅᑲᖓᑎᑕᐅᓚᐅᕐᒪᑦ ᐊᒻᒪᓗ ᒫᓐᓇ 

ᑕᒪᒃᑯᓂᖓ ᓇᓄᕋᕐᓂᒃ 

ᓂᐅᕐᕈᑎᖃᕈᓐᓇᖅᓯᓂᖏᓐᓄᑦ ᒪᐃᖑᑎᓪᓗᒍ 

ᐱᒋᐊᓚᐅᕐᒪᑦ, ᑕᐃᒪᓐᓇᐃᑦᑑᓂᖓᓄᑦ ᑕᒪᒃᑯᐊ 

ᓂᐅᕐᕈᑕᐅᔪᓐᓇᖅᓯᓂᖏᓐᓄᑦ ᑕᒪᒃᑯᓂᖓ ᓲᕐᓗ 

ᑮᓇᐅᔭᓄᑦ ᐃᑲᔪᖅᑕᐅᔾᔪᑎᒃᓴᓂᑦ 

ᓴᖅᑮᖏᔾᔪᑎᒋᔭᕗᑦ. ᖁᔭᓐᓇᒦᒃ, ᐅᖃᖅᑎᑦᑎᔩ.  

 

ᐅᖃᖅᑎ (ᑐᓵᔨᑎᒍᑦ): ᐅᖃᐅᓯᒃᑯᑦ ᐊᐱᖅᑯᑏᑦ. 

ᒪᓕᒐᓕᐅᖅᑎ ᐊᕐᕕᐊᑦ ᓂᒋᐊᓄᑦ, ᒥᔅᑕ ᓴᕕᑲᑖᖅ.  

 

ᐊᐱᖅᑯᑦ 469 - 6(2): ᐊᒪᖅᑯᓂᒃ 

ᖃᐅᔨᓴᒐᒃᓴᓂᒃ ᑲᑎᖅᓱᐃᓂᖅ (ᓴᕕᑲᑖᖅ) 

 

ᓴᕕᑲᑖᖅ: ᒪ’ᓇ, ᐅᖃᖅᑏ. ᐊᕐᕕᐊᕐᒥᐅᑦ 

ᐅᑉᓗᑰᑦᓯᐊᖅᐸᔅᓯ.  

 

(ᑐᓵᔨᑎᒎᓕᖅᑐᖅ) ᐅᖃᖅᑏ, ᐊᐱᕆᔪᒪᓪᓗᖓ 

ᐊᖓᔪᖅᑳᖓᓐᓂᒃ ᐊᕙᑎᓕᕆᔨᒃᑯᑦ ᒥᓂᔅᑕᐅᑉ 

ᐅᖃᐅᓯᖏᓐᓂᒃ ᐅᓪᓗᒥ ᐱᒋᐊᕐᓗᒍ; 

ᐱᐅᓯᒋᐊᖅᑕᐅᓗᑎᒃ ᐊᒪᖅᑯᓂᒃ ᖃᐅᔨᓴᒐᒃᓴᓂᒃ 

ᑲᑎᖅᓱᐃᓂᕐᒧᑦ ᐱᓕᕆᐊᑦ.  

 

ᐅᖃᖅᑏ, ᒥᓂᔅᑕᐃᑦ ᐅᖃᐅᓯᖏᓐᓂ ᐅᖃᖅᓯᒪᒻᒪᑦ 

ᐅᕙᓂ "... ᐊᖏᖅᑕᐅᓵᓚᐅᖅᑐᖅ ᒪᓕᒃᖢᒍ, 

ᐊᖑᓇᓱᒃᑎᑦ ᐊᑭᓕᖅᑕᐅᓂᐊᖅᐳᑦ 

ᐅᓄᖅᓯᒋᐊᖅᓯᒪᔪᓂᒃ $500−ᓂᒃ ᖃᐅᔨᓴᒐᒃᓴᓄᑦ 

ᑐᓐᓂᖅᑯᑕᐅᔪᓄᑦ ᐊᒪᖅᑯᓂᒃ ᓄᓇᕘᓕᒫᒥ. 

ᐃᓚᖏᓐᓂ ᑐᒃᑐᐃᑦ ᖃᔅᓯᐅᓂᕆᔭᖏᑦ 

ᐅᓄᕈᓐᓃᖅᐸᓪᓕᐊᑎᓪᓗᒋᑦ, ᓲᕐᓗ Bluenose, 

Bathurst ᐊᒻᒪᓗ Dolphin-Union ᑐᒃᑑᖃᑎᒌᓄᑦ, 

ᑖᓐᓇ ᐊᑭᓕᐅᑕᐅᔪᖅ $900-ᖑᓂᐊᖅᐳᖅ ᐊᑐᓂ  

ᖃᐅᔨᓴᖅᑕᐅᔪᑦ." 

 



ᓇᒡᒐᔾᔭᐅ, ᒪᐃ 29, 2023 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐅᖃᖅᑏ, ᑖᒃᑯᐊ ᑐᒃᑐᐃᑦ 

ᖃᑦᑏᓐᓇᕈᖅᐸᓪᓕᐊᔪᑑᕚᑦ ᓄᓇᕗᒻᒥ? ᖁᔭᓐᓇᒦᒃ. 

 

ᐅᖃᖅᑎ (ᑐᓵᔨᑎᒍᑦ): ᒥᓂᔅᑕ ᐊᕙᑎᓕᕆᓂᕐᒧᑦ, ᒥᔅ 

ᖁᐊᓴ.  

 

ᐊᖓᔪᖅᑳᖅ ᔪᐊᓇ ᖁᐊᓴ: ᖁᔭᓐᓇᒦᒃ, 

ᐅᖃᖅᑎᑦᑎᔩ. ᖁᔭᓐᓇᒦᒡᓗ ᑐᓴᕆᐊᓪᓚᒃᑲᓐᓂᕐᒪᑦ 

ᑲᑎᒪᔨᐅᖃᑎᒐ. ᑖᒃᑯᓇᓂ ᑖᒃᑯᐊ ᑐᒃᑐᐃᑦ 

ᓱᒃᑲᓕᔪᒥᒃ ᓄᖑᑉᐸᓪᓕᐊᓗᐊᕐᓂᖏᓐᓄᑦ 

ᐊᑭᑐᓂᖅᓴᐅᔪᑦ. ᑕᒪᒃᑯᐊ ᓱᓕ 

ᖃᐅᔨᓴᖅᑕᐅᕙᓪᓕᐊᖕᒪᑕ ᑐᒃᑐᐃᑦ ᑕᒪᑐᒪᓂ 

ᐊᕐᕌᒍᒥ. ᓇᓗᓇᕈᓐᓃᑎᐊᖅᐸᑦ ᑕᒪᒃᑯᐊ 

ᐊᑐᖅᐸᓪᓕᐊᔭᕗᑦ ᐋᖅᑭᒋᐊᕐᕕᒃᓴᖃᕐᒪᑕ ᓱᓕ 

ᐋᖅᑭᒋᐊᕋᓱᖕᓂᐊᕐᒥᔪᑦ. ᖁᔭᓐᓇᒦᒃ, ᐅᖃᖅᑎᑦᑎᔩ.  

 

ᐅᖃᖅᑎ (ᑐᓵᔨᑎᒍᑦ): ᓯᕗᓪᓕᖅᐹᖅ ᐃᓚᒋᐊᕈᑎ 

ᐊᐱᖅᑯᑎᖕᓄᑦ, ᒥᔅᑕ ᓴᕕᑲᑖᖅ.  

 

ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 

2018−ᒥ ᒪᓕᒐᑎᒍᑦ ᐅᓂᒃᑳᓕᐊᕆᔭᐅᒋᐊᓕᒻᒥᒃ  

ᐆᒪᔪᐃᑦ ᒥᒃᓵᓄᑦ ᒪᓕᒐᓕᐅᕐᕕᖕᒧᑦ, ᐅᓂᒃᑳᖅ 

ᐅᖃᖅᓯᒪᕗᖅ ᑎᔾᔭᓕᐅᑉ ᑐᒃᑐᖏᑦ ᐊᒻᒪ 

ᖃᒪᓂᕐᔪᐊᖅ ᑐᒃᑐᖏᑦ 

ᐅᓄᕈᓐᓃᖅᐸᓪᓕᐊᓂᖏᓐᓂᒃ. ᑕᐃᒪᓕ, 

ᐊᒥᓱᕈᕆᐊᕐᓂᖏᑉᐸᑕ ᒐᕙᒪᓕᕆᓂᒃᑯᑦ 

ᐱᔾᔪᑎᖃᕐᓗᑎᒃ ᐊᒻᒪᓗ ᓈᓴᖅᑕᐅᓯᒪᑉᐸᑕ ᐊᒻᒪᓗ 

ᖃᑦᑎᐅᓂᖏᓐᓄᑦ ᑐᒃᑐᐃᑦ, ᒥᓂᔅᑕ ᐊᖏᕈᓐᓇᖅᑳ  

ᐊᖏᓪᓕᒋᐊᖅᓯᓂᕐᒥᒃ ᐊᒪᕈᕐᓂᑦ ᖃᐅᔨᓴᕋᔅᓴᒥᒃ 

ᑎᔾᔭᓕᐅᑉ ᐊᒻᒪᓗ ᖃᒪᓂᕐᔪᐊᖅ ᑐᒃᑐᖏᓐᓂᒃ 

$900-ᒧᑦᑕᐅᖅ ᐊᒥᓱᕈᕆᐊᖅᑕᐅᓗᑎᑦ , 

ᐅᑭᐊᔅᓵᕈᓚᐅᖅᑎᓐᓇᒍ? ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ (ᑐᓵᔨᑎᒍᑦ): ᒥᓂᔅᑕ ᐊᕙᑎᓕᕆᓂᕐᒧᑦ, ᒥᔅ 

ᖁᐊᓴ.  

 

ᐊᖓᔪᖅᑳᖅ ᔪᐊᓇ ᖁᐊᓴ: ᖁᔭᓐᓇᒦᒃ, 

ᐅᖃᖅᑎᑦᑎᔩ. ᖁᔭᓐᓇᒦᓪᓗ ᑲᑎᒪᔨᐅᖃᑎᒐ 

ᑐᓴᐅᒪᑎᑕᐅᔪᒪᖕᒪᑦ ᑕᒪᒃᑯᓂᖓ. ᑕᐅᕙᖕᓇ 

ᐅᖃᐅᓯᕆᔭᖓ ᑕᒪᑐᒪᓂ ᔫᓐ 2023-ᒥ 

ᖃᐅᔨᓴᖅᑕᐅᓂᐊᕐᒪᑕ ᑕᐃᒃᑯᐊ 

ᐃᕐᓂᐅᕐᕕᐅᖃᑦᑕᖅᑐᐃᑦ.  

 

ᐊᒻᒪᓗ ᖃᐅᔨᒪᔭᐅᓕᖅᐸᑕ. 

ᑐᑭᓯᐅᒪᔭᐅᑦᑎᐊᓕᖅᐸᑕ ᖃᓄᖅ 

ᐅᓗᕆᐊᓇᖅᑐᒦᑎᒋᒻᒪᖔᖏᓐᓂᒃ ᑕᒪᒃᑯᐊ ᑐᒃᑐᐃᑦ 

ᑕᒪᓐᓇ ᐊᓯᔾᔨᕆᐊᕈᓐᓇᕋᔭᕐᒥᔪᖅ. ᒫᓐᓇ 

ᑕᐃᒪᓐᓇᐃᓕᖓᑐᐃᓐᓇᑲᓚᐅᖅᑐᖅ 

ᐊᑭᓕᐅᑕᐅᖃᑦᑕᕐᓂᐊᖅᑐᓄᑦ ᐊᒪᕈᕐᓄᑦ. ᖁᔭᓐᓇᒦᒃ, 

ᐅᖃᖅᑎᑦᑎᔩ.  

 

ᐅᖃᖅᑎ (ᑐᓵᔨᑎᒍᑦ): ᑐᒡᓕᐊ ᑭᖑᓪᓕᖅᐹᕐᓗ 

ᐃᓚᒋᐊᕈᑎ ᐊᐱᖅᑯᑎᖕᓄᑦ, ᒥᔅᑕ ᓴᕕᑲᑖᖅ.  

 

ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᑖᒃᑯᐊ 

ᐃᕐᓂᐅᕐᕕᖏᑦ ᖃᐅᔨᓴᖅᑕᐅᔭᕇᖅᐸᑕ ᒥᓂᔅᑕ 

ᐅᖃᖅᑰᖅᑲᐅᒻᒪᑦ ᑕᒫᓂ ᐊᕐᕌᒍᒥ ᖃᒪᓂᑦᑐᐊᕐᒥ 

ᑐᒃᑐᖏᓐᓄᑦ ᐊᒥᓲᔪᓐᓃᖅᐸᑕ, ᒥᓂᔅᑕ 

ᐊᖏᕈᓐᓇᖅᐹ $500-ᒥᑦ $900-ᒧᑦ ᐊᑭᓖᓗᑎᑦ 

ᐊᑕᐅᓯᕐᒧᑦ ᐊᒪᕈᕐᒧᑦ ᖃᐅᔨᓴᖅᑕᐅᔪᒧᑦ ᖃᒪᓂᕐᔪᐊᖅ 

ᑐᒃᑐᖏᓐᓄᑦ? ᖁᔭᓐᓇᒦᒃ, ᐅᖃᖅᑏ.   

 

ᐅᖃᖅᑎ (ᑐᓵᔨᑎᒍᑦ): ᒥᓂᔅᑕ ᐊᕙᑎᓕᕆᓂᕐᒧᑦ, ᒥᔅ 

ᖁᐊᓴ.  

 

ᐊᖓᔪᖅᑳᖅ ᔪᐊᓇ ᖁᐊᓴ: ᖁᔭᓐᓇᒦᒃ, 

ᐅᖃᖅᑎᑦᑎᔩ. ᖁᔭᓐᓇᒦᒡᓗ ᑲᑎᒪᔨᐅᖃᑎᒐ 

ᑕᒪᒃᑯᓂᖓ ᑐᑭᓯᒋᐊᒃᑲᓐᓂᕋᓱᐊᕐᒪᑦ. ᑕᕝᕙᓂ 

ᐅᖃᐅᓯᕆᖅᑲᐅᔭᓐᓂᒃ ᓇᓗᓇᐃᖅᓯᖅᑲᐅᒐᑦᑕ 

ᑕᒪᒃᑯᐊ ᑮᓇᐅᔭᐃᑦ ᐊᑐᖅᑐᒃᓴᐃᑦ ᒫᓐᓇ 

ᐋᖅᑭᒃᓯᒪᖕᒪᑕ ᑕᒪᑐᒧᖓ ᐊᕐᕌᒍᒧᑦ. ᑭᓯᐊᓂ,  

ᑕᒪᒃᑯᐊ ᓄᖑᑉᐸᓪᓕᐊᔪᐃᑦ ᑐᒃᑐᐃᑦ ᒪᓕᒡᓗᒋᑦ ᐊᒻᒪ 

ᐃᓱᒫᓗᓐᓇᖅᓯᕙᓪᓕᐊᓇᔭᕐᓂᖅᐸᑕ ᑕᐃᒫᒃᑕᐅᖅ 

ᐊᒪᕈᕐᓄᑦ ᐊᑭᓕᐅᑕᐅᖃᑦᑕᕋᔭᖅᑐᐃᑦ 

ᕿᒥᕐᕈᒐᔭᕐᒥᔭᕗᑦ ᐊᑭᑦᑐᕆᐊᓪᓗᐊᕐᒪᖔᑦ 

ᐅᕝᕙᓘᓐᓃᑦ ᐊᑕᐅᓯᑦᑕᐃᓐᓇᒦᓪᓗᐊᕐᒪᖔᑦ. 

ᓈᓴᖅᑕᐅᓯᒫᓂᓕᖅᐸᑕ 

ᓇᓗᓇᕈᓐᓃᕐᓂᖅᓴᐅᓂᐊᖅᑐᖅ. ᖁᔭᓐᓇᒦᒃ, 

ᐅᖃᖅᑎᑦᑎᔩ.  

ᐅᖃᖅᑎ (ᑐᓵᔨᑎᒍᑦ): ᐅᖃᐅᓯᒃᑯᑦ ᐊᐱᖅᑯᑏᑦ. 

ᒪᓕᒐᓕᐅᖅᑎ ᑐᓄᓂᕐᒧᑦ, ᒥᔅ ᓄᑕᕋᖅ.  

 

ᐊᐱᖅᑯᑦ 470 - 6(2): ᐋᖅᑭᐅᒪᑎᑦᑎᔨ  

ᖃᓄᐃᓐᖏᑦᑎᐊᖅᑐᓂᓪᓗ 

ᐃᖅᑲᓇᐃᔭᕐᕕᖃᕐᓂᖅ (ᓄᑕᕋᖅ) 

 

ᓄᑕᕋᖅ: ᖁᔭᓐᓇᒦᒃ, ᐅᖃᖅᑎᑦᑎᔩ. ᐅᓐᓄᓴᐅᔪᖅ 

ᐊᐱᖅᓱᓂᐊᖅᑕᕋ ᒥᓂᔅᑕ ᐃᖅᑲᓇᐃᔭᖅᑐᓕᕆᓂᕐᒧᑦ.  

 

(ᑐᓵᔨᑎᒎᓕᖅᑐᖅ) ᐅᖃᖅᑏ, ᒪᓕᒐᓕᐅᖅᑎᐅᓪᓗᖓ 

ᑐᓄᓂᕐᒥ ᑭᒡᒐᖅᑐᐃᓪᓗᖓ ᐅᐱᑦᑐᖓ 

ᑭᒡᒐᖅᑐᐃᔪᓐᓇᕋᒪ ᐊᑕᐅᓯᐅᓐᖏᑦᑐᓂᒃ 

ᓂᕈᐊᖅᑎᑦᑎᓐᓂᒃ ᒐᕙᒪᒃᑯᓐᓄᑦ 

ᐃᖅᑲᓇᐃᔭᖅᑎᕆᔭᐅᔪᑦ ᓯᐊᒻᒪᑎᒃᑕᐅᓯᒪᔪᑦ 

ᑎᑎᕋᕐᕕᖏᓐᓂᒃ ᒥᑦᑎᒪᑕᓕᖕᒥ.  

 

ᐅᖃᖅᑏ, ᐱᖅᔪᐊᖑᔪᑦ ᑕᐃᒃᑯᐊ ᒐᕙᒪᒃᑯᓐᓄᑦ 

ᐃᖅᑲᓇᐃᔭᖅᑏᑦ ᑕᒻᒪᖅᑐᖃᕌᖓᑦ 

ᐃᖅᑲᓇᐃᔭᕐᕕᖓᓂ ᐅᓐᓂᕐᓗᒍᓐᓇᖁᓪᓗᒋᑦ.  

 

ᐅᖃᖅᑎᑦᑎᔩ, ᑕᒪᑐᒪᓂ ᓄᕖᕝᕙᐅᓚᐅᖅᑐᒥ 

ᐊᕐᕌᒍᒥ, ᐋᖅᑭᐅᒪᑎᑦᑎᔨ  

ᐃᖅᑲᓇᐃᔭᖅᑎᑖᓚᐅᖅᓯᒪᔪᖅ ᓄᓇᕗᒻᒥ ᐊᑐᖅᖢᒍ 

76−ᒥᒃ ᓈᓴᐅᑎᓕᒃ ᑕᕝᕙᓂ ᒐᕙᒪᒃᑯᓐᓄᑦ 

ᐃᖅᑲᓇᐃᔭᖅᑏᑦ ᐱᖁᔭᖓᓂ.   

 

ᒥᓂᔅᑕ ᖃᐅᔨᒪᖕᒪᑦ, ᒥᔅ ᒪᒃᕘᓴᓐ 

ᓂᕈᐊᖅᑕᐅᕋᑖᓚᐅᕐᒪᑦ 

ᐃᖅᑲᖅᑐᐃᔨᕐᔪᐊᖑᖁᔭᐅᓪᓗᓂ ᓄᓇᑦᓯᐊᕐᒥ ᐊᒻᒪᓗ 

ᐅᐱᒋᕙᕋ ᓂᕈᐊᖅᑕᐅᓂᖓᓄᑦ. 

 

ᒥᓂᔅᑕ ᓇᓗᓇᐃᖅᓯᔪᓐᓇᖅᐹ ᒫᓐᓇ 

ᑐᖏᓕᕆᔭᐅᔪᖅ ᐋᖅᑭᐅᒪᑎᑦᑎᓂᕐᒧᑦ ᑲᒪᔨ 

ᑎᒃᑯᐊᖅᑕᐅᓂᐊᕐᒪᖔᖅ ᐋᖅᑭᐅᒪᑎᑦᑎᓂᕐᒧᑦ  

ᑲᒪᔨᐅᓂᐊᕐᓗᓂ ᐅᕝᕙᓘᓐᓃᑦ ᒥᓂᔅᑕ ᓄᑖᒥᒃ 

ᓂᕈᐊᖅᐸᓪᓕᐊᓂᐊᖅᐸ ᑖᓐᓇ ᐃᓐᓄᒃᑕᐅᖁᓪᓗᒍ? 

ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᒥᓂᔅᑕᕆᔭᐅᔪᖅ 

ᐃᖅᑲᓇᐃᔭᖅᑐᓕᕆᔨᒃᑯᓐᓄᑦ, ᒥᔅ ᓇᑲᓱᒃ. 

 

ᐊᖓᔪᖅᑳᖅ ᒫᒡᒍᓚ ᓇᑲᓱᒃ: ᖁᔭᓐᓇᒦᒃ, 

ᐅᖃᖅᑎᑦᑎᔩ. ᖁᔭᓐᓇᒦᓪᓗ ᑖᔅᓱᒥᖓ 

ᐊᐱᕆᒋᐊᕋᕕᑦ. ᓱᓕᔪᑎᑦ ᐅᒡᒍᓇᖅᑐᖅ ᑕᐃᓐᓇ 

ᐃᓚᒋᔾᔮᒍᓐᓃᕐᒥᒐᑦᑎᒍᑦ 

ᓄᓇᑦᑎᐊᕐᒦᓐᓂᐊᓕᕐᓂᖓᓄᑦ. ᐅᒡᒍᓇᖅᑑᒐᓗᐊᖅ,  

ᑭᓯᐊᓂ, ᑖᓐᓇ ᐃᓂᒋᔭᖓ 

ᕿᒥᕐᕈᔭᐅᕙᓪᓕᐊᓂᐊᖅᑐᖅ ᐊᐅᔭᒃᑲᓐᓂᖅ 

ᖃᓄᐃᓕᖓᓂᐊᕐᒪᖔᖅ. ᖁᔭᓐᓇᒦᒃ, ᐅᖃᖅᑎᑦᑎᔩ. 

 

ᐅᖃᖅᑎ (ᑐᓵᔨᑎᒍᑦ): ᓯᕗᓪᓕᖅᐹᖅ ᐃᓚᒋᐊᕈᑦ, ᒥᔅ 

ᓄᑕᕋᖅ. 

 

ᓄᑕᕋᖅ: ᖁᔭᓐᓇᒦᒃ, ᐅᖃᖅᑎᑦᑎᔩ. ᖁᔭᓐᓇᒦᒃ, 

ᒥᓂᔅᑕ. ᖁᔭᓐᓇᒦᒃ ᒥᓂᔅᑕ ᖃᐃᖁᔨᓚᐅᕋᕕᑦ 

ᓯᕙᑖᕐᕕᖕᒥ ᐅᓪᓛᒃᑯᑦ ᐱᖃᑕᐅᑎᑕᐅᓪᓗᑕ 

ᒪᓕᒐᓕᐅᖅᑎᐅᔪᒍᑦ. ᐊᒻᒪ, ᐊᐱᖅᑯᑎᖃᕌᖓᑦᑕ 

ᑐᓐᖓᓇᖃᑦᑕᖃᕕᑦ ᑭᓱᑐᐃᓐᓇᕐᓂᒃ 

ᐊᐱᖅᑯᑎᖃᕌᖓᑦᑕ ᓇᓗᓕᕌᖓᑦᑕᓗ. 

 

(ᑐᓵᔨᑎᒎᓕᖅᑐᖅ) ᒐᕙᒪᒃᑯᓐᓄᑦ 

ᐃᖅᑲᓇᐃᔭᖅᑎᐅᓚᐅᖅᓯᒪᓪᓗᖓ, 

ᐅᖃᐅᓯᖃᓲᖑᕗᖓ ᐊᑐᖅᓯᒪᔭᓐᓂᒃ ᐅᖃᕌᖓᒪ 

ᐃᖅᑲᓇᐃᔭᕐᕕᕗᑦ ᖃᓄᐃᓐᖏᑦᑎᐊᕆᐊᖃᕐᓂᖏᓐᓂᒃ 

ᐊᒻᒪ ᓲᖑᓴᒃᑕᐅᓐᖏᓪᓗᑎᒃ ᐊᒻᒪ 

ᐸᒡᕕᓵᖅᑕᐅᓐᖏᓪᓗᑎᒃ. 

 

ᑐᑭᓯᔪᖓ ᐃᓕᓴᖅᓯᓪᓗᖓᓗ 

ᐃᖅᑲᓇᐃᔭᖅᑐᓕᕆᔨᒃᑯᑦ ᐃᒃᐱᒍᓱᑦᑎᐊᖅᑐᒥᒃ 

ᐸᒡᕕᓵᖅᑕᐅᓐᓇᖏᑦᑐᒥᓪᓗ ᐃᖅᑲᓇᐃᔭᕐᕕᖕᒥ 

ᐊᑐᐊᒐᖃᕐᒪᑕ. 

 

ᒥᓂᔅᑕ ᓇᓗᓇᐃᖅᓯᔪᓐᓇᖅᐹ ᖃᓄᖅ ᐱᓕᕆᕕᖓ 

ᓄᓇᕗᑦ ᒐᕙᒪᒃᑯᑦ ᐃᖅᑲᓇᐃᔭᖅᑎᖏᑦ ᓄᓇᓕᓐᓂ 

ᐃᖃᓗᐃᑦ ᓯᓚᑖᓃᑦᑐᓂᑦ ᖃᐅᔨᒪᒐᓗᐊᕐᒪᖔᑕ 

ᐱᔪᓐᓇᐅᑎᒥᓂᒃ ᐊᒻᒪᓗ 

ᐱᓕᕆᐊᕆᒋᐊᖃᖅᑕᖏᓐᓂᒃ ᑖᓐᓇ ᐊᑐᐊᒐᖅ 

ᒪᓕᓪᓗᒍ ᐊᒻᒪᓗ ᐃᑲᔪᖅᑐᖅᑕᐅᓗᑎᒃ 

ᐱᔪᓐᓇᐅᑎᒥᓂᒃ ᐊᑐᕈᒪᒍᑎᒃ ᐊᑐᐊᒐᑎᒍᑦ? 

(ᑐᓵᔨᑎᒎᕈᓐᓃᖅᑐᖅ) ᖁᔭᓐᓇᒦᒃ, ᐅᖃᖅᑎᑦᑎᔩ.  

 

ᐅᖃᖅᑎ (ᑐᓵᔨᑎᒍᑦ): ᒥᓂᔅᑕ 

ᐃᖅᑲᓇᐃᔭᖅᑐᓕᕆᓂᕐᒧᑦ, ᒥᔅ ᓇᑲᓱᒃ. 

ᐊᖓᔪᖅᑳᖅ ᒫᒡᒍᓚ ᓇᑲᓱᒃ: ᖁᔭᓐᓇᒦᒃ, 

ᐅᖃᖅᑎᑦᑎᔩ. ᖁᔭᓐᓇᒦᓪᓗ ᑖᔅᓱᒥᖓ 

ᐊᐱᕆᒋᐊᕋᕕᑦ. ᓱᓕᑦᑎᐊᖅᑐᑎᑦ ᐃᖅᑲᓇᐃᔭᖅᑏᑦ 

ᑕᐃᒫᑦᑎᐊᖅᑕᐅᑎᓐᓇᒋᑦ ᓂᓪᓕᖃᑦᑕᕆᐊᖃᕐᖓᑕ 

ᐱᓗᐊᖅᑐᒥᒃ ᐊᖓᔪᖅᑳᖏᓐᓄᑦ. ᐊᖓᔪᖅᑳᖏᓐᓂᒃ 

ᑐᓴᕈᓐᓇᓐᖏᑉᐸᑕ ᖁᑦᑎᓂᖅᓴᒧᑦ ᐅᖃᕈᓐᓇᖅᑐᐃᑦ 

ᐅᕝᕙᓗ ᐃᖅᑲᓇᐃᔭᖅᑐᓕᕆᔨᒧᑦ ᐃᖅᑲᓇᐃᔭᖅᑎᒥᒃ 

ᑐᓴᖅᑎᑦᑎᒋᐊᓖᑦ.  

 

ᐊᓪᓚᕝᕕᖓᑕ ᐃᓗᐊᓂ ᐱᑕᖃᓐᖏᒻᒪᑕ ᓯᓚᑖᓄᑦ 

ᑕᑯᓂᐊᒃᑲᓐᓂᕈᓐᓇᖅᑐᐃᑦ ᐃᓪᓗᓕᒻᒧᓘᓐᓃᑦ 

ᐅᕝᕙᓗ ᑕᕝᕗᖓ ᐃᖃᓗᓐᓄᑦ. ᑕᒪᒃᑯᐊ 

ᒪᓕᑦᑕᐅᑦᑎᐊᖅᑎᓐᓇᒋᑦ ᐃᓛᓐᓂᒃᑯᑦ ᐊᓪᓚᕝᕕᕗᑦ 

ᑐᓴᖅᑐᐃᓐᓇᐅᖃᑦᑕᓐᖏᒻᒪᑕ. ᑖᒃᑯᐊ 

ᑐᕚᕆᓗᐊᓐᖑᐊᖃᑦᑕᖅᑕᕗᑦ 

ᐃᖅᑲᓇᐃᔭᖅᑐᓕᕆᔨᓂᑦ 

ᐃᓕᓐᓂᐊᖅᑎᑕᐅᓯᒪᑎᓪᓗᒋᑦ ᐊᒻᒪ 

ᖃᐅᔨᒪᑎᑦᑎᒐᓱᐊᕐᓂᕐᒥᒃ ᖃᓄᖅ ᒪᓕᒋᐊᓕᓐᓂᒃ 

ᑕᐃᒪᐃᑦᑐᖅᑕᖃᖅᐸᑦ ᐋᖅᑭᔅᓯᒪᓂᖅᑕᖃᕋᓗᐊᕐᖓᑦ 

ᑕᒪᔅᓱᒥᖓ ᐃᖅᑲᓇᐃᔭᖅᑎᐅᔪᖅ 

ᑕᐃᒫᑦᑎᐊᖅᑕᐅᓐᖏᒃᑯᓂ.  

 

ᒪᓕᒐᕐᓂᑦ ᐋᖅᑭᔅᓯᒪᔪᖃᕐᖓᑦ ᐊᒻᒪ 

(ᑐᓵᔨᑎᒎᓕᖅᑐᖅ) ᐃᖅᑲᓇᐃᔭᖅᑐᓕᕆᓂᕐᒧᑦ 

ᒪᓕᒐᖏᑦ (ᑐᓵᔨᑎᒎᕈᓐᓃᖅᑐᖅ) ᑕᐃᒃᑯᐊ ᑕᐃᑲᓂ 

ᓇᓗᓇᐃᔭᖅᓯᒪᑦᑎᐊᕐᒥᔪᐃᑦ ᒐᕙᒪᒃᑯᑦ 

ᐃᖅᑲᓇᐃᔭᖅᑎᖏᑦ ᖃᓄᖅ 

ᓇᓗᓇᐃᖅᓯᒍᓐᓇᕐᒪᖔᑕ 

ᑕᐃᒫᑦᑎᐊᖅᑕᐅᓐᖏᒃᑯᑎᑦ. ᖁᔭᓐᓇᒦᒃ, 

ᐅᖃᖅᑎᑦᑎᔩ. 

 

ᐅᖃᖅᑎ (ᑐᓵᔨᑎᒍᑦ): ᑐᒡᓕᐊ ᑭᖑᓪᓕᖅᐹᕐᓗ, ᒥᔅ 

ᓄᑕᕋᖅ. 

 

ᓄᑕᕋᖅ: ᖁᔭᓐᓇᒦᒃ, ᐅᖃᖅᑎᑦᑎᔩ. ᐊᒻᒪ 

ᖁᔭᓐᓇᒦᒃ, ᒥᓂᔅᑕ ᑕᒪᓐᓇ ᐅᖃᐅᓯᕆᑦᑎᐊᕋᕕᐅᒃ. 

(ᑐᓵᔨᑎᒎᓕᖅᑐᖅ) ᐅᖃᖅᑏ, ᐅᓄᖅᑐᑦ ᒐᕙᒪᒃᑯᓐᓄᑦ 

ᐃᖅᑲᓇᐃᔭᖅᑏᑦ ᐃᖢᐊᓐᖏᑦᑐᒦᖃᑦᑕᕐᒪᑕ,  

ᐱᓗᐊᖅᖢᒋᑦ ᑕᐃᒃᑯᐊ ᐃᖅᑲᓇᐃᔭᑲᐃᓐᓇᖃᑦᑕᖅᑐᑦ 

ᐃᓱᒪᖃᑦᑕᕐᒪᑕ 

ᐊᕕᑕᐅᓂᐊᕐᒪᖔᖏᑦ ᐅᖃᐱᓪᓗᒃᑲᓗᐊᖅᐸᑕ 

ᑕᒻᒪᖅᑕᐅᓯᒪᓇᓱᒋᒐᓗᐊᖅᐸᑕᓘᓐᓃᑦ. 

 

ᒥᓂᔅᑕ ᓇᓗᓇᐃᖅᓯᔪᓐᓇᖅᐹ ᓄᓇᕗᑦ ᒐᕙᒪᒃᑯᑦ 

ᐊᖓᔪᖅᑳᖏᑦ ᖃᐅᔨᒪᑦᑎᐊᕋᓗᐊᕐᒪᖔᖏᑦ 

ᐊᑐᖅᖢᒍ ᑕᐃᓐᓇ ᒐᕙᒪᒃᑯᓐᓄᑦ ᐃᖅᑲᓇᐃᔭᖅᑏᑦ 

ᐱᖁᔭᕐᔪᐊᖓᑦ ᐃᖅᑲᓇᐃᔭᖅᑏᑦ ᑕᐃᒪᓐᓇ 

ᓵᑕᐅᖃᑦᑕᕐᓂᐊᓐᖏᒻᒪᑕ 

ᐅᖃᐱᓘᑎᖃᕋᓗᐊᖅᑎᓪᓗᒋᑦ? (ᑐᓵᔨᑎᒎᕈᓐᓃᖅᑐᖅ) 

ᖁᔭᓐᓇᒦᒃ, ᐅᖃᖅᑎᑦᑎᔩ.  

 

ᐅᖃᖅᑎ (ᑐᓵᔨᑎᒍᑦ): ᒥᓂᔅᑕ 

ᐃᖅᑲᓇᐃᔭᖅᑐᓕᕆᓂᕐᒧᑦ, ᒥᔅ ᓇᑲᓱᒃ. 

 

ᐊᖓᔪᖅᑳᖅ ᒫᒡᒍᓚ ᓇᑲᓱᒃ: ᖁᔭᓐᓇᒦᒃ, 

ᐅᖃᖅᑎᑦᑎᔩ. ᖁᔭᓐᓇᒦᓪᓗ ᐊᐱᕆᒋᐊᕋᕕᑦ 

(ᑐᓵᔨᑎᒎᓕᖅᑐᖅ) ᐄ, ᑕᒪᒃᑯᐊ 

ᐃᖅᑲᓇᐃᔭᖅᑐᓕᕆᔩᑦ ᖃᐅᔨᒪᒋᐊᖃᓪᓚᕆᑦᑐᐃᑦ 

ᐊᑐᐊᒐᖏᓐᓂᒃ ᐃᖅᑲᓇᐃᔭᕐᕕᖏᑕ, ᐱᓗᐊᖅᑐᒥ  

ᐃᑲᔪᖃᑦᑕᕆᐊᖃᖅᑎᓪᓗᒋᑦ ᐃᖅᑲᓇᐃᔭᖅᑎᓕᒫᓂᒃ,  

ᐃᖅᑲᓇᐃᔭᑲᐃᓐᓇᖅᑎᐅᒐᓗᐊᓂᓪᓗ ᐅᕝᕙᓘᓐᓃᑦ 

ᐃᖅᑲᓇᐃᔭᐃᓐᓇᖅᑐᓂ, ᑐᑭᓯᑎᑕᐅᑦᑎᐊᕐᓗᑎᒃ 

ᑭᓱᓂᑦ ᒪᓕᔅᓱᐊᕆᐊᖃᕐᒪᖔᑕ ᐅᓐᓂᓗᔅᓴᓂᐊᖅᑲᑕ. 

ᐊᒻᒪᓗᑦᑕᐅᖅ, ᐱᒻᒪᕆᐅᕗᖅ ᐊᖓᔪᖅᑳᖑᔪᐃᑦ 

ᑐᑭᒧᐊᑦᑎᑦᑎᔩᓪᓗ ᖃᐅᔨᒪᒋᐊᖃᕐᖓᑕ ᐊᓪᓚᕕᒻᒥ 

ᖃᓄᐃᓕᐅᖅᑐᖃᖅᑐᒋᑦᑎᑐᐃᓐᓇᕆᐊᖃᕐᖓᑕ 

ᓯᕗᒧᐊᑦᑎᑕᐅᓗᑎᓪᓗ.  

 

ᐱᒻᒪᕆᐊᓘᔪᖅ ᑕᒪᒃᑯᐊ ᐱᓕᕆᕕᓕᒫᑦ, 

ᐃᖅᑲᓇᐃᔭᖅᑐᓕᕆᔨᐅᒐᓗᐊᖅᐸᑕ, ᑕᒪᒃᑯᐊ 

ᐃᖅᑲᓇᐃᔭᑦᑎᐊᕐᓂᕐᒧᑦ ᕿᒥᕐᕈᓂᐅᔪᑦ ᐱᒻᒪᕆᐅᒻᒪᑕ 

ᖃᐅᔨᒪᑎᓪᓗᑕ ᐃᖅᑲᓇᐃᔭᑦᑎᐊᕆᐊᖃᕐᓂᕐᒧᑦ 

ᐃᖅᑲᓇᐃᔭᖅᑎᐅᔪᒧᑦ. 

ᐃᑲᔪᖅᑕᐅᑦᑎᐊᕋᓱᒋᓐᖏᒃᑯᑎᑦ, ᑲᔪᓯᒋᐊᖃᖅᑯᑦ 

ᐃᓱᒫᓘᑎᖏᓐᓂ ᑐᑭᒧᐊᖅᑎᑦᑎᔨᓄᑦ ᐅᕝᕙᓘᓐᓃᑦ 

ᖁᑦᑎᓂᖅᓴᒧᑦ, ᐱᓗᐊᖅᑐᒥ 

ᐃᖅᑲᓇᐃᔭᖅᑐᓕᕆᔨᐅᔪᓂᑦ ᑕᕝᕙᓂ ᐱᓕᕆᕕᐅᔪᒥ. 

(ᑐᓵᔨᑎᒎᕈᓐᓃᖅᑐᖅ) ᖁᔭᓐᓇᒦᒃ, ᐅᖃᖅᑎᑦᑎᔩ. 

ᐅᖃᖅᑎ (ᑐᓵᔨᑎᒍᑦ): ᐅᖃᐅᓯᒃᑯᑦ ᐊᐱᖅᑯᑏᑦ. 

ᒪᓕᒐᓕᐅᖅᑎ ᐅᖅᑯᕐᒥᐅᓄᑦ, ᒥᔅ ᕿᓕᖅᑎ. 

 

ᐊᐱᖅᑯᑦ 471 - 6(2): ᐊᑲᐅᓐᖏᓪᓕᐅᕈᑏᑦ 

ᑎᒍᐊᖅᓯᓂᐅᑉ ᐊᐅᓚᑕᐅᓂᕆᕙᑦᑕᖓᓂᒃ 

(ᕿᓕᖅᑎ) 

ᕿᓕᖅᑎ: ᖁᔭᓐᓇᒦᒃ, ᐅᖃᖅᑎᑦᑎᔩ. 

ᐊᐱᖅᓱᕈᒪᓪᓗᒍ ᓇᖏᖅᓯᔾᔪᑎᖃᖅᑐᖓ 

ᐅᖃᖅᑎᑦᑎᔩ, ᑖᓐᓇ ᒥᓂᔅᑕᖓᑦ ᐃᓄᓕᕆᔨᒃᑯᑦ.  

 

ᐅᖃᖅᑎᑦᑎᔩ, ᒫᓐᓇᓂᓴᐅᓂᖅᐹᖑᔪᓂᑦ ᐅᓂᒃᑳᖏᑦ 

ᑐᑭᒧᐊᑦᑎᑦᑎᔨᖓᑕ ᓱᕈᓯᕐᓄᑦ ᐃᓚᒌᓄᑦ 

ᐱᔨᔅᓯᖅᑎᓄᑦ ᐊᕐᕌᒍᓂᑦ 20202-2021, 

ᓴᖅᑭᖅᑕᐅᓚᐅᖅᓯᒪᒻᒪᑕ ᔫᓂ 2022-ᖑᑎᓪᓗᒍ. 

ᑕᐃᒃᑯᐊ ᑎᑎᖅᑲᐃᑦ ᓇᓗᓇᐃᖅᓯᓚᐅᖅᑐᑦ 

ᑲᑎᑦᑐᒋᑦ ᐊᒥᓲᓂᖃᓚᐅᕐᓂᖏᓐᓂᒃ 127−ᓂᒃ 

ᑎᒍᐊᖅᑕᐅᔪᑦ ᑕᐃᔅᓱᒪᓂ ᐊᕐᕌᒍᒥ, ᐱᖃᓯᐅᑎᓪᓗᒋᑦ 

109-ᖑᔪᑦ ᑎᒍᐊᖅᑕᐅᔪᑦ ᐃᓄᐃᑦ ᐃᓕᖅᑯᓯᖓᑦ 

ᐊᑐᕐᓗᒍ ᑖᒃᑯᐊ 86%−ᕆᔭᖓᑦ ᑎᒍᐊᖅᑐᓕᒫᖓᔪᑦ. 

 

ᐅᖃᖅᑏ, ᒥᓂᔅᑕ ᓇᓗᓇᐃᖅᓯᑦᑎᐊᕈᓐᓇᖅᐹ ᖃᓄᖅ 

ᐱᓕᕆᕕᖓᑦ ᐃᖅᑲᓇᐃᔭᖅᑎᖃᑎᖃᖃᑦᑕᕐᒪᖔᖅ 

ᑎᒍᐊᖅᑐᓕᕆᔨᒃᑯᑦ ᑲᒥᓯᓇᖓᖕᓂᑦ, ᑎᒍᐊᖅᑕᐅᔪᑦ 

ᐃᓄᐃᑦ ᐃᓕᖅᑯᓯᖓᑦ ᐊᑐᕐᓗᒍ ᐱᖁᔭᖅᑎᒍᑦ 

ᐊᑎᖏᑦ ᐃᓕᔭᐅᖁᓪᓗᒋᑦ ᐊᒻᒪ 

ᓇᓗᓇᐃᖅᓯᔪᓐᓇᖅᐹ ᖃᓄᐃᒻᒪᑦ ᐊᑯᓂᐊᓗᒃ 

ᑎᒍᐊᖅᑖᕈᑎᔅᓴᑦ ᐸᐃᑉᐹᑦ 

ᐱᔭᕇᖅᑕᐅᒐᓱᐊᖅᐸᒻᒪᖔᑕ? ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᒥᓂᔅᑕᕆᔭᐅᔪᖅ 

ᐃᓄᓕᕆᔨᒃᑯᓐᓄᑦ, ᒥᔅ ᓇᑲᓱᒃ. 

 

ᐊᖓᔪᖅᑳᖅ ᒫᒡᒍᓚ ᓇᑲᓱᒃ: ᖁᔭᓐᓇᒦᒃ, 

ᐅᖃᖅᑎᑦᑎᔩ. ᖁᔭᓐᓇᒦᓪᓗ ᑖᔅᓱᒥᖓ 

ᐊᐱᕆᒋᐊᕋᕕᑦ. ᐅᖃᕋᑖᕋᕕᑦ, ᐊᔾᔨᒌᓐᖏᑦᑑᑕᐅᒻᒪᑕ 

ᑎᒍᐊᕐᓂᐅᔪᑦ ᐃᓄᓕᕆᔨᒃᑯᑎᒍᑦ ᑲᒪᒋᔭᐅᖃᑦᑕᖅᑐᑦ. 

ᑖᒃᑯᐊᓕ ᓄᓇᕗᒻᒥ. ᐊᕐᕌᓂ 2022-2023,  

ᑕᑯᓐᓇᖅᑐᒍᑦ 131 (ᑐᓵᔨᑎᒎᓕᖅᑐᖅ) ᐃᓄᐃᑦ 

ᐃᓕᖅᑯᓯᖓᒍᑦ ᑎᒍᐊᖅᑖᒥᓃᑦ (ᑐᓵᔨᑎᒎᕈᓐᓃᖅᑐᖅ) 

ᑲᒪᒋᔭᐅᓚᐅᖅᑐᐃᑦ ᑕᒫᓂ ᓄᓇᕗᓕᒫᕐᒥᒃ.  

 

ᐊᒻᒪᓗ, ᑕᒫᓂ ᐊᕐᕌᒍᒥ 2023-2024, 11 

(ᑐᓵᔨᑎᒎᓕᖅᑐᖅ) ᐃᓄᐃᑦ ᐃᓕᖅᑯᓯᖓᒍᑦ 

ᑎᒍᐊᖅᑖᒥᓃᑦ (ᑐᓵᔨᑎᒎᕈᓐᓃᖅᑐᖅ) 

ᑲᒪᒋᔭᐅᕙᓪᓕᐊᔪᐃᑦ ᓄᓇᕗᒻᒥ. ᑕᐃᒃᑯᐊ ᐃᓚᖓᑦ 

ᐊᐱᖅᑯᑎᒋᕋᑖᖅᑕᕕᑦ ᐃᓚᖓᑦ ᐳᐃᒍᕈᔪᒃᑲᒃᑯ, 

ᑭᓯᐊᓂ, ᓱᒃᑲᐃᔾᔪᑎᒋᓯᓐᓈᖃᑦᑕᐸᒻᒥᒻᒪᒍ 

ᐃᓄᓕᕆᔨᒃᑯᑑᓐᖏᑦᑐᖅ ᑲᒪᖃᑦᑕᕐᖓᑕ.   

ᐃᖅᑲᖅᑐᐃᔨᓕᕆᔨᒃᑯᑎᒍᑦ ᑲᒪᒋᔭᐅᑦᑕᕆᕗᑦ ᐊᒻᒪᓗ 

ᒪᓕᒐᓕᕆᔨᒃᑯᑦ ᑲᒪᔨᒋᔭᖏᖕᓄᑦ ᐊᑕᐅᓯᐅᓐᖏᒻᒪᑕ 

ᑲᒪᖃᑦᑕᖅᑐᐃᑦ ᑕᒪᔅᓱᒥᖓ. ᖁᔭᓐᓇᒦᒃ, 

ᐅᖃᖅᑎᑦᑎᔩ. 

 

ᐅᖃᖅᑎ (ᑐᓵᔨᑎᒍᑦ): ᓯᕗᓪᓕᖅᐹᖅ ᐃᓚᒋᐊᕈᑎ, 

ᒥᔅ ᕿᓕᖅᑎ. 

 

ᕿᓕᖅᑎ: ᖁᔭᓐᓇᒦᒃ, ᐅᖃᖅᑏ. ᐆᒥᖓ 

ᑐᓐᖓᕕᖃᖅᑐᖓ ᐊᐱᖅᓲᑎᒋᔭᕋ ᑕᒪᒃᑯᐊ 

ᓄᓇᓕᑦᑎᓐᓂ ᐃᓄᐃᑦ ᓄᓇᖓᓐᓂ 

ᑎᒍᐊᖃᑦᑕᖅᑐᐃᑦ ᑎᒍᐊᖅᑖᖅᐸᑦᑐᑦ ᐃᕐᖑᑕᒥᖕᓂᒃ, 

ᐃᓚᒥᖕᓂᒃ ᓄᐊᖏᓐᓂᒃ ᑕᒪᒃᑯᓂᖓ 

ᐱᔾᔪᑎᖃᖅᑐᖓ. ᑎᒍᐊᖅᑖᕈᑕᐅᔪᐃᑦ ᑲᒥᓯᓇᖓᓄᑦ 

ᐊᑎᓕᐅᖅᑕᐅᒋᐊᖃᖃᑦᑕᓯᐅᖑᓂᖏᑦ 

ᐱᔾᔪᑎᒋᓪᓗᒋᑦ. 

 

ᐅᖃᖅᑎᑦᑎᔩ, ᑎᒍᐊᖅᑐᓕᕆᔨᐅᔪᑦ ᑲᒥᓯᓇᖓᑦ 

ᓄᓇᓕᓕᒫᑲᓴᖕᓂᑦ 

ᑎᒃᑯᐊᖅᓯᓚᐅᖅᓯᒪᒐᓗᐊᖅᑎᓪᓗᒋᑦ, ᑕᐃᒪᓕ 

ᓇᓪᓕᐊᒃ ᓄᓇᓕᐅᔪᓂᒃ ᓱᓕ ᑎᒍᐊᖅᑐᓕᕆᔨᒥᒃ 

ᑲᒥᓯᓇᒥᒃ ᑎᒃᑯᐊᖅᓯᕕᐅᓚᐅᓐᖏᒻᒪᖔᑕ 

ᑕᒪᒃᑯᓂᖓ ᐱᓕᕆᔭᕆᐊᖃᖅᑐᓂᒃ.  

 

ᐅᖃᖅᑏ, ᒥᓂᔅᑕ ᐅᓪᓗᒥᓯᐅᑎᓂᒃ 

ᑐᓴᖅᑎᑦᑎᒋᐊᕈᓐᓇᖅᐹ ᕿᓚᒻᒥᐅᔪᒃᑯᑦ ᓇᓕᐊᒃ 

ᓄᓇᓕᐅᔪᑦ ᑎᒍᐊᖅᑐᓕᕆᔨᒥᒃ ᑲᒥᓯᓇᖃᕐᒪᖔᑕ 

ᐊᒻᒪᓗ ᖃᓄᖅ ᐱᓕᕆᕕᖓᑦ 

ᐱᓕᕆᐊᖃᖃᑦᑕᕐᒪᖔᖅ ᐃᓄᐃᑦ ᐃᓕᖅᑯᓯᖓ 

ᐊᑐᖅᑐᒍ ᑎᒍᐊᖅᑐᑦ ᐱᖁᔭᖏᑎᒍᑦ 

ᐊᑎᓕᐅᖅᑕᐅᓯᒪᖃᓯᐅᔾᔭᐅᖁᓪᓗᒋᑦ ᐃᓚᒋᔭᖏᑦ 

ᐃᑲᔫᓯᐊᕈᓐᓇᖃᑦᑕᕐᓂᕐᒧᑦ ᕿᑐᕐᖓᖏᓐᓂᒃ 

ᐸᖅᑭᔅᓯᔪᓐᓇᖅᓯᓂᖏᓐᓂᒃ? ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᒥᓂᔅᑕ ᐃᓄᓕᕆᔨᒃᑯᓐᓄᑦ, 

ᒥᔅ ᓇᑲᓱᒃ. 

 

ᐊᖓᔪᖅᑳᖅ ᒫᒡᒍᓚ ᓇᑲᓱᒃ: ᖁᔭᓐᓇᒦᒃ, 

ᐅᖃᖅᑎᑦᑎᔩ. ᖁᔭᓐᓇᒦᓪᓗ ᑖᔅᓱᒥᖓ 

ᐊᐱᕆᒋᐊᕋᕕᑦ. ᑖᒃᑯᐊ ᐅᖃᐅᓯᕆᔭᑎᑦ 



ᓇᒡᒐᔾᔭᐅ, ᒪᐃ 29, 2023 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

23 (ᑐᓵᔨᑎᒎᓕᖅᑐᖅ) ᐃᓄᐃᑦ ᐃᓕᖅᑯᓯᖓᑎᒍᑦ 

ᑎᒍᐊᖅᑐᓕᕆᔨ (ᑐᓵᔨᑎᒎᕈᓐᓃᖅᑐᖅ) −ᑕᖃᕐᖓᑦ 

ᓄᓇᕗᒻᒥ, ᑖᒃᑯᐊ ᐃᓛᒃᑯᑦ, ᐃᓛᒃ, 

ᐃᓄᓕᕆᔨᒃᑯᑎᒍᓪᓕ ᑎᒍᒥᐊᖅᑕᐅᓐᖏᒻᒪᑕ ᑖᒃᑯᐊ.  

 

ᐊᓯᐊᒍᑦ ᑲᒪᒋᔭᖃᖅᓯᓐᓈᖅᐸᒻᒥᒐᑦᑕ 

ᐃᓄᓕᕆᔨᒃᑯᑎᒍᑦ (ᑐᓵᔨᑎᒎᓕᖅᑐᖅ) 

ᐱᓕᕆᕝᕕᒃᑯᑎᒍᑦ ᑎᒍᐊᕐᓂᖅ, ᓇᖕᒥᓂᖅ 

ᑎᒍᐊᕐᓂᖅ, (ᑐᓵᔨᑎᒎᕈᓐᓃᖅᑐᖅ) ᐊᒻᒪ 

(ᑐᓵᔨᑎᒎᓕᖅᑐᖅ) ᓄᓇᓕᕐᔪᐊᑉ ᐊᓯᐊᓄᑦ 

ᑎᒍᐊᖅᑖᕆᔭᐅᔪᑦ (ᑐᓵᔨᑎᒎᓕᖅᑐᖅ) ᑖᒃᑯᐊᓕ 

(ᑐᓵᔨᑎᒎᓕᖅᑐᖅ) ᐃᓄᐃᑦ ᐃᓕᖅᑯᓯᖓᒍᑦ 

ᑎᒍᐊᖅᑎᓪᓗᒋᑦ (ᑐᓵᔨᑎᒎᕈᓐᓃᖅᑐᖅ) 

ᐱᓕᕆᖃᑎᖃᕈᓐᓇᓲᖑᒻᒥᔫᒐᓗᐊᑦ 

ᐃᓄᓕᕆᔨᒃᑯᓐᓂᑦ ᑭᓯᐊᓂ ᐸᐃᑉᐹᖏᑎᒍᑦ 

ᐱᔭᐅᕙᓪᓕᐊᓂᖏᑦ ᐃᓄᓕᕆᔨᒃᑯᑎᒍᓪᓕ 

ᑲᒪᒋᔭᐅᖃᑦᑕᓐᖏᒻᒪᑕ ᐊᐅᓚᓂᖓ. ᑖᓐᓇ 

ᓇᓗᓇᐃᒃᑲᓐᓂᕈᒪᒋᓪᓗᒍ. ᑭᓯᐊᓂ ᑖᒃᑯᐊ 

ᑲᒪᒋᔭᐅᓯᓐᓈᖃᑦᑕᐸᒻᒥᒻᒪᑕ ᓄᓇᕗᑦ ᑐᓐᖓᕕᒃᑯᑦ, 

ᑕᐃᑰᓇ ᓇᓗᓇᐃᖅᑕᐅᖃᑦᑕᐸᒻᒥᒻᒪᑕ 

(ᑐᓵᔨᑎᒎᓕᖅᑐᖅ) ᓄᓇᖃᖅᑳᖅᓯᒪᔪᑎᒍᑦ 

ᑎᒍᐊᕐᓂᕐᒧᑦ ᐃᓕᓴᕆᔭᐅᓯᒪᔪᑦ ᒪᓕᒐᖓᑎᒍᑦ 

(ᑐᓵᔨᑎᒎᕈᓐᓃᖅᑐᖅ) ᑖᓐᓇ ᐱᖁᔭᖅ 

ᒪᓕᑦᑕᐅᒋᐊᖃᕐᒥᒻᒪᑦ.  

 

ᑖᒃᑯᐊ ᐊᔾᔨᒌᓐᖏᑦᑑᑕᐅᖃᑦᑕᕐᖓᑕ, ᐃᓗᓕᖏᑦ 

ᑖᒃᑯᐊ ᑎᒃᑯᐊᖅᑕᐅᓂᖏᑦ ᑲᒥᓯᓇᐅᓂᕋᖅᑕᐅᔪᐃᑦ 

ᐃᓄᓕᕆᔨᒃᑯᑎᒍᓪᓕ ᑖᒃᑯᐊ ᑎᒍᒥᐊᖅᑕᐅᓐᖏᒻᒪᑕ. 

ᖁᔭᓐᓇᒦᒃ, ᐅᖃᖅᑎᑦᑎᔩ. 

 

ᐅᖃᖅᑎ (ᑐᓵᔨᑎᒍᑦ): ᐊᐃᑉᐸᖓᑦ ᐊᒻᒪᓗ 

ᑭᖑᓪᓕᖅᐹᖅ ᐃᓚᒋᐊᕈᑎ, ᒥᔅ ᕿᓕᖅᑎ. 

 

ᕿᓕᖅᑎ: ᖁᔭᓐᓇᒦᒃ, ᐅᖃᖅᑏ. ᐅᓇ 

ᐃᓄᓕᕆᔨᒃᑯᑎᒍᑦ ᑎᒍᒥᐊᖅᑕᐅᓐᖏᒻᒪᑕ, ᑭᓯᐊᓂ,  

ᐊᑦᑐᐊᒻᒪᑦ ᑕᐃᑰᓇ ᓂᕿᑖᕈᑎᒃᑰᖃᑦᑕᖅᑐᑦ 

ᑎᒍᐊᕈᑎᓂᒃ ᑎᒍᐊᖃᓕᕐᓂᖏᖕᓂᑦ 

ᓇᓗᓇᐃᖅᓯᔾᔪᑎᓂᑦ ᐱᖃᕈᓐᓇᑎᓐᓇᒋᑦ 

ᑐᓂᔭᐅᓯᒪᑎᓐᓇᒋᑦ ᑎᒍᐊᖅᓯᒪᓕᕐᓂᖏᓐᓂᒃ 

ᑖᑦᓱᒧᖓ ᐱᒋᔭᐅᓪᓚᕆᓕᕐᓂᖓᓂᒃ. 

 

(ᑐᓵᔨᑎᒎᓕᖅᑐᖅ) ᐅᖃᖅᑏ, ᒐᕙᒪᒃᑯᑦ 

ᑎᒍᐊᖅᑐᓕᕆᓂᖓ ᐊᐅᓚᑦᑎᐊᖅᑑᔮᓐᖏᒻᒪᑦ.  

ᑭᖑᕙᖅᓯᒪᓂᕆᕙᑦᑕᖏᑦ ᐸᐃᑉᐹᓕᕆᔭᐅᒋᐊᓖᑦ 

ᐱᒡᒐᓇᖅᑐᓯᐅᖅᑎᑦᑎᕙᑦᑐᑦ ᑎᒍᐊᖅᑎᓯᒪᔪᓂᒃ 

ᕿᑐᕐᖓᖏᓐᓂᓪᓗ. ᒫᓐᓇᓕᓴᐅᓂᖅᐹᑦ 

ᐱᓕᕆᐊᔅᓴᓄᑦ ᐸᕐᓇᐅᑎᖓ ᐃᓄᓕᕆᔨᒃᑯᑦ 

ᐱᓕᕆᕕᖓᑦ ᐅᖃᖅᓯᒪᒻᒪᑦ, ᐃᓚᖓᒎᖅ 

ᐃᓄᓕᕆᔨᒃᑯᑦ ᓯᕗᓪᓕᐅᑎᓐᓂᐊᖅᑕᖓ 2023-2024 

ᑕᒪᓐᓇᐅᒻᒪᑦ “ᐱᒋᐊᕐᓗᑎᒃ ᕿᒥᕐᕈᓂᐅᔪᓂᑦ ᐊᒻᒪᓗ 

ᐊᓯᔾᔨᖅᑕᐅᒋᐊᖃᖅᑑᔮᖅᑐᓂᑦ ᓴᖅᑭᖅᓯᓗᑎᒃ 

ᑎᒍᐊᖅᑐᓕᕆᓂᕐᒧᑦ ᐱᖁᔭᖓᓂᒃ ᐊᒻᒪᑦᑕᐅᖅ 

ᐃᓕᓴᕆᔭᐅᑦᑎᐊᕐᓗᑎᑦ ᐃᓄᐃᑦ 

ᑎᒍᐊᖅᑐᓕᕆᔾᔪᓯᖏᑦ ᒪᓕᒐᖅᑎᒍᑦ.” 

 

ᐅᖃᖅᑏ, ᒥᓂᔅᑕ ᐅᓂᒃᑳᖃᕈᓐᓇᖅᑳ ᖃᓄᖅ ᑖᓐᓇ 

ᐱᕙᓪᓕᐊᔭᐅᓯᒪᒻᒪᖔᖅ ᓴᖅᑭᖅᑕᐅᓯᒪᔪᖅ 

ᐅᓪᓗᒥᒧᑦ? ᐊᒻᒪᓗ ᑕᒪᒃᑯᐊ 

ᑭᖑᕙᕈᑎᐅᖃᑦᑕᖅᑐᐃᑦ ᐸᐃᑉᐹᓂᒃ ᑐᔅᓯᕋᐅᑎᓂᑦ 

ᑕᑕᑎᕆᔪᖃᖅᓯᒪᓕᕋᓗᐊᖅᑎᓪᓗᒍ 

ᑲᒪᒋᔭᐅᒍᓐᓇᓂᐊᖅᑲᑦ? (ᑐᓵᔨᑎᒎᕈᓐᓃᖅᑐᖅ) 

ᖁᔭᓐᓇᒦᒃ, (ᑐᓵᔨᑎᒎᓕᖅᑐᖅ) ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᒥᓂᔅᑕ ᐃᓄᓕᕆᔨᒃᑯᓐᓄᑦ, 

ᒥᔅ ᓇᑲᓱᒃ. 

 

ᐊᖓᔪᖅᑳᖅ ᒫᒡᒍᓚ ᓇᑲᓱᒃ: ᖁᔭᓐᓇᒦᒃ, 

ᐅᖃᖅᑎᑦᑎᔩ. ᖁᔭᓐᓇᒦᓪᓗ ᑖᔅᓱᒥᖓ 

ᐊᐱᕆᒋᐊᕋᕕᑦ. ᑕᐃᒃᑯᐊ ᐅᕙᒍᑦ ᐊᓪᓚᕝᕕᖓᓂᒃ 

ᑕᐃᒪᐃᑦᑐᓕᕆᔨᐅᖃᑦᑕᖅᑐᖅ ᒫᓐᓇ ᐊᒥᒐᖃᑦᑕᕋᑦᑕ 

ᑕᐃᒪᐃᑦᑐᓕᕆᔨᒥᒃ. ᑭᓯᐊᓂ, ᑖᓐᓇ ᐅᖃᐅᓯᕆᔭᐃᑦ 

ᑐᕚᕆᒐᓱᐊᖅᑕᕗᑦ.  

 

ᖃᓄᒃᑲᓐᓂᖅ ᐋᖅᑭᒋᐊᕈᓐᓇᕐᒪᖔᖅ ᑖᒃᑯᐊ 

ᐃᓗᓕᖏᑦ ᕿᒥᕐᕈᕙᓪᓕᐊᔭᕗᑦ 

ᐊᐅᓚᓂᖃᑦᑎᐊᒃᑲᓐᓂᕈᓐᓇᖁᓪᓗᒍ ᐱᔾᔪᑎᒋᓪᓗᒍ 

ᓱᒃᑲᐃᓂᖃᖅᐸᒻᒪᑕ ᑲᔪᓯᒐᓱᐊᕐᓂᖏᑦ. ᐊᒻᒪᓗ, ᐅᓇ 

ᐊᑲᐅᓐᖏᓕᐅᕈᑎᐅᓯᓐᓈᖃᑦᑕᕐᖓᑦ 

ᐅᖃᐅᓯᕆᕋᑖᕋᒃᑯ, 

ᐅᕙᒍᑐᐊᖅ ᐃᓄᓕᕆᔨᒃᑯᑎᒍᑦ ᐊᐅᓚᓐᖏᓇᑦᑎᒍ.  

 

ᐱᓕᕆᖃᑎᖃᕆᐊᖃᖃᑦᑕᕐᓂᕗᑦ ᒐᕙᒪᒃᑯᑦᑕᐅᖅ 

ᑎᒍᒥᐊᖅᑕᖏᑎᒍᑦ ᑖᒃᑯᐊ ᓱᒃᑲᓕᒃᑲᓐᓂᕈᓐᓇᖅᑲᑕ 

ᐊᑲᐅᒐᔭᖅᑐᖅ. ᑭᓯᐊᓂ ᑖᓐᓇᑦᑕᐅᖅ 

ᐊᑲᐅᓐᖏᓕᐅᕈᑎᐅᕙᒻᒥᒻᒪᑦ. ᖁᔭᓐᓇᒦᒃ, 

ᐅᖃᖅᑎᑦᑎᔩ.  

 

ᐅᖃᖅᑎ (ᑐᓵᔨᑎᒍᑦ): ᐅᖃᐅᓯᒃᑯᑦ ᐊᐱᖅᑯᑏᑦ. 

ᒪᓕᒐᓕᐅᖅᑎ ᖁᕐᓗᖅᑑᒧᑦ, ᒥᔅᑕ ᐊᓇᕕᓗᒃ. 

 

ᐊᐱᖅᑯᑦ 472 - 6(2): ᐆᒻᒪᖅᑯᑎᖃᕐᕕᒃ 

ᖁᕐᓗᖅᑑᒥ (ᐊᓇᕕᓗᒃ) 

 

ᐊᓇᕕᓗᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 

ᐊᐱᖅᑯᑎᔅᓴᖃᕐᓂᐊᕋᒪ ᐅᓪᓗᒥ ᒥᓂᔅᑕᕆᔭᐅᔪᒧᑦ 

ᖁᓪᓕᖅ ᐆᒻᒪᖅᑯᑎᓕᕆᔨᒃᑯᑦ ᑯᐊᐳᕇᓴᓐ−ᒃᑯᓐᓄᑦ 

ᐊᒻᒪ ᐱᔾᔪᑎᖃᕐᓂᐊᖅᑐᖓ 

ᑭᖑᕝᕕᖅᑕᐅᒍᑎᔅᓴᖓᓂᒃ ᖁᕐᓗᖅᑑᑉ 

ᖃᐅᒪᓕᐅᕐᕕᖓᑕ. ᑖᓐᓇ ᐃᓱᒫᓗᓇᖅᑐᓂ 

ᐱᒻᒪᕆᐊᓘᒻᒪᑦ ᓄᓇᑦᑎᓐᓄᑦ. ᑕᐃᒫᒃ ᑕᕝᕙ 

ᐊᐱᖅᑯᑎᒋᓕᖅᑲᕋ.  

 

ᒥᓂᔅᑕ ᑕᐃᒪ ᖃᐅᔨᒪᒻᒪᑦ ᖁᓪᓕᖅ 

ᐆᒻᒪᖅᑯᑎᓕᕆᔨᒃᑯᑦ ᒫᓐᓇᓕᓴᐅᓛᖁᑎᖓ ᑳᓐᑐᕌᒃᑦ 

ᐱᒐᓱᐊᕋᔅᓴᖅ ᖁᓪᓗᖅᑐᕐᒥ 

ᖃᐅᒪᓕᐅᕐᕕᓕᐅᕋᔭᖅᑐᒥ ᒪᑐᓚᐅᕐᖓᑦ 

ᐱᓇᓱᐊᕈᓯᐅᓚᐅᖅᑐᒥ ᕿᑎᖅᑰᕐᒥ. ᒥᓂᔅᑕ 

ᓇᓗᓇᐃᖅᓯᒍᓐᓇᖅᑳ ᖃᑦᑎᓄᑦ 

ᐱᒐᓱᐊᖅᑕᐅᓯᒪᓕᕐᒪᖔᖅ ᑖᓐᓇ ᖁᕐᓗᖅᑑᕐᒥ 

ᖃᐅᒪᓕᐅᕐᕕᐅᒐᔭᖅᑐᖅ? ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᒥᓂᔅᑕ ᑲᒪᒋᔭᖃᖅᑐᖅ  

ᖁᓪᓕᖅ ᐆᒻᒪᖅᑯᑎᓕᕆᔨᒃᑯᑦ ᑯᐊᐳᕇᓴᖓᓄᑦ, ᒥᔅᑕ 

ᐸᐅᓗᓯ ᐊᕿᐊᕈᖅ. 

 

ᓯᕗᓕᖅᑎ ᐸᐅᓗᓯ ᐊᕿᐊᕈᖅ: ᖁᔭᓐᓇᒦᒃ, 

ᐅᖃᖅᑎᑦᑎᔩ. ᖁᔭᓐᓇᒦᒃᑲᓐᓂᕆᕙᕋ 

ᒪᓕᒐᓕᐅᖅᑎᐅᖃᑎᒐ ᑖᔅᓱᒥᖓ 

ᐊᐱᖅᑯᑎᖃᒃᑲᓐᓂᕐᒪᑦ.  

 

ᒫᓐᓇᐅᔪᖅ ᓇᓗᓇᐃᖅᓯᒍᓐᓇᓐᖏᓐᓇᒪ 

ᒪᑐᕋᑖᑦᑎᐊᓚᐅᕐᓂᖓᓄᑦ. ᑲᑎᖃᑎᖃᓚᐅᓐᖏᓐᓇᒪ 

ᓱᓕ ᑖᒃᑯᐊ ᕿᒥᕐᕈᔭᐅᓯᒪᓕᕐᒪᖔᑕ 

ᒪᑐᓚᐅᖅᑎᓪᓗᒍ. ᓂᕆᐅᑦᑎᐊᕐᓂᐊᖅᐳᖓ 

ᐅᖃᓕᒫᓱᖓᕈᒃᑭᑦ ᓇᓪᓕᐅᖑᒻᒪᖔᑕ ᑖᓐᓇ 

ᒪᓕᒐᓕᐅᖅᑎᐅᖃᑎᒐ ᓵᕝᕕᒋᓛᖅᐸᕋ. ᖁᔭᓐᓇᒦᒃ, 

ᐅᖃᖅᑎᑦᑎᔩ.  

 

ᐅᖃᖅᑎ (ᑐᓵᔨᑎᒍᑦ): ᓯᕗᓪᓕᖅᐹᖅ ᐃᓚᒋᐊᕈᑎ, 

ᒥᔅᑕ ᐊᓇᕕᓗᒃ. 

 

ᐊᓇᕕᓗᒃ: ᖁᔭᓐᓇᒦᒃ, ᐅᖃᖅᑏ. (ᑐᓵᔨᑎᒎᓕᖅᑐᖅ) 

ᒥᓂᔅᑕ ᑕᐃᒪ ᖃᐅᔨᒪᒻᒪᑦ ᖁᓪᓕᖅ 

ᐆᒻᒪᖅᑯᑎᓕᕆᔨᒃᑯᑦ ᑳᓐᑐᕌᒃᑦ−ᖏᑦ ᐱᒐᓱᐊᕋᔅᓴᒥᒃ 

ᓴᖅᑭᖅᓯᓂᖓ ᖁᕐᓗᖅᑑᕐᒥ ᖃᐅᒪᓕᐅᕐᕕᐅᒐᔭᖅᑐᒥ 

ᓴᖅᑭᖅᑕᐅᓚᐅᖅᓯᒪᒻᒪᑦ ᐄᐳᕈᓪ 4, 2023-ᒥ. 

ᑕᐃᔅᓱᒪᓂᓕ ᖃᑦᑏᓐᓇᐅᓂᖅᐹᖑᓪᓗᑎᒡᒎᖅ ᐃᓄᐃᑦ 

ᐃᖅᑲᓇᐃᔭᖅᑎᑕᐅᖁᔭᐅᔪᐃᑦ 

45%−ᒦᑎᑕᐅᓐᓂᕐᖓᑕ ᐃᖅᑲᓇᐃᔭᖅᑎᓕᒫᖏᑦ 

ᑕᑯᓐᓈᕐᓗᒋᑦ. 

 

ᑭᓯᐊᓂᓕ, ᒪᐃ 19−ᖑᓕᕐᒥᑎᓪᓗᒍ 2023-ᒥ, 

ᖁᓪᓕᖅ ᐆᒻᒪᖅᑯᑎᓕᕆᔨᒃᑯᑦ 

ᖃᑦᑏᓐᓇᕈᕆᐊᖅᓯᓚᐅᖅᓯᒪᒻᒪᑕ ᐃᓄᓐᓂᒃ 

ᐃᖅᑲᓇᐃᔭᖅᑕᐅᒋᐊᖃᖅᑎᑕᐅᓂᐊᖅᑐᓂᒃ 30%-

ᒨᖅᑕᐅᓪᓗᓂ.  

 

ᒥᓂᔅᑕ ᓇᓗᓇᐃᖅᓯᒍᓐᓇᖅᑳ ᓱᒻᒪᓄᑯᐊ ᖁᓪᓕᖅ 

ᐆᒻᒪᖅᑯᑎᓕᕆᔨᒃᑯᑦ ᑯᐊᐳᕇᓴᓐᖓᑦ 

ᖃᑦᑏᓐᓇᕈᕆᐊᕆᓐᓂᖅᑲᑦ ᐃᓄᓐᓂᒃ 

ᐃᖅᑲᓇᐃᔭᖅᑕᐅᒋᐊᓕᓐᓂᒃ ᑕᐃᒪᓐᓈᓗᒃ? 

(ᑐᓵᔨᑎᒎᕈᓐᓃᖅᑐᖅ) ᖁᐊᓇᖅᑯᑎᑦ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᒥᓂᔅᑕ ᑲᒪᒋᔭᖃᖅᑐᖅ  

ᖁᓪᓕᖅ ᐆᒻᒪᖅᑯᑎᓕᕆᔨᒃᑯᑦ ᑯᐊᐳᕇᓴᖓᓄᑦ, ᒥᔅᑕ 

ᐸᐅᓗᓯ ᐊᕿᐊᕈᖅ. 

 

ᓯᕗᓕᖅᑎ ᐸᐅᓗᓯ ᐊᕿᐊᕈᖅ: ᖁᔭᓐᓇᒦᒃ, 

ᐅᖃᖅᑎᑦᑎᔩ. ᖁᔭᓐᓇᒦᒃᑲᓐᓂᕈᒪᕙᕋ. ᑖᒃᑯᐊᓂᓛᒃ 

ᕿᒥᕐᕈᒋᐊᖃᓲᖑᒐᑦᑕ ᓄᓇᓕᐅᑉ ᐃᓗᐊᓂ ᖃᔅᓯᑦ 

ᐃᓄᐃᑦ 

ᐃᖅᑲᓇᐃᔭᕈᓐᓇᓪᓚᑦᑖᕋᔭᓐᖏᒃᑲᓗᐊᕐᒪᖔᑕ. 

ᑕᒪᒃᑯᐊᓪᓗ ᐊᑭᖏᑦ ᑕᐅᑐᑉᐸᓪᓕᐊᓪᓗᒋᑦ ᑭᓯᐊᓂ 

ᐊᖏᖃᑎᒋᑦᑎᐊᖅᐸᕋ ᑖᒃᑯᐊ 

ᐱᕚᓪᓕᕈᑎᓪᓚᑦᑖᖑᓲᖑᒻᒪᑕ ᓄᓇᓕᐅᑉ ᐃᓗᐊᓂ 

ᐃᖅᑲᓇᐃᔮᑦ ᓴᖅᑭᕈᓐᓇᖅᑐᑦ ᐊᒥᒐᖅᑎᓪᓗᒋᑦ 

ᐱᓗᐊᓐᖑᐊᖅᑐᒥᒃ. ᑕᒪᒃᑯᐊ 

ᕿᒥᕐᕈᔭᐅᑎᓪᓗᒌᓛᒃ ᓄᓇᓖᑦ ᖃᔅᓯᑦ ᐃᓄᐃᑦ 

ᐃᖅᑲᓇᐃᔭᕈᓐᓇᕋᔭᓐᖏᒃᑲᓗᐊᕐᒪᖔᑕ, ᑖᓐᓇ 

ᑐᓐᖓᕕᒋᔭᐅᓪᓗᓂ ᓴᖅᑭᑕᐅᓲᖑᒻᒪᑕ ᑖᒃᑯᐊ. 

ᓂᕆᐅᑦᑎᐊᖅᐳᖓ ᑖᓐᓇ ᒪᑐᔭᐅᕋᑖᑦᑎᐊᕐᒪᑦ 

ᑭᓇᐅᓂᐊᕐᒪᖔᑦ. ᐊᒻᒪ ᑕᒪᒃᑯᐊ ᐃᓄᐃᑦ 

ᐃᖅᑲᓇᐃᔭᕈᓐᓇᖅᑐᑦ ᐃᖅᑲᓇᐃᔭᕈᓐᓇᖁᓪᓗᒋᑦ; 

ᐱᓕᕆᕙᓪᓕᐊᓂᐊᖅᐳᒍᑦ ᑖᒃᑯᐊ 

ᓇᓗᓇᐃᖅᑕᐅᓱᖓᕈᓂ. ᖁᔭᓐᓇᒦᒃ, ᐅᖃᖅᑎᑦᑎᔩ. 

 

ᐅᖃᖅᑎ (ᑐᓵᔨᑎᒍᑦ): ᐊᐃᑉᐸᖓᑦ ᐊᒻᒪᓗ 

ᑭᖑᓪᓕᖅᐹᖅ ᐃᓚᒋᐊᕈᑎ, ᒥᔅᑕ ᐊᓇᕕᓗᒃ. 

 

ᐊᓇᕕᓗᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 

ᖁᔭᓐᓇᒦᑦᑕᐅᖅ ᓯᕗᓕᖅᑏ ᓇᓗᓇᐃᖅᓯᒐᕕᑦ. ᑖᓐᓇ 

ᓴᖅᑭᕋᒃᑯ ᖁᕐᓗᖅᑑᑉ ᓄᑖᖅ 

ᖃᐅᒪᓕᐅᕐᕕᐅᒋᐊᖃᕐᓂᖓᑦ ᐅᓪᓗᑐᐃᓐᓇᕐᒥ 

ᑲᑎᒪᑎᓪᓗᒍ ᒪᓕᒐᓕᐅᕐᕕᒃ, ᖃᐅᔨᓚᐅᕋᒪ 

ᖁᓪᓕᒃᑯᓄᑯᐊ ᑯᐊᐳᕇᓴᓐᖓᑦ ᓴᓇᔾᔮᒍᓐᓃᕐᖓᑕᒎᑦ 

ᒪᕐᕉᓕᖅᑲᖓᔪᒥᒃ ᐅᖅᓱᐊᓗᑦᑐᖅᑐᒥ ᓯᕿᓂᕐᒧᓪᓗ 

ᐆᒻᒪᖅᑯᑎᓕᐅᕈᑎᓂᑦ ᓴᓇᔾᔮᓛᒍᓐᓃᕐᖓᑕ.  

ᐃᓚᖓᓗᒎᖅ ᑮᓇᐅᔭᐅᓂᐊᖅᑐᖅ ᓴᓇᔭᐅᔾᔪᑎᖓᓄᑦ 

ᑕᕝᕙᓐᖓᑦ ᐊᖏᖅᑕᐅᓯᒪᓪᓗᓂ ᐅᑭᐅᖅᑕᖅᑐᒥ 

ᐆᒻᒪᖅᑯᑎᓕᐅᕈᑎᔅᓴᕐᓄᑦ.   

 

ᐊᒻᒪᓗᑦᑕᐅᖅ ᐊᐱᕆᒐᒃᑯ ᐅᓪᓗᑐᐃᓐᓇᕐᒥ ᒥᓂᔅᑕ 

ᑭᐅᓚᐅᕐᒥᒻᒪᑦ ᐃᓚᖓᒡᒎᖅ ᑮᓇᐅᔭᖅ 

ᒐᕙᒪᑐᖃᒃᑯᓐᓄᑦ ᐅᑎᖅᑎᑕᐅᒋᐊᖃᖅᓯᒪᒻᒪᑦ. 

ᒥᓂᔅᑕ ᓇᓗᓇᐃᖅᓯᒍᓐᓇᖅᑳ ᖃᑦᑎᓂᑦ ᑮᓇᐅᔭᓂᒃ 

ᐅᑎᖅᑎᑦᑎᒋᐊᖃᕐᓂᕐᒪᖔᑕ ᒐᕙᒪᑐᖃᒃᑯᓐᓄᑦ? 

(ᑐᓵᔨᑎᒎᕈᓐᓃᖅᑐᖅ) ᖁᐊᓇᖅᑯᑎᑦ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᒥᓂᔅᑕ ᑲᒪᒋᔭᖃᖅᑐᖅ  

ᖁᓪᓕᖅ ᐆᒻᒪᖅᑯᑎᓕᕆᔨᒃᑯᑦ ᑯᐊᐳᕇᓴᖓᓄᑦ, ᒥᔅᑕ 

ᐸᐅᓗᓯ ᐊᕿᐊᕈᖅ. 

 

ᓯᕗᓕᖅᑎ ᐸᐅᓗᓯ ᐊᕿᐊᕈᖅ: ᖁᔭᓐᓇᒦᒃ, 

ᐅᖃᖅᑎᑦᑎᔩ. ᖁᔭᓐᓇᒦᓪᓗ ᑖᓐᓇ ᐊᐱᖅᑯᑎᖃᕐᒪᑦ. 

ᑖᓐᓇ ᓇᓗᓇᐃᓚᐅᕋᒃᑯᐃᓛᒃ, ᑖᒃᑯᐊ 

ᐊᓯᔾᔨᕆᐊᖃᓚᐅᕋᑦᑎᒍᑦ 

ᓴᓇᔭᐅᖃᑦᑕᖅᓯᒪᓂᐊᕐᓂᖓ ᑖᔅᓱᒪᐅᑉ ᐃᑯᒻᒪᖅᑯᑎ 

ᖁᕐᓗᖅᑑᕐᒥ. ᖁᔭᓕᑦᑎᐊᒃᑲᓐᓂᖅᐸᕋ ᑕᐃᑯᖓ 

ᑐᓐᖓᓱᑦᑎᑕᐅᔪᐊᓐᓅᓚᐅᕋᒪ ᑕᑯᔪᓐᓇᖅᖢᒍᓪᓗ 

ᑖᓐᓇ ᓄᑖᖅ ᐃᓂᒋᒍᒫᖅᑕᖓᑦ ᐸᕐᓇᑕᐅᓯᒪᔪᖅ, 

ᓄᓇᓕᖕᓄᑦ ᓂᕈᐊᖅᑕᐅᓯᒪᔪᖅ.  

 

ᑖᓐᓇ, ᓇᓗᓇᐃᓚᐅᕋᒪᐃᓛᒃ, ᑖᒃᑯᐊ ᓯᕿᓂᕐᒧᑦ 

ᓄᒃᑭᔅᓴᖅᐸᓪᓕᐊᖃᑦᑕᕈᓐᓇᕈᑎᖏᑦ ᐊᒻᒪ ᑕᒪᒃᑯᐊ 

ᐅᖅᓱᐊᓗᖃᕐᕕᕐᔪᐊᖓᑦ. ᑖᒃᑯᐊ 

ᐊᐳᕈᑎᒋᔭᐅᓚᐅᖅᓯᒪᒻᒪᑕ ᑲᑎᖦᖢᒋᑦ ᑖᒃᑯᐊ 

ᐅᖓᑕᐅᔾᔨᓚᐅᖅᓯᒪᒻᒪᑦ ᓯᕗᓪᓕᐹᒥᒃ, ᐃᓛᒃ, 

ᑭᖑᓪᓕᖅᐹᒥᒃ ᐆᒃᑐᖅᑕᐅᑎᓪᓗᒍ, $8.5 

ᒥᓕᐊᓐᖑᓚᐅᖅᓯᒪᔪᑦ ᑮᓇᐅᔭᑦ. ᑖᓐᓇ 

ᐅᖓᑕᐅᔾᔨᒍᑎᒋᓗᐊᓐᖑᐊᖅᓯᒪᔭᖓᑦ. ᑖᓐᓇ ᑭᓯᐊᓂ 

ᒐᕙᒪᑐᖃᒃᑯᓐᓅᖅᑐᖅ ᖃᔅᓯᑦ 

ᐅᑎᖅᑎᑕᐅᒋᐊᖃᕐᒪᖔᑦ ᒫᓐᓇ ᐱᓯᒪᓐᖏᓐᓇᒃᑯ 

ᑖᓐᓇ ᐅᑎᕐᕕᒋᒍᒫᖅᐸᕋ 

ᒪᓕᒐᓕᐅᖅᑎᐅᖃᑎᓐᓅᕙᖓ. ᖁᔭᓐᓇᒦᒃ, 

ᐅᖃᖅᑎᑦᑎᔩ. 

 

ᐅᖃᖅᑎ (ᑐᓵᔨᑎᒍᑦ): ᐅᖃᐅᓯᒃᑯᑦ ᐊᐱᖅᑯᑏᑦ. 

ᒪᓕᒐᓕᐅᖅᑎ ᐃᖃᓗᐃᑦ−ᑕᓯᓗᒻᒧᑦ, ᒥᔅᑕ ᕼᐃᒃᔅ. 

 

ᐊᐱᖅᑯᑦ 473 - 6(2): ᑕᕆᐅᑉ ᐃᖅᑲᖓᒍᑦ 

ᐅᐊᔭᒥᒃ ᐃᓕᓯᓇᓱᓐᓂᕐᒧᑦ ᐱᓕᕆᐊᖅ 

(Hᐃᒃᔅ) 

ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐅᓪᓗᒥ 

ᐊᐱᕆᔪᒪᔪᖓ ᓄᓇᓕᖕᓂ ᒐᕙᒪᒃᑯᓂᓪᓗ 

ᐱᔨᑦᑎᖅᑏᑦ ᒥᓂᔅᑕᖓᓐᓄᑦ.  

 

ᐅᖃᖅᑏ, ᑕᖅᑮᑦ ᐊᒥᓲᖏᑦᑐᑦ ᐊᓂᒍᖅᓯᒪᓕᕐᒪᑕ, 

ᒪᓕᒐᓕᐅᖅᑎᐅᓪᓗᑕ ᑐᓴᖅᑎᑕᐅᓚᐅᓐᖏᑦᑐᒍᑦ  

ᐃᒪᐅᑉ ᐃᖅᑲᖓᓂ ᐅᐊᔭᑯᑖᓄᑦ ᐱᓕᕆᐊᖅ ᑕᒫᓂ 

ᐃᖃᓗᓐᓂ. ᒥᓂᔅᑕᐅᔪᖃᐃ ᑐᓴᖅᑎᑦᑎᒍᓐᓇᖅᑯᖅ 

ᖃᓄᐃᓕᖓᓕᕐᒪᖔᖅ ᑕᒪᓐᓇ ᐱᓕᕆᐊᖑᔪᖅ? 

ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᒥᓂᔅᑕ ᓄᓇᓕᖕᓂ 

ᒐᕙᒪᒃᑯᓂᓪᓗ ᐱᔨᑦᑎᖅᑎᒃᑯᓐᓄᑦ, ᒥᔅᑕ ᔪᐊᓇᓯ. 

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ (ᑐᓵᔨᑎᒍᑦ): 

ᖁᔭᓐᓇᒦᒃ, ᐅᖃᖅᑎᑦᑎᔩ. ᑕᒪᓐᓇ 

ᓴᖅᑭᓛᕐᓂᐊᔪᒻᒪᐃᓛᒃ ᐊᐱᖅᑯᑕᐅᕙᓂᖓ.  

ᐅᖃᖅᑏ, ᐃᖃᓗᓐᓂ ᐊᓕᒎᔭᐃᑦ ᓴᓇᔭᐅᓚᐅᖅᑐᑦ 

ᐱᐅᓂᖅᐹᒃᑯᑦ ᐊᒻᒪᓗ ᑭᖑᓪᓕᖅᐹᒥ, 

ᐊᑭᑦᑐᕋᐅᑎᔪᖃᓚᐅᖏᑦᑐᖅ ᐊᒻᒪᓗ ᑕᒪᓐᓇ 

ᐱᔾᔪᑎᒋᓪᓗᒍ, ᓄᖅᑲᕆᐊᖃᓚᐅᖅᑐᒍᑦ. ᒫᓐᓇᐅᔪᖅ, 

ᕿᓂᖅᑐᒍᑦ ᐊᓯᖏᓐᓂᒃ ᑮᓇᐅᔭᓂᒃ ᐱᕕᐅᔪᓂᒃ 

ᐱᓇᓱᓪᓗᑕ ᑮᓇᐅᔭᓂᒃ ᐊᑐᖅᑕᐅᔭᕆᐊᓕᓐᓂᒃ 

ᑲᔪᓯᖁᓪᓗᒍ ᑖᓐᓇ ᐱᓕᕆᐊᖅ. ᑕᒪᓐᓇ ᓱᓕ 

ᑲᔪᓰᓐᓇᕐᒪᑦ, ᑭᓯᐊᓂᓕ ᑕᒪᓐᓇ 

ᓄᖅᑲᑎᑲᐃᓐᓇᕆᐊᖃᓚᐅᕋᑦᑎᒍᑦ ᐊᑭᑦᑐᕋᐅᑎᓂᒃᑯᑦ 

ᓴᖅᑭᑕᐅᓚᐅᖅᑐᖅ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᓯᕗᓪᓕᖅᐹᒥᒃ ᐃᓚᒋᐊᕈᑎ, 

ᒥᔅᑕ ᕼᐃᒃᔅ. 

 

ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 

ᖁᕕᐊᑉᐳᖓ ᒥᓂᔅᑕ ᐅᖃᐅᓯᖃᕋᑖᕐᒪᑦ 

ᓄᖅᑲᖅᑎᑕᐅᓯᒪᔪᓂᒃ ᑐᔅᓯᕋᐅᑎᓂᒃ. ᐅᖃᖅᑏ, 

ᑕᑯᓪᓗᒋᑦ ᓄᓇᕗᒻᒥ ᐊᑭᑦᑐᕋᐅᑎᐅᔪᑦ, 

ᓇᓂᓯᒍᓐᓇᖅᑐᖓ 7-ᓂᒃ ᐊᑭᑦᑐᕋᐅᑎᓂᒃ 

ᓴᖅᑭᑕᐅᓯᒪᔪᓂᒃ ᐊᕐᕌᒍᒐᓚᐅᓕᖅᑐᓂᒃ, ᑖᒃᑯᐊ 

ᐱᖓᓱᑦ ᓄᖅᑲᖅᑎᑕᐅᓯᒪᓕᖅᑐᑦ, ᐊᑕᐅᓯᖅ 

ᑐᓂᔭᐅᓪᓗᓂ ᐱᓕᕆᐊᒧᑦ, ᐊᐅᓚᑦᑎᔨᐅᔪᖅ 

ᐱᔨᑦᑎᕈᑎᓄᑦ ᐃᓕᐅᖅᑲᐃᓂᕐᒧᑦ, ᑕᒪᓐᓇ 

ᐃᓕᔭᐅᓴᕋᐃᑦᑐᒻᒪᕆᐅᓱᒋᔭᕋ. ᐄ, ᑕᐃᒪ ᕿᒥᕐᕈᔪᒍᑦ 

ᐃᓕᓯᓂᐊᕐᓂᕐᒥᒃ ᐊᒻᒪᓗ ᐱᓕᕆᐊᒃᓴᒥᒃ 

ᐱᑕᖃᓐᖏᒻᒪᕆᑎᓪᓗᒍ. ᒪᓂᒪᑎᑕᐅᔪᖅ 

ᐊᖏᖅᑕᐅᓚᐅᖅᐳᖅ ᐱᑎᑦᑎᔪᓐᓇᕐᓂᕐᒥᒃ 

ᓴᕕᒐᐅᔭᕐᓂᒃ ᐱᖁᑎᓂᒃ, ᒪᓂᒪᑎᑕᐅᔪᓐᓇᖅᑐᒥᒃ, 

ᑕᐃᒪᐃᑦᑕᕆᐊᖃᓐᖏᖦᖢᓂ ᑭᓯᐊᓂ ᑖᓐᓇ 

ᐱᓕᕆᐊᖑᔪᖅ ᓯᕗᒻᒧᐊᒃᐸᑦ. ᒪᕐᕈᒃᑲᓐᓃᒃ 

ᑐᔅᓯᕋᐅᑎᐅᔫᒃ, ᑭᓱᒧᒃᑭᐊᖅ ᐱᔾᔪᑎᖃᕐᑐᑎᑦ, ᑕᒪᓐᓇ 

ᐊᑐᖅᑕᐅᓂᐅᔪᖅ ᖃᐅᔨᒋᐊᕋᔅᓴᐅᓐᖏᓚᖅ  

ᖃᓄᐃᓕᖓᓕᕐᓂᖏᓐᓂ, ᐊᒻᒪᓗᑦᑕᐅᖅ 

ᐊᒥᓱᑲᓪᓚᐅᔪᓂᑦ ᐃᓄᓐᓂᒃ ᖃᐅᔨᒋᐊᖁᓯᒪᓪᓗᒋᑦ. 

 

ᑕᑯᔭᐃᓐᓇᕆᓪᓗᒋᑦ ᑕᒪᒃᑯᐊᓕᒫᑦ ᑐᔅᓯᕋᐅᑎᐅᔪᑦ 

ᓄᖅᑲᖅᑎᑕᐅᔪᑦ, ᐊᐱᖅᑯᑎᖃᒻᒪᕆᒃᑲᒪ ᑕᑯᓪᓗᒋᑦ 

ᐃᓚᖏᑦ ᑎᑎᖅᑲᐅᔪᑦ ᐱᓯᒪᔭᕗᑦ ᑲᑎᒪᔨᕋᓛᖑᓪᓗᑕ 

ᐊᒻᒪᓗ ᒪᓕᒐᓕᐅᖅᑎᐅᓪᓗᑕ, ᐊᓪᓛᑦ ᓄᓇᕗᒻᒥ 

ᓄᓇᓖᑦ ᑲᑐᔾᔨᖃᑎᒌᑦ ᐱᖁᔨᕗᖔᕈᑎᖓᓂᑦ 

ᐅᖃᖅᓯᒪᔪᒥᑦ ᓄᓇᕗᑦ ᒐᕙᒪᒃᑯᖏᑦ 

ᐊᑲᐅᓂᖅᓴᐅᒐᔭᓚᐅᖅᑯᑦ ᑖᒃᑯᓂᖓ ᑮᓇᐅᔭᓂᑦ 

ᐊᓯᖏᓐᓂ ᓄᓇᓖᑦ ᐊᑐᖅᐸᑦᑕᖏᑦ 

ᐊᐅᓚᔪᓐᓇᖁᓪᓗᒋᑦ ᓯᕗᓪᓕᐅᔾᔭᐅᔭᕆᐊᓕᓐᓂ,  

ᓲᕐᓗ 

ᐃᒥᖅ, ᑭᓈᓗᖃᕐᕕᒃ, ᑐᐊᐸᓕᕆᓂᖅ, 

ᐃᓪᓗᓕᐅᕐᓂᖅ, ᐃᑲᔪᖅᓱᕐᓂᖅ ᓄᓇᕗᒻᒥ 3000-ᓂᒃ. 

ᑖᓐᓇ ᐱᖁᔨᕗᖔᕈᑎᐅᑉ ᐃᓱᐊᓂ, ᓄᓇᕗᒻᒥ 

ᓄᓇᓖᑦ ᑲᑐᔾᔨᖃᑎᒌᖏᑦ ᑐᒃᓯᕋᖅᐳᑦ ᓄᓇᕗᑦ 

ᒐᕙᒪᒃᑯᑦ ᐃᑲᔪᖅᑐᐃᖁᓪᓗᒋᑦ ᐃᓄᐃᑦ 

ᓇᖕᒥᓂᖁᑎᖏᓐᓂᒃ ᑭᒃᑯᑐᐃᓐᓇᑦ ᐊᒻᒪ ᓇᖕᒥᓂᖅ 

ᐱᓕᕆᕝᕕᓖᑦ ᑮᓇᐅᔭᓂᒃ ᐊᑐᖅᑐᐊᖁᓪᓗᒋᑦ 

ᐱᔨᑦᑎᕋᐅᑎᓪᓗᐊᑕᖏᑦ ᐱᐅᓯᒋᐊᖁᓪᓗᒋᑦ 

ᓄᓇᕗᒻᒧᑦ, ᐊᒻᒪ ᓴᓂᕐᕙᒡᓗᒋᑦ ᑮᓇᐅᔭᑦ ᒫᓐᓇ 

ᑐᕌᖓᑎᑕᐅᔪᑦ ᓄᓇᕗᑦ ᒐᕙᒪᒃᑯᑦ 

ᖃᕆᑕᐅᔭᓕᕆᔪᓐᓇᐅᑎᓄᑦ ᐊᓯᖏᓐᓄᑦ 

ᓯᕗᓪᓕᐅᔾᔭᐅᔪᒪᔪᓄᑦ ᓄᓇᓕᖕᓂ ᐊᒻᒪ ᓄᓇᓕᖕᓂ 

ᐊᐅᓚᔪᓐᓇᐅᑎᓕᕆᔨᓄᑦ. 

 

ᐅᖃᖅᑏ, ᑐᓴᖅᑎᑕᐅᔪᒪᔪᖓ ᒥᓂᔅᑕᒧᑦ ᐅᓪᓗᒥ, 

ᐊᒻᒪᓗ ᒥᓂᔅᑕᐅᔪᖅ ᐊᖏᖅᓯᒪᓪᓗᓂ ᐅᕙᓂ 

ᒪᓕᒐᓕᐅᕐᕕᒻᒥ ᐱᓕᕆᖃᑎᖃᕈᒪᓂᕋᖅᑐᓂ ᐃᓄᐃᑦ 

ᑲᑐᔾᔨᖃᑎᒌᖏᓐᓂᒃ ᐊᒻᒪᓗ ᐃᓄᐃᑦ 

ᐊᐅᓚᑕᖏᓐᓂᒃ ᐱᒋᐊᖅᑎᑕᐅᓯᒪᔪᓂᒃ, ᐊᒻᒪᓗ 

ᓇᓗᓇᐃᖅᓯᕕᐅᔪᒪᓪᓗᖓ. ᒥᓂᔅᑕ ᐅᖃᕋᑖᕐᖓᑦ 

ᑮᓇᐅᔭᖅᓯᐅᒃᑲᓐᓂᕐᖓᑕᒎᖅ; ᐊᓯᖏᓐᓂᒃ 

ᓇᓖᕌᕈᑎᓂᒃ ᕿᒥᕐᕈᖏᑦᑐᑦ. ᓄᓇᕗᑦ ᒐᕙᒪᒃᑯᑦ 

ᐃᓱᒪᒋᔭᖃᖅᐸᑦ ᖃᓄᖅ ᑕᒪᓐᓇ ᑲᔪᓯᓂᐊᕐᒪᖔᖅ? 

ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᒥᓂᔅᑕ ᓄᓇᓕᖕᓂ 

ᒐᕙᒪᒃᑯᓂᓪᓗ ᐱᔨᑦᑎᖅᑎᒃᑯᓐᓄᑦ, ᒥᔅᑕ ᔪᐊᓇᓯ. 

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ (ᑐᓵᔨᑎᒍᑦ): 

ᖁᔭᓐᓇᒦᒃ, ᐅᖃᖅᑎᑦᑎᔩ. ᐅᓇ ᐃᓚᒋᔭᖓᑦ 

ᑕᐅᑐᑉᐸᓪᓕᐊᔭᕗᑦ ᒐᕙᒪᑐᖃᒃᑯᓐᓂᑦ 

ᕿᓂᒃᑲᓐᓂᖅᓱᑕ ᑮᓇᐅᔭᓂᒃ ᐊᖏᖅᑕᐅᔪᓐᓇᕋᔭᕈᑎᒃ 

ᑕᒪᑐᒧᖓ, ᐊᒻᒪᑦᑕᐅᖅ ᐊᓯᒃᑲᓐᓂᖏᓐᓂᒃ 

ᑕᐅᑐᒻᒥᔪᒍᑦ ᑎᒥᐅᔪᓂ ᑕᐃᒫᒃ ᐊᔾᔨᑲᓴᖓᓂᒃ 

ᐱᓕᕆᔪᒪᕙᑦᑐᓂᑦ ᐱᓇᓱᑦᑕᑎᓐᓂ. ᑖᓐᓇ 

ᐱᓕᕆᐊᖑᔪᖅ ᑲᔪᓯᓯᒪᔪᖅ ᐊᒥᓱᑲᓪᓚᐅᔪᓂᒃ 

ᐊᕐᕌᒍᓂᒃ ᐊᒻᒪᓗ ᐱᓇᓱᐊᖏᓐᓇᕋᓱᐊᖅᑐᑕ  

ᑭᓱᓕᒫᑦ ᐱᑐᐃᓐᓇᕆᐊᖃᓕᖅᓯᒪᖁᓪᓗᒋᑦ ᐅᐊᔭᓂᒃ 

ᐊᑐᐃᓐᓇᐅᔪᖃᓕᑐᐊᖅᐸᑦ. ᑕᐃᒃᑯᐊ 

ᑐᒃᓯᕋᐅᑎᓕᐅᖁᔨᔾᔪᑦ ᓴᖅᑭᓚᐅᖅᑕᕗᑦ 

ᐱᔾᔪᑎᖃᖅᑐᐃᓐᓇᐅᓚᐅᖅᑐᑦ.   

 



ᓇᒡᒐᔾᔭᐅ, ᒪᐃ 29, 2023 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐅᖃᖅᑏ, ᓱᓕ ᐊᖏᖅᓯᒪᕗᖓ 

ᐱᓕᕆᖃᑎᖃᕐᓂᐊᕐᓗᖓ ᒪᓕᒐᓕᐅᖅᑎᐅᖃᑎᓐᓂᒃ 

ᖃᓄᖅ ᐊᑐᑦᑎᐊᕈᓐᓇᕐᒪᖔᑕ ᐊᑭᑐᔪᓄᑦ 

ᑮᓇᐅᔭᖁᑎᑦᑎᓐᓂᒃ ᐊᒻᒪᓗ ᐊᓕᒎᔭᕐᓂᒃ 

ᓯᕗᓪᓕᐅᑎᓯᒪᓪᓗᑎᒍ ᐊᕐᕌᒍᒐᓚᓐᓄᑦ. 

ᑲᔪᓯᓂᐊᖅᐳᒍᑦ ᐊᔭᐅᖅᓯᓗᑕ ᐊᒻᒪ ᑕᑯᒋᐊᕐᓗᑕ 

ᖃᓄᖅ ᑕᒪᓐᓇ ᐱᔪᓐᓇᕐᒪᖔᖅᑎᒍ, ᐊᒻᒪ ᓲᖃᐃᒻᒪ, 

ᖁᒻᒧᐊᑦᑎᑕᐅᓯᒪᔪᒃᑯᑦ ᐊᑭᒋᕙᑦᑕᕗᑦ ᑲᔪᓯᕙᒻᒪᑕ 

ᐊᕐᕌᒍᑕᒫᑦ, ᐃᓱᒪᒋᓪᓗᒋᑦ ᑕᐃᒃᑯᐊ ᐅᐊᔭᑯᑖᒃᑰᖅᑐᑦ  

ᐃᖃᓗᓐᓄᑐᐊᖅ, ᐊᑭᓖᒐᔭᖅᑐᑎᒃ ᐅᑎᖅᕕᐅᔪᓂᒃ, 

ᑕᒪᒃᑮᓐᓂᒃ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᐊᐃᑉᐹ ᑭᖑᓪᓕᖅᐹᕆᓗᒍ 

ᐃᓚᒋᐊᕈᑎ, ᒥᔅᑕ ᕼᐃᒃᔅ. 

 

ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎᑦᑎᔩ. 

ᒥᓂᔅᑕ ᐊᐃᕙᔾᔪᑎᖃᔾᔮᖅᑰᖏᑦᑐᖅ, 

ᐅᕙᑦᑎᓃᓐᖔᖅᑐᒥᒃ ᒪᓕᒐᓕᐅᕐᕕᒻᒥᒃ ᐅᐊᔭᑯᑖᓂᒃ 

ᐃᖃᓗᓐᓅᖅᑎᑦᑎᔪᒥᒃ ᓱᒃᑲᒃᑎᒋᐊᖅᑎᑦᑎᓂᐊᖅᑐᖅ 

ᖃᕋᓴᐅᔭᓕᕆᓂᕐᒧᑦ ᐊᖅᑯᑎᖓ ᐱᐅᓂᖓᓂᒃ 

ᓄᓇᕘᓕᒫᒥ. ᑕᒪᓐᓇ ᐃᔨᕋᖅᑑᑕᐅᓐᖏᓚᖅ. 

 

ᐅᖃᖅᑏ, ᑕᖅᑲᒃᑯᓄᖓ ᐅᖃᐅᓯᐅᖃᑦᑕᖅᓯᒪᖕᒪᑦ 

ᓄᓇᕗᑦ ᑐᓐᖓᕕᒃᑯᑦ, ᕿᑭᖅᑕᓂ ᐃᓄᐃᑦ 

ᑲᑐᔾᔨᖃᑎᒌᖏᑦ, ᐹᓐ−ᐋᑎᒃᒥ 

ᑐᓴᐅᒪᖃᑦᑕᐅᑎᓕᕆᔨᒃᑯᑦ, ᓇᖕᒥᓂᖅ ᐱᓕᕆᕝᕕᓖᑦ 

ᑲᑐᔾᔨᖃᑎᒌᖏᑦ, ᕿᑭᖅᑖᓗᒃ ᐊᒻᒪ ᐃᖃᓗᐃᑦ, 

ᐅᖃᖅᑲᐅᒐᒪ, ᓄᓇᕗᒻᒥ ᓄᓇᓖᑦ ᑲᑐᔾᔨᖃᑎᒌᖏᑦ, 

ᐃᖃᓗᐃᑦ ᓄᓇᓕᐸᐅᔭᖓᑦ, ᐊᒻᒪ ᐃᓄᐃᑦ 

ᓇᖕᒥᓂᖁᑎᖏᑦ ᕿᒥᕐᕈᓇᖕᒪᑕ ᐊᓯᖏᓐᓂᒃ 

ᐊᑐᖅᑕᐅᖔᕈᓐᓇᖅᑐᓂᒃ ᑖᒃᑯᐊ ᑮᓇᐅᔭᑦ 

ᐊᑐᖅᑕᐅᔪᓐᓇᖁᓪᓗᒋᑦ ᑕᒪᑐᒧᖓ ᐱᓕᕆᐊᒃᓴᒧᑦ 

ᒐᕙᒪᒃᑯᑦ ᐊᒃᓱᕈᕈᑎᒋᔭᖏᓐᓂᒃ 

ᑮᓇᐅᔭᖃᖅᑎᑦᑎᓗᑎᒃ ᑖᔅᓱᒥᖓ ᐱᓕᕆᐊᒥᒃ ᐊᒻᒪ 

ᐊᑐᕈᓐᓇᕐᓗᑎᒃ ᑖᒃᑯᓂᖓ ᐱᖁᑎᕐᔪᐊᓂᒃ 

ᑮᓇᐅᔭᐃᑦ ᐊᓯᖏᓐᓄᑦ ᓯᕗᓪᓕᐅᔾᔭᐅᒋᐊᓕᓐᓄᑦ. 

 

ᒥᓂᔅᑕ ᐊᖏᕈᓐᓇᖅᐹ ᐅᓪᓗᒥ ᒥᓂᔅᑕ ᓱᓕ 

ᐱᔪᒪᓂᖃᕐᒪᖔᖅ ᐱᓕᕆᖃᑎᖃᕐᓂᕐᒥᒃ ᑖᒃᑯᓂᖓ 

ᑎᒥᐅᔪᓂᒃ ᕿᓂᕐᓗᑎᒃ ᐊᓯᖏᓐᓂᒃ ᓇᓖᕌᕈᑎᓂᒃ 

ᐅᐊᔭᑯᑖᓂᒃ ᐃᖃᓗᓐᓄᑦ? ᖁᔭᓐᓇᒦᒃ, 

ᐅᖃᖅᑎᑦᑎᔩ. 

 

ᐅᖃᖅᑎ (ᑐᓵᔨᑎᒍᑦ): ᒥᓂᔅᑕ ᓄᓇᓕᖕᓂ 

ᒐᕙᒪᒃᑯᓄᓪᓗ ᐱᔨᑦᑎᖅᑎᒃᑯᓐᓄᑦ, ᒥᓂᔅᑕ ᔪᐊᓇᓯ. 

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ (ᑐᓵᔨᑎᒍᑦ): 

ᖁᔭᓐᓇᒦᒃ, ᐅᖃᖅᑎᑦᑎᔩ. ᑕᒪᒃᑯᐊ 

ᖃᓄᖅᑑᕈᑎᒋᔭᐃᓐᓇᕗᑦ ᓵᑦᑎᓐᓃᑦᑐᐃᓐᓇᔪᑦ,  

ᑕᐃᒪᓐᓇ ᑭᐅᔪᓐᓇᑐᐃᓐᓇᖅᐳᖓ ᒫᓐᓇᐅᔪᖅ. 

ᖁᔭᓐᓇᒦᒃ, ᐅᖃᖅᑎᑦᑎᔩ. 

 

ᐅᖃᖅᑎ: ᒥᔅᑕ ᒪᓕᑭ. 

 

ᒪᓕᑭ: ᖁᔭᓐᓇᒦᒃ, ᐅᖃᖅᑎᑦᑎᔩ. ᐊᐱᖅᓱᖃᑦᑕᕐᓂᖅ 

ᐅᐃᒍᒋᐊᕈᒪᓪᓗᒍ ᑐᒃᓯᕋᖅᑐᖓ. ᖁᔭᓐᓇᒦᒃ, 

ᐅᖃᖅᑎᑦᑎᔩ. 

 

ᐅᖃᖅᑎ (ᑐᓵᔨᑎᒍᑦ): ᒪᓕᒐᓕᐅᖅᑎ 

ᐊᖏᖅᑕᐅᔪᒻᒪᒻᒪᑦ ᐅᐃᒍᒋᔭᐅᖁᓪᓗᒍ 

ᐊᐱᖅᓱᕐᓂᐅᔪᖅ, ᐋᒡᒑᖅᑐᖃᖅᐹ? ᐋᒡᒑᖅᑐᖃᕐᒪᑦ. 

ᑲᑎᒪᔾᔪᑎᒃᓴᖅ 7. ᑎᑎᖅᑲᑎᒍᑦ ᐊᐱᖅᑯᑏᑦ. 

ᑲᑎᒪᔾᔪᑎᒃᓴᖅ 8. ᑭᐅᔾᔪᑏᑦ ᑎᑎᖅᑲᑎᒍᑦ 

ᐊᐱᖅᑯᑕᐅᓚᐅᖅᑐᓄᑦ. ᑲᑎᒪᔾᔪᑎᒃᓴᖅ 9. ᑭᐅᔾᔪᑏᑦ 

ᒪᑐᐃᕈᑎᒧᑦ. ᑲᑎᒪᔾᔪᑎᒃᓴᖅ 10. 

ᐊᑎᓕᐅᖅᑕᐅᓯᒪᔪᑦ. 11. ᐊᑎᓕᐅᖅᓯᒪᔪᓄᑦ 

ᑭᐅᔾᔪᑏᑦ. ᑲᑎᒪᔾᔪᑎᒃᓴᖅ 12. ᑲᑎᒪᔨᕋᓛᑦ 

ᑲᑎᒪᔨᕋᓛᖑᑲᐃᓐᓇᖅᑐᓪᓗ ᒪᓕᒐᒃᓴᓂᑦ 

ᐊᓯᖏᓐᓂᓪᓗ ᐅᓂᒃᑳᖏᑦ. ᑲᑎᒪᔾᔪᑎᒃᓴᖅ 13.  

ᑎᑎᖅᑲᓂ ᓴᖅᑭᑎᕆᓂᖅ. ᒥᓂᔅᑕ ᓄᓇᓕᖕᓂ 

ᒐᕙᒪᒃᑯᓂᓪᓗ ᐱᔨᑦᑎᖅᑎᒃᑯᓐᓄᑦ, ᒥᔅᑕ ᔪᐊᓇᓯ. 

 

ᑲᑎᒪᔾᔪᑎᒃᓴᖅ 13: ᓴᖅᑭᑕᐅᓂᖏᑦ ᑎᑎᖅᑲᐃᑦ 

 

ᓴᖅᑭᑕᐅᔪᖅ ᑎᑎᖅᑲᒃ 137 - 6(2): ᓄᓇᕗᑦ 

ᒐᕙᒪᒃᑯᑦ ᐃᒥᖅᑕᐅᕙᒃᑐᓂᒃ 

ᐅᐸᓗᖓᐃᔭᖅᓯᒪᓂᕐᒧᑦ ᑐᓐᖓᕕᖓ 

(ᔪᐊᓇᓯ) 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ (ᑐᓵᔨᑎᒍᑦ): 

ᖁᔭᓐᓇᒦᒃ, ᐅᖃᖅᑎᑦᑎᔩ. ᖁᕕᐊᓱᑉᐳᖓ 

ᓴᖅᑭᑦᑎᔭᕆᐊᔅᓴᖅ ᓄᓇᕗᑦ ᒐᕙᒪᒃᑯᑦ 

ᐃᒥᖅᑕᐅᕙᒃᑐᓂᒃ ᖃᓄᐃᓕᐅᕈᑕᐅᔪᒪᔪᓂᑦ 

ᐋᖅᑭᒃᓯᒪᓂᕆᔭᖓ. ᖁᔭᓐᓇᒦᒃ, ᐅᖃᖅᑎᑦᓯᔩ. 

 

ᐅᖃᖅᑎ (ᑐᓵᔨᑎᒍᑦ): ᓴᖅᑭᑕᐅᓂᖏᑦ ᑎᑎᖅᑲᐃᑦ. 

ᒥᓂᔅᑕ ᒪᓕᒐᓕᕆᓂᕐᒧᑦ, ᒥᔅᑕ ᑕᐃᕕᑎ ᐊᕿᐊᕈᖅ. 



ᓇᒡᒐᔾᔭᐅ, ᒪᐃ 29, 2023 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᓴᖅᑭᑕᐅᔪᖅ ᑎᑎᖅᑲᒃ 138 - 6(2): 

ᐱᕋᔭᕐᓂᒃᑯᑦ ᐱᖁᑎᑖᕆᔭᐅᔪᑦ 

ᐊᖅᓵᖅᑕᐅᓂᖏᓐᓄᑦ ᒪᓕᒐᕐᒧᑦ 2021-22 

ᐊᕐᕌᒍᑕᒫᖅᓯᐅᑦ ᐅᓂᒃᑳᖅ (ᐊᕿᐊᕈᖅ, ᑕ) 

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ: ᖁᔭᓐᓇᒦᒃ, 

ᐅᖃᖅᑎᑦᑎᔩ. (ᑐᓵᔨᑎᒎᓕᖅᑐᖅ) ᖁᕕᐊᓱᑉᐳᖓ 

ᓴᖅᑭᑦᑎᔭᕆᐊᔅᓴᖅ ᐱᖁᔭᕐᒥᒃ ᓱᕋᐃᓪᓗᑎᒃ 

ᓇᖕᒥᓂᕆᔭᐅᔪᒥᒃ ᐊᖅᓵᖅᓯᓂᕐᒧᑦ ᐱᖁᔭᖅ 2021-

22 ᐊᕐᕌᒍᑕᒫᖅᓯᐅᑦ ᐅᓂᒃᑳᖅ. ᖁᔭᓐᓇᒦᒃ, 

ᐅᖃᖅᑎᑦᓯᔩ.  

 

ᐅᖃᖅᑎ (ᑐᓵᔨᑎᒍᑦ): ᓴᖅᑭᑕᐅᓂᖏᑦ ᑎᑎᖅᑲᐃᑦ. 

ᒥᓂᔅᑕ ᐃᓕᓐᓂᐊᖅᑐᓕᕆᓂᕐᒧᑦ, ᒥᔅ ᒍᕌᔅ. 

 

ᓴᖅᑭᑕᐅᔪᖅ ᑎᑎᖅᑲᒃ 139 - 6(2): ᑲᓇᑕᒥ 

ᐅᑭᐅᖅᑕᖅᑐᒥᓗ ᐊᕕᒃᑐᖅᓯᒪᔪᓂᒃ 

ᒥᓂᔅᑕᐃᑦ ᐃᓕᓐᓂᐊᖅᑐᓕᕆᓂᕐᒧᑦ 

ᑲᑎᒪᓂᖏᑦ − ᔪᓚᐃ 5, 2022 (ᒍᕌᔅ) 

 

ᓴᖅᑭᑕᐅᔪᖅ ᑎᑎᖅᑲᒃ 140 - 6(2): 

ᐃᓕᓐᓂᐊᖅᑎᓄᑦ ᑮᓇᐅᔭᑦ 

ᐊᑐᖅᑐᐊᖅᑕᐅᓯᒪᔪᑦ ᒫᑦᓯ 31, 2021-ᒧᓄᑦ 

(ᒍᕌᔅ) 

ᓴᖅᑭᑕᐅᔪᖅ ᑎᑎᖅᑲᒃ 141 - 6(2): 

ᐃᓕᓐᓂᐊᖅᑎᓄᑦ ᑮᓇᐅᔭᑦ 

ᐊᑐᖅᑐᐊᖅᑕᐅᓯᒪᔪᑦ ᒫᑦᓯ 31, 2022-ᒧᓄᑦ 

(ᒍᕌᔅ) 

ᐊᖓᔪᖅᑳᖅ ᐹᒥᓚ ᒍᕌᔅ: ᖁᐊᓇ, 

(ᑐᓵᔨᑎᒎᓕᖅᑐᖅ) ᐅᖃᖅᑎᑦᑎᔩ. ᖁᕕᐊᓱᑉᐳᖓ 

ᐱᖓᓱᓂᒃ ᐅᓂᒃᑳᓂᒃ ᓴᖅᑭᑦᑎᒋᐊᔅᓴᖅ. ᑲᓇᑕᒥ 

ᐅᑭᐅᖅᑕᖅᑐᒥᓗ ᐊᕕᑦᑐᖅᓯᒪᔪᓂᑦ ᒥᓂᔅᑕᐃᑦ 

ᐃᓕᓐᓂᐊᕐᓂᓕᕆᔨᒃᑯᑦ ᑲᑎᒪᓂᖓ ᔪᓚᐃ 5, 

2022-ᒥ ᑲᑎᓚᐅᖅᓯᒪᒻᒪᑕ 110-ᒋᓕᖅᑕᖓᓂ  

ᒥᓂᔅᑕᐅᔪᑦ ᐃᓕᓐᓂᐊᖅᑐᓕᕆᓂᕐᒧᑦ ᑲᓇᑕᒥ ᐊᒻᒪᓗ  

ᐃᓕᓐᓂᐊᖅᑎᓄᑦ ᑮᓇᐅᔭᑦ ᐊᑐᖅᑐᐊᖅᑕᐅᓯᒪᔪᑦ  

ᒫᔅᓯ 31, 2021, ᐊᒻᒪᓗ ᒫᑦᓯ 31, 2022. 

(ᑐᓵᔨᑎᒎᕈᓐᓃᖅᑐᖅ) ᖁᐊᓇ, (ᑐᓵᔨᑎᒎᓕᖅᑐᖅ) 

ᐅᖃᖅᑎᑦᑎᔩ.  
 

ᐅᖃᖅᑎ (ᑐᓵᔨᑎᒍᑦ): ᓴᖅᑭᑕᐅᓂᖏᑦ ᑎᑎᖅᑲᐃᑦ. 

ᒥᓂᔅᑕ ᑲᒪᒋᔭᖃᖅᑐᖅ ᓄᓇᕗᒻᒥ ᐃᒥᐊᓗᓕᕆᔨᒃᑯᑦ 

ᓱᕐᕋᖕᓇᖅᑐᓕᕆᔨᒃᑯᓪᓗ ᑲᑎᒪᔨᖏᓐᓄᑦ, ᒥᔅᑕ 

ᑯᓱᒐᖅ. 
 

ᓴᖅᑭᑕᐅᔪᖅ ᑎᑎᖅᑲᒃ 142 - 6(2): 

ᓱᕐᕋᖕᓇᖅᑐᓂᒃ ᓚᐃᓴᑖᖅᑎᑦᑎᔩᑦ 2022-23 

ᐊᕐᕌᒍᑕᒫᖅᓯᐅᑦ ᐅᓂᒃᑳᖓ (ᑯᓱᒐᖅ) 

ᓴᖅᑭᑕᐅᔪᖅ ᑎᑎᖅᑲᒃ 143 - 6(2): ᓄᓇᕗᒥ 

ᐃᒥᐊᓗᓕᕆᔨᒃᑯᑦ ᓱᕐᕋᖕᓇᖅᑐᓕᕆᔨᒃᑯᓪᓗ 

ᑲᑎᒪᔨᖏᑦ 2021-22 ᐊᕐᕌᒍᑕᒫᖅᓯᐅᑦ 

ᐅᓂᒃᑳᖓ 

 

ᐊᖓᔪᖅᑳᖅ ᖁᐊᓴ ᑯᓱᒐᖅ (ᑐᓵᔨᑎᒍᑦ): 

ᐅᖃᖅᑎᑦᑎᔩ, ᖁᕕᐊᓱᒃᐳᖓ ᓴᖅᑭᑦᑎᔭᕆᐊᔅᓴᖅ 

ᒪᕐᕉᓐᓂᒃ ᐅᓂᒃᑳᓂᒃ. ᓱᕐᕋᖕᓇᖅᑐᓂᒃ 

ᓚᐃᓴᑖᖅᑎᑦᑎᔩᑦ 2022-23 ᐊᕐᕌᒍᓕᒫᖅᓯᐅᑦ 

ᐅᓂᒃᑳᖅ, ᐊᒻᒪᓗ ᓄᓇᕗᒻᒥ ᐃᒥᐊᓗᓕᕆᔨᒃᑯᑦ 

ᓱᕐᕋᖕᓇᖅᑐᓕᕆᔨᒃᑯᓪᓗ ᑲᑎᒪᔨᖏᓐᓂ 2021-22 

ᐊᕐᕌᒍᑕᒫᖅᓯᐅᑦ ᐅᓂᒃᑳᖅ. ᐋᒡᒐ, ᐆᑦᑑᒐᒃᓴᓂᑦ  

ᐱᖃᓐᖏᓚᖓ, ᐅᖃᖅᑎᑦᑎᔩ. ᖁᔭᓐᓇᒦᒃ.  

 

>>ᐃᒡᓚᖅᑐᑦ 

 

ᐅᖃᖅᑎ (ᑐᓵᔨᑎᒍᑦ): ᓴᖅᑭᑕᐅᓂᖏᑦ ᑎᑎᖅᑲᐃᑦ. 

ᒥᓂᔅᑕ ᐋᓐᓂᐊᖃᓐᖏᑦᑐᓕᕆᓂᕐᒧᑦ, ᒥᔅᑕ ᒪᐃᓐ. 

 

ᓴᖅᑭᑕᐅᔪᖅ ᑎᑎᖅᑲᒃ 144 - 6(2): ᐃᓅᓯᕗᑦ 

ᐊᓐᓂᓇᖅᑐᖅ ᐱᓕᕆᔾᔪᑎᒃᓴᓄᑦ ᐸᕐᓇᐅᑎ 

2017-2022 (ᒪᐃᓐ) 

 

ᐊᖓᔪᖅᑳᖅ ᐋᕐᓗᒃ ᒪᐃᓐ: ᒪ’ᓇ, ᐅᖃᖅᑎᑦᓯᔩ. 

(ᑐᓵᔨᑎᒎᓕᖅᑐᖅ) ᖁᕕᐊᓱᑉᐳᖓ 

ᓴᖅᑭᑦᑎᔭᕆᐊᔅᓴᖅ 2017-2022 ᐃᓅᓯᕗᑦ 

ᐋᓐᓂᓇᖅᑐᖅ ᐱᓕᕆᔾᔪᑎᒃᓴᓄᑦ ᐸᕐᓇᐅᑎᐅᔪᒥᒃ 

ᐅᓂᒃᑳᖅ ᑭᖑᓪᓕᖅᐹᖅ. (ᑐᓵᔨᑎᒎᕈᓐᓃᖅᑐᖅ) ᒪ’ᓇ, 

ᐅᖃᖅᑎᑦᓯᔩ. 

 

ᐅᖃᖅᑎ (ᑐᓵᔨᑎᒍᑦ): ᑎᑎᖅᑲᓂᑦ ᓴᖅᑭᖅᑎᕆᓂᖅ. 

ᑲᑎᒪᔾᔪᑎᒃᓴᖅ 13. ᑎᑎᖅᑲᓂᑦ ᓴᖅᑭᖅᑎᕆᓂᖅ. 

ᑲᑎᒪᔾᔪᑎᒃᓴᖅ 14. ᖃᐅᔨᒃᑲᐃᒍᑎᑦ 

ᐱᒋᐊᖅᑎᑕᒃᓴᓂᑦ. ᑲᑎᒪᔾᔪᑎᒃᓴᖅ 15. 

ᖃᐅᔨᒃᑲᐃᒍᑎᑦ ᐱᒋᐊᖅᑎᑕᒃᓴᓂᑦ ᒪᓕᒐᒃᓴᐃᑦ 

ᐅᖃᓕᒫᕐᓂᕐᒥᒃ ᓯᕗᓪᓕᖅᐹᖓᓐᓂᒃ. ᑲᑎᒪᔾᔪᑎᒃᓴᖅ 

16. ᐱᒋᐊᖅᑎᑕᐃᑦ. ᑲᑎᒪᔾᔪᑎᒃᓴᖅ 17. 

ᓯᕗᓪᓕᖅᐹᒥᒃ ᐅᖃᓕᒫᕐᓂᖅ ᒪᓕᒐᒃᓴᓂᑦ. 

ᑲᑎᒪᔾᔪᑎᒃᓴᖅ 18. ᐊᐃᑉᐹᓂᒃ ᐅᖃᓕᒫᕐᓂᖅ 

ᒪᓕᒐᒃᓴᓂᑦ. ᑲᑎᒪᔾᔪᑎᒃᓴᖅ 19. ᑲᑎᒪᔨᕋᓛᑦ 

ᑕᒪᐃᓐᓄᑦ ᒪᓕᒐᒃᓴᓄᑦ ᐊᓯᖏᓐᓂᓪᓗ 

ᐃᓱᒪᖅᓴᖅᓯᐅᕐᓂᖏᑦ• ᒪᓕᒐᒃᓴᖅ 24 ᐊᒻᒪᓗ 25, 

ᒥᔅᑕ ᕼᐃᒃᔅ ᐃᒃᓯᕙᐅᑕᐅᓪᓗᓂ.  

 

ᑲᔪᓯᓚᐅᓐᖏᓂᑦᑎᓐᓂ ᑲᑎᒪᑐᐃᓐᓇᓂᕐᒧᑦ, 20-

ᒥᓂᑦᓯᒥᒃ ᓄᖅᑲᖓᑲᐃᓐᓇᓂᐊᖅᐳᒍᑦ.  

 

ᐃᖅᓱᖅᑏ.  



ᓇᒡᒐᔾᔭᐅ, ᒪᐃ 29, 2023 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

>>ᑲᑎᒪᓂᖅ ᓄᖅᑲᖓᑲᐃᓐᓇᖅᑐᖅ 15:40ᒥ 

ᑲᑎᒪᓯᒋᐊᖅᖢᑎᒃ 16:08ᒥ 

 

ᑲᑎᒪᔾᔪᑎᒃᓴᖅ 19: ᑲᑎᒪᔨᕋᓛᑦ 

ᑲᑎᒪᑐᐃᓐᓇᖅᑎᓪᓗᒋᑦ ᐃᓱᒪᒃᓴᖅᓯᐅᖅᑕᐅᓂᖏᑦ 

ᒪᓕᒐᒃᓴᐃᑦ ᐊᓯᖏᓪᓗ 

 

ᐃᒃᓯᕙᐅᑕᖅ (ᕼᐃᒃᔅ)(ᑐᓵᔨᑎᒍᑦ): ᖁᔭᓐᓇᒦᒃ. 

ᑲᔪᓯᒋᐊᖁᕙᕋ ᑲᑎᒪᒋᐊᓚᐅᕐᒥᑕ 

ᑲᑎᒪᑐᐃᓐᓇᖅᑎᓪᓗᑕ, ᐅᑯᓂᖓ 

ᑲᑎᒪᔾᔪᑎᒃᓴᖃᖅᑐᒍᑦ, ᒪᓕᒐᒃᓴᖅ 24, 25−ᓗ. 

ᖃᓄᐃᓕᐅᕈᒪᕙᑦ ᑲᑎᒪᔨᕋᓛᑎ? ᒥᔅᑕ ᒪᓕᑭ.  

 

ᒪᓕᑭ: ᖁᔭᓐᓇᒦᒃ, ᐃᒃᓯᕙᐅᑖᖅ. ᕿᒥᕐᕈᓂᖃᕈᒪᔪᒍᑦ 

ᒪᓕᒐᒃᓴᖅ 24 ᑎᑎᖅᑲᖏᓪᓗ, ᐊᒻᒪ ᒪᓕᒃᑕᐅᓗᓂ 

ᐱᐊᓂᒍᓐᓇᕈᑦᑎᒍ ᒪᓕᒐᒃᓴᖅ 25 ᑎᑎᖅᑲᖏᓪᓗ. 

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕ (ᑐᓵᔨᑎᒍᑦ): ᖁᔭᓐᓇᒦᒃ. 

ᐊᖏᖃᑎᖃᖅᐱᑖ ᒪᓕᒐᒃᓴᖅ 24 

ᐱᓕᕆᐊᕆᖅᑳᕐᓂᐊᕋᑦᑎᒍ? 

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ.  

 

ᒪᓕᒐᒃᓴᖅ 24 - ᑮᓇᐅᔭᐃᑦ ᐊᑐᖅᑐᒃᓴᑦ 

ᐃᓚᒋᐊᕈᑎᖏᓐᓄᑦ (ᐊᐅᓚᔾᔪᑏᑦ 

ᐋᖅᑭᐅᒪᐃᓐᓇᕈᑏᓪᓗ) ᒪᓕᒐᖅ, ᓈᓴᐅᑎᖓ 

1, 2023-2024 - ᑲᑎᒪᔨᕋᓛᓂᑦ 

ᐃᓱᒪᒃᓴᖅᓯᐅᖅᑕᐅᓂᖓ  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ 

ᑯᓱᒐᖅ, ᐃᖅᑲᓇᐃᔭᖅᑎᑎᑦ ᐃᓯᖁᕕᒌᑦ ᑕᕝᕗᖓ 

ᓵᖓᓄᐊᓪᓗᑎᒃ? 

 

ᐊᖓᔪᖅᑳᖅ ᖁᐊᓴ ᑯᓱᒐᖅ (ᑐᓵᔨᑎᒍᑦ): ᐄ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕ (ᑐᓵᔨᑎᒍᑦ): ᖁᔭᓐᓇᒦᒃ. 

ᐊᖏᖃᑎᖃᖅᐱᓰ ᒥᓂᔅᑕ ᐃᖅᑲᓇᐃᔭᖅᑎᖏᑦ 

ᑕᑉᐸᐅᖓ ᓵᖓᓄᐊᖁᓪᓗᒋᑦ? 

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᐊᑏ 

ᐃᓯᖅᑎᓚᐅᒃᑭᓄᑯᐊ ᐃᖅᓱᒃᑏ. 

 

ᖁᔭᓐᓇᒦᒃ. ᑭᓇᒃᑰᒻᒪᖔᑕ ᐱᖃᑎᒋᔭᑎᑦ ᒥᔅᑕ 

ᑯᓱᒑᖅ ᑕᐃᑲᐃᓐᓇᒃᑭᑦ. 

 

ᐊᖓᔪᖅᑳᖅ ᖁᐊᓴ ᑯᓱᒐᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ. ᓴᐅᒥᓐᓄᑦ ᒪᐃᒐᓐ ᕼᐊᓐᑦ, 

ᒥᓂᔅᑕᐅᑉ ᑐᖏᓕᖓ 

ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᓐᓄᑦ. ᔨᐊᕝ ᓴᐅᓐ, 

ᒥᓂᔅᑕᑉ ᑐᖏᓕᖓ ᑮᓇᐅᔭᓕᕆᔨᒃᑯᓐᓄᑦ.  

ᑲᑎᒪᑎᓪᓗᑕ ᑕᕝᕙᓂ ᑖᒃᑯᐊᒃ 

ᓂᑭᑦᑖᖃᑦᑕᕆᐊᖃᕐᓂᐊᖅᑰᖅᑑᒃ ᐊᖏᕌᖓᔅᓯᒃ,  

ᑖᓐᓇ ᐊᓯᖔᖓ ᐃᖏᖃᑦᑕᕐᓂᐊᕐᓗᓂ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ 

ᑯᓱᒐᖅ. ᓂᕆᐅᑦᑐᖓ ᐃᖅᑲᓇᐃᔭᖅᑎᓐᓂᒃ 

ᐊᓯᔾᔩᔪᖃᕐᓂᐊᕆᐊᖓ ᐅᓐᓄᓴ, ᑭᓯᐊᓂ 

ᑲᔪᓯᒋᐊᕈᓐᓇᕈᕕᑦ ᒪᑐᐃᕈᑎᒋᖅᑲᐅᔭᕐᓄᑦ ᒪᓕᒐᒃᓴᖅ 

24-ᒧᑦ.   

 

ᐊᖓᔪᖅᑳᖅ ᖁᐊᓴ ᑯᓱᒐᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᓵᒃᓯᖕᓄᐊᖅᐳᖓ ᒪᓕᒐᒃᓴᖅ 24 

ᓵᑦᑎᓐᓄᐊᖅᑐᒍᑦ ᐃᓚᒋᐊᕈᑎ ᑮᓇᐅᔭᖅᑐᕈᑎᒃᓴᓄᑦ 

ᐊᐅᓚᔾᔪᑎᓄᑦ ᒪᑭᒪᐅᑎᓄᓪᓗ ᒪᓕᒐᖅ, 2023-

2024 ᓈᓴᐅᑎᓕᒃ 1.  

 

ᐱᖁᔭᔅᓴᖅᑎᒍᑦ, ᒐᕙᒪᒃᑯᑦ ᑐᔅᓯᕋᖅᑐᑦ 

ᐊᒥᓱᕐᖑᕆᐊᖅᑕᐅᖁᔨᓪᓗᑎᒃ ᐊᑕᖏᖅᑐᒋᑦ 

ᐊᑐᖅᑐᔅᓴᐃᑦ $14.116−ᒥᓕᐊᓐᓂᒃ ᒪᕐᕉᓐᓄᑦ 

ᐱᓕᕆᕖᓐᓄᑦ, ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᑦ 

ᐊᒻᒪᓗ ᓄᓇᓕᖕᓂ ᒐᕙᒪᒃᑯᓂᓪᓗ 

ᐱᔨᑦᑎᕋᖅᑎᒃᑯᓐᓄᑦ. 

 

ᐊᖏᖅᑕᐅᑉᐸᑕ, ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᑦ 

ᐱᑲᓐᓂᕋᔭᖅᑐᑦ $9.92 ᒥᓕᐊᓐᓂᒃ 

ᑮᓇᐅᔭᖃᖅᑎᑦᓯᒍᑎᑦᓴᐅᓗᑎᒃ ᒪᕐᕉᓐᓄᑦ 

ᐱᓗᐊᖑᐊᖅᑑᓐᓄᑦ: ᑲᒪᒋᔭᖃᕐᓂᕐᒧᑦ 

ᐃᖅᑲᓇᐃᔭᖅᑎᑭᑦᓴᕐᓂᖏᓐᓄᑦ 

ᐱᐅᓯᕚᓪᓕᖅᑎᑦᓯᓂᕐᒧᓪᓗ ᑭᒍᑎᓕᕆᓂᕐᒧᑦ 

ᐱᔨᑦᓯᕋᐅᑎᓂᒃ. ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᑦ 

ᑲᑎᖅᓱᐃᓯᒪᔪᑦ ᐸᕐᓇᐅᑎᒥᒃ ᑲᒪᒋᔭᖃᕐᓂᕐᒧᑦ 

ᐃᖅᑲᓇᐃᔭᖅᑎᑭᑦᓴᕐᓂᖏᓐᓄᑦ ᓄᓇᓕᓐᓂ 

ᐋᓐᓂᐊᕐᕕᖏᑦ ᒪᑐᐃᖓᐃᓐᓇᕈᓐᓇᖁᓪᓗᒋᑦ 



ᓇᒡᒐᔾᔭᐅ, ᒪᐃ 29, 2023 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐊᑐᐃᓐᓇᐅᑎᑦᓯᓂᕐᒧᓪᓗ ᐃᓅᓕᓴᐃᓂᕐᒧᑦ 

ᐱᔨᑦᓯᕋᐅᑎᓂᒃ ᓄᓇᕗᒻᒥᐅᓄᑦ. ᐸᕐᓇᐅᑎᖓᓂ 

ᐃᓚᒋᓕᐅᔾᔨᓯᒪᔪᖅ ᐊᔾᔨᒌᓐᖏᑦᑐᓂᒃ 

ᐃᖅᑲᓇᐃᔭᖅᑎᑖᖅᐸᓪᓕᐊᓂᕐᒧᑦ 

ᐃᖅᑲᓇᐃᔭᖅᑎᖃᐃᓐᓇᕋᓱᐊᕐᓂᒧᓪᓗ ᑲᔪᖏᖅᓴᐅᑎᓂᒃ 

ᐊᒻᒪᓗ ᐊᔾᔨᒌᓐᖏᑦᑐᓂᒃ ᑮᓇᐅᔭᐅᓐᖏᑦᑐᒃᑯᑦ 

ᐱᓕᕆᐊᑎᒍᑦ ᐱᐅᓯᕚᓪᓕᖅᑕᐅᒍᓐᓇᖁᓪᓗᒋᑦ 

ᐃᖅᑲᓇᐃᔭᕐᕕᖏᑦ. ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᑦ 

ᐊᑐᓕᖅᑎᑦᓯᒍᒪᔪᑦ ᑕᒪᒃᑯᓂᖓ ᒪᓕᑦᑕᐅᒋᐊᓕᓐᓂᒃ 

ᐊᕐᕌᒎᓐᓄᑦ ᒪᕐᕉᓐᓄᑦ ᐆᑦᑐᕋᐅᑎᒋᖅᑳᕐᓗᒋᑦ 

ᐱᒃᑲᓐᓂᕆᐊᖃᕋᔭᖅᑐᑎᓪᓗ $9.3 ᒥᓕᐊᓐᓂᒃ 

ᐊᑐᓕᖅᑎᑕᐅᒍᓐᓇᖁᓪᓗᒋᑦ 2023-24-ᒥ. 
 

ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᑦ ᐸᕐᓇᓯᒪᔪᑦ 

ᐋᖅᑭᑦᓱᐃᒋᐊᒃᑲᓐᓂᕐᓂᐊᖅᑐᑦ ᐱᕚᓪᓕᖅᑎᑦᓯᓗᑎᓪᓗ 

ᓄᓇᕗᒻᒥ ᑭᒍᑎᓕᕆᓂᕐᒧᑦ ᐱᔨᑦᓯᕋᐅᑎᓂᒃ 

ᐊᑭᖃᕐᓗᑎᒃ ᓄᓇᕗᑦ ᒐᕙᒪᒃᑯᖏᓐᓄᑦ $580,000-ᓂᒃ 

2023-24-ᒥ. ᑖᒃᑯᐊ ᖄᒃᑲᓐᓂᖓᒍᑦ ᐊᑐᖅᑐᑦᓴᓕᐊᑦ 

ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᓐᓄᑦ 

ᓴᖅᑭᖅᑎᑦᓯᒍᑕᐅᓂᐊᖅᑐᑦ ᓄᑖᓂᒃ ᑭᒍᑎᓕᕆᓂᕐᒧᑦ 

ᐱᓕᕆᕕᒻᒥᒃ ᑮᓇᐅᔭᖃᖅᑎᑕᐅᓗᓂ ᐃᓚᖓᒍᑦ 

ᓄᓇᕗᑦ ᒐᕙᒪᒃᑯᖏᓐᓄᑦ ᐃᓚᖓᒍᓪᓗ 

ᐊᖏᖃᑎᒌᒍᑎᒃᑯᑦ ᑲᓇᑕᐅᑉ ᒐᕙᒪᒃᑯᖏᓐᓄᑦ. 
 

ᓄᓇᓕᓐᓂ ᒐᕙᒪᒃᑯᖏᓐᓂᓗ ᐱᔨᑦᓯᕋᖅᑎᒃᑯᑦ 

ᑐᑦᓯᕋᖅᑐᑦ $4.2 ᒥᓕᐊᓐᓂᒃ ᖄᒃᑲᓐᓂᖓᒍᑦ 

ᐊᑐᖅᑐᑦᓴᓂᒃ ᐱᓕᕆᒋᐊᒃᑲᓐᓂᕈᓐᓇᖁᓪᓗᒋᑦ 

ᓴᓇᔭᐅᒋᐊᕆᐊᖃᕐᓂᖏᓐᓄᑦ ᖁᓪᓕᖅ 

ᐆᒻᒪᖅᑯᑎᓕᕆᔨᒃᑯᑦ ᖃᕆᓴᐅᔭᓕᕆᔾᔪᑎᖏᑦ ᔭᓐᓄᐊᓕ 

2023 ᖃᕆᓴᐅᔭᖏᑦ ᐱᕋᔭᑕᐅᓚᐅᖅᑎᓪᓗᒋᑦ. 

ᖃᐅᔨᒪᒐᑦᓯ, ᑕᒪᓐᓇ ᖃᕆᓴᐅᔭᒃᑯᑦ 

ᐱᕋᔭᐃᔭᐅᓚᐅᕐᓂᖏᑦ ᐱᒍᓐᓇᐃᓪᓕᑦᓯᐊᕈᑕᐅᓚᐅᕐᖓᑦ 

ᐆᒻᒪᖅᑯᑎᓕᕆᔨᒃᑯᑦ ᐊᐅᓚᑦᓯᓂᕐᒧᑦ 

ᖃᕆᓴᐅᔭᒃᑰᕈᑎᖏᓐᓂᒃ ᒪᑐᓯᒍᑕᐅᓪᓗᓂᓗ 

ᐊᑐᐃᓐᓇᖃᕈᓐᓇᕐᓂᖏᓐᓂᒃ ᐱᑕᖃᕆᐊᖃᓪᓚᕆᑦᑐᓂᒃ 

ᖃᕆᓴᐅᔭᒃᑰᕈᑎᖏᓐᓂᒃ. ᓄᓇᓕᓐᓂ ᒐᕙᒪᒃᑯᓂᓪᓗ 

ᐱᔨᑦᓯᕋᖅᑎᒃᑯᑦ ᖁᓪᓕᖅ ᐆᒻᒪᖅᑯᑎᓕᕆᔨᒃᑯᓪᓗ 

ᐃᖅᑲᓇᐃᔭᖅᑎᖏᑦ ᐱᓕᕆᐊᖃᖅᑐᑦ ᐊᑕᖏᖅᑐᒥᒃ 

ᐅᑎᖅᑎᑕᐅᒍᓐᓇᖁᓪᓗᒋᑦ ᓄᑖᕐᖑᕆᐊᖅᑕᐅᓗᑎᓪᓗ 

ᑎᒥᖁᑎᖏᑕ ᖃᕆᓴᐅᔭᓕᕆᔾᔪᑎᖏᑦ. ᑕᒪᓐᓇ 

ᐱᓕᕆᐊᖑᒋᐊᖃᓪᓚᕆᑦᑐᖅ ᑖᒃᑯᐊ ᐊᑐᖅᑐᑦᓴᐃᑦ, 

ᐊᖏᖅᑕᐅᑉᐸᑕ, ᐊᑭᓕᖅᑕᐅᒍᓐᓇᖅᓯᓂᐊᖅᑐᑦ ᓄᓇᕗᑦ 

ᒐᕙᒪᒃᑯᖏᓐᓄᑦ. ᑮᓇᐅᔭᐃᑦ ᐊᖏᖅᑕᐅᓐᖏᑉᐸᑕ, 

ᐊᑭᖏᑦ ᐅᑎᖅᑎᑕᐅᒋᐊᖃᓕᕋᔭᖅᑐᑦ ᓄᓇᕗᒻᒥ 

ᐊᑭᓕᖅᓱᐃᔨᓄᑦ ᐊᑭᑦᑐᕆᐊᖅᑕᐅᓗᑎᒃ 

ᐆᒻᒪᖅᑯᑎᑐᕈᑎᖏᑦ. 
 

ᐃᒃᓯᕙᐅᑖᖅ, ᑐᑦᓯᕋᕋᓗᐊᖅᑎᓪᓗᑕ ᑖᒃᑯᓂᖓ 

ᐊᐅᓚᔾᔪᑎᓄᑦ ᒪᑭᒪᐃᓐᓇᕈᑎᓄᓪᓗ ᑮᓇᐅᔭᐃᑦ 

ᐊᑐᖅᑐᓴᐃᑦ ᐃᓚᒋᐊᕈᑎᒃᑯᑦ ᐱᒋᐊᕋᑖᖅᑎᓪᓗᒍ 

ᑮᓇᐅᔭᓕᕆᓂᕐᒧᑦ ᐊᕐᕌᒍᖓᓂ, ᓇᓗᓐᖏᑦᑐᖓ 

ᒐᕙᒪᒃᑯᑦ ᐱᓕᕆᕕᖏᑦ ᐊᑦᓱᕉᑎᖃᑦᓯᐊᕐᓂᖏᓐᓂᒃ 

ᐊᐅᓚᑦᓯᓂᕐᒧᑦ ᐱᓕᕆᐊᓂᒃ ᐅᖓᑕᐅᔾᔨᖏᓪᓗᑎᒃ 

ᑮᓇᐅᔭᐃᑦ ᐊᑐᖅᑐᑦᓴᓕᐊᖑᓯᒪᔪᑦ. 

ᑕᕝᕙ ᒪᑐᐃᕈᑎᒃᑲ ᐃᓱᓕᑉᐳᑦ. ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. 

ᒪᓕᒐᓕᐅᖅᑏᑦ ᒪᓕᒐᒃᓴᖅ 24-ᒨᕈᓐᓇᖅᐸᑕ,  

ᐊᖏᖅᑕᐅᕙᒌᖅᓯᒪᓐᖏᑦᑐᑦ, $14,116,000. 

ᐊᐱᕆᓂᐊᖅᑐᖓ ᒪᓕᒐᓕᐅᖅᑎᓂᒃ 

ᐅᖃᐅᓯᔅᓴᑐᐃᓐᓇᕐᓂᒃ ᒪᑐᐃᕈᑎᖏᓐᓄᑦ 

ᓂᓪᓕᕈᒪᔾᔪᑎᖃᕐᒪᖔᑕ. ᐱᑕᖃᓐᖏᒻᒪᑦ, ᒪᒃᐱᕐᓗᒍ 

4-ᒧᑦ. ᑕᑯᓂᐊᖅᐳᒍᑦ ᐊᖓᔪᖅᑳᖃᕐᕕᒻᒥ, 

ᐊᖏᕈᑕᐅᒌᖅᓯᒪᓐᖏᑦᑐᓂᒃ, $580,000. 

ᐊᐱᖅᑯᑎᒃᓴᖅᑕᖃᖅᐸ? ᒪᓕᒐᓕᐅᖅᑏᑦ 

ᐱᕕᖃᑦᑎᑲᐃᓐᓇᕐᓂᐊᕋᒃᑭᑦ ᑕᕝᕗᖓ ᒪᑉᐱᖅᑐᒐᕐᒧᑦ. 

ᒥᔅᑕ ᒪᓕᑭ. 

 

ᒪᓕᑭ: ᖁᔭᓐᓇᒦᒃ, ᐃᒃᓯᕙᐅᑖᖅ.  

ᐋᓐᓂᐊᖅᑐᓕᕆᔨᒃᑯᓐᓄᑦ ᑮᓇᐅᔭᖅᑑᑏᑦ ᓄᓇᕗᒻᒥ 

ᑕᑯᔭᐅᖃᑦᑕᕐᓂᐊᖅᐸᑦ ᐅᕝᕙᓘᕝᕙ ᓄᓇᕗᑉ 

ᓯᓚᑖᓂ? ᑖᒃᑯᐊ ᑭᒍᑎᓕᕆᔭᐅᔭᖅᑐᖅᑐᑦ. 

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᓂᔅᑕ ᑯᓱᒐᖅ. 

 

ᐊᖓᔪᖅᑳᖅ ᖁᐊᓴ ᑯᓱᒐᖅ: ᖁᔭᓐᓇᒦᒃ, 

ᐃᒃᓯᕙᐅᑖᖅ. ᑖᒃᑯᐊ ᑮᓇᐅᔭᐃᑦ ᐊᑐᖅᑕᐅᓂᐊᖅᑐᑦ 

ᑭᒍᑎᓕᕆᓂᕐᒧᑦ, ᑖᒃᑯᐊ ᑭᒍᑎᓕᕆᔩᑦ 

ᐱᓕᕆᖃᑦᑕᕐᒪᑕ ᑕᒪᐃᓐᓂᒃ ᓄᓇᕗᑦ ᐃᓗᐊᓂ ᐊᒻᒪ 

ᓯᓚᑖᓂ. ᐃᒃᓯᕙᐅᑖᖅ, ᖁᔭᓐᓇᒦᒃ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᒪᓕᑭ. 

 

ᒪᓕᑭ: ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᒃᑯᐊ 

ᑭᒍᓯᕆᔭᐅᖃᑦᑕᖅᑐᑦ ᐃᓚᖏᑦ ᓄᓇᓖᑦ 

ᑎᑭᑕᐅᓇᓵᑦᑎᐊᖃᑦᑕᕐᒪᑕ ᑭᒍᑎᓕᕆᔭᐅᔪᐃᑦ ᑖᓐᓇ 

ᑎᑭᒐᔪᒃᓯᕚᓪᓕᕐᓂᐊᖅᐹ ᑖᓐᓇ ᐊᖏᕈᑎᐅᑉ? 

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ 

ᑯᓱᒐᖅ. 

 

ᐊᖓᔪᖅᑳᖅ ᖁᐊᓴ ᑯᓱᒐᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᓐᓇ ᒥᔅ ᕼᐊᓐᑦ 

ᑭᐅᔪᓐᓇᖅᐸᑦ, ᑖᔅᓱᒧᖓ ᐊᐱᖅᑯᒻᒧᑦ. ᐃᒃᓯᕙᐅᑖᖅ, 

ᖁᔭᓐᓇᒦᒃ. 

 



ᓇᒡᒐᔾᔭᐅ, ᒪᐃ 29, 2023 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

 

 

2941 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᑐᖏᓕᖓᑦ 

ᒥᓂᔅᑕᑉ, ᒥᔅ ᕼᐊᓐᑦ. 

 

ᕼᐊᓐᑦ (ᑐᓵᔨᑎᒍᑦ): ᖁᔭᓐᓇᒦᒃ ᐊᒻᒪᓗ ᖁᔭᓐᓇᒦᒃ 

ᐊᐱᕆᒐᕕᑦ. ᒫᓐᓇ 30−ᓂᒃ ᑭᒍᑎᓕᕆᔨᖃᖅᐳᒍᑦ 

ᓄᓇᕘᓕᒫᒥ ᐱᖃᖅᑎᑕᐅᑦᑎᐊᖅᑐᓂᒃ 

ᑭᒍᑎᓕᕆᕝᕕᖕᓂᒃ, ᐳᓛᕆᐊᖅᐸᒃᑐᓪᓗ 

ᑭᒍᑎᓕᕆᔨᓂᒃ ᐊᑕᖏᖅᖢᑎᒃ ᑕᒪᒃᑯᓂᖓ 

ᐊᑐᕈᓐᓇᖅᐸᒃᐳᑦ. ᑭᒍᓐᓂᐊᖅᑎᒃᑯᑦ 

ᐋᖅᑭᒃᓱᐃᑲᓐᓂᕐᓂᒃᑯᑦ, 

ᐊᖏᓪᓕᒋᐊᖅᑎᑦᑎᔪᓐᓇᕐᓂᐊᖅᐳᒍᑦ ᐊᒻᒪ 

ᐱᓕᕆᐊᖃᒃᑲᓐᓂᕈᓐᓇᕐᓗᑕ 

ᐱᑕᖃᕆᐊᖃᖁᔭᖏᓐᓂᑦ ᐊᑐᓂᑦ ᓄᓇᓕᓐᓂᑦ 

ᑭᒍᑎᓕᕆᕕᐅᔪᓂ, ᐱᓪᓗᒍ ᖃᐅᔨᒪᒐᑦᑕ 

ᐊᑐᖅᑕᐅᔪᐃᓐᓇᐅᓐᖏᒻᒪᑕ ᒫᓐᓇᐅᔪᖅ ᐱᓪᓗᒍ 

ᐃᓚᖏᑦ ᐊᔾᔨᒌᓐᖏᓐᓂᖏᑦ. ᑕᒪᓐᓇ 

ᐃᑲᔫᑕᐅᓇᓱᓪᓚᕆᒃᐳᖅ ᐱᑕᖃᓐᖏᓐᓂᐅᔪᒧᑦ, 

ᐱᐅᓯᒋᐊᕈᑕᐅᓗᓂ ᐱᔨᑦᑎᕋᐅᑎᓄᑦ, 

ᓈᒻᒪᓂᖅᓴᐅᓗᓂ ᐊᖏᕐᕋᒧᓪᓗ ᖃᓂᓐᓂᖅᓴᐅᓗᓂ. 

ᖁᔭᓐᓇᒦᒃ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. 

ᐊᑎᖁᑎᖃᕈᓐᓃᕋᒪ ᑖᔅᓱᒧᖓ. 

ᓇᓗᓇᐃᖅᓯᕕᐅᒃᑲᓐᓂᕈᒪᑐᐃᓐᓇᖅᖢᖓ. ᒫᓐᓇᐅᔪᖅ 

ᒪᕐᕉᖕᒪᑎᒃ ᐃᖅᑲᓇᐃᔮᒃᓵᒃ ᑖᒃᑯᓂᖓ 

ᑮᓇᐅᔭᖃᖅᑎᑦᑎᔪᑦ 4−ᒥᒃ ᐊᖏᖅᑕᐅᓚᐅᖅᓯᒪᔪᑦ 

ᑮᓇᐅᔭᖃᖅᑎᑕᐅᓕᖅᖢᑎᒃ ᐱᕕᖃᕐᓗᑎᒃ 

ᕿᓂᕋᔭᕐᒪᑕ ᐊᑐᖅᑕᐅᒃᑲᓐᓂᕐᓗᑎᒃ 

ᒐᕙᒪᑐᖃᒃᑯᓐᓄᑦ−ᐱᓕᕆᖃᑎᒋᔭᐅᔪᓄᓪᓗ 

ᑮᓇᐅᔭᐅᓪᓗᑎᒃ ᓄᓇᕗᑦ ᒐᕙᒪᒃᑰᓐᖏᑦᑐᖅ 

ᐃᑲᔪᖅᑐᖅᑕᐅᖁᓪᓗᒋᑦ ᑖᒃᑯᐊ ᐃᖅᑲᓇᐃᔮᒃ. ᒥᓂᔅᑕ 

ᑯᓱᒐᖅ. 

  

ᐊᖓᔪᖅᑳᖅ ᖁᐊᓴ ᑯᓱᒐᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ. ᒥᓂᔅᑕᑉ ᑐᖏᓕᖓᑦ  

ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᑦ ᑭᐅᖁᕙᕋ 

ᐊᖅᑯᑎᒋᓗᑎᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅ ᕼᐊᓐᑦ, 

ᐊᑏ.  

 

ᕼᐊᓐᑦ (ᑐᓵᔨᑎᒍᑦ): ᖁᔭᓐᓇᒦᒃ ᐊᐱᕆᒐᕕᑦ ᐊᒻᒪᓗ 

ᒪᒥᐊᓇᖅ. ᐊᐱᖅᑯᑎᒋᔭᕐᓄᑦ ᒪᕐᕉᒃ ᑮᓇᐅᔭᖃᕐᕕᐅᔫᒃ  

4−ᒥ ᐃᖅᑲᓇᐃᔮᒃ ᒫᓐᓇ ᑳᓐᑐᕌᒃᑕᐅᓯᒪᔪᑦ 

ᓘᑦᑖᖑᒐᒥᒃ ᐊᒻᒪᓗ ᑮᓇᐅᔭᖃᖅᑎᑕᐅᓪᓗᑕ 

ᐊᑐᕈᓐᓇᖅᑎᑦᑎᒐᔭᖅᑐᑎᒃ ᓄᓇᕗᑦ 

ᒐᕙᒪᒃᑯᖏᓐᓃᓐᖔᖅᓯᒪᓐᖏᑦᑐᓂᒃ ᑮᓇᐅᔭᓂᒃ, 

ᐃᓚᒋᒻᒪᐅᒃ ᐱᓕᕆᐊᖏᑕ ᐊᒻᒪᓗ 

ᐅᖃᖃᑎᒌᓐᓂᐅᔪᑦ ᐊᒻᒪᓗ ᐋᔩᖃᑎᖃᕐᓂᖅ 

ᓄᓇᖃᖅᑳᖅᓯᒪᔪᓂᒃ ᐱᔨᑦᓯᕋᐅᑎᓂᒃ 

ᐃᓚᒋᔭᐅᓪᓗᓂ ᓇᓪᓕᐅᒃᑯᒫᖃᓐᖏᑦᑐᓄᑦ 

ᐋᓐᓂᐊᖅᑐᓕᕆᓂᕐᒧᑦ ᐃᑲᔫᑎᓄᑦ ᐊᒻᒪᓗ 

ᐋᓐᓂᐊᖅᑐᓕᕆᓂᕐᒧᑦ ᐃᖏᕐᕋᔾᔪᑎᓄᑦ 

ᐅᖃᖃᑎᒌᓐᓂᐅᔪᓄᑦ. ᖁᔭᓐᓇᒦᒃ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᑖᒃᑯᐊᒃ 

ᒪᕐᕉᒃ ᐃᖅᑲᓇᐃᔮᒃᓴᐅᔫᒃ 

ᑳᓐᑐᕌᒃᑦ−ᑕᐅᓯᒪᓚᐅᖅᑑᒐᓗᐊᑦ ᒫᓐᓇ 

ᑮᓇᐅᔭᖃᕐᕕᐅᔪ 2 ᑮᓇᐅᔭᖃᖅᑎᑕᐅᓂᖏᑦ 

ᑮᓇᐅᔭᖁᑎᖏᓐᓂᒃ ᐊᑐᖔᓕᕐᓗᑎᒃ. ᑕᐃᒪᓕ 

ᐱᓕᕆᕕᒃ ᓯᕗᒧᐊᒃᑎᐊᖅᐸᑦ ᐊᔭᐅᖅᑐᐃᓗᑎᒃ 

ᑖᒃᑯᐊ ᐃᓂᒃᓴᐅᔫᒃ ᑕᕝᕙᓐᖓᑦ ᑮᓇᐅᔭᖃᕐᕕᐅᓗᑎ 

4−ᒥ ᑮᓇᐅᔭᖁᑎᖏᓐᓄᐊᖅᑕᐅᔪᓐᓇᖅᐸᑕ ᑮᓇᐅᔭᑦ 

ᐅᑎᖅᑎᑕᐅᒐᔭᖅᐹᑦ ᐊᒥᐊᒃᑯᓄᑦ? ᖁᔭᓐᓇᒦᒃ. ᒥᔅ 

ᕼᐊᓐᑦ. 

 

ᕼᐊᓐᑦ (ᑐᓵᔨᑎᒍᑦ): ᖁᔭᓐᓇᒦᒃ ᐊᒻᒪᓗ ᖁᔭᓐᓇᒦᒃ 

ᓇᓗᓇᐃᖅᓯᑲᓐᓂᕋᕕᑦ. ᑕᐃᒪᓕ ᑐᕌᕋᓱᐊᖅᑕᕗᑦ 

ᑕᒪᒃᑯᐊ ᐋᓐᓂᐊᖅᑐᓕᕆᔨᒃᑯᑦ ᐱᔨᑦᑎᕈᑎᖏᓐᓄᑦ 

ᐊᒻᒪᓗ, ᐅᐱᓐᓇᕋᓂ, ᑕᒪᓐᓇ ᓴᖅᑭᕈᓐᓇᕐᓗᒍ 

ᐃᑲᔪᖅᑐᖅᑕᐅᓂᕐᒧᑦ ᐊᒻᒪᓗ ᐊᖏᖅᑕᐅᓂᕐᒧᑦ 

ᑐᕌᖅᑕᐅᓇᓱᐊᕋᔭᖅᑐᖅ ᐋᓐᓂᐊᖅᑐᓕᕆᔨᒃᑯᓐᓄᑦ. 

ᖁᔭᓐᓇᒦᒃ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. 

ᐊᑎᖁᑎᖃᓐᖏᓐᓇᒪ ᓱᓕ. ᐊᖓᔪᖅᑳᖃᕐᕕᒃ, 

ᓯᕗᕐᖓᒍᑦ ᐊᖏᖅᑕᐅᓯᒪᓐᖏᑦᑐᑦ $580,000. 

ᐊᖏᖅᐱᓯᐅᒃ? 

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. 

ᑕᕝᕙᓂᒃᓴᐃᓐᓇᖅ ᒪᒃᐱᒐᖅ 4-ᒥ. ᓄᓇᓕᖕᓂ 

ᐋᓐᓂᐊᖃᕐᓇᓐᖏᑦᑐᓕᕆᓂᕐᒧᑦ ᐱᔨᔅᓯᕈᑏᑦ 

ᐊᖏᖅᑕᐅᓚᐅᖅᓯᒪᓐᖏᑦᑐᑦ $9,336,000. ᒥᔅᑕ 

ᓴᕕᑲᑖᖅ. 

 

ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᓯᕗᓪᓕᖅᐹᒥᒃ ᐊᐱᖅᑯᑎᒐ ᐱᓕᕆᕕᐅᔪᖅ ᑐᑦᓯᕋᕐᒪᑕ 

$9.3−ᒥᓕᐊᓐ ᑮᓇᐅᔭᖅᑐᕈᑎᒃᓴᒃᑲᓐᓂᕐᓂᒃ 

ᐱᔪᒪᒻᒪᑕ ᑕᖅᑮᒃ ᒪᕐᕉᒃ ᐊᓂᒍᖅᑎᓪᓗᒋᒃ 

ᑮᓇᐅᔭᖅᑐᕈᑎᒃᓴᓕᕆᓐᓇᐅᑉ ᐊᕐᕌᒍᐊ 

ᐱᒋᐊᕋᑖᖅᑎᓪᓗᒍ. ᒥᓂᔅᑕᒥᒃ ᐅᕝᕙᓘᓐᓃᑦ 

ᐃᖅᑲᓇᐃᔭᖅᑎᓂᓪᓗ ᓇᓗᓇᐃᖅᓯᒍᓐᓇᖅᑳ 

ᖃᓄᐃᒻᒪᑦ ᑕᐃᒪᐃᓕᓯᒪᕙ? ᖁᔭᓐᓇᒦᒃ, 

ᐃᒃᓯᕙᐅᑕᖅ. 



ᓇᒡᒐᔾᔭᐅ, ᒪᐃ 29, 2023 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

 

 

2942 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ 

ᑯᓱᒐᖅ. 

 

ᐊᖓᔪᖅᑳᖅ ᖁᐊᓴ ᑯᓱᒐᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᓐᓇ ᐊᑯᓂᑲᓪᓚᕈᓗᒃ 

ᐱᔭᐅᓇᓱᖃᑦᑕᖅᑐᖅ ᑖᓐᓇ ᓄᑖᖅ ᑮᓇᐅᔭᖅ 

ᐱᓕᕆᕕᒃ ᑐᒃᓯᕋᖅᑐᖅ ᑖᒃᑯᓄᖓ. ᑮᓇᐅᔭᖅᑐᕈᑎ 

ᐅᑕᖅᑭᓐᓂᕈᑎᒃ ᐊᕐᕌᒍᒧᑦ ᐊᒡᒋᖅᑐᒥᒃ 

ᑮᓇᐅᔭᖅᑐᕈᑎᒃᓴᓄᑦ ᐃᓚᒋᐊᕈᑎᔪᒪᓂᒃ ᐱᔪᒪᒍᑎᑦ 

ᐊᑲᕆᔭᐅᓛᓐᖏᒻᒥᖕᒪᑕ ᐅᖃᑲᐅᑎᒋᓚᐅᓐᖏᒻᒪᑦ 

ᐱᓕᕆᕕᐅᔪᖅ ᐃᓱᒪᓚᐅᕐᒪᑦ 

ᐱᒻᒪᕆᐅᓇᓱᒋᓪᓗᓂᔾᔪᒃ ᑖᓐᓇ 

ᓴᖅᑭᑕᐅᓵᓕᕆᔪᒪᓚᐅᖅᑐᖅ ᐊᕐᕌᒍᕆᔭᑦᑎᓐᓂ 

ᑕᒫᓂ.  

 

ᒪᒥᐊᓇᖅᑑᒐᓗᐊᖅ ᐊᓐᖑᑎᓚᐅᓐᖏᒻᒪᑦ 

ᑮᓇᐅᔭᖅᑐᕈᑎᒃᓴᓂᒃ ᐱᔭᕆᐊᖃᓕᖅᑎᓪᓗᒋᑦ. 

ᑭᓯᐊᓂ, ᐱᓕᕆᕕᒃ ᐊᔭᐅᖅᑐᐃᓚᐅᖅᑐᖅ ᑮᓇᐅᔭᕗᑦ 

ᐱᔭᕆᐊᖃᖅᑕᕗᑦ ᑕᐃᒪᐃᓕᐅᓚᐅᖅᑐᖅ 

ᐱᒻᒪᕆᐊᓘᖕᒪᑦ. ᐃᒪᓐᓇᐃᓕᐅᕈᑦᑕ ᑭᓯᐊᓂ 

ᐃᓕᔭᐅᔪᒪᓚᐅᖅᑐᖅ ᒫᓐᓇᐅᓂᖓᓂᒃ. ᑭᓯᐊᓂ 

ᑕᖅᑮᒃ ᒪᕐᕉᒃ ᐊᓂᒍᕋᑖᖅᑑᒃ ᑮᓇᐅᔭᖅᑐᕈᑎᒃᓴᕗᑦ 

ᓴᖅᑭᑕᐅᕋᑖᕐᓂᖏᑦ ᐊᕐᕌᒍᕆᔭᑦᑎᓐᓂ, ᑭᓯᐊᓂᓕ 

ᑖᒃᑯᐊ ᓇᓗᓈᕿᓚᐅᕐᒪᑦ ᐊᑲᐅᒍᓐᓃᒃᑲᔭᖅᑐᖅ 

ᑕᐃᒪᐃᒃᑯᑦᑕ ᑭᖑᕐᖓᒍᓪᓗ ᑕᐃᒪᐃᒃᑯᑦᑕ 

ᐊᑲᐅᒃᑲᔭᖅᑐᖅ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ 

ᓴᕕᑲᑖᖅ. 

 

ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐊᑖᓂ ᑖᒃᑯᐊ, ᐃᖅᑲᓇᐃᔭᖅᑎᑖᕐᓂᕐᒧᑦ 

ᖁᔭᓐᓇᒦᕈᑎᓵᖏᓪᓗ $4 ᒥᓕᐊᓐ ᑮᓇᐅᔭᑦ 

ᐅᖓᑖᓃᕌᕐᔪᖕᒪᑕ ᐊᑐᕈᒫᖅᑐᒥᒃ ᑖᒃᑯᓄᖓ 

ᐊᕕᑦᑐᖅᓯᒪᓂᖓᑦ 5 ᐃᖅᑲᓇᐃᔭᖅᑎᖏᓐᓄᑦ.  

 

ᑐᓴᖅᓯᒪᒋᓪᓗᖓ ᐊᒻᒪᓗ ᑕᑯᓯᒪᓪᓗᖓ 

ᐊᔾᔨᒌᖏᓐᓂᖏᓐᓂᒃ ᑖᕗᖓᓕᒫᖅ, 

ᐃᖅᑲᓇᐃᔭᐃᓐᓇᖅᑐᑦ ᐋᓐᓂᐊᓯᐅᖅᑏᑦ ᐃᑲᔫᓯᐊᖏᑦ 

ᐊᒻᒪᓗ ᑎᑭᑎᑕᐅᑲᐃᓐᓇᖃᑦᑕᖅᑐᑦ ᐋᓐᓂᐊᓯᐅᖅᑏᑦ 

ᐅᕝᕙᓘᓐᓃᑦ ᐃᖅᑲᓇᐃᔭᑲᐃᓐᓇᖃᑦᑕᖅᑐᑦ 

ᐊᑭᓕᖅᑕᐅᖃᑦᑕᖅᑐᑦ ᐅᑎᖅᑕᕐᓗᑎᒃ. 

ᐱᓕᕆᐊᖅᑕᖃᓚᐅᖅᐳᖅ ᐱᖃᓐᓇᕆᔭᖓᓂᒃ 

ᓇᒃᓴᓂᕐᒧᑦ. ᖃᐅᔨᒪᔪᖓ ᑕᒪᓐᓇ 

ᐱᒋᐊᖅᑎᑕᐅᓚᐅᕐᒪᑦ ᐋᓐᓂᐊᖅᑐᓕᕆᔩᑦ 

ᑕᒫᓃᖏᓐᓇᖁᓪᓗᒋᑦ, ᑭᓯᐊᓂ 

ᖃᖓᑕᑎᑦᑎᖃᑦᑕᓛᖅᑐᑦ ᖁᕕᐊᓱᕝᕕᒻᒥ 

ᐅᕝᕙᓘᓐᓃᑦ ᐊᓯᖏᓐᓂᑦ. 

ᑕᒪᓐᓇ ᐱᒡᒐᓇᕐᓂᖅᓴᐅᕗᖅ 

ᐃᖅᑲᓇᐃᔭᐃᓐᓇᕐᓂᐊᖅᑐᓂᒃ 

ᐋᓐᓂᐊᓯᐅᖅᑎᑖᕆᐊᖓ ᐃᑲᔫᓯᐊᖏᑦ ᑮᓇᐅᔭᑎᒍᑦ 

ᑐᕌᖓᑎᓪᓗᒋᑦ ᑎᑭᑎᑕᐅᕙᑦᑐᓄᑦ 

ᐋᓐᓂᐊᓯᐅᖅᑎᓄᑦ.  

 

ᖃᓄᐃᓕᐅᖅᑐᖃᕐᓂᐊᖅᑳ ᑕᐅᕗᖓᓕᒫᖅ 

ᐅᕝᕙᓘᓐᓃᑦ ᐋᓐᓂᐊᓯᐅᖅᑎᓪᓚᕆᓐᓄᑦ ᑕᒫᓂ 

ᓄᓇᖃᖅᑐᓄᑦ ᓄᓇᕗᒻᒥ, ᓄᓇᕗᒻᒥᐅᑕᐅᒍᒪᔪᓄᑦ, 

ᐱᔨᑦᑎᕋᖅᑐᓄᑦ ᓄᓇᕗᒻᒥᐅᓄᑦ, 

ᑎᑭᑐᐃᓐᓇᐸᖏᑦᑐᑦ ᐊᒻᒪᓗ ᑲᔪᓯᑐᐃᓐᓇᖏᓪᓗᑎᒃ 

ᑕᒪᐅᖓ ᑎᑭᒍᒪᓕᕋᐃᒻᒪᑕ ᐊᒻᒪᓗ 

ᓇᒧᓐᖓᕈᒪᒻᒪᖔᑕ? ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ 

ᓴᕕᑲᑖᖅ. ᐃᓚᒋᐊᒃᑲᓐᓂᕐᓗᒍ ᓇᓗᓇᐃᕐᓗᒍ, 

ᑕᐃᒃᑯᐊ ᐊᕕᑦᑐᖅᓯᒪᓂᖓ 5 ᐃᖅᑲᓇᐃᔭᖅᑏᑦ,  

ᑕᐃᒃᑯᐊ ᐃᖅᑲᓇᐃᔭᖅᑎᖏᑦ ᓇᓗᓇᐃᖅᑕᐅᓯᒪᒻᒪᑕ, 

ᑕᐃᒪᓐᓇ ᓇᓗᓇᐃᖅᑕᐅᓯᒪᓐᓇᓂᕐᒪᑕ ᒥᔅᑕ 

ᑯᓱᒐᐅᖅᑲᐃᑦ, ᒥᔅᑕ ᕼᐊᓐᑦᒧᑦ ᑭᐅᖁᔨᓂᐊᖅᑐᑎᑦ 

ᓇᓗᓇᓐᖏᑦᑐᖅ, ᑕᐃᒪᓐᓇᐃᒻᒪᑦ ᒥᔅ ᕼᐊᓐᑦ 

ᑭᐅᑲᐅᑎᒋᖁᓂᐊᖅᐸᕋ. ᖁᔭᓐᓇᒦᒃ. 

 

ᕼᐊᓐᑦ (ᑐᓵᔨᑎᒍᑦ): ᖁᔭᓐᓇᒦᒃ. ᖁᔭᓐᓇᒦᒃ 

ᐊᐱᖅᑯᑎᓐᓄᑦ. ᐱᒋᐊᕈᑎᖃᕐᓂᐊᖅᐳᖓ 

ᕿᒥᕐᕈᓗᖓ 5-ᓂᒃ ᐃᖅᑲᓇᐃᔮᓂᑦ ᐱᓪᓗᒍ 

ᐃᑲᔫᑎᖃᖅᑐᒋᕙᕋ ᓇᓗᓇᐃᖅᓯᒋᐊᔅᓴᖅ  

ᐋᓐᓂᐊᓯᐅᖅᑎᑐᐃᓐᓇᐅᓐᖏᑦᑐᓂᒃ. ᑲᑎᓐᖓᔪᑦ 

5−ᒥ, ᐃᓱᒪᒥᒍᑦ ᐊᔪᕈᑎᓕᖕᓄᑦ ᖃᐅᔨᒃᑲᐃᔩᑦ, 

ᐊᕕᒃᑐᖅᓯᒪᔪᓂ ᐊᐃᑦᑐᕐᓘᑕᐅᔪᓐᓇᖅᑐᓄᑦ 

ᑐᑭᒧᐊᒃᑎᑦᑎᔩᑦ, ᑭᒍᑎᓕᕆᔩᑦ, ᐄᔭᒐᖅᑖᖅᑐᓕᕆᔩᑦ, 

ᐄᔭᒐᖅᑖᖅᑐᓕᕆᔩᑦ ᐃᑲᔪᖅᑎᖏᑦ, 

ᓇᓗᓇᐃᖅᑕᐅᓯᒪᔪᑦ ᓂᕿᑦᑎᐊᕙᓕᕆᔩᑦ, 

ᓯᐅᑎᓕᕆᔩᑦ, ᐃᖃᐃᓕᓴᖅᑐᓕᕆᔩᑦ, 

ᐃᖃᐃᓕᓴᖅᑐᓕᕆᔩᑦ, ᐅᖃᕆᐅᖅᓴᑎᑦᑎᔩᑦ, 

ᑎᒥᒥᓐᖔᖅᑐᓂᒃ ᐃᓅᓕᓴᐅᑎᓕᕆᔩᑦ, ᐋᓐᓂᐊᕕᖕᒥ 

ᖁᐱᕐᕈᓂᒃ ᑐᖁᓴᐃᔩᑦ, ᐋᓐᓂᐊᕕᖕᒥ 

ᖃᐅᔨᓴᕐᕕᓕᕆᔩᑦ, ᐃᕕᐊᖏᒃᑯᑦ ᑕᕐᕋᖅᑐᐃᔩᑦ, 

ᑕᕐᕋᖅᑐᐃᔩᑦ, ᐃᓗᐊᖅᓴᐃᔩᑦ, 

ᐃᖅᑲᓇᐃᔭᓕᖅᑎᑦᑎᓂᕐᒧᑦ 

ᐃᖅᑲᓇᐃᔭᖅᑎᖃᐃᓐᓇᕐᓂᕐᒧᓪᓗ 

ᐊᑭᓕᐅᑕᐅᒃᑲᓐᓂᖅᐸᒃᑐᒥᒃ ᑎᑎᕋᖅᓯᒪᔪᑎᒍᑦ 

ᑐᑭᓯᐅᒪᖃᑦᑕᐅᑎᓂᕐᒧᑦ 8−ᒥ ᐃᒪᐃᓐᓂᖓᓄᑦ, 

ᐱᔭᕇᖅᓯᓯᒪᓂᖏᓐᓄᑦ ᐊᑭᓕᖅᑕᐅᒃᑲᓐᓂᖅᐸᖕᓂᕐᒧᑦ 

ᐊᑐᖅᐸᒃᑕᒥᓂᒃ ᑕᐃᒪᐃᔾᔪᑎᖃᖅᖢᑎᒃ 

ᐊᕐᕌᒍᒐᓴᖕᓄᑦ ᐱᔨᑦᑎᕋᖅᓯᒪᓂᕐᒥᓂᒃ. 

ᐃᒃᓯᕙᐅᑕᖅ (ᑐᓵᔨᑎᒍᑦ): ᐃᒃᓯᕙᐅᑕᖅ 

ᐊᖅᑯᑎᒋᖃᑦᑕᕐᓗᒍ ᑭᐅᒌᕋᐃᒍᕕᑦ ᐊᒻᒪᓗ 

ᖃᓄᐃᑦᑐᓂᒃ ᐱᔪᒥᒃᓯᐅᑎᓂᒃ ᐱᑖᖅᑎᑕᐅᖃᑦᑕᖅᐸᑦ 

ᑕᐃᒃᑯᐊ ᑕᒫᓃᖏᓐᓇᖅᑐᑦ ᑕᒫᓂᓗ 

ᐃᖅᑲᓇᐃᔭᐃᓐᓇᖅᑐᑦ. ᒥᔅ ᕼᐊᓐᑦ. 

 

ᐊᖓᔪᖅᑳᖅ ᖁᐊᓴ ᑯᓱᒐᖅ (ᑐᓵᔨᑎᒍᑦ):  

ᐱᔪᓐᓇᕈᒪ, ᐃᒃᓯᕙᐅᑖᖅ, ᑖᒃᑯᐊ 

ᑮᓇᐅᔭᖅᑖᒃᑲᓐᓂᕈᑏᑦ ᐃᖅᑲᓇᐃᔭᖅᑎᑖᓂᕐᒧᑦ 

ᐊᒻᒪᓗ ᐱᓯᒪᑦᑎᓂᕐᒧᑦ ᑖᒃᑯᐊ ᖁᔭᓐᓇᒦᕈᓯᐊᑦ 

ᐊᖏᕈᑎᖃᖅᑯᑦ ᐊᕐᕌᒎᓐᓄᒃ ᒪᕐᕉᓐᓄᑦ 

ᐱᔨᑦᑎᓂᐊᕐᓂᕐᒧᑦ ᐱᑕᖃᕆᐊᖃᖅᑐᑦ ᒫᓐᓇᐅᔪᖅ 

ᐊᒻᒪᓗ ᓄᑖᑦ ᐃᖅᑲᓇᐃᔭᖅᑎᑖᖑᔪᑦ 

ᐃᖅᑲᓇᐃᔭᐃᓐᓇᖅᑐᓄᑦ ᐊᒻᒪᓗ ᐃᖅᑲᓇᐃᔭᖅᑐᓂᒃ 

ᑲᑐᔾᔨᔪᓄᑦ ᐋᓐᓂᐊᖅᑐᓕᕆᔨᓄᑦ ᑎᒃᑯᐊᖅᑕᐅᓯᒪᔪᑦ 

5-ᖑᔪᑦ ᐃᖅᑲᓇᐃᔭᖅᑏᑦ ᐱᔪᓐᓇᓚᐅᓐᖏᑦᑐᑦ 

ᐊᓯᖏᓐᓂᒃ ᐃᖅᑲᓇᐃᔭᖅᑎᑖᕐᓂᕐᒧᑦ ᐊᒻᒪᓗ 

ᐱᓯᒪᑦᑎᓂᕐᒧᑦ ᐃᑲᔫᓯᐊᓂᒃ ᐊᕐᕌᓂ ᒪᓕᓪᓗᒍ 

ᑎᑎᕋᖅᓯᒪᔪᑎᒍᑦ ᑐᑭᓯᐅᒪᖃᑦᑕᐅᑎᓂᖅ 8 

ᒫᓐᓇᐅᔪᖅ ᑐᑭᓯᐅᒪᓂᒃᑯᑦ ᐃᑲᔫᑎᑎᒍᑦ 

ᐊᖏᖃᑎᒌᒍᑎᑎᒍᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᐱᕕᖃᖅᑎᒃᑯᕕᖓ, ᒥᔅᑕ 

ᓴᕕᑲᑖᖅ. ᑐᑭᓯᑦᑎᐊᕈᒪ ᐃᖅᑲᓇᐃᔭᖅᑎᑐᖄᓗᒃ 

ᒫᓃᖃᑦᑕᖅᑐᑦ ᓄᓇᕗᑦ ᐃᓗᐊᓂ 

ᖁᔭᓐᓇᒦᕈᓯᐊᖅᑖᕈᓐᓇᖃᑦᑕᔾᔮᖏᑦᑑᑦ 

ᖃᓄᐃᓕᖓᕙ. ᒥᔅ ᕼᐊᓐᑦ. 

 

ᕼᐊᓐᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᒫᓐᓇᐅᔪᖅ ᐋᓐᓂᐊᓯᐅᖅᑎᐅᔪᑦ, ᐃᑲᕐᕋᑕᒫᑦ 

ᑮᓇᐅᔾᔭᒃᓵᖏᑦ ᐊᒥᓱᕈᕆᐊᖅᑕᐅᕙᒃᑐᑦ, ᐊᒻᒪᓗ 

ᐃᓚᖏᑎᒍᑦ, 

ᐃᖅᑲᓇᐃᔭᕐᕕᑎᑖᖅᕕᔅᓴᐅᑦᑎᐊᖏᑦᑐᓄᑦ 

ᓄᓇᓕᖕᓄᑦ, ᐃᒪᓐᓇᐸᓘᒻᒪᑕ $15 ᐃᑲᕐᕋᑕᒫᑦ 

ᐃᓚᔭᐅᕙᑦᑐᑦ. ᐃᑲᔫᑎᑕᖃᑦᑐᖅ ᒫᓐᓇᐅᔪᖅ 

ᐊᑐᖅᑕᐅᔪᓂᒃ ᑕᐅᕗᖓᓕᒫᖅ ᐋᓐᓂᐊᓯᐅᖅᑎᓄᑦ 

ᓄᓇᓕᓐᓂ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ 

ᓴᕕᑲᑖᖅ. 

 

ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᖁᔭᓐᓇᒦᖅᐸᕋ ᑖᓐᓇ ᐃᖅᑲᓇᐃᔭᖅᑎᐅᔪᖅ 

ᐊᑦᑎᖅᓱᐃᒻᒪᑦ ᐊᔾᔨᒌᓐᖏᑦᑐᓂᒃ ᐃᖅᑲᓇᐃᔮᓂᒃ 

ᐱᔪᓐᓇᓂᐊᖅᑐᓂᒃ ᑕᒪᑐᒧᖓ ᐱᓯᒪᑦᑎᓂᕐᒧᑦ, 

ᑭᓯᐊᓂᓕ ᓄᓇᓖᑦ ᓯᓚᑖᓂ, ᐋᓐᓂᐊᓯᐅᖅᑏᑦ 

ᓇᓗᓇᐃᖅᓯᖃᑦᑕᖅᑐᑦ ᐋᓐᓂᐊᕕᒃ ᒪᑐᐃᖓᒻᒪᖔᖅ 

ᒪᑐᐃᖓᖏᒻᒪᖔᕐᓘᓐᓃᑦ. ᐃᓛᒃ, ᑕᒪᒃᑯᐊᓕᒫᑦ 

ᐱᕙᑉᐸᕗᑦ ᐃᖅᑲᓇᐃᔮᑦ ᑎᑭᑎᑕᐅᕙᑦᑐᑦ, ᑭᓯᐊᓂ 

ᐋᓐᓂᐊᕕᒃ ᒪᑐᒐᔭᓐᖏᑦᑐᖅ ᐋᓐᓂᐊᓯᐅᖅᑎᑕᖃᖅᑲᑦ 

ᑕᑯᔭᖅᑐᖅᑐᓂᒃ ᐋᓐᓂᐊᔪᓂᒃ.  

 

ᑕᐃᓐᓇ ᐃᖅᑲᓇᐃᔭᖅᑎᐅᔪᖅ ᐅᖃᕋᑖᕐᒪᑦ, 

ᐋᖅᑭᒃᓯᕙᓪᓕᐊᔫᔮᕋᑦᑕ ᒪᕐᕈᓕᖃᖓᔪᒥᒃ. 

ᐋᓐᓂᐊᓯᐅᖅᑏᑦ ᐊᑯᓂᒃ ᑕᒫᓃᓕᖅᑐᑦ 

ᐃᓕᑕᕆᔭᐅᒋᐊᖃᖅᐳᑦ ᐊᔅᓱᕈᖅᑐᑎᒃ 

ᐃᖅᑲᓇᐃᔭᖅᐸᒻᒪᑕ ᑕᒫᓃᖏᓐᓇᖅᑐᑎᓪᓗ, ᐊᒻᒪ 

ᖃᐅᔨᒪᓪᓗᑎ ᖃᓄᐃᑉᐸᓪᓕᐊᔪᓂ ᐊᒻᒪ 

ᖃᐅᔨᒪᕗᖓ ᐃᓚᖏᑦ ᐋᓐᓂᐊᕖᑦ 

ᒪᑐᐃᖓᑎᑕᐅᖏᓐᓇᖁᓪᓗᒋᑦ ᐊᑦᑕᑎᖃᖅᐸᒻᒪᑕ 

ᑎᑭᑎᑕᐅᓯᒪᔪᓂᒃ ᐋᓐᓂᐊᓯᐅᖅᑎᓂᒃ, ᑭᓯᐊᓂ 

ᐋᓐᓂᐊᖅᑐᓕᕆᔨᒃᑯᑦ ᖃᓄᖅᑑᕆᐊᖃᕐᒪᑕ 

ᐊᑦᑕᑎᖃᕈᓐᓃᖁᓪᓗᒋᑦ ᐋᓐᓂᐊᓯᐅᖅᑎᓂᑦ  

ᑎᑭᑲᐃᓐᓇᐸᑦᑐᓂᑦ.  

 

ᐃᖅᑲᓇᐃᔭᖅᑎ ᖃᐅᔨᒪᓂᖅᓴᐅᒐᔭᖅᑐᖅ ᒫᓃ 

ᐃᒃᓯᕚᖅᑐᓂᒃ,  ᑭᓯᐊᓂᓕ ᑲᓇᑕᒥ ᐊᕕᑦᑐᖅᓯᒪᔪᓂ 

ᐊᒥᓲᓂᖅᓴᐅᔪᑦ ᐋᓐᓂᐊᓯᐅᖅᑎᖏᑦ 

ᑎᒥᖁᑎᖏᓐᓃᖏᒻᒪᑕ. ᑕᒻᒪᑐᐃᓐᓇᕆᐊᖃᖅᑐᖓ, 

ᑭᓯᐊᓂᓕ ᐃᓱᒪᒐᔭᕋᒪ, ᐆᑦᑑᑎᒋᓗᒍ, ᒫᓂᑑᐸᒥ 

ᐋᓐᓂᐊᓯᐅᖅᑎᐅᔪᑦ ᓄᓇᖃᕐᒪᑕ ᐊᒻᒪᓗ 

ᐃᖅᑲᓇᐃᔭᖅᑐᑎᒃ ᓇᑭᓐᖔᕐᓂᒥᓂᖏᓐᓂ.  

 

ᑕᐃᒪᓕ, ᕿᒪᓪᓗᒍ ᑕᒪᓐᓇ, ᐊᑐᖅᑐᐊᕐᓂᕐᒧᑦ 

ᐃᓱᒪᒋᔭᐅᔪᓐᓃᕐᓂᕐᒧᑦ ᐱᓕᕆᐊᒧᑦ $35,000, 

ᐃᓚᒋᒻᒥᔭᖓ ᐱᓯᒪᑦᑎᓂᕐᒧᑦ ᐃᖅᑲᓇᐃᔭᖅᑎᓂᒃ,  

ᖃᑦᑎ %−ᒐᔭᖅᐸᑦ ᑕᕝᕙᓐᖓᑦ ᐊᑭᓕᖅᑕᐅᔾᔪᑎᓄᑦ 

ᐊᒻᒪᓗ ᐃᑲᔫᑎᐅᔪᓄᑦ ᑮᓇᐅᔭᓄᑦ ᐊᑐᖅᑐᒃᓴᓄᑦ? 

.00001-ᖑᕚ, ᐅᕝᕙᓘᓐᓃᑦ 1%-ᖑᕚ? ᑭᓲᕙ; 

ᑕᑯᑎᑕᐅᔪᒪᑐᐃᓐᓇᖅᑐᖓ ᖃᓄᑎᒋ 

ᐱᒻᒪᕆᐅᑎᒋᒻᒪᖔᑕ ᐊᑐᖅᑐᐊᕐᓂᕐᒧᑦ 

ᐃᓱᒪᒋᔪᓐᓇᐃᕐᓂᕐᒧᑦ ᐱᓕᕆᐊᒧᑦ? ᖁᔭᓐᓇᒦᒃ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᓂᔅᑕ ᑯᓱᒐᖅ. 

 

ᐊᖓᔪᖅᑳᖅ ᖁᐊᓴ ᑯᓱᒐᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ. ᐊᑐᖅᑐᐊᕈᑎᒧᑦ 

ᐃᓱᒪᒋᔭᐅᔪᓐᓃᕐᓂᖅ, 

ᓱᓕᒍᒪ, ᑮᓇᐅᔭᑎᒍᑦ ᐃᑲᔫᑏᑦ ᓄᓇᕗᒻᒥ 

ᐃᓕᓐᓂᐊᖅᑎᓄᑦ. ᑖᒃᑯᐊ ᖃᑦᑎ %−ᖏᑦ ᑖᒃᑯᐊ 

ᑮᓇᐅᔭᐃᑦ ᐊᑐᖅᑐᔅᓴᐃᑦ ᖃᑦᑎᐅᒋᐊᖃᕋᔭᕐᒪᖔᑕ 

ᖃᐅᔨᒋᐊᕆᐊᖃᕋᔭᖅᑐᖓ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᐃᒻᒪᖃ 

ᐃᑲᔪᒐᓛᒍᓐᓇᖅᑐᖅ ᐊᐱᖅᑯᑎᖏᓐᓄᑦ ᒥᓂᔅᑕ 

ᓇᓗᓇᐃᖅᓯᒍᓐᓇᖅᐸᑦ. ᑕᕝᕙᓂ ᑐᑭᓯᒋᐊᕈᑎᐅᔪᓂ, 

"ᐊᑭᓖᒋᐊᖃᕐᓂᐊᖅᑐᒍᑦ ᐊᑭᓕᒃᓴᓂᒃ ᓄᓇᕗᒻᒥ 

ᐃᓕᓐᓂᐊᖅᑎᓄᑦ ᐃᑲᔫᓯᐊᖑᖃᑦᑕᖅᑐᓄᑦ." ᐃᒻᒪᖃ 

ᓇᓗᓇᐃᖅᓯᓗᓂ ᑕᐃᒃᑯᐊ ᐊᑭᓕᔅᓴᐃᑦ 

ᖃᑦᑎᐅᒻᒪᖔᑕ ᐃᑲᔫᑕᐅᔪᓐᓇᖅᐳᖅ 

ᑲᔪᓯᕙᓪᓕᐊᓂᕐᒧᑦ. ᒥᓂᔅᑕ ᑯᓱᒐᖅ. 

 

ᐊᖓᔪᖅᑳᖅ ᖁᐊᓴ ᑯᓱᒐᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᓐᓇ $5,000-ᓄᑦ 

ᑎᑭᑦᑐᑦ ᐃᓕᓴᖅᑎ ᑖᓐᓇ 

ᐃᓱᒪᒋᔪᓐᓇᐃᕐᕕᐅᔪᓐᓇᕈᓂ, ᐊᑐᖅᑐᐊᖅᖢᑎᖏᒃᑯᐊ 

ᑮᓇᐅᔭᓂᑦ ᐃᓕᓐᓂᐊᕆᐊᖃᑦᑕᕐᖓᑕ, ᐃᒃᓯᕙᐅᑖᖅ. 

ᖁᔭᓐᓇᒦᒃ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᔅᑕ ᓴᕕᑲᑖᖅ. 

 

ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐃᒻᒪᖄ, ᐅᓇ ᑭᖑᓪᓕᖅᐸᐅᑐᐃᓐᓇᕆᐊᓕᒃ,  

ᐃᖅᑲᓇᐃᔭᖅᑎᒃᓴᖅᓯᐅᕐᓂᕐᒧᑦ ᑐᕌᖓᔪᖅ ᑖᓐᓇ.  

ᓯᓚᑦᑐᓴᕐᕕᒃᑯᑦ ᓄᓇᕗᑦ ᒐᕙᒪᒃᑯᑦ 

ᐋᓐᓂᐊᓯᐅᖅᑎᖑᕆᐅᖅᓴᓂᕐᒧᑦ ᐃᓕᓐᓂᐊᕈᑎᓂᒃ 

ᓴᖅᑭᔮᖅᑎᑦᑎᒻᒪᑕ; ᑎᓴᒪᓄᑦ ᐊᕐᕌᒍᓄᑦ 

ᐋᖅᑭᒃᓯᒪᔪᓂᒃ. ᐃᓱᓕᒃᑎᔭᕌᖓᒥᒃ ᐊᕐᕌᒍᓪᓗᐊᖅ 

ᐃᖅᑲᓇᐃᔭᓯᓐᓈᖅᖢᑎᒃ ᐃᓕᓐᓂᐊᖃᑦᑕᖅᑐᑦ 

ᐃᖅᑲᓇᐃᔮᒃᓴᖅᑖᕈᒪᓂᐊᕋᒥᒃ. 

 

ᓄᓇᕗᒻᒥ ᓇᓂᓯᔪᓐᓇᐃᓕᐅᖅᑲᖃᑦᑕᖅᑐᑦ 

ᐃᖅᑲᓇᐃᔮᔅᓴᓂᑦ, ᑭᓯᐊᓂᓕ ᐊᕐᕌᓂ ᐅᖓᓪᓕᕐᒥᓗ, 

ᐋᓐᓂᐊᓯᐅᖅᑏᑦ ᐱᖓᓱᓂᒃ ᐊᕐᕌᒍᓂᑦ 

ᐃᖅᑲᓇᐃᔭᖅᓯᒪᔭᕆᐊᖃᖅᑎᑕᐅᒻᒪᑕ. ᑕᐃᒃᑯᐊ 

ᐃᓕᓐᓂᐊᕌᓂᑦᑐᑯᓘᒐᓗᐊᑦ ᐱᖓᓱᓄᑦ ᐊᕐᕌᒍᓂ 

ᐃᖅᑲᓇᐃᔭᖅᓯᒪᖏᓐᓇᒥᒃ 

ᐃᓕᔪᓐᓇᐃᓕᐅᖅᑲᖃᑦᑕᕐᒪᑕ.  

 

ᖃᐅᔨᒪᔪᖓ ᐊᑕᐅᓯᕐᒥᒃ ᐃᓪᓗᕈᓯᕐᒥᒃ, 6-

ᖑᕙᓪᓚᐃᓚᐅᖅᑐᑦ ᐅᕝᕙᓘᓐᓃᑦ 7-ᖑᔪᑦ 

ᐱᔭᕇᓚᐅᖅᑐᑦ, ᐃᓘᓇᑎᒃ ᑭᓯᐊᓂ ᐊᑕᐅᓯᖅ 

ᐃᖅᑲᓇᐃᔮᖅᑖᓚᐅᖅᑐᖅ ᖃᓪᓗᓈᓂ. ᐱᐅᕗᖅ 

ᐊᓯᖏᓐᓄᑦ ᑲᓇᑕᒥ ᐊᕕᑦᑐᖅᓯᒪᔪᓄᑦ 

ᐃᓕᓐᓂᐊᖅᑎᑦᑎᒐᑦᑕ ᐋᓐᓂᐊᓯᐅᖅᑎᓂᒃ ᓄᓇᕗᒻᒥ, 

ᐊᑐᖅᑐᑎᒃ ᓄᓇᕗᒻᒥ ᑮᓇᐅᔭᓂᒃ ᑕᐃᒃᑯᓄᖓ 

ᐊᐅᓪᓚᖅᐸᑦᑐᑎᓪᓗ, ᑭᓯᐊᓂ ᑕᒪᓐᓇ 

ᐱᓇᓱᐊᓐᖏᓇᑦᑎᒍ. ᑐᑭᓯᑎᑕᐅᔪᓐᓇᕈᒪ; 

ᐊᓯᔾᔨᖅᑕᐅᔪᖃᕐᓂᐊᖅᑳ ᓄᓇᓕᓐᓂ ᐅᕝᕙᓘᓐᓃᑦ 

ᓄᓇᕗᒻᒥ ᐋᓐᓂᐊᓯᐅᖅᑎᓂᑦ 

ᐃᖅᑲᓇᐃᔭᕈᓐᓇᖁᓪᓗᒋᑦ ᓄᓇᕗᒻᒥ? ᖁᔭᓐᓇᒦᒃ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᔅᑕ ᑯᓱᒐᖅ. 

 

ᐊᖓᔪᖅᑳᖅ ᖁᐊᓴ ᑯᓱᒐᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᒃᑯᐊ 

ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᑦ ᑕᒪᑐᒥᖓ 

ᐱᓕᕆᐊᖃᖅᓯᒪᖅᑰᖅᑐᑦ. ᐊᑕᐅᓯᕐᒥᒃ ᐊᕐᕌᒍᒥᒃ 

ᐃᖅᑲᓇᐃᔭᖅᑎᕈᕆᐅᖅᓴᓂᕐᒧᑦ ᐱᓕᕆᐊᖃᕋᑦᑕ 

ᐊᒻᒪᓗ ᖃᐅᔨᕙᓪᓕᐊᒐᓱᑦᑐᑦ ᖃᓄᖅ ᑕᒪᓐᓇ 

ᐊᕐᕌᒍᒥᒃ ᐊᑕᐅᓯᕐᒥᒃ ᐃᖅᑲᓇᐃᔭᖅᓯᓐᓇᕐᓗᑎᒃ 

ᐃᓕᓐᓂᐊᕈᓐᓇᕐᒪᖔᑕ ᐅᑭᐅᓐᓂᒃ ᒪᕐᕈᓐᓂᒃ 

ᐃᖅᑲᓇᐃᔭᖅᓯᓐᓇᕐᓗᑎᒃ ᐊᔾᔨᒋᓕᕈᓐᓇᕐᒪᖔᒍ 

ᐅᕝᕙᓘᓐᓃᑦ ᐊᔾᔨᓴᐃᓐᓇᖓᓂᒃ ᑕᒪᒃᑯᐊ 

ᐋᓐᓂᐊᓯᐅᖅᑎᐅᔪᑦ ᐃᓕᓐᓂᐊᖃᑦᑕᖅᑐᑦ ᓄᓇᕗᒻᒥ 

ᐃᖅᑲᓇᐃᔭᕈᓐᓇᕐᓂᐊᕐᒪᑕ ᓄᓇᕗᒻᒥ. ᐃᒃᓯᕙᐅᑖᖅ, 

ᑖᓐᓇ ᒥᔅ ᕼᐊᓐᑦ ᐅᓂᒃᑳᕆᐊᒃᑲᓐᓂᕈᓐᓇᖅᑎᒃᑯᕕᐅᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᔅ ᕼᐊᓐᑦ. 

 

ᕼᐊᓐᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᑕᐃᒫᑦᑎᐊᖅ ᓇᓗᓇᐃᕋᑖᖅᑕᖓ ᒥᓂᔅᑕᑉ,  

ᐊᒃᓱᕉᑎᒋᓯᒪᔭᕗᑦ ᐱᓕᕆᕕᑦᑎᓐᓂᒃ ᐊᒻᒪᓗ 

ᓯᓚᑦᑐᓴᕐᕕᖕᒥ ᐊᕐᕌᒧᑦ ᐊᑕᐅᓯᕐᒧᑦ 

ᐋᖅᑭᒃᓯᒪᓚᐅᖅᑑᒐᓗᐊᖅ ᒪᕐᕉᖕᓄᒃ ᐊᕐᕌᒎᓐᓄᒃ 

ᐋᖅᑭᑦᑕᐅᕙᓪᓕᐊᓕᖅᑐᖅ ᐱᓕᒻᒪᒃᓴᕈᓐᓇᕐᓂᐊᕐᒪᑕ  

ᐊᒻᒪᓗ ᐱᖓᓱᓄᑦ ᐊᕐᕌᒍᓄᑦ ᐋᖅᑭᒃᐸᑦ 

ᐃᖅᑲᓇᐃᔮᓂᒃ ᐃᓐᓄᐃᕙᓪᓕᐊᔪᓐᓇᖅᓯᖁᓪᓗᑕ  

ᓄᓇᕗᑦ ᐃᓗᐊᓂ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ 

ᓴᕕᑲᑖᖅ. 

 

ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᖁᕕᐊᑉᐳᖓ ᑐᓴᕆᐊᔅᓴᖅ ᑕᒪᓐᓇ 



ᓇᒡᒐᔾᔭᐅ, ᒪᐃ 29, 2023 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

 

 

2945 

ᐱᓕᕆᐊᖑᒻᒪᑦ, ᑭᓯᐊᓂᓕ 

ᐃᑉᐸᔅᓴᐅᒋᐊᖃᓚᐅᖅᑑᒐᓗᐊᖅ, 

ᐋᓐᓂᐊᓯᐅᖅᑎᖃᕆᐊᖃᕋᑦᑕ ᐊᒻᒪᓗ 

ᑐᓴᐃᓐᓇᖃᑦᑕᕋᑦᑕ ᐊᒥᒐᖅᓴᕐᖓᑕ 

ᐋᓐᓂᐊᓯᐅᖅᑎᓂᑦ ᓄᓇᓕᓐᓂ. ᐃᓚᖏᑦ ᐋᓐᓂᐊᕖᑦ 

ᒪᑐᔭᐅᑲᐃᓐᓇᖃᑦᑕᖅᑐᑦ ᐊᑯᓂᑲᓪᓚᕈᓗᒃ 

ᐋᓐᓂᐊᓯᐅᖅᑎᖃᓐᖏᓐᓂᖏᓐᓄᑦ ᐅᕝᕙᓘᓐᓃᑦ 

ᑐᐊᕕᕐᓇᖅᑐᑐᐊᓂᒃ ᑕᑯᑐᐃᓐᓇᖅᑐᑎᒃ. 

ᐅᖃᐅᓯᒃᓴᑐᐃᓐᓇᖅ ᐱᔭᕇᓚᐅᕐᓚᕗᑦ ᐊᒻᒪᓗ 

ᐱᔭᕇᓚᐅᕐᓚᕗᑦ ᒫᓐᓇ. ᖁᔭᓐᓇᒦᒃ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ 

ᓴᕕᑲᑖᖅ. ᐃᓚᒋᐊᕈᓐᓇᕈᒃᑯ, ᐅᖃᐅᓯᐅᒐᔪᒻᒪᑦ 

ᐋᓐᓂᐊᓯᐅᖅᑎᕗᑦ ᐱᔭᕇᖅᑐᑦ, ᐱᔭᕇᕋᐃᒻᒪᑕ 

ᐊᒻᒪᓗ ᑎᑎᕋᕈᑎᒃ ᑲᓇᑕᒥ ᖃᐅᔨᓴᖅᑕᐅᓂᕐᒥᓂᒃ, 

ᐃᓕᓐᓂᐊᖅᑎᑕᐅᔭᕆᐊᖃᕐᒪᑕ ᑕᒫᓂ ᓄᓇᕗᒻᒥ, 

ᐊᓯᐊᓅᕈᓐᓇᖅᑐᑦ ᐊᒻᒪᓗ ᐃᖅᑲᓇᐃᔭᑦᑕᐅᑎᒋᓗᑎᒃ. 

ᖃᐅᔨᒪᔪᖓ ᒥᔅᑕ ᓴᕕᑲᑖᖅ ᐅᖃᕋᑖᕐᒪᑦ  

ᐃᓚᒋᐊᒐᓛᖅᑲᐅᒐᒃᑯᑦ, ᑭᓯᐊᓂ ᖃᓄᐃᓕᐅᖅᐸᑦ 

ᐱᓕᕆᕕᐅᔪᖅ ᑖᒃᑯᐊ ᐋᓐᓂᐊᓯᐅᖅᑎᕗᑦ 

ᐃᓱᓕᑦᑎᔪᑦ ᑮᓇᐅᔭᓂᑦ ᐊᑑᑎᒋᖃᑦᑕᖅᑕᕗᑦ ᐊᒻᒪᓗ 

ᐃᑲᔪᕐᔪᐊᖃᑦᑕᖅᑐᑎᒍ ᓄᓇᕗᑦ ᓯᓚᑦᑐᖅᓴᕐᕕᒃᑯᑦ 

ᐃᓕᓐᓂᐊᕈᑎᖏᑎᒍᑦ ᐊᒻᒪᓗ 

ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᑦ ᑮᓇᐅᔭᑲᓪᓚᖕᓂᒃ 

ᐊᑐᖃᑦᑕᕐᒪᑕ ᓄᓇᕗᑦ ᓯᓚᑦᑐᖅᓴᕐᕕᒃᑯᑎᒍᑦ? 

ᖃᓄᐃᓕᐅᕋᓱᐊᖅᐱᑕ ᑕᒪᒃᑯᐊ ᐱᔭᕇᖅᑐᑦ ᑕᒫᓂ 

ᓄᓇᕗᒻᒥᑎᒐᓱᓪᓗᒋᑦ? ᒥᓂᔅᑕ ᑯᓱᒐᖅ. 

 

ᐊᖓᔪᖅᑳᖅ ᖁᐊᓴ ᑯᓱᒐᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ. ᒫᓐᓇᕈᓘᓚᐅᖅᑐᖅ 

ᒥᓂᔅᑕᐅᓪᓗᖓ ᐋᓐᓂᐊᖃᕐᓇᖏᑦᑐᓕᕆᓂᕐᒧᑦ, 

ᐊᒻᒪᓗ ᐅᖃᐅᓯᖃᖃᑦᑕᖅᓯᒪᓪᓗᑕ 

ᐋᓐᓂᐊᓯᐅᖅᑎᓂᑦ ᐱᔭᕇᖅᑐᓂᑦ 

ᐃᓕᓐᓂᐊᕕᑦᑎᓐᓂᑦ, ᐋᓐᓂᐊᓯᐅᖅᑎᕈᕆᐅᖅᓴᓂᕐᒥᑦ 

ᑕᒫᓂ ᓄᓇᕗᒻᒥ. ᐃᓚᖓᑦ ᓴᖅᑭᕋᔪᔪᖅ 

ᐃᓕᓐᓂᐊᖅᓯᒪᒋᐊᖃᕐᓂᖅ ᐊᒻᒪᓗ 

ᖃᐅᔨᒪᓂᖃᕆᐊᖃᕐᓂᖅ 

ᐃᖅᑲᓇᐃᔭᕆᐊᓚᐅᓐᖏᓐᓂᖏᓐᓂ ᐋᓐᓂᐊᕕᓐᓂ.  

 

ᖃᓪᓗᓈᓂᑎᒎᓐᖏᑦᑐᖅ, ᐊᑕᐅᓯᐊᓐᖏᓪᓗᑕ 

ᒪᕐᕉᓂᓪᓘᓐᓃᑦ ᐋᓐᓂᐊᓯᐅᖅᑎᖃᕈᓐᓇᖏᓐᓇᑦᑕ 

ᓄᓇᓕᓐᓂ ᐊᒻᒪᓗ ᐊᑦᑕᓇᖅᑐᒻᒪᕆᐅᒐᔭᖅᑐᓂ, 

ᐃᓱᒪᕗᖓᓕ, 

ᐃᓕᓐᓂᐊᖅᓯᒪᓐᖏᑦᑐᒥᒃ ᐋᓐᓂᐊᓯᐅᖅᑎᑖᕈᑦᑕ, 

ᐱᔭᕇᕋᑖᕋᓗᐊᖅᑎᓪᓗᒋᑦ, ᓄᓇᓕᒻᒨᖅᑕᐅᓗᑎᒃ 

ᐊᒻᒪᓗ ᐱᓕᕆᐊᖃᕐᓗᑎᒃ ᑐᐊᕕᕐᓇᖅᑐᒥᒃ. 

ᑕᑯᒐᔭᖅᑐᑎᑦ ᐊᔾᔨᒌᓐᖏᓐᓂᖏᓐᓂᒃ 

ᐃᖅᑲᓇᐃᔭᕐᓂᖅ ᐋᓐᓂᐊᕕᒻᒥ ᐊᒻᒪᓗ ᓂᕈᐊᕐᓗᓂ 

ᓄᓇᓕᓐᓂᒃ ᓄᓇᕗᒻᒥ ᐅᕝᕙᓘᓐᓃᑦ ᐅᐊᓂᐸᐃᒡᒥ 

ᐊᒻᒪᓗ ᑕᐃᒃᑯᐊ ᐃᑲᔪᖅᑕᐅᓂᖅᓴᐅᔪᑦ ᐊᒻᒪᓗ 

ᐃᓕᓐᓂᐊᖅᑎᑕᐅᓂᖅᓴᐅᓪᓗᑎᒃ. 

ᐃᖅᑲᓇᐃᔭᖅᑎᓪᓗᒋᑦ, 12-ᖑᕙᓪᓚᐃᔪᑦ ᐊᓯᖏᑦ 

ᐋᓐᓂᐊᓯᐅᖅᑏᑦ.  

 

ᑕᒪᓐᓇ ᐃᓚᒋᕚ ᐅᖃᐅᓯᐅᓚᐅᖅᑐᖅ, 

ᑕᐃᑲᓃᑎᓪᓗᖓ, ᐱᓕᕆᐊᖃᕐᓂᕐᒥᑦ ᐊᒻᒪ 

ᐱᓯᒪᑦᑎᒐᓱᐊᕐᓂᕐᒥᑦ ᐊᒥᓱᓂᑦ ᐋᓐᓂᐊᓯᐅᖅᑎᓂᑦ 

ᐃᓕᓐᓂᐊᖅᑐᓂᑦ ᐊᒻᒪ ᐃᖅᑲᓇᐃᔭᖅᑐᓂᑦ 

ᓄᓇᕗᒻᒥ. ᐱᐅᓂᖅᐹᓂᒃ ᐃᓕᓐᓂᐊᖅᓯᒪᔪᓂᒃ 

ᐋᓐᓂᐊᓯᐅᖅᑎᖃᖅᑐᒍᑦ, ᓱᓕᒍᒪ, ᐃᓕᓐᓂᐊᓂᒃᑯᑦ 

ᐊᒻᒪᓗ ᐋᓐᓂᐊᓯᐅᖅᑎᐅᓂᕐᒧᑦ ᐃᓕᓐᓂᐊᓂᒃᑯᑦ 

ᑕᒫᓂ ᓯᓚᑦᑐᓴᕐᕕᒃᑯᑎᒍᑦ. 

 

ᑖᒃᑯᐊ ᐅᖃᐅᓯᕆᒋᐊᒃᑲᓐᓂᕐᓗᒋᑦ ᐊᒻᒪᓗ 

ᐱᓗᐊᖅᑐᒥᒃ ᑕᒪᒃᑯᐊ ᓄᑖᑦ ᐋᓐᓂᐊᓯᐅᖅᑎᐅᔪᑦ 

ᐃᓕᓐᓂᐊᖅᓯᒪᑦᑎᐊᖅᑐᑦ ᓄᓇᕗᒻᒥ, ᑖᓐᓇ ᑐᖏᓕᕋ 

ᑭᐅᑎᒃᑲᓐᓂᕈᓐᓇᕈᕕᐅᒃ, ᐃᒃᓯᕙᐅᑖᖅ. ᖁᔭᓐᓇᒦᒃ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᔅ ᕼᐊᓐᑦ. 

 

ᕼᐊᓐᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᖁᔭᓐᓇᒦᒃ ᐊᐱᕆᒐᕕᑦ. ᒥᓂᔅᑕ ᑭᐅᕋᑖᖅᑕᖓ, 

ᐃᓚᒋᐊᑐᐃᓐᓇᕈᒪᔭᕋ ᓄᓇᓕᑦᑎᓐᓂ ᐊᒻᒪᓗ 

ᓄᓇᕗᑦ ᐊᔾᔨᒋᓐᖏᒻᒪᕆᒻᒪᒍ ᓇᒥᑐᐃᓐᓇᖅ ᑲᓇᑕᒥ, 

ᐋᓐᓂᐊᓯᐅᖅᑎᕗᑦ ᑐᓐᖓᕕᓪᓚᕆᐅᒻᒪᑕ 

ᐋᓐᓂᐊᖅᑐᓕᕆᓂᕐᒧᑦ ᐊᒻᒪᓗ ᐊᒥᓱᓃᑦᑐᑎᒃ 

ᐱᕕᔾᔪᐊᖑᒻᒪᑕ. ᑕᒪᓐᓇ 

ᐊᔾᔨᒋᓐᖏᑕᒻᒪᕆᒋᔪᓐᓇᕐᒪᒍ ᓄᓇᓖᑦ ᐊᖏᓂᖅᓴᐃᑦ 

ᐃᑲᔪᖅᑐᐃᖁᓪᓗᒋᑦ ᐋᓐᓂᐊᓯᐅᖅᑎᓂᑦ ᓲᕐᓗ 

ᑕᕐᕋᖅᑐᐃᔨᓂᑦ, ᐊᔾᔨᓕᐅᕆᔨᓂᑦ, ᓘᒃᑖᓂᑦ, ᐊᒻᒪ 

ᐋᓐᓂᐊᓯᐅᖅᑎᓂᑦ. ᑕᒪᒃᑯᐊ 

ᐃᓕᓐᓂᐊᖅᑎᑕᐅᓂᖏᑦ 

ᐅᐸᓗᖓᐃᔭᖅᓯᒪᑦᑎᐊᕐᓂᐊᕐᒪᑕ ᐃᓚᖏᓐᓄᑦ 

ᐱᒻᒪᕆᐅᓂᖅᐸᐅᔪᓄᑦ ᐊᒻᒪᓗ ᒪᑭᒪᑎᑦᑎᓂᕐᒧᑦ 

ᐋᓐᓂᐊᕐᕕᓕᐊᖅᓯᒪᔪᓂᒃ ᐋᖅᑭᒃᓱᐃᑎᓪᓗᑕ 

ᑐᐊᕕᕐᓇᖅᑐᒃᑯᑦ ᐊᐅᓪᓚᐅᔾᔭᐅᔭᕆᐊᖃᖅᑎᓪᓗᒋᑦ 

ᖁᑦᑎᓂᖅᓴᓄᑦ ᑲᒪᒋᔭᐅᓂᖏᓐᓄᑦ ᐅᕙᑦᑎᓐᓄᑦ 

ᓯᕗᓪᓕᐅᔾᔭᐅᔭᕆᐊᖃᓪᓚᕆᒻᒪᑦ. 
 

ᐱᓕᕆᐊᑦᑕ ᐃᓚᖓ ᐱᓕᕆᑎᓪᓗᑕ 

ᓴᓐᖏᑦᑎᒋᐊᕐᓗᒍ ᓄᓇᕗᒻᒥ ᐃᓗᐊᖅᓴᐃᔩᑦ 

ᐃᖅᑲᓇᐃᔭᖅᑎᖏᑦ ᐃᓚᐅᑎᑦᑎᑦᑎᐊᕐᓂᕐᓗ 

ᐃᓗᐊᖅᓴᐃᔨᓂᒃ ᑭᓱᓂᒃ ᑕᑯᔪᒪᖕᒪᖔᑦᑕ ᑭᓱᓪᓗ 

ᓴᓐᖏᒃᑎᒋᐊᕈᑕᐅᓇᔭᕐᒪᖔᑕ ᐃᓗᐊᖅᓴᐃᔨᓂᒃ 

ᐃᖅᑲᓇᐃᔭᖅᑎᖃᐃᓐᓇᕐᓂᕐᒧᑦ ᐊᒻᒪ 

ᐃᖅᑲᓇᐃᔭᖅᑎᑖᖅᐸᓪᓕᐊᓂᕐᒧᑦ ᑕᐅᑐᒃᑕᒃᑯᑦ, 

ᑐᓴᖅᑎᑦᑎᓚᐅᖅᑐᑦ ᐅᕙᑦᑎᓐᓂᒃ 

ᐱᔭᕆᐊᖃᒻᒪᕆᒃᑐᓂᒃ ᐃᖅᑲᓇᐃᔭᖅᑎᓂᒃ 

ᐸᕐᓇᐃᓂᕐᒥᒃ ᖃᐅᔨᓴᕐᓂᕐᒥᓪᓗ ᐃᓚᒋᔭᐅᓪᓗᓂ 

ᑎᓴᒪᓄᑦ ᑐᓐᖓᕕᖕᓄᑦ, ᑕᐅᑐᓪᓗᐊᑕᕐᓗᑎᒃ 

ᐃᖅᑲᓇᐃᔭᓕᖅᑎᑦᑎᓂᕐᒥ, ᐱᓕᕆᔨᓪᓚᕆᐅᓂᕐᒧᑦ 

ᐱᕙᓪᓕᐊᓂᖅ, ᐊᔪᕈᓐᓃᖅᓴᕐᓂᕐᓗ, ᐊᒻᒪᓗᑦᑕᐅᖅ 

ᐊᖏᒡᓕᒋᐊᖅᑎᑦᑎᓂᕐᒥᒃ ᓯᕗᓕᖅᑎᐅᓂᕐᒧᑦ 

ᐱᕕᒃᓴᐅᕙᒃᑐᓂᒃ.  
 

ᑕᒪᓐᓇ ᐊᖅᑯᑎᐅᓯᒪᔪᖅ 

ᐋᓐᓂᐊᖃᕐᓇᖏᑦᑐᓕᕆᓂᕐᒧᑦ ᓈᓚᑦᑐᒋᑦ ᒫᓐᓇᐅᔪᖅ 

ᐋᓐᓂᐊᓯᐅᖅᑎᕗᑦ ᑕᒫᓂ ᓴᓐᖓᖅᑎᕆᓪᓚᕆᑦᑐᑎᒃ 

ᐊᒻᒪᓗ ᕿᒥᕐᕈᓪᓗᑎᒃ ᐊᑐᖅᑕᐅᒍᓐᓇᖅᑐᓂᒃ 

ᓯᕗᓪᓕᐅᔾᔭᐅᒋᐊᓕᓐᓂᒃ ᒪᑭᒪᑎᑕᐅᖏᓐᓇᖁᓪᓗᒋᑦ 

ᑭᓯᐊᓂ ᓯᕗᓪᓕᐅᔾᔭᐅᒋᐊᖃᓪᓚᕆᑦᑐᑦ 

ᐃᖅᑲᓇᐃᔭᖅᑎᑖᕋᓱᐊᕐᓂᕐᒥᒃ ᐊᓯᑦᑎᓐᓂᒃ 

ᖃᐃᖁᓪᓗᒋᑦ ᐊᒻᒪᓗ ᖁᕝᕙᖅᑎᕆᓗᑎᒃ, 

ᖃᓂᓐᓂᖅᓴᐅᓗᑎᒃ ᐊᖏᕐᕋᒧᑦ ᐊᒻᒪᓗ 

ᑕᒫᓃᖏᓐᓇᓕᕐᓗᑎᒃ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 

ᐃᒃᓯᕙᐅᑕᖅ (ᑐᓵᔨᑎᒍᑦ): ᐊᑎᖁᑎᖃᕈᓐᓃᕋ ᒥᔅᑕ 

ᒪᓕᑭ ᐅᑎᕐᕕᒋᑲᐃᓐᓇᕐᓚᕗᑦ. 
 

ᒪᓕᑭ: ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᓐᓇ 

ᑮᓇᐅᔭᖅᑑᑎ ᓇᔭᖑᐊᓄᑦ 

ᐋᓐᓂᐊᖅᑕᐃᓕᓕᕆᔨᒃᑯᓐᓄᑦ ᐃᖅᑲᓇᐃᔭᖅᑎᓄᑦ 

ᐆᕐᓂᓯᒪᔪᖅ ᓇᔭᓐᖑᐊᓄᑦ ᓴᕕᑲᑖᑉ 

ᐊᐱᖅᑯᑎᒋᖅᑲᐅᔭᖓᑦ ᓇᔭᓐᖑᐊᓄᑦ ᓄᓇᓕᖕᓂ 

ᑕᐃᑲᓂ ᑕᐃᑲᓃᖏᓐᓇᖃᑦᑕᕐᓂᐊᖅᑐᓄᑦ ᐊᒻᒪ 

ᑳᓐᑐᕌᒃᑦ−ᖃᑦᑕᕐᓂᐊᖅᑐᓄᑦ, 

ᑳᓐᑐᕌᒃᑦ−ᖃᑦᑕᕐᓂᐊᖅᑐᓄᑦ ᑕᐃᑲᓂ 

ᓄᓇᓕᓐᓃᖏᓐᓇᔾᔮᓐᖏᑦᑐᓄᑦ ᓇᔭᓐᖑᐊᓄᑦ 

ᑐᕌᖓᖅᑰᔨᖕᒪᑦ. ᑖᒃᑯᐊ 

ᓄᓇᓕᖕᓃᖏᓐᓇᖃᑦᑕᕐᓂᐊᖅᑐᐃᑦ ᓇᔭᓐᖑᐊᑦ 

ᐃᑲᔫᓯᐊᖏᑦ ᒥᑭᓐᓂᖅᓴᐅᖅᑰᔨᓪᓗᑎᒃ 

ᑳᓐᑐᕌᒃᑦ−ᖃᑦᑕᖅᑐᐃᑦ ᐃᑲᔫᓯᐊᕆᖃᑦᑕᕐᓂᐊᖅᑕᖏᑦ 

ᐊᖏᓂᖅᓴᐅᓪᓗᑎᒃ. ᑖᓐᓇ ᓈᒻᒪᖅᑰᔨᒋᓐᖏᓐᓇᒃᑯᑦ 

ᑕᐅᑐᒃᖢᒍ, ᓲᕐᓗ ᒐᕙᒪᒃᑯᑦ ᐊᔭᐅᖅᑐᐃᓕᖅᖢᑎᒃ 

ᑳᑐᓐᕌᒃᑦ−ᑯᖔᖅ ᐱᓕᕆᔪᒪᔪᐃᑦ 

ᓇᔭᓐᖑᐊᖃᕈᒪᓪᓗᑎᒃ. ᑕᐃᒪᓐᓇ ᑐᕌᒐᖃᕐᒪᑖ? 

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᑯᓱᒐᖅ. 

 

ᐊᖓᔪᖅᑳᖅ ᖁᐊᓴ ᑯᓱᒐᖅ: ᖁᔭᓐᓇᒦᒃ, 

ᐃᒃᓯᕙᐅᑖᖅ. ᑖᓐᓇ ᐅᖃᖅᑲᐅᒐᒪᑐᑦ ᐊᒻᒪ 

ᐅᖃᖅᑲᐅᖕᒪᒍ ᒥᔅ ᕼᐊᓐᑐ ᑖᓐᓇ ᐅᑭᐅᖕᓄᒃ 

ᒪᕐᕉᖕᓄᒃ ᓴᓇᒃᑲᓐᓂᕐᓂᐊᕐᓂᕐᒧᑦ ᑐᕌᒐᖃᖅᖢᓂ 

(ᑐᓵᔨᑎᒎᓕᖅᑐᖅ) ᑖᓐᓇ ᖁᔭᓐᓇᒦᕈᓯᐊᖅ 

ᐊᕐᕌᒎᓐᓄᑦ ᒪᕐᕉᓐᓄᑦ ᐅᑎᕆᐊᖃᕐᓂᖓᓄᑦ ᐊᒻᒪᓗ 

ᓄᑖᑦ ᐃᖅᑲᓇᐃᔭᖅᑎᑖᕆᔭᐅᔪᑦ 

ᐃᖅᑲᓇᐃᔭᐃᓐᓇᖅᑐᓄᑦ ᐊᒻᒪᓗ 

ᐋᓐᓂᐊᓯᐅᖅᑎᐅᔪᓄᑦ. 

(ᑐᓵᔨᑎᒎᕈᓐᓃᖅᑐᖅ) ᑕᐅᑐᒃᖢᒍ ᑕᒡᕘᓇ 

ᐅᖃᓕᒫᖅᖢᒍ ᐊᑑᑎᖃᕋᔭᖅᑐᖅ. ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᒪᓕᑭ. 

 

ᒪᓕᑭ: ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᓐᓇ ᑐᓴᖅᖢᒍ 

ᐃᑲᔫᓯᐊᖅᑖᖃᑦᑕᕐᓂᐊᖅᑐᖅ ᐊᒻᒪ ᑕᐃᑲᓂ 

ᓄᓇᓕᖕᓂ ᓇᔭᓐᖑᐊᖑᔪᐃᑦ ᑕᐃᑲᓂ 

ᓄᓇᓕᖕᓃᖏᓐᓇᖃᑦᑕᖅᑐᐃᑦ ᖃᓄᖅ 

ᐊᔾᔨᒌᑎᑦᑎᓯᒪᑎᒋᓇᓱᒃᑎᒋᕙᑦ ᑖᒃᑯᐊ 

ᐋᖅᑭᒃᓱᖅᑕᐅᓂᖏᑦ? ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᑯᓱᒐᖅ. 

 

ᐊᖓᔪᖅᑳᖅ ᖁᐊᓴ ᑯᓱᒐᖅ: ᖁᔭᓐᓇᒦᒃ, 

ᐃᒃᓯᕙᐅᑖᖅ. ᒥᔅ ᕼᐊᓐᑦᒧᑦ 

ᓇᓗᓇᐃᖅᑐᐃᖁᔭᕋᓗᐊᕋ ᐃᓗᓕᖏᓐᓂᒃ ᑖᒃᑯᓂᖓ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅ ᕼᐊᓐᑦ 

ᑲᔪᓯᒋᐊᕆᑦ. 

 

ᕼᐊᓐᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᖁᔭᓐᓇᒦᓪᓗᑦᑕᐅᖅ ᑕᐃᒫᒃ ᐊᐱᕆᒐᕕᑦ. ᑕᐃᒃᑯᐊ 

ᐃᖅᑲᓇᐃᔮᖃᓪᓚᕆᑦᑐᐃᑦ ᐃᖅᑲᓇᐃᔭᖅᑏᑦ ᐊᒻᒪ 

ᐃᖅᑲᓇᐃᔭᑲᐃᓐᓇᓂᐊᖅᑯᖅ ᐊᒻᒪᓗ ᐊᓯᐊᒍᑦ 

ᐊᖅᑯᑎᖃᕐᓗᑎᒃ, ᖃᐅᔨᒪᒋᐊᖅᓯᒪᕗᒍᑦ ᑕᒪᓐᓇ 

ᐱᓕᕆᐊᖑᒐᓗᐊᕐᒪᖔᖅ ᓯᕗᓂᐊᒍᑦ ᑕᒪᒃᑯᐊ 

ᐃᓚᒋᐊᕈᑎᐅᔪᑦ ᐱᓯᒪᓇᒋᑦ, ᐅᑎᖅᑎᑕᐅᓂᖏᑦ 

ᐱᔨᑦᓯᕐᓃᑦ ᐊᖏᓪᓕᒋᐊᖅᑐᒻᒪᕆᐅᕙᑉᐳᑦ 

ᐊᑯᓂᐅᓂᖅᓴᒧᑦ.  

 

ᒥᑭᓂᖅᓴᐅᔪᑦ ᐊᑭᓕᐅᑕᐅᕙᑦᑐᑦ ᐱᒋᐊᕐᓂᖓᓂᑦ 

ᐃᖅᑲᓇᐃᔭᖅᑎᒧᑦ 



ᓇᒡᒐᔾᔭᐅ, ᒪᐃ 29, 2023 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐊᒻᒪ ᐊᖏᓂᖅᓴᖅ ᐊᑭᓕᐅᑕᐅᓪᓗᓂ ᐅᑎᖅᑎᓪᓗᒋᑦ 

ᐱᔨᑦᓯᕐᓂᖏᓐᓄᑦ ᐃᖅᑲᓇᐃᔭᖅᑏᑦ 

ᐊᑯᓂᐅᓂᖅᓴᐅᖁᓪᓗᒋᑦ, ᐱᓪᓗᒍ ᖁᓛᒍᒃᑲᓐᓂᖅ 

ᓄᖅᑲᕈᓯᐊᖅ ᐊᑭᓕᐅᑕᐅᕙᒻᒪᑦ 

ᐃᓱᓕᑉᐸᓪᓕᐊᓕᖅᑎᓪᓗᒍ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᒪᓕᑭ. 
 

ᒪᓕᑭ: ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᓐᓇ 

ᐊᐱᖅᑯᑎᒋᔾᔪᑎᒋᓗᐊᖅᐸᕋ ᑎᖕᒥᓲᒃᑯᑦ 

ᖃᖓᑕᓂᐊᖅᑎᓪᓗᖓ ᓇᔭᓐᖑᐊᓂᒃ 

ᐃᒃᓯᕚᖃᑎᖃᓚᐅᖅᓯᒪᒐᒪ ᐱᖃᑖ 

(ᑐᓵᔨᑎᒎᓕᖅᑐᖅ) ᐃᖅᑲᓇᐃᔮᖃᐃᓐᓇᖃᖅᑕᖅᖢᓂ 

(ᑐᓵᔨᑎᒎᕈᓐᓂᖅᑐᖅ) ᐱᖃᑖ ᑳᓐᑐᕌᒃᑦ−ᒃᑰᖅᑐᖅ.  

(ᑐᓵᔨᑎᒎᓕᖅᑐᖅ) ᐃᖅᑲᓇᐃᔮᖃᐃᓐᓇᖅᑐᖅ 

(ᑐᓵᔨᑎᒎᕈᓐᓃᖅᑐᖅ) ᑳᓐᑐᕌᒃᑦ−ᑐᒥᒃ ᑐᓱᓕᖅᖢᓂ 

ᐱᓚᐅᖅᓯᒪᖕᒪᑦ, ᑐᓵᑦᑐᐊᓚᐅᖅᓯᒪᒐᒃᑭᒃ. ᑖᓐᓇ 

ᖃᓄᖅ, ᐅᓗᕆᐊᖃᓇᖅᑐᒦᑎᑦᑎᖅᑰᕐᒪᑦ 

(ᑐᓵᔨᑎᒎᓕᖅᑐᖅ) ᖁᔭᓐᓇᒦᕈᓯᐊᖅ 

(ᑐᓵᔨᑎᒎᕈᓐᓃᖅᑐᖅ) ᐊᔾᔨᒌᑎᑕᐅᓐᖏᓗᐊᕐᓂᖓ 

ᑖᒃᓱᒧᖓ. ᑖᓐᓇ ᐅᖃᐅᓯᑐᐃᓐᓇᖅ. ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. 

ᑖᓐᓇᓴᐃᓐᓇᖅ ᐊᐱᖅᑯᑎᒋᕋᑖᖅᑕᖓ ᒥᔅ ᕼᐊᓐᑦᒧᑦ, 

ᑐᑭᓯᑎᑕᐅᑦᑎᐊᕈᒪᓪᓗᖓ; ᐃᒻᒪᖃ ᐱᑕᖃᕈᑦᑕ 

15−ᓂᑦ ᐊᕐᕌᒍᓄ ᐋᓐᓂᐊᓯᐅᖅᑎᒥ ᐱᓕᕆᔪᒥ 

ᕿᑭᖅᑕᓂ ᐋᓐᓂᐊᕕᒻᒥ ᓄᓇᕗᒥ, ᒥᔅ ᕼᐊᓐᑦ, 

ᐅᖃᖃᐅᓪᓗᑎᑦ ᐃᒪᐃᒻᒪ ᐱᑕᖃᕆᐊᖓᓄ 

ᑮᓇᐅᔭᔅᓵᓄ ᐃᑲᔫᑎᓄ ᐃᓗᐊᓂ ᐃᓚᖏᓐᓂ 

ᓄᓇᓕᐅᔪᓂ. ᑕᑯᒍᒃᑭᑦ ᕿᑭᖅᑕᓂ ᐋᓐᓂᐊᕕᒃ 

ᐅᕙᓂ, ᐅᕝᕙᓘᓐᓃᑦ ᐅᖁᒪᐃᓐᓂᓂᐊᕐᕕᒃᑯᑦ 

ᐊᓪᓚᕝᕕᖓᑦ, ᖃᓄᖅ ᐊᔾᔨᒌᓐᖏᑎᒋᒐᔭᖅᐸᑦ 

ᐅᕝᕙᓘᓐᓃᑦ ᐊᔾᔨᓴᐃᓐᓇᐸᓗᒋᒐᔭᖅᐸᖏᑦ ᑖᒃᑯᐊ  

ᖁᔭᓐᓇᒦᕈᓯᐊᖅ ᐋᖅᑭᑦᑕᐅᓯᒪᓂᖓ 15-ᓄᑦ 

ᐊᕐᕌᒍᓄᑦ ᐃᖅᑲᓇᐃᔭᐃᓐᓇᖅᑐᒧᑦ 

ᐋᓐᓂᐊᓯᐅᖅᑎᒧᑦ, ᐃᖅᑲᓇᐃᔭᑲᐃᓐᓇᓂᐊᖅᑐᒧᑦ  

ᐋᓐᓂᐊᓯᐅᖅᑎᑦ ᒪᕐᕉᓐᓂᒃ ᐊᕐᕌᒎᓐᓂᒃ? ᒥᔅ ᕼᐊᓐᑦ. 

 

ᕼᐊᓐᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐊᔾᔨᒌᓐᖏᑦᑑᒃ ᖁᔭᓐᓇᒦᖅᑕᐅᒍᑎᖏᑦ,  

ᐋᓐᓂᐊᓯᐅᖅᑏᑦ ᐊᔾᔨᒌᓐᖏᑦᑐᓂᒃ ᐱᓕᕆᐊᓖᑦ,  

ᓄᓇᓕᓐᓂ ᐋᓐᓂᐊᓯᐅᖅᑏᑦ, ᐊᒻᒪᓗ, ᑕᐃᒃᑯᓇᓂ 

ᐃᓐᓄᒐᕐᓂᓐᖏᑦᑐᐊᓗᓐᓂᑦ 

ᐋᓐᓂᐊᓯᐅᖅᑎᐅᖃᑦᑕᖅᑐᐃᑦ, 

ᖁᑦᑎᓂᖅᓴᒐᓛᖑᑎᑕᐅᖃᑦᑕᖅᑐᑦ.  

 

ᐊᑕᖏᖅᑐᑎᒃ ᐋᓐᓂᐊᓯᐅᖅᑎᕗᑦ 

ᑕᐃᒪᐃᑦᑐᑖᕈᑎᖃᖅᑐᐃᑦ ᐃᖃᓗᓐᓂ 

ᐃᖅᑲᓇᐃᔭᕈᕕᑦ ᐅᕝᕙᓘᓐᓃᑦ ᓄᓇᓕᒻᒥ 

ᐃᖅᑲᓇᐃᔭᕐᓂᕈᕕᑦ ᓄᓇᕗᑦ ᐃᓗᐊᓂ. ᖁᔭᓐᓇᒦᒃ, 

ᐃᒃᓯᕙᐅᑖᖅ. 
 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᐄ, ᑐᑭᓯᔭᕋ. 

ᓱᓕ ᓇᓗᓕᕈᔪᒃᑲᒪ ᐋᓐᓂᐊᓯᐅᖅᑎᖃᕈᕕᑦ 15-ᓂᒃ 

ᐊᕐᕌᒍᓂᒃ ᐃᖅᑲᓇᐃᔭᐃᓐᓇᖅᑐᒥᒃ, ᐊᒻᒪᓗ 

ᐋᓐᓂᐊᓯᐅᖅᑎ ᐊᑎᓕᐅᕋᑖᓚᐅᖅᑐᖅ 

ᐃᖅᑲᓇᐃᔭᑲᐃᓐᓇᖅᑎᑕᐅᓗᓂ, ᑭᓯᐊᓂᓕ 

ᐊᖏᖅᓯᒪᔪᖅ ᑕᒫᓃᖏᓐᓇᕈᒪᓪᓗᓂ ᐊᕐᕌᒎᓐᓂ 

ᒪᕐᕉᓐᓂ, ᑖᒃᑯᐊ ᐊᔾᔨᒋᒐᔭᓕᖅᑳ, ᐅᕝᕙᓘᓐᓃᑦ 

ᑕᐅᕗᓐᖓᓕᒫᖅ ᐋᓐᓂᐊᓯᐅᖅᑎ 

ᐊᔾᔨᐅᑎᑕᐅᒐᔭᓐᖏᓚᖅ ᐱᒌᖅᓯᒪᒻᒪᑕ $375-ᓂᒃ 

ᑕᖅᑭᑕᒫᑦ, ᐄ, ᑖᒃᑯᐊ ᐋᓐᓂᐊᓯᐅᖅᑏᑦ 

ᐊᖏᖃᑎᒌᒍᑎᖏᑎᒍᑦ ᑕᖅᑭᑕᒫᖅ ᐱᖃᑦᑕᕐᒪᑕ 

ᐱᓯᒪᐃᓐᓇᓂᕐᒧᑦ? ᒥᔅ ᕼᐊᓐᑦ.  

 

ᕼᐊᓐᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐊᐱᖅᑯᑎᓐᓄᑦ, ᐊᑯᓂᐅᔪᒧᑦ 

ᐃᖅᑲᓇᐃᔭᐃᓐᓇᕐᓂᐊᖅᑐᓄᑦ ᐋᓐᓂᐊᓯᐅᖅᑎᓄᑦ 

ᐅᕝᕙᓘᓐᓃᑦ ᑕᐃᒃᑯᓄᖓ ᓄᑖᖑᔪᓄᑦ; 

ᐊᔾᔨᒌᓐᖏᑦᑐᓂᒃ ᑮᓇᐅᔭᖅᑖᒃᑲᓐᓂᖃᑦᑕᖅᓯᒪᔪᑦ 

ᐊᕐᕌᒍᒐᓴᐅᓕᖅᑐᓂᒃ ᐋᓐᓂᐊᓯᐅᖅᑎᐅᔪᑦ 

ᐱᔪᓐᓇᖃᑦᑕᕐᓯᒪᒻᒪᑕ. ᑖᒃᑯᐊ ᓄᑖᑦ 

ᑮᓇᐅᔭᖅᑖᒃᑲᓐᓂᕈᑏᑦ ᑐᕌᖓᓂᐊᖅᑐᑦ 

ᐋᓐᓂᐊᓯᐅᖅᑎᑖᓵᓄᑦ ᐃᖅᑲᓇᐃᔭᐃᓐᓇᕐᓂᐊᖅᑐᓄᑦ, 

ᐋᓐᓂᐊᓯᐅᖅᑎᓄᑦ ᓄᑦᑎᕈᓐᓇᖅᑐᓄᑦ ᐊᓯᖏᓐᓄᑦ 

ᓄᓇᕘᑉ ᐃᓗᐊᓂ, ᐱᓗᐊᖅᑐᒥᒃ ᑕᐃᒃᑯᓄᖓ 

ᐊᒃᓱᕈᓪᓚᕆᑦᑐᓄᑦ ᐃᖅᑲᓇᐃᔭᖅᑎᓄᑦ 

ᐱᓇᓱᐊᕈᓐᓇᕋᔭᖅᑐᓄᑦ.  

 

ᐃᓛᓐᓂᒃᑯᑦ ᐱᔪᓐᓇᖅᑐᖃᓲᖑᕗᖅ ᐊᑐᖅᑐᐊᕈᑎᒧᑦ 

ᐃᓱᒪᒋᔭᐅᔪᓐᓃᕐᓂᕐᒧᑦ ᐱᓕᕆᐊᒧᑦ ᐅᑎᖅᐸᑕ 

ᐱᔨᑦᑎᕋᕐᓗᑎᒃ ᓇᑭᒃᑭᐊᖅ. ᐊᔾᔨᒌᓐᖏᑦᑐᓂᒃ 

ᐃᖅᑲᓇᐃᔭᖅᑎᖃᐃᓐᓇᕐᓂᕐᒧᑦ ᐊᒻᒪ 

ᐃᖅᑲᓇᐃᔭᖅᑎᑖᖅᐸᓪᓕᐊᓂᕐᒧᑦ 

ᑮᓇᐅᔭᖅᑖᒃᑲᓐᓂᖃᑦᑕᖅᑐᑦ ᐊᔾᔨᒌᓐᖏᑦᑐᓂᒃ 

ᐱᓕᕆᔾᔪᓯᕐᓂᒃ ᐊᕐᕌᒍᓂ ᐊᓂᒍᖅᑐᓂᒃ, 

ᐃᓚᒋᔭᐅᓪᓗᓂ $10,000 

ᐃᖅᑲᓇᐃᔮᖃᐃᓐᓇᕐᓂᕐᒧᑦ ᐊᑭᓕᐅᑎᒃᑲᓐᓂᖅ 

ᐃᓚᒋᔭᐅᓚᐅᖅᑐᖅ ᓄᕙᒡᔪᐊᕐᓇᖅᑐᖃᖅᑎᓪᓗᒍ. 

ᑖᒃᑯᐊ ᓄᑖᖑᒻᒪᑕ ᐊᒻᒪᓗ ᐃᔨᒋᓂᖅᓴᐅᕗᑦ 

ᐋᓐᓂᐊᓯᐅᖅᑎᑖᖅᑲᐅᓂᒃ, ᐅᕝᕙᓘᓐᓃᑦ 

ᐅᖃᕋᔭᓐᖏᑦᑐᖓ "ᐋᓐᓂᐊᓯᐅᖅᑎᑐᐃᓐᓇᐃᑦ," 

ᑭᓯᐊᓂ ᐃᓘᓇᑎᒃ ᐃᖅᑲᓇᐃᔮᑦ ᓇᓗᓇᐃᖅᑲᐅᔭᒃᑲ 

ᐅᐊᑦᑎᐊᕈ ᐅᖃᐅᓯᓐᓂ. ᑕᒪᓐᓇ 

ᐱᖃᓯᐅᔾᔨᒐᔭᓐᖏᑦᑐᖅ ᐋᓐᓂᐊᓯᐅᖅᑎᓂᒃ 

ᓄᑦᑎᖅᑎᕆᓂᕐᒥᒃ ᐊᓯᖏᓐᓄᑦ ᐃᖅᑲᓇᐃᔮᓄᑦ 



ᓇᒡᒐᔾᔭᐅ, ᒪᐃ 29, 2023 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᓄᓇᕗᒻᒥ ᐊᓯᖏᓐᓂᒃ ᐊᑭᓕᖅᑕᐅᑲᓐᓂᖃᑦᑕᖅᑐᓂᒃ 

ᐃᑲᕐᕋᖏᓐᓂᒃ ᐱᔨᑦᑎᕐᓂᖏᓐᓄᑦ ᑕᒪᒃᑯᓇᓂ 

ᐃᓐᓄᒐᕐᓂᖏᑦᑐᓂ ᐋᓐᓂᐊᕕᓐᓂ. ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. 

ᐊᑭᕋᖅᑐᕋᓱᑦᑐᐊᓘᔮᕈᒪᓐᖏᒃᑲᓗᐊᖅᑐᖓ. ᑭᓯᐊᓂ 

ᑐᑭᓯᑦᑎᐊᕋᓱᑐᐃᓐᓇᖅᑕᕋ: 15-ᓂᒃ ᐊᕐᕌᒍᓂᒃ 

ᐃᖅᑲᓇᐃᔭᖅᓯᒪᔪᓂᒃ ᐋᓐᓂᐊᓯᐅᖅᑎᑕᖃᖅᑲᑦ 

ᑕᐃᒃᑯᐊᓕ ᐃᖅᑲᓇᐃᔮᖅᑖᓂᕐᒧᑦ ᖁᔭᓐᓇᒦᕈᑎᖏᑦ 

ᐱᖓᓱᓂᒃ ᐊᕐᕌᒍᓂᒃ ᐱᖃᑦᑕᕋᔭᖅᑕᒥᓂᕋᓗᐊᖏᑦ 

ᑭᓯᐊᓂᓕ 12-ᓂᒃ ᐊᕐᕌᒍᒃᑲᓂᕐᓂᑦ 

ᐱᖃᑦᑕᕈᓐᓃᕐᓗᓂ, ᑖᒃᑯᐊ ᐋᓐᓂᐊᓯᐅᖅᑎᓪᓚᕇᑦ 

$10,000−ᑖᖃᑦᑕᔪᒻᒪᑕ.  

 

ᑕᐃᒪᓕ ᐅᖁᒪᐃᓐᓂᓂᐊᕐᕕᒻᒥ ᐋᓐᓂᐊᓯᐅᖅᑎᖃᕈᔅᓯ 

ᐃᓚᐅᓚᐅᖏᑦᑐᒥᒃ ᓄᕙᓐᓇᕐᔪᐊᑕᖃᖅᑎᓪᓗᒍ 

ᖃᐅᑕᒫᑦ ᐱᓕᕆᐊᖏᑕ ᐃᓚᒋᓗᓂᐅᒃ, 

ᐱᔪᓐᓇᕋᔭᓚᐅᓐᖏᑦᑐᑦ ᖁᔭᓐᓇᒦᕈᓯᐊᒥᒃ. 

ᑕᐃᒪᐃᒻᒪᑦ ᑖᒃᑯᐊ ᐋᓐᓂᐊᓯᐅᖅᑏᑦ 

ᑐᓂᔭᐅᒐᔭᓚᐅᓐᖏᓚᑦ ᐃᖅᑲᓇᐃᔭᐃᓐᓇᕐᓂᕐᒧᑦ 

ᐊᑭᓕᐅᑕᐅᒃᑲᓂᖅᑐᓂᒃ ᐊᓯᐊᒍᑦ ᐋᔩᕈᑕᐅᓚᐅᖅᑐᒧᑦ 

ᐋᓐᓂᐊᓯᐅᖅᑏᑦ ᐊᖏᕈᑎᖓᓐᓂᑦ 12-ᓂᒃ 

ᐊᕐᕌᒍᓂᒃ.  

 

ᐅᕙᓐᓄᑦ, ᒥᓂᔅᑕᐅᑉ ᑐᖏᓕᖓ ᒥᔅ ᕼᐊᓐᑦ, 

ᐅᖃᖅᐲᑦ ᐊᔾᔨᒌᓐᖏᒻᒪᑕ ᑭᓯᐊᓂ ᑕᐃᒫᔅᓴᐃᓐᓇᖅ, 

ᐊᒻᒪ ᑐᑭᓯᓪᓚᑦᑖᕈᓐᓇᓐᖏᓚᖓ 

ᖃᓄᐃᒐᓱᐊᕐᒪᖔᖅᑕ ᐃᖅᑲᓇᐃᔭᐃᓐᓇᖅᑐᑦ 

ᐋᓐᓂᐊᓯᐅᖅᑏᑦ ᓈᒻᒪᔅᓴᖁᓪᓗᒋᑦ? ᓯᕗᓪᓕᖅᐹᖑᕗᑦ 

ᐊᖏᖅᑕᐅᖏᓐᓂᖏᓐᓂᑦ ᕿᑲᕐᓂᕐᒧᑦ. 

ᐊᔾᔨᒌᓐᖏᑦᑐᕈᓘᔭᐅᒻᒪᑕ ᓄᓇᓕᓐᓂ 

ᐊᖏᕈᑕᐅᓯᒪᔪᑦ ᐊᒻᒪᓗ ᐃᓚᐅᑎᑕᐅᓂᖏᑦ 

ᓄᓇᓕᓐᓂ. ᒥᔅᑕ ᓴᕕᑲᑖᖅ ᐅᖃᐅᓯᕆᓇᓱᒃᑕᖓᓄᑦ 

ᐱᒻᒪᕆᐅᓇᓱᒋᔭᕋ, ᐃᓕᓴᖅᓯᒍᑦᑕ ᐊᑯᓂ 

ᐋᓐᓂᐊᓯᐅᖅᑎᖁᑎᑦᑎᓐᓂᒃ. ᒥᓂᔅᑕ ᑯᓱᒐᖅ.  

 

ᐊᖓᔪᖅᑳᖅ ᖁᐊᓴ ᑯᓱᒐᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ. ᐅᓇ ᐱᓕᕆᔨᒐ 

ᐊᓯᔾᔨᖁᔭᕋᓗᐊᕋ, ᐊᓯᐊᓂᖔᖅ ᐱᓕᕆᔨᒥᒃ 

ᑕᒪᐅᓐᖓᖁᔨᔪᖓ, ᐊᖅᑯᑎᒋᓗᑎᑦ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᐊᑏ. 

ᖁᔭᓐᓇᒦᒃ. ᑎᑎᕋᖅᑕᐅᒍᓐᓇᓂᐊᕐᖓᑦ, ᒥᓂᔅᑕ 

ᑯᓱᒐᖅ ᑭᓇᐅᒻᒪᖔᖅ ᓇᓗᓇᐃᕈᓐᓇᖅᑭᐅᒃ,  

ᐱᓕᕆᔩᑦ ᑕᕝᕗᖓ ᓴᖅᑭᕆᐅᓐᖏᑦᑑᒐᓗᐊᖅ. 

ᖁᔭᓐᓇᒦᒃ.  

 

ᐊᖓᔪᖅᑳᖅ ᖁᐊᓴ ᑯᓱᒐᖅ (ᑐᓵᔨᑎᒍᑦ): 

ᖁᔭᓐᓇᒦᒃ ᒪᓕᒐᓕᐅᖅᑎᐅᖃᑎᒃᑲ 

ᐅᑕᖅᑭᑦᑎᐊᕈᓐᓇᕋᔅᓯ. ᑕᓕᖅᐱᓐᓂ ᔨᐊᓂᐳ ᐱᐅᕆ, 

ᒥᓂᔅᑕᐅᑉ ᑐᖏᓕᖓᑕ ᐃᑲᔪᖅᑎᖓ 

ᐋᓐᓂᐊᖅᑕᐃᓕᓕᕆᓂᐅᑉ ᐊᐅᓚᑕᐅᖏᓐᓄᑦ. 

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅ ᐱᐅᕆ. 

ᐅᖃᕆᐊᓕᕆᑦ.  

 

ᐱᐅᕆ (ᑐᓵᔨᑎᒍᑦ): ᖁᔭᓐᓇᒦᒃ ᐊᐱᕆᒐᕕᑦ. 

ᕿᓂᖃᑦᑕᖅᑐᒍᑦ ᐅᓪᓗᓕᒫᖅ ᐋᓐᓂᐊᓯᐅᖅᑎᓂᒃ. ᐄ, 

ᑖᒃᑯᐊ ᐱᒻᒪᕆᐅᑎᑉᐸᕗᑦ ᐱᓕᕆᐊᕆᖃᑦᑕᖅᑕᖏᑦ 

ᐊᒻᒪᓗ ᐊᖏᖅᓯᒪᓂᖏᑦ 

ᐋᓐᓂᐊᖃᕐᓇᖏᑦᑐᓕᕆᔨᒃᑯᓐᓄᑦ ᐊᒻᒪᓗ 

ᐱᔨᑦᑎᖅᑐᑎᒃ ᓄᓇᕗᒻᒥᐅᓂᒃ ᐊᑯᓂᒧᑦ.  
 

ᐅᓄᓐᖏᑦᑐᓂᒃ ᐃᑲᔪᖅᑐᐃᔭᕆᐊᖃᖅᐳᒍᑦ ᒫᓐᓇ 

ᐃᓗᐊᖅᓴᐃᔨᓪᓚᕆᖕᓂᒃ; ᐊᑕᐅᓯᖅ ᕿᒥᕐᕈᔪᖅ 

ᐋᓐᓂᐊᓯᐅᖅᑎᐅᑉ ᐊᖅᑯᑎᖓᓂᒃ. ᑕᐃᒪ 

ᐅᖃᖅᑲᐅᒐᑦᑕᐃᓇᖅ, ᑖᒃᑯᐊ ᐋᓐᓂᐊᓯᐅᖅᑎᕗᑦ 

ᐃᓚᐅᓪᓚᕆᖃᑦᑕᓚᐅᕐᒪᑕ 

ᑐᑭᓯᐅᒪᑦᑎᐊᒃᑲᓐᓂᖁᓪᓗᒋᑦ ᑭᓱᓂᒃ 

ᐱᓕᕆᐊᖃᕆᐊᖃᕐᒪᖔᑕ. ᑕᒪᓐᓇ 

ᓯᓚᑖᓃᑐᐃᓐᓇᓚᐅᖅᑐᖅ ᑮᓇᐅᔭᑎᒍᑦ 

ᐱᔪᒥᓵᕈᑎᑐᐃᓐᓇᐅᑉ ᐱᑦᔪᑎᒋᓪᓗᒍ, ᓯᕗᓂᐊᒍᑦ 

ᐋᓐᓂᐊᓇᖅᑐᖃᑦᑎᓪᓗᒍ, ᓯᕗᓂᐊᒍᑦ ᓄᓇᕐᔪᐊᕐᒥ 

ᐋᓐᓂᐊᓯᐅᖅᑎᑭᔅᓴᕐᓂᖅ, ᐱᐅᓂᖅᐹᒥᒃ 

ᐊᑭᓕᖅᑕᐅᖃᑦᑕᓚᐅᖅᑐᒍᑦ ᑲᓇᑕᒥ. 

ᐋᓐᓂᐊᓯᐅᖅᑎᑖᖃᑦᑕᓚᐅᖅᑐᒍᑦ, ᑭᓯᐊᓂ 

ᐊᒃᓱᕈᖃᑦᑕᓚᐅᖅᑐᒍᑦ ᐱᓯᒪᐃᓐᓇᕋᓱᐊᖅᑐᒋᑦ. 

ᑕᒪᓐᓇ ᑕᐅᑐᒐᕆᔭᐅᓪᓗᐊᑕᓚᐅᖅᑐᖅ 

ᐊᖅᑯᑎᐅᑲᐃᓐᓇᖅᑐᒧᑦ ᑐᑭᓯᒐᓱᐊᖅᑐᑎᒃ ᓱᒻᒪᑦ 

ᐊᑯᓂᒃ ᑕᒫᓃᓚᐅᓐᖏᒻᒪᖔᑕ. ᐱᓕᕆᐊᖃᖅᐳᒍᑦ 

ᐋᖅᑮᒋᐊᕋᓱᐊᖅᑐᑕ ᐃᖅᑲᓇᐃᔭᕐᕕᐅᔪᒥᑦ 

ᐋᓐᓂᐊᓯᐅᖅᑎᓄᑦ, ᐊᒻᒪᓗ ᑕᐃᒪᐃᓪᓗᑕ, 

ᐊᑯᓂᐅᔪᒥᑦ ᐱᑕᖃᕐᓂᐊᖅᑯᒍᑦ. 
 

ᐱᔾᔪᑎᒋᓪᓗᒋᑦ ᐱᒻᒪᕆᐅᔪᑦ ᐃᖅᑲᓇᐃᔭᖅᑏᑦ, 

ᑭᐅᓗᒋᑦ ᐊᐱᖅᑯᑕᐅᓚᐅᖅᑐᑦ ᖁᔭᓐᓇᒦᕈᓯᐊᑦ, 

ᑕᐃᒪᐃᒻᒪᑦ ᐃᖅᑲᓇᐃᔭᓕᖅᑎᑦᑎᓂᕐᒧᑦ ᐊᒻᒪ 

ᐱᓯᒪᑦᑎᓂᕐᒧᑦ ᐊᑭᓕᐅᑕᐅᒃᑲᓂᖅᑐᑦ 2-ᒦᑉᐳᑦ 5-

ᓄᑦ, 



ᓇᒡᒐᔾᔭᐅ, ᒪᐃ 29, 2023 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐃᓚᓕᐅᑎᓪᓗᒋᑦ ᐋᓐᓂᐊᓯᐅᖅᑎᕗᑦ 

ᐃᖅᑲᓇᐃᔭᖅᓯᒪᔪᑦ ᐱᖓᓱᑦ ᐊᕐᕌᒍᐃᑦ ᓈᑉᐸᑕ 

ᐱᓪᓗᒍ ᑕᐃᒃᑯᐊ ᐋᓐᓂᐊᓯᐅᖅᑏᑦ ᑐᓂᔭᐅᒌᓚᐅᕐᒪᑕ 

$20,000 ᐅᕝᕙᓘᓐᓃᑦ $25,000 ᐊᑭᓕᐅᑕᐅᔪᓂᒃ 

30-ᓄᑦ ᑕᖅᑭᓄᑦ. ᒫᓐᓇᒧᑦ ᑎᑭᖦᖢᒍ, 

ᐱᑎᒃᑲᓐᓂᕈᓐᓇᓚᐅᓐᖏᑕᕗᑦ 

ᐃᖅᑲᓇᐃᔭᖅᑎᑖᖅᐸᓪᓕᐊᓂᕐᒧᑦ 

ᐃᖅᑲᓇᐃᔭᖅᑎᖃᐃᓐᓇᕐᓂᕐᒧᓪᓗ ᐃᑲᔫᓯᐊᓂᒃ. 

ᑕᐃᒃᑯᐊ ᐋᓐᓂᐊᓯᐅᖅᑎᐅᔪᑦ ᐱᔭᕇᕐᓯᒪᔪᑦ 30-ᓂᒃ 

ᑕᖅᑭᓂᒃ ᐱᔪᓐᓇᕐᓂᐊᖅᑐᑦ ᐃᖅᑲᓇᐃᔭᖅᑎᑖᕐᓂᕐᒧᑦ 

ᐊᒻᒪᓗ ᐱᓯᒪᑦᑎᓂᕐᒧᑦ. ᑕᒪᓐᓇ ᓯᕗᒧᐊᕈᑎᒋᕙᕗᑦ 

ᐃᑲᔪᖅᑐᐃᓪᓗᑕ ᐋᓐᓂᐊᓯᐅᖅᑎᓂᑦ.  

 

ᕿᒥᕐᕈᒻᒥᔪᒍᑦᑕᐅᖅ ᐊᓯᔾᔨᕈᓐᓇᖅᑐᒥᒃ 

ᐃᖅᑲᓇᐃᔭᕐᓂᕐᒥᒃ, ᑕᒪᓐᓇᓗ ᐱᒻᒪᕆᐅᓪᓗᓂ 

ᕿᒥᕐᕈᒍᑦᑎᒍᑦ ᓇᐃᓐᓂᖅᓴᐃᑦ ᐃᖅᑲᓇᐃᔮᑦ 

ᑲᑐᔾᔨᔪᑦ ᐅᕝᕙᓘᓐᓃᑦ ᐊᓯᐊᑎᒍᑦ ᐃᖅᑲᓇᐃᔮᑦ 

ᓇᓪᓕᑭᑕᖃᑦᑕᓂᒃᑯᑦ, ᐱᔾᔪᑎᒋᓪᓗᒍ ᐅᓪᓗᓕᒫᖅ 

ᐋᓐᓂᐊᓯᐅᖅᑎᖃᕋᑦᑕ; ᐊᒥᓱᓂᒃ ᐱᑕᖃᕋᑦᑕ. 

ᐃᓱᒪᒋᒍᑦᑎᒍ ᒫᓐᓇᕋᑖᖑᓚᐅᕐᑐᖅ ᐋᓐᓂᐊᕐᓯᐅᖅᑏᑦ 

ᑲᑐᔾᔨᖃᑎᒌᖏᑦ ᐋᓐᓂᐊᕐᓯᐅᖅᑏᑦ 

ᖃᐅᔨᓴᖅᑕᐅᓂᕆᓚᐅᖅᑕᖏᑦ, ᐊᒥᓱᐊᓗᓐᓂᒃ 

ᐋᓐᓂᐊᓯᐅᖅᑎᖃᓕᕋᑦᑕ ᓄᖅᑲᕐᓂᐅᓴᓕᕇᖅᑐᓂᒃ 

ᐅᕝᕙᓘᓐᓃᑦ ᐅᖓᑖᓄᑦ ᓄᖅᑲᕐᓂᐅᓴᔪᓂᒃ. 

ᒫᓐᓇᐅᔪᖅ, ᑖᒃᑯᐊ ᐴᖅᑲᖅᓯᒪᔪᑦ 

ᐊᖏᖅᑕᐅᓐᖏᖦᖢᑎᒃ, ᐊᓯᐊᒎᕐᕕᖃᓚᐅᓐᖏᑦᑐᒍᑦ 

ᑭᓯᐊᓂ ᐃᖅᑲᓇᐃᔭᐃᓐᓇᕐᓗᑕ ᐅᕝᕙᓘᓐᓃᑦ 

ᐃᖅᑲᓇᐃᔭᓚᐅᑲᑐᐃᓐᓇᕐᓗᑕ. ᓴᖅᑮᓗᑕ 

ᐱᕕᒃᓴᐅᔪᒥᒃ ᐊᓯᔾᔨᕈᓐᓇᖅᑐᒥᒃ ᐃᖅᑲᓇᐃᔮᒥᒃ 

ᑲᑐᔾᔨᓂᕐᒥᒃ, ᐱᓯᒪᐃᓐᓇᕈᓐᓇᕐᓂᐊᖅᑕᕗᑦ 

ᐃᖅᑲᓇᐃᔭᐃᓐᓇᖅᑐᑦ ᐋᓐᓂᐊᓯᐅᖅᑎᕗᑦ 

ᓄᖅᑲᐸᓪᓕᐊᔪᑦ ᐃᖅᑲᓇᐃᔮᒥᓂᒃ ᐊᑯᓂᐅᓂᖅᓴᖅ 

ᐃᖅᑲᓇᐃᔭᕈᓐᓇᓂᐊᕐᒪᑕ 60-ᐳᓴᓐᒥᒃ ᐊᒻᒪᓗ 100-

ᐳᓴᓐᒥᒃ ᒫᓐᓇᐅᔪᖅ ᐊᑐᐃᓐᓇᐅᑎᒍᓐᓇᑕᑦᑎᓐᓂᒃ.  

 

ᑕᒪᒃᑯᐊ ᐆᑦᑑᑎᑐᐃᓐᓇᐅᕗᑦ ᖃᓄᖅ 

ᐃᑲᔪᖅᓱᕋᓱᐊᕐᒪᖔᖅᑎᒍ ᐋᓐᓂᐊᓯᐅᖅᑏᑦ 

ᐊᑐᖃᑦᑕᖅᑕᕗᑦ ᒫᓐᓇᐅᔪᖅ. ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅ ᐱᐅᕆ. 

ᑕᒪᓐᓇ ᐅᖃᐅᓯᕆᓇᓱᐊᖅᑲᐅᔭᕋ ᑕᒪᒃᑯᐊ ᐊᑯᓂᒃ 

ᐃᖅᑲᓇᐃᔭᐃᓐᓇᖅᑐᑦ ᐋᓐᓂᐊᓯᐅᖅᑎᐅᔪᑦ 

ᐱᔪᓐᓇᕐᓂᐊᕐᒥᒻᒪᑕᑦᑕᐅᖅ, ᐅᖓᑖᒍᑦ ᐊᒻᒪᓗ 

ᖄᖓᒍᒃᑲᓐᓂᖅ 

ᐱᕙᑦᑕᖏᓐᓂᒃ. ᐊᑎᖁᑎᓐᓂ ᐱᓯᒪᔭᕋ, ᒥᔅ ᐳᕉᔅᑐ. 

 

ᐳᕉᔅᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐅᓪᓗᓕᒫᖅ ᐅᕙᓃᒃᑲᓗᐊᖅᑐᖓ; 

ᓂᓪᓕᓕᑕᐃᓐᓇᖅᑯᖓ.  

 

ᑐᓐᖓᓱᑦᑎᖅᑳᕈᒪᒋᔅᓯ ᐃᓘᓐᓇᓯ ᑭᐅᔭᖅᑐᖅᓯᒪᒐᔅᓯ 

ᐱᒻᒪᕆᐊᓗᓐᓂᒃ ᐊᐱᖅᑯᑎᓂᒃ. 

ᐊᐱᖅᑯᑎᔅᓴᖃᓪᓗᐊᑲᓪᓚᒃᑲᒪ 

ᐱᒋᐊᕈᑎᖃᕐᓗᖓᖃᐃ ᑎᑎᕋᓱᖅᑲᐅᔭᕋᓗᐊᒃᑲ 

ᐅᑯᐊ ᐱᖃᑕᐅᑎᑕᐅᖃᑦᑕᖅᑐᐃᑦ ᓈᓴᐅᑎᓕᒃ 5-ᓄᑦ 

ᐃᖅᑲᓇᐃᔮᓖᑦ. ᑕᐃᒃᑯᐊ 

ᐱᖃᑕᐅᖃᑦᑕᕈᓐᓇᕐᓂᐊᓕᖅᑐᐃᑦ ᖁᔭᓐᓇᒦᕈᑎᓂᒃ, 

ᐊᒻᒪᓗ ᑐᓴᖅᑲᐅᒻᒥᒐᒪ ᐊᕕᑦᑐᖅᓯᒪᔪᓂᒃ 

ᐊᐃᑦᑐᕐᓗᑕᐅᒍᓐᓇᖅᑐᓄᑦ ᐋᓐᓂᐊᓄᑦ 

ᑐᑭᒧᐊᑦᑎᑦᑎᔨᖏᓐᓂᒃ ᐊᒻᒪᓗ 

ᖃᐅᔨᒍᒪᑐᐃᓐᓇᖅᑐᖓ ... 

 

ᖃᐅᔨᒪᒐᓱᐊᖅᓯᒪᒐᑦᑕᐃᓛᒃ ᑕᒪᔅᓱᒥᖓ ᐊᕐᕌᒍᓄᑦ 

ᐊᓂᒍᖅᐸᓪᓕᐊᔪᓂᒃ ᐊᕐᕌᒍᑦ ᖃᑦᑎᒃᑭᐊᖅ 

ᐊᓂᒍᓕᖅᑐᐃᑦ ᐋᓐᓂᐊᓯᐅᖅᑏᑦ 

ᖁᔭᓐᓇᒦᖅᑕᐅᒍᑎᖏᑦ ᓴᖅᑭᑕᐅᒻᒪᑕ 

ᐱᖃᑕᐅᓐᖐᓐᓇᖅᑎᑦᑎᓚᐅᖅᓯᒪᒻᒪᑕ 

ᖃᑦᑎᒻᒪᕆᓐᓂᒃᑭᐊᖅ ᓄᓇᕗᒻᒥ ᐃᖅᑲᓇᐃᔮᓕᓐᓂᒃ 

ᐃᖅᑲᓇᐃᔭᖅᑎᓂᒃ. ᐋᓐᓂᐊᓯᐅᖅᑏᑦ, 

ᐋᓐᓂᐊᓯᐅᖅᑎᓪᓚᕆᑦᑎᑐᑦ ᐱᓕᕆᕙᓐᖏᑦᑐᓂᒃ, 

ᐋᓐᓂᐊᔪᓕᕆᕙᓐᖏᑦᑐᓂᒃ ᐋᓐᓂᐊᓯᐅᖅᑎᐅᓂᕐᒧᑦ 

ᐃᓕᓴᕆᔭᐅᔾᔪᑎᖃᕆᐊᖃᑦᑕᖅᑯᐃᑦ ᐊᒻᒪᓗ 

ᐋᓐᓂᐊᔪᓕᕆᓚᐅᖅᓯᒪᒋᐊᖃᕐᓗᑎᒃ 

ᐱᖃᑦᑕᖅᑎᑕᐅᔪᓐᓇᔪᒻᒪᑕ. ᑕᒪᒃᑯᐊᓕ 

ᑐᑭᒧᐊᑦᑎᑦᑎᔨᖏᑦ ᐊᐃᑦᑐᕐᓗᓐᓇᖅᑐᓄᑦ ᐋᓐᓂᐊᓄᑦ 

ᐊᒻᒪᓗ ᐳᐃᒍᕐᒥᒐᒃᑯ ᐊᑎᖓ; ᐋᓐᓂᐊᓯᐅᖅᑏᑦ 

ᐅᖁᒪᐃᓐᓂᓂᐊᕐᕕᒻᒥᑦ ᑐᑭᒧᐊᑦᑎᑦᑎᔨᖏᑦ. 

ᑕᐃᒃᑯᐊᓕᑭᐊᖅ ᓄᓇᕗᒻᒥ ᐊᕕᒃᑐᖅᓯᒪᔪᓂᓪᓗ 

ᐋᓐᓂᐊᓯᐅᖅᑏᑦ ᐋᓐᓂᐊᔪᓕᕆᕙᓐᖏᑦᑐᐃᑦ 

ᐋᓐᓂᐊᓯᐅᖅᑎᐅᒐᓗᐊᖅᑐᑎᒃ 

ᐱᑎᑕᐃᓐᓇᐅᖃᑦᑕᓂᖅᑳᑦ ᖁᔭᓐᓇᒦᖅᑕᐅᒍᑎᓂᒃ? 

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ 

ᑯᓱᒐᖅ.  

 

ᐊᖓᔪᖅᑳᖅ ᖁᐊᓴ ᑯᓱᒐᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ. ᒥᔅ ᐱᐅᕆᒧᑦ ᑖᓐᓇ 

ᑭᐅᔭᖁᔭᕋᓗᐊᕋ, ᐊᖅᑯᑎᒋᓗᑎᑦ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅ ᐱᐅᕆ 

ᑲᔪᓯᒋᑦ.  

ᐱᐅᕆ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᒫᓐᓇᕈᓗᒃ ᐊᕐᕌᓂᑦᑎᐊᖅ; ᐊᕐᕌᓂᐅᓐᖏᑦᑐᖅ, ᐃᓛᒃ 

ᐊᕐᕌᓂᐅᕙᓪᓚᐃᔪᖏᓐᓇ, ᐊᓯᔾᔨᖅᑕᐅᓂᖃᔪᒻᒪᑦ 

ᐅᖁᒪᐃᓐᓂᓂᐊᕐᕕᒻᒥ ᐋᓐᓂᐊᓯᐅᖅᑏᑦ 

ᖃᐅᔨᓴᖅᑏᓪᓗ ᖁᔭᓐᓇᒦᖅᑕᐅᒍᑎᒋᓲᖏᑦ 

ᐱᒍᓐᓇᓂᐊᖅᑲᑕ ᐃᖅᑲᓇᐃᔮᖃᕐᓗᑎᒃ ᑭᓯᐊᓂ 

ᐋᓐᓂᐊᔪᓕᕆᖃᑦᑕᕐᓗᑎᓪᓗ  

ᖁᔭᓐᓇᒦᖅᑕᐅᒍᓐᓇᔪᒻᒪᑕ. ᑕᒪᓐᓇ 

ᐅᖓᕝᕙᕆᐊᓚᐅᓐᖏᓇᑦᑎᒍ ᓄᓇᕗᒻᒥ 

ᐃᖅᑲᓇᐃᔮᔅᓴᓄᑦ ᐱᑕᖃᓚᐅᓐᖏᑦᑐᓄᑦ 

ᓇᓗᓇᐃᖅᓱᖅᑕᓪᓚᑦᑖᓂᒃ ᐃᖅᑲᓇᐃᔮᖏᑕ 

ᓇᓗᓇᐃᖅᓱᖅᓯᒪᔪᓂᒃ ᒫᓐᓇᐅᔪᖅ. ᑕᒪᓐᓇ 

ᕿᒥᕐᕈᓂᐅᓚᐅᖅᑐᖅ ᐃᖅᑲᓇᐃᔭᖅᑎᓪᓚᕆᑦᑎᓐᓂᒃ. 

ᑕᒪᓐᓇ ᑕᐅᑐᒐᕆᓚᐅᖅᑕᕗᑦ. ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅ ᐳᕉᔅᑐ. 

 

ᐳᕉᔅᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᖁᔭᓐᓇᒦᓪᓗ ᑭᐅᑦᑎᐊᕋᕕᑦ, 

ᐳᕙᓪᓗᓇᖅᑐᓕᕆᔨᖃᖅᐸᓚᐃᒍᓐᓃᖅᑑᒐᓗᐊᖅ 

ᐊᒃᑐᐃᒍᑕᐅᒍᓐᓇᖅᑐᒥᒃ ᐃᓄᖁᑎᑦᑎᓐᓂᒃ 

ᐱᓗᐊᖅᑐᒥᒃ ᑐᐊᕕᕐᓇᖅᑐᒥᒃ 

ᓄᕙᕐᔪᐊᕐᓇᖃᖅᐸᓘᓐᓃᑦ 

ᐊᑐᐃᓐᓇᖃᖅᑎᑕᐅᔪᓐᓇᕋᔭᕐᓗᑎᒃ 

ᐃᓚᒋᐊᕈᑎᐅᔪᓐᓇᖅᑐᒥᒃ ᐱᔾᔪᓯᐊᒥᒃ.  

 

ᐃᒃᓯᕙᐅᑖᖅ, ᐊᐱᕆᔪᒪᓪᓗᖓ ᐃᓛᖃᐃ  

ᐅᓂᒃᑳᕆᐊᒃᑲᓐᓂᕈᓐᓇᕈᕕᑦ ᑮᓇᐅᔭᒨᓕᖓᓐᖏᑦᑐᑦ 

ᑲᔪᖏᖅᓴᐅᑎᐅᓇᓱᑦᑐᑦ ᑕᕝᕙᓂ ᐸᕐᓇᐅᑎᒥᒃ, 

ᐊᒻᒪᓗ ᖃᓄᖅ ᑐᑭᖃᖅᐸ, ᑭᒃᑯᓪᓗ 

ᐃᓚᒋᔭᐅᓚᐅᖅᐸᑦ? ᐅᖃᐅᓯᐅᖅᑲᐅᒥᒻᒪᑦ 

ᐅᐊᑦᑎᐊᖅ ᐱᐅᓂᖅᓴᒥᒃ 

ᐃᖅᑲᓇᐃᔭᕐᕕᔅᓴᖃᑦᑎᐊᓂᖅᓴᒥᒃ 

ᐱᑕᖃᕐᓂᖅᓴᐅᓗᓂ? ᑭᓯᐊᓂᓕ, 

ᓇᓗᓇᐃᖅᓯᑦᑎᐊᖏᒻᒪᑦ ᖃᓄᖅ ᑕᒪᒃᑯᐊ 

ᐱᓐᖑᕈᑎᐅᓇᔭᖅᐸᑕ ᐃᖅᑲᓇᐃᔭᕐᕕᖃᑦᑎᐊᓂᕐᒧᑦ.  

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ 

ᑯᓱᒐᖅ. 

 

ᐊᖓᔪᖅᑳᖅ ᖁᐊᓴ ᑯᓱᒐᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ. ᑭᐅᓚᐅᓐᖏᓐᓂᖓᓂ ᒥᔅ 

ᐱᐅᕆ, ᐱᒻᒪᕆᐅᖅᑰᕐᒪᑦ ᑕᒪᑉᑕ ᑐᑭᓯᐅᒪᖁᓪᓗᑕ 

ᐱᒋᐊᓐᖓᐅᑎᒋᒐᑦᑎᒍ ᑖᓐᓇ. 

ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᑦ ᐱᓇᓱᑦᑖ ᐅᓪᓗᒥ 

ᐊᑭᓕᖅᑐᐃᒍᓐᓇᓂᕐᒥᒃ ᐊᒻᒪᓗ 

ᑎᒍᒥᐊᑦᓯᐊᕈᓐᓇᓂᕐᒥᒃ 

ᐋᓐᓂᐊᖅᑐᓕᕆᔨᖁᑎᑦᑎᓐᓂᒃ ᐱᓗᐊᖅᑐᒥ.   

ᓂᕆᐅᒃᑲᓗᐊᖅᐳᖓ ᐋᓐᓂᐊᖅᑐᓕᕆᔨᒃᑯᑦ 

ᐱᕈᖅᐸᓪᓕᐊᒍᑎᒋᓂᐊᕐᒪᔾᔪᑦ ᑕᒪᓐᓇ 

ᖃᓄᖅᑑᑲᓐᓂᕐᓗᑎᓪᓗ ᓇᐅᒃᑰᑦ 

ᑎᒍᒥᐊᔅᓴᐃᓐᓇᖁᓪᓗᑕ ᐃᓱᐊᖅᓴᐃᔨᖁᑎᑦᑎᓐᓂ. ᒥᔅ 

ᐱᐅᕆ, ᐊᖅᑯᑎᒋᓗᑎᑦ, ᑭᐅᒋᐊᓪᓚᑲᓐᓂᕈᓐᓇᕈᓂ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅ ᐱᐅᕆ.  

 

ᐱᐅᕆ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐃᓚᖏᑦ ᐱᐅᓯᑎᒃᑲᓐᓂᕋᓱᐊᖅᑕᕗᑦ 

ᐃᖅᑲᓇᐃᔭᕐᕕᐅᔪᑦ ᐃᓕᓐᓂᐊᖅᑎᑦᑎᓂᒃᑯᑦ ᐊᒻᒪᓗ 

ᐃᑲᔪᖅᑐᐃᓂᒃᑯᑦ. ᒫᓐᓇᒫᖑᓚᐅᖅᑐᖅ 

ᐃᓕᓐᓂᐊᑎᑦᑎᖅᑳᖅᐸᔪᓐᖏᑦᑐᒍᑦ 

ᐋᓐᓂᐊᓯᐅᖅᑎᓂᑦ ᑕᒪᐅᖓ ᓄᓇᕗᒻᒧᑦ 

ᐃᖅᑲᓇᐃᔭᕆᐊᖅᐸᓪᓕᐊᔪᓂᒃ. ᒫᓐᓇᓕ 

ᖃᐅᔨᒪᓕᖅᑎᑕᐅᑦᑎᐊᓂᕐᒥᒃ 

ᐃᓕᓐᓂᐊᕈᑎᖃᓕᖅᑯᒍᑦ ᐊᒻᒪ ᑲᔪᓯᕗᒍᑦ 

ᐃᓕᓐᓂᐊᖅᑎᑦᑎᒃᑲᓐᓂᕐᓂᕐᒥᑦ, 

ᐃᖅᑲᓇᐃᔮᖅᑖᖅᐸᓪᓕᐊᓂᕐᒥᑦ. ᓇᓂᓯᓯᒪᔪᒍᑦ 

ᖃᓄᖅ ᐃᓕᓐᓂᐊᑎᑦᑎᒍᓐᓇᕐᒪᖔᑦᑕ 

ᑲᑎᖓᐅᖅᑐᓂᒃ ᐃᓕᑉᐸᓪᓕᐊᓂᐊᕐᖓᑕ 

ᓄᓇᕗᒨᓚᐅᖏᑎᓪᓗᒋᑦ. 

 

ᐊᖏᓪᓕᒋᐊᖅᓯᒪᓕᖅᑕᕗᑦ 

ᐃᓚᐅᓕᖅᑎᑦᓯᕙᓪᓕᐊᓂᖅ ᐊᒻᒪᓗ 

ᐃᓕᓐᓂᐊᑎᑦᓯᒍᑎᑦᓴᓂᒃ ᓄᓇᓕᓐᓂ 

ᐋᓐᓂᐊᓯᐅᖅᑎᑐᐃᓐᓇᐅᖏᑦᑐᓂᒃ. 

ᐅᖁᒪᐃᓐᓂᓂᐊᕐᕕᒻᒥ ᐋᓐᓂᐊᓯᐅᖅᑏᑦ, 

ᐋᓐᓂᐊᓯᐅᖅᑏᑦ ᐋᓐᓂᐊᕕᒻᒥ, ᐃᓱᒪᓕᕆᔨᐅᔪᑦ, 

ᒫᓐᓇ ᐃᓕᓐᓂᐊᖅᑎᑕᐅᕙᓕᖅᑐᑦ. ᑕᒪᒃᑯᐊ 

ᐋᖅᑭᒃᓯᒪᓐᖏᒐᐃᒻᒪᑕ, ᐋᖅᑮᕙᓐᖏᓚᒍᑦ ᐃᓄᓐᓂᒃ 

ᑲᔪᓯᑦᑎᐊᖁᓪᓗᒋᑦ ᐃᖅᑲᓇᐃᔭᓕᕋᐃᒻᒪᑕ.  

 

ᑲᑉᐱᐊᓇᖅᑐᒻᒪᕆᐅᒻᒪᑦ ᐋᓐᓂᐊᓯᐅᖅᑎᓄᑦ 

ᐋᓐᓂᐊᕕᒻᒨᕋᐃᒻᒪᑕ ᐃᖅᑲᓇᐃᔭᕆᐊᖅᑐᑎᒃ 

ᓯᕗᓪᓕᖅᐹᒥ ᐱᓪᓗᒍ ᐱᓕᕆᐊᖃᕐᓂᖅᓴᐅᒻᒪᑕ 

ᐊᑐᖅᑕᐅᔪᓂᒃ ᖃᓪᓗᓈᑦ ᓄᓇᖓᑎᑑᓐᖏᑐᓂ  

ᐋᓂᐊᕕᒻᒥ. ᑐᕌᒐᖃᕋᓱᐊᓪᓚᕆᑦᑐᒍᑦ ᖃᓄᖅ 

ᐃᑲᔪᖅᑐᐃᖃᑦᑕᕐᒪᖔᑦᑕ 

ᐃᖅᑲᓇᐃᔮᖅᑖᕋᓱᐊᓕᕋᐃᒻᒪᑕ, 

ᑎᑭᒐᐃᒻᒪᑕ ᓄᓇᕗᒻᒧᑦ ᐊᒻᒪᓗ ᐃᓪᓗᖁᑎᑦᑎᓐᓄᑦ.  

 

ᐅᖃᖃᑎᖃᕈᓘᔭᖃᑦᑕᕐᒥᔪᒍᑦ ᐃᖅᑲᓇᐃᔭᖅᑎᓂᒃ 

ᖃᓄᐃᖏᑦᑎᐊᕐᓂᕐᒧᑦ. ᖃᓄᖅ 

ᐱᐅᓯᕚᓪᓕᕈᓐᓇᖅᑲᕗᑦ ᖃᓄᐃᖏᑦᑎᐊᕐᓂᖅ? 

ᐋᓐᓂᐊᕕᒻᒦᒃᑯᕕᑦ ᐊᒻᒪᓗ ᒪᕐᕉᓐᓂᒃ 

ᐋᓐᓂᐊᓯᐅᖅᑎᖃᕈᕕᑦ, ᐅᖄᓚᕕᐅᒍᓐᓇᕐᓗᑎᑦ 24-

ᓂᑦ ᐃᑲᕐᕋᓂᑦ ᖃᐅᑕᒫᑦ, 7-ᓂᑦ ᐅᓪᓗᓂᑦ 

ᐱᓇᓱᐊᕈᓯᕐᒥᑦ. ᖃᓄᕐᓕ ᓂᕆᐅᒃᐱᓯ 

ᐋᓐᓂᐊᓯᐅᖅᑎᓯ ᐊᑯᓂᐅᓂᐊᕐᓂᖏᓐᓂ ᐊᒻᒪᓗ 

ᖃᓄᖅ ᖃᓄᐃᓐᖏᑦᑎᐊᕐᓂᐊᕆᐊᖏᓐᓂᒃ ᑕᒪᓐᓇ 

ᑲᒪᒋᔭᐅᑉᐸᑦ? ᐅᐱᕐᖏᔭᖅᑐᕈᓐᓇᖏᒻᒪᑕ ᐊᒻᒪᓗ 

ᐃᖃᓪᓕᐊᕈᓐᓇᕋᑎᒃ ᖃᓂᔅᓴᕆᐊᖃᕐᒪᑕ 

ᑲᒪᒋᐊᖃᖅᑎᓪᓗᒋᑦ ᑭᓱᑐᐃᓐᓇᕐᒧᑦ ᓄᓇᓕᓐᓂ.  

 

ᕿᒥᕐᕈᓪᓗᑕ ᐊᓯᔾᔩᓂᕐᒥᑦ ᐃᑲᕐᕋᐅᔪᓂᑦ 

ᐊᐅᓚᓂᐅᔪᓂᑦ ᑕᒪᓐᓇ ᐃᓚᒋᕚ ᐋᖅᑮᔪᓐᓇᖅᑯᒍᑦ 

ᐃᓂᐅᔪᓂᑦ ᐋᓐᓂᐊᓯᐅᖅᑎᓄᑦ ᓄᖅᑲᖓᔪᓐᓇᓂᕐᒥᑦ 

ᐅᓐᓄᐊᖅᓯᐅᑕᐅᑲᐃᓐᓇᕐᓗᑎᑦ, ᐆᑦᑑᑎᒋᓗᒍ. ᐊᒻᒪᓗ 

ᐅᒥᐊᕐᔪᐊᒃᑯᑦ, ᓂᐅᕕᖅᓯᒪᒻᒥᔪᒍᑦ ᐃᖃᐃᓕᓴᐅᑎᓂᑦ  

ᐃᖅᑲᓇᐃᔭᖅᑎᓄᑦ ᐋᓐᓂᐊᕕᓐᓂ. ᖃᐅᔨᓯᒪᔪᒍᑦ 

ᓄᑖᒥ ᐋᓐᓂᐊᕕᓐᓂ ᐃᖃᐃᓕᓴᕐᕕᖃᖅᑐᓂ, 

ᐋᓐᓂᐊᓯᐅᖅᑏᑦ ᓂᕈᐊᖃᑦᑕᖅᑯᑦ ᑕᐃᒃᑯᓄᖓ 

ᓄᓇᓕᓐᓄᑦ ᐱᔾᔪᑎᒋᓪᓗᒍ ᐃᓂᖃᒻᒪᑕ ᐊᓂᕕᒃᓴᒥᒃ, 

ᓴᐃᓕᓂᕐᒧᑦ, ᖃᓄᐃᖏᑎᐊᕐᓂᕐᒧᑦ, ᑕᒪᒃᑯᐊ 

ᓴᖅᑭᖅᐸᓪᓕᐊᔭᕗᑦ. 

 

ᐸᕐᓇᐅᑎᓕᐅᖅᓯᒪᓕᕇᖅᑐᒍᑦ... ᑕᐃᒪᓕ, 

ᐃᓕᓐᓂᐊᑎᑦᑎᓯᒪᓕᕇᖅᑐᒍᑦ ᐊᐅᓚᑦᑎᔨᑦᑎᓐᓂᒃ, 

ᑕᐃᒪᓕ ᐋᓐᓂᐊᓯᐅᖅᑎᕗᑦ ᐊᖓᔪᖅᑳᖓᑦ, 

ᐊᐅᓚᑦᑎᔨᕗᑦ ᐊᒻᒪᓗ ᐊᐅᓚᑦᓯᔨᕗᑦ. 

ᓴᓐᖏᓂᖅᓴᐅᑎᓪᓗᒋᑦ ᐊᐅᓚᑦᑎᔨᕗᑦ, 

ᐃᑲᔪᖅᑐᖅᑕᐅᓂᖅᓴᐅᓂᐊᖅᑐᑦ ᐃᖅᑲᓇᐃᔭᖅᑏᑦ 

ᐋᓐᓂᐊᕕᓐᓂᑦ ᓴᖅᑭᑎᑦᓯᓂᕐᒥᓪᓗ 

ᑐᓐᖓᓇᕐᓂᖅᓴᐅᓂᕐᒥᑦ ᑲᑐᔾᔨᖃᑎᒌᓐᓂᕐᒥᓪᓗ. 

ᐊᒥᓱᑦ ᒪᓕᒐᓕᐅᖅᑏᑦ ᖃᐅᔨᒪᒻᒪᑕ, 

ᐊᑦᑕᓇᐃᖅᓯᒪᓂᕐᒧᑦ ᑳᓐᑐᕌᖃᕋᑦᑕ, ᑕᑯᓕᖃᑦᑕᕋᑦᑕ 

ᓄᖅᑲᐅᒥᑎᑦᑎᔪᒥᒃ ᐋᓐᓂᖅᑎᕆᓂᕐᒥᒃ 

ᐃᖅᑲᓇᐃᔭᖅᑎᑎᓐᓄᑦ ᐊᑦᑕᓇᐃᖅᓯᒪᓂᕐᒧᑦ 

ᑳᓐᑐᕌᖃᖅᑎᓪᓗᑕ. ᐃᓕᓐᓂᐊᖅᑎᑦᑎᖃᑦᑕᖅᑐᒍᑦ  

ᓂᓐᖓᐅᑎᔪᑦ ᓴᐃᒪᑎᑕᐅᓂᖏᓐᓄᑦ.  

 

ᐄ, ᓈᓚᓪᓚᕆᒃᑲᑦᑕ ᑖᒃᑯᐊ ᐋᓐᓂᐊᓯᐅᖅᑏᑦ 

ᐅᖃᐅᓯᕆᖃᑦᑕᖅᑕᖏᓐᓂᒃ ᖃᓄᐃᒻᒪᑦ 

ᐊᒃᓱᕈᕐᓇᓗᐊᕐᒪᖔᖅ, ᓱᒻᒪᑦ ᕿᒪᐃᒍᒪᒻᒪᖔᑕ  

ᐃᖅᑲᓇᐃᔮᒥᓂᒃ, ᐊᒻᒪᓗ ᐃᓘᓇᖓᑎᒍᑦ, 

ᐃᔨᒋᓂᖅᓴᐅᓪᓗᑕ ᖃᓄᐃᓐᖏᑦᑎᐊᕐᓂᖏᓐᓄᑦ 

ᐃᖅᑲᓇᐃᔭᖅᑎᕗᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅ ᐳᕉᔅᑐ.  

 

ᐳᕉᔅᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᑭᐅᒍᓐᓇᖅᐳᖓ ᐃᐱᕆ 1, 1999-ᒥ 

ᐱᒋᐊᕈᑎᒋᓕᓚᐅᖅᓯᒪᒐᑦᑎᒍ.  

ᐊᔭᐅᖅᑐᐃᓯᒪᓪᓚᕆᑦᑐᓂ ᐋᓐᓂᐊᓯᐅᖅᑎᓂᒃ 

ᐃᖅᑲᓇᐃᔭᕐᓂᓐᓂᒃ, ᖁᕕᐊᓱᓪᓚᕆᑦᑐᖓ ᑐᓴᕆᐊᒥᒃ 

ᓄᓇᓖᑦ ᖃᓄᐃᓐᖏᑦᑎᐊᕐᓂᔅᓴᖏᑦ 

ᐃᓚᒋᔭᐅᖃᓯᐅᑎᓯᒪᒻᒪᑦ ᓯᕗᒧᒍᑎᔅᓴᒧᑦ. 

ᖃᐅᔨᒪᓪᓗᖓ ᐱᔾᔭᐃᔭᖅᓯᒪᔾᔫᒥᓂᖅ 

ᐅᐊᑦᔨᖃᑦᑎᐊᕐᓂᖅ ᐱᒻᒪᕆᐅᓚᕿᔪᖅ.  

 

ᑭᓯᐊᓂ, ᐱᒻᒪᕆᐅᖅᑰᕐᒥᒻᒪᑦ ᐃᓕᓴᐃᒍᓐᓇᕐᓂᖅ 

ᓄᓇᖅᑲᑎᒋᔭᓂᒃ ᖃᐅᔨᒪᓪᓗᖓ 

ᖃᐅᔨᒪᔪᐃᓐᓇᐅᒐᑦᑕ ᐊᕐᕌᒍᓂᒃ ᐊᓂᒍᖅᑐᑦ 

ᑐᓴᖅᑎᑦᑎᒋᐊᖃᖃᑦᑕᖅᓯᒪᒐᑦᑕ ᑭᒃᑯᓕᒫᓂᒃ 

ᑐᓐᖓᓱᔾᔫᒥᖃᑦᑕᖁᓪᓗᒋᑦ 

ᐋᓐᓂᐊᓯᐅᖅᑎᖁᑎᑦᑎᓐᓂᒃ ᐱᓗᐊᖅᑐᖅ. ᑕᕝᕙ 

ᑎᒍᒥᐊᖏᓐᓇᕐᓂᐊᕈᑦᑎᒍ ᐋᓐᓂᐊᓯᐅᖅᑏᑦ 

ᐊᑦᑕᓇᖅᑐᒦᖁᒥᓇᔾᔮᖏᒻᒪᑕ 

ᐃᖅᑲᓇᐃᔭᕐᕕᒥᓂᑑᓐᖏᑦᑐᖅ ᑭᓯᐊᓂᑦᑕᐅᖅ 

ᓄᓇᓕᒻᒥ ᓇᓕᐊᓐᓄᕋᑲᑕᑦᑎᓪᓗᒋᑦ 

ᐃᖅᑲᓇᐃᔭᕐᕕᒻᒥᑑᓐᖏᑦᑐᑦ ᖃᓄᐃᑕᐅᕙᓯᒪᒻᒥᒻᒪᑕ 

ᑭᒃᑯᓐᓄᑦ ᓂᓐᖓᐅᒪᔪᓄᑦ.  

 

ᐊᓯᐊᓅᕌᕐᔪᓕᕐᒥᓗᖓᖃᐃ ᓄᓇᕗᑦ ᐃᖅᑲᓇᐃᔭᖅᑏᑦ 

ᑲᑐᔾᔨᖃᑎᒌᖏᑦ ᐃᓚᒋᔭᐅᓯᒪᒻᒪᖔᑕ 

ᐸᕐᓇᓐᓂᔅᓯᓐᓂᒃ ᑐᓴᐅᒪᒻᒪᖔᑕᓘᓐᓃᑦ ᖃᓄᖅ 

ᐱᓇᓱᒋᐊᕈᑕᐅᓂᐊᖅᑐᓂᒃ, ᐊᒻᒪᓗᑦᑕᐅᖅ ᑕᒪᒃᑯᐊ 

ᐋᓐᓂᐊᓯᐅᖅᑎᒻᒪᕇᑦ ᐊᑎᓕᐅᖅᓯᒪᔪᑦ ᓄᓇᑦᓯᐊᕐᒥ 

ᐊᒻᒪᓗ ᓄᓇᕗᒻᒥ, ᐱᓗᐊᖅᑐᒥᖃᐃ ᑖᒃᑯᐊ ᑕᐃᒃᑯᐊ 

ᑮᓇᐅᔭᖅᑖᖃᑦᑕᖏᑦᑐᑦ ᐊᔾᔨᒌᑎᑕᐅᕙᒃᑲᓗᐊᕐᒪᖔᑕ  

ᐊᒻᒪᓗ ᑕᐃᒃᑯᐊ ᑭᒡᒐᖅᑐᐃᓂᕐᒧᑦ 



ᓇᒡᒐᔾᔭᐅ, ᒪᐃ 29, 2023 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᑲᑐᔾᔨᖃᑎᒌᑦ ᑕᐃᑲᓃᑦᑐᑦ ᖃᐅᔨᒪᑦᑎᐊᕋᓱᐊᕐᓗᑎᑦ.  

 

ᐊᒻᒪᓗ ᓱᓕ $9.3 ᒥᓕᐊᓐ ᑖᒃᑯᐊ 

ᐊᑐᓕᖅᑎᑕᐅᓂᐊᖅᑐᑦ ᐊᕐᕌᒎᓐᓄᒃ ᒪᕐᕉᓐᓄᒃ ᐊᒻᒪᓗ 

ᓴᖅᑮᓗᑎᒃ ᑐᓐᖓᕕᒋᔭᐅᓂᐊᖅᑐᒥᒃ. ᖃᐃᔪᑎᑦ 

ᐅᕙᑦᑎᓐᓄᑦ ᐃᑲᔪᖅᑕᐅᔪᒪᓪᓗᑕ, ᑭᓯᐊᓂᓕ, 

ᖃᐅᔨᒪᔪᒍ ᑕᒪᓐᓇ ᖁᔭᓐᓇᒦᕈᓯᐊᖑᕙᒃᑐᑦ 

ᐋᖅᑭᒃᑕᐅᔭᕋᐃᒻᒪᑕ, ᐱᓗᐊᖅᑐᒥᒃ ᑲᑐᑦᔨᖃᑎᒌᓄᑦ 

ᐃᖅᑲᓇᐃᔭᖅᑎᓄᑦ, ᐊᒃᓱᐊᓗᒃ ᐱᔭᕆᐊᑐᒻᒪᑦ 

ᐲᕋᓱᐊᕐᓗᒍ. ᑕᐃᒪᓕ, ᑖᓐᓇ "ᐊᐱᖅᑯᑎ" ᐊᕐᕌᒍᓄᑦ 

ᐊᒥᓱᓄᑦ ᐃᖏᕐᕋᓕᕈᓐᓇᕐᒪᑦ ᐊᒻᒪᓗ 

ᐃᓚᒋᔭᐅᓕᕐᓗᓂ ᐃᓘᓇᖓᓄᑦ ᐊᑭᖏᓐᓄᑦ 

ᐊᐅᓚᑦᔪᑎᓄᑦ. 

 

ᐃᒃᓯᕙᐅᑖᖅ, ᑐᑭᓯᒋᐊᖅᑎᑦᑎᔪᓐᓇᕈᑦᑕ ᑕᒪᑐᒪ 

ᒥᒃᓵᓄᑦ, ᖁᔭᓕᑦᑎᐊᕋᔭᖅᐳᖓ. ᖁᔭᓐᓇᒦᒃ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ 

ᑯᓱᒐᖅ.  

 

ᐊᖓᔪᖅᑳᖅ ᖁᐊᓴ ᑯᓱᒐᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ. ᒥᓂᔅᑕᐅᑉ ᑐᖏᓕᐊ 

ᕼᐊᓐᑦ ᑭᐅᒍᓐᓇᕈᓂ, ᐊᖅᑯᑎᒋᓗᑎᑦ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅ ᕼᐊᓐᑦ. 

 

ᕼᐊᓐᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᖁᔭᓐᓇᒦᒃ ᐊᐱᕆᒐᕕᑦ. ᑭᐅᔪᒪᓪᓗᒍ 

ᐃᓚᐅᑎᑦᑎᓂᖅ ᐊᒻᒪ ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᑦ 

ᐱᓕᕆᐊᖏᑦ ᐱᓕᕆᖃᑎᖃᖅᑎᓪᓗᒋᑦ 

ᐃᖅᑲᓇᐃᔭᖅᑎᑦ ᑲᑐᔾᔨᖃᑎᒌᓂᒃ ᐊᒻᒪ 

ᐃᓗᐊᖅᓴᐃᔨᑦ ᑲᑐᔾᔨᖃᑎᒌᓄᑦ 

ᐱᕙᓪᓕᐊᑎᑦᑎᑎᓪᓗᒋᑦ ᐊᒻᒪ ᐅᓂᒃᑳᖅᑎᓪᓗᒋᑦ 

ᐱᕐᔪᐊᓂᒃ ᐃᖅᑲᓇᐃᔭᖅᑎᓂᒃ 2-ᒥ, 

ᐱᓕᕆᐊᖑᕐᔪᐊᖅᓯᒪᔪᑦ ᑕᒪᕐᒥᒃ. 

 

ᒥᓂᔅᑕᐅᑉ ᑐᖏᓕᖓᑕ ᐃᑲᔪᖅᑎᖓ ᐊᒻᒪᓗ 

ᐃᖅᑲᓇᐃᔭᖅᑏᑦ ᐊᐅᓚᑕᓄᑦ ᐱᓕᕆᖃᑎᒌᓄᓪᓗ 

ᐱᓕᕆᖃᑎᖃᓚᐅᖅᑐᑦ ᑲᑐᔾᔨᖃᑎᒌᒃᑯᓐᓂᑦ ᑖᒃᑯᐊ 

ᓴᖅᑭᑕᐅᓚᐅᒐᓗᐊᕆᐊᒃᓴᖏᓐᓂᑦ ᑐᓴᐅᒪᔭᒃᓴᓂᑦ, 

ᐅᖃᐅᓯᒃᓴᖃᓚᐅᕐᖢᑎᒃ ᐱᒻᒪᕆᐅᔪᓄᑦ 

ᐃᖅᑲᓇᐃᔭᖅᑎᓄᑦ 2−ᒥᑦ, ᓇᓗᓇᐃᔭᐃᓪᓗᑎᒡᓗ 

ᐃᑲᔪᖅᑐᐃᓂᖏᓐᓂᑦ ᐱᒻᒪᕆᐅᔪᓄᑦ 

ᐃᖅᑲᓇᐃᔭᖅᑎᓄᑦ 2−ᒥᑦ. ᐃᓕᓴᖅᓯᒻᒥᔪᒍᑦ 

ᐊᖏᖃᑎᒌᒐᓱᓐᓂᖅ ᓴᖅᑭᓛᕐᖓᑦ, ᐊᒻᒪᓗ 

ᐃᓕᓴᕆᓪᓗᒍ ᐊᐱᖅᑯᑎᐅᔪᖅ 

ᐊᑦᑐᐃᓂᕆᓂᐊᖅᑕᖓᓄᑦ ᑲᔪᓯᔪᓄᑦ ᑮᓇᐅᔭᓄᑦ 

ᐊᑐᖅᑐᔅᓴᓄᑦ, ᑭᓯᐊᓂᓕ ᐱᕕᖃᕐᓂᖅ 

ᐱᐅᓯᕚᓪᓕᑎᑦᑎᓂᕐᒥᑦ ᐊᒻᒪᓗ ᐊᒥᓱᕈᕆᐊᕐᓗᒋᑦ 

ᐋᓐᓂᐊᖃᓇᓐᖏᑦᑐᓕᕆᔨᒃᑯᑦ ᐃᖅᑲᓇᐃᔭᖅᑎᖏᑦ 

ᓄᓇᕗᒻᒥ, ᐊᒻᒪᓗ ᐊᑐᖅᑕᐅᒐᔪᑉᐸᑦᑐᓂ 

ᐋᓐᓂᐊᓯᐅᖅᑎᐅᔪᑦ ᑲᑐᔾᔨᖃᑎᒌᖏᓐᓂ 

ᐅᓪᓗᒥᒨᖓᔪᓂᑦ ᑐᓴᐅᒪᖃᑦᑕᐅᑎᓂᕐᒥᑦ ᑕᒪᓐᓇ 

ᐅᖃᐅᓯᐅᑦᑎᐊᖁᓪᓗᒍ, ᐸᕐᓇᐃᓂᖅ, ᐃᓱᒫᓘᑎᓂᒃ 

ᓴᖅᑭᑦᑎᓂᖅ, ᐊᒻᒪ ᓇᓗᓇᐃᖅᓯᖃᑦᑕᕐᓂᖅ 

ᐋᖅᑭᒋᐊᕈᑎᒃᓴᓂᒃ. 

 

ᑖᒃᑯᐊ ᐱᓯᒪᔭᐃᓐᓇᕆᓕᖅᑕᓯ ᐱᕕᔾᔪᐊᖑᔪᒧᑦ 

ᐃᖅᑲᓇᐃᔭᖅᑎᓄᑦ 2-ᒧᑦ ᐱᔭᐅᓯᒪᔪᓄᑦ. ᖁᔭᓐᓇᒦᒃ 

ᐊᐱᖅᑯᑎᓐᓄᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. 

ᐊᑎᖁᑎᖃᕈᓐᓃᕋᒪ. ᑭᖑᓪᓕᖅᐹᖅ, ᒥᔅᑕ ᖂᑭᐊᖅ. 

 

ᖂᑭᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᑖᓐᓇ ᐊᑯᓂᒃ ᐱᓕᕆᐊᖑᔅᓲᔭᐃᓐᓇᕐᒪᑦ 

ᓄᓇᓕᑦᑎᓐᓃᑦᑐᑦ ᑕᒪᒃᑯᐊ 

ᑐᓴᐅᒪᑎᑕᐅᓐᖏᓗᐊᖅᐸᓐᓂᖏᑦ ᓄᓇᓕᑦᑎᓐᓂ 

ᐋᓐᓂᐊᕕᓐᓂ. ᐱᒻᒪᕆᐅᖅᑰᕐᒪᑦ ᐊᑐᓂᒃ 

ᓄᓇᕗᒻᒥᐅᑕᑦ ᐱᐅᓛᒥᒃ ᐃᓱᐊᖅᓴᐃᔨᒥᒃ 

ᐊᑐᐃᓐᓇᖃᖅᑎᑕᐅᖃᑦᑕᖁᓪᓗᒋᑦ.  

 

ᐃᓄᒻᒧᑦ ᐅᖃᕈᓐᓇᖅᑐᒧᑦ ᐃᓄᑦᑎᑐᑐᐊᖅ, 

ᐊᕝᕕᐊᕈᑎᑕᖃᖅᑐᒻᒪᕆᐅᒻᒪᑦ ᐊᒻᒪ ᐃᓚᑰᓪᓗᓂ. 

ᒪᓕᒐᓕᐅᖅᑎᐅᓪᓗᖓ ᓂᕈᐊᖅᑕᐅᕕᒋᓯᒪᔭᓐᓄᑦ, 

ᐅᖃᖃᑎᖃᖃᑦᑕᖅᓯᒪᒐᒪ ᐊᒥᓱᓂᒃ 

ᓂᕈᐊᖅᑎᒋᓯᒪᔭᓐᓂᒃ ᐊᒻᒪᓗ ᐊᕝᕕᐊᕈᑎᑕᖃᖅᑐᓂ 

ᐊᒻᒪᓗ ᐃᓚᑰᓂᖃᖅᑐᓂ ᐋᓐᓂᐊᔫᑉ ᐊᒻᒪᓗ 

ᐋᓐᓂᐊᓯᐅᖅᑎ ᐊᑐᐃᓐᓇᐅᔪᖅ. ᑕᒪᓐᓇ 

ᐊᑲᐅᓐᖏᓪᓕᐅᕈᑕᐅᒻᒪᑦ, ᐊᒻᒪᓗ 

ᑕᐃᒪᐃᑐᐃᓐᓇᐸᓪᓚᐃᖏᑦᑐᖅ ᓄᓇᑦᑎᓐᓂ, ᐊᒻᒪᓗ 

ᐊᕝᕕᐊᕈᑎᐅᔪᖅ ᐊᒻᒪᓗ ᐱᑕᖃᓐᖏᓐᓂᐅᔪᖅ 

ᐃᓐᓄᒍᓐᓇᕐᒪᑦ ᐃᓄᓐᓂᒃ ᐃᖅᑲᓇᐃᔭᖅᑎᖃᕈᑦᑕ 

ᐋᓐᓂᐊᕕᓕᒫᓂ. ᐃᓱᒪᒐᒪ ᐋᓐᓂᐊᓯᐅᖅᑏᑦ 

ᐃᑲᔪᖅᑕᐅᔭᕆᐊᖃᕐᒪᑕ, ᑕᐃᒪᐃᒻᒪᑦ ᐃᑲᔪᕈᒪᕙᒃᑲ 

ᓂᕈᐊᖅᑎᒋᔭᒃᑲ. ᖃᑦᑏᓐᓇᑯᓘᓚᐅᕐᒪᑕ ᐅᖄᓚᔪᑦ 

ᐋᓐᓂᐊᔪᖅ 

ᑲᒪᒋᔭᐅᓐᓂᖏᒻᒪᑦ ᐊᒻᒪᓗ ᑲᒪᒋᔭᐅᑦᑕᓯᓐᓇᓕᕋᒥ, 

ᐃᓅᓕᒃᓯᓚᐅᖅᑐᖅ. ᓄᓇᕗᓕᒫᒥᖃᐃ. 

ᐊᖏᔪᒻᒪᕆᒻᒥᒃ ᐊᕝᕕᐊᕈᑎᑕᖃᖅᐳᖅ ᐊᒻᒪᓗ 

ᐃᓚᑰᓂᖃᖅᑐᓂ ᐃᓐᓄᒋᐊᓕᓐᓂᒃ.  

 

ᐊᒻᒪᓗ, ᐊᑲᐅᒋᓐᖏᒻᒪᕆᑦᑕᕋ 

ᐃᓕᓐᓂᐊᖅᑎᑦᑎᒐᐃᒐᑦᑕ ᐋᓐᓂᐊᓯᐅᖅᑎᓂᒃ ᐊᒻᒪᓗ 

ᖃᓪᓗᓈᑦ ᓄᓇᖓᓐᓄᑦ ᐃᖅᑲᓇᐃᔭᕆᐊᖅᑐᑎᒃ, 

ᐊᒻᒪᓗ ᑕᐃᒪᓕ ᐊᐱᖅᑯᑎᒋᓗᐊᖅᑕᕋ: ᓄᓇᕗᑦ 

ᒐᕙᒪᒃᑯᖏᑦ ᑮᓇᐅᔭᓂᒃ ᐅᑎᕐᕕᐅᕙᑉᐹᑦ  

ᐋᓐᓂᐊᓯᐅᖅᑎᓄᑦ ᐃᓕᓐᓂᐊᕆᐊᖅᐸᓚᐅᖅᑐᓄᑦ 

ᓄᓇᕗᒻᒥ ᐃᖅᑲᓇᐃᔭᕆᐊᓕᖅᑐᑎᑦ ᖃᓪᓗᓈᑦ 

ᓄᓇᖓᓐᓄᑦ? ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᑖᓐᓇ 

ᑭᖑᓪᓖᖅᐹᖅ ᑭᐅᔭᐅᒃᑲᕐᓂᐊᕋᒃᑯ ᐃᓄᓐᓂᒃ 

ᑎᒍᒥᐊᑦᓴᐃᓇᕐᓂᕐᒧᑦ ᐊᑕᒻᒪᑦ  

ᑭᓯᐊᓂ ᓯᕗᓪᓕᖅᐹᖓᑦ ᐊᑦᑐᐊᓗᐊᓐᖏᑦᑑᒐᓗᐊᕐᓕ. 

ᒥᔅᑕ ᑯᓱᒐᖅ. 

 

ᐊᖓᔪᖅᑳᖅ ᖁᐊᓴ ᑯᓱᒐᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ. ᐃᒻᒪᖃ ᒥᔅ ᐱᐅᕆ 

ᑭᐅᔪᓐᓇᖅᐸᒍᑦ ᑖᓐᓇ, ᐊᖅᑯᑎᒋᓗᑎᑦ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅ ᐱᐅᕆ. 

 

ᐱᐅᕆ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑕᕝᕙ 

ᐅᑎᖅᑎᑕᐅᖃᑦᑕᔾᔭᓐᖏᑦᑐᓪᓕ ᑮᓇᐅᔭᐃᑦ 

ᐃᓕᓴᐃᔾᔪᑎᒥᓂᐅᕌᖓᑕ ᐃᓕᓐᓂᐊᖅᑐᒥᓂᕐᓂᒃ. 

ᑖᓐᓇ ᐊᐱᖅᑯᑎᐅᕋᑖᖅᑳ?  

 

ᐃᒃᓯᕙᐅᑕᖅ: ᒥᔅᑕ ᖂᑭᐊᖅ. 

 

ᖂᑭᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᒪᒥᐊᓇᖅ ᐊᑐᓐᖏᑲᐃᓐᓇᕋᒃᑭᒃ ᑮᓇᐅᔭᐃᑦ 

ᐊᑐᖅᑐᒃᓴᐃᑦ. ᑕᑯᔪᒪᒐᔭᖅᐳᖓᓕ 

ᐃᓕᓐᓂᐊᖅᑎᑦᑎᓂᐊᕈᑦᑕ ᐋᓐᓂᐊᓯᐅᖅᑎᓂᒃ, ᐊᒻᒪ 

ᐅᖃᕋᑖᕋᕕᑦ, ᒪᕐᕉᓐᓂᒃ ᐊᕐᕌᒎᓐᓂᒃ 

ᐃᖅᑲᓇᐃᔭᖅᓯᒪᓗᑎᐅᒋᐊᖃᕐᖓᑕ, ᐊᒻᒪ 

ᖃᓪᓗᓈᓅᖅᐸᑕ, ᐱᐅᒐᔭᖅᐳᖅ ᐅᑎᖅᐸᑕ. 

ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. 

ᐅᖃᐅᓯᔅᓴᑐᐃᓐᓇᐅᑎᓕᖅᑲᕋ. ᒥᔅ ᕿᓕᖅᑎ 

ᐊᑎᖁᑎᓐᓃᒻᒥᒻᒪᑦ. 

 

ᕿᓕᖅᑎ: ᖁᔭᓐᓇᒦᒃ, ᐃᒃᓯᕙᐅᑖᖅ. ᑲᑎᒪᔨᐅᖃᑎᒪ 

ᒪᓕᒐᓕᐅᖅᑎᐅᖃᑎᒪᐃᓛᒃ ᒥᔅ ᐳᕉᔅᑐᑉ 

ᐅᖃᐅᓯᕆᖅᑲᐅᔭᖓ, ᓱᒃᑲᐃᓗᐊᖅᑯᖓᓗᑭᐊᖅ 

ᑭᐅᔭᐅᖅᑲᐅᒻᒪᖔᖅ ᐊᐱᖅᑯᑎᒋᖅᑲᐅᔭᖓᓄᑦ 

ᑕᕝᕗᖓ ᐅᑎᕆᐊᖅᑐᖓ. ᑕᐃᒃᑯᐊ ᖄᖓᒍᒃᑲᓐᓂᖅ 

ᐊᓴᑦᑎᔾᔪᑎᓕᐊᖅᐹᑦᑐᐃᑦ ᐊᓴᑦᑎᔾᔪᑕᐅᔮᖅᑐᒥᒃ 

ᐅᕙᖓᓕ ᐃᓄᒃᑎᑐᑦ ᑕᐃᒫᒃ ᐅᖃᖅᑑᔮᕋᔭᕋᒃᑯ. 

ᐊᑕᒃᑲᓐᓂᖁᓪᓗᒍ ᑕᒫᓃᒃᑲᓐᓂᖁᓪᓗᒋᑦ 

(ᑐᓵᔨᑎᒎᓕᖅᑐᖅ) ᖁᔭᓕᔾᔪᑎᓂᒃ ᑮᓇᐅᔭᓂᒃ 

(ᑐᓵᔨᑎᒎᕈᓐᓃᖅᑐᖅ) ᐅᖃᐅᓯᖃᖅᑐᖓ. ᑕᒪᓐᓇ 

ᐊᐱᖅᑯᑎᒋᖅᑲᐅᔭᖓᓄᑦ ᐊᕗᖓᓕᒫᖅᑐᒥᒃ ᑕᒪᓐᓇ 

ᐃᖏᕐᕋᓂᐊᓕᕐᒥᒻᒪᖔᖅ ᐱᔾᔪᑎᒋᓪᓗᒍ. 

ᑕᐃᒪᐃᓕᖓᑐᐃᓐᓇᕐᓂᐊᓕᕐᒥᒻᒪᖔᖅ 

ᑮᓇᐅᔭᖅᑐᕈᑏᑦ ᓴᖅᑭᖅᑕᐅᔭᕋᐃᑉᐸᑕ 

ᐱᕈᖅᑎᑦᑎᕙᓪᓕᐊᖏᓐᓇᐅᔭᑐᐃᓐᓇᕐᓂᖅ 

ᑕᒪᒃᑯᓂᖓ ᐊᓴᑦᑎᔾᔪᑕᐅᖅᑰᔨᓯᒪᔪᓂᒃ.   
 

ᐃᓛᒃ, ᐃᖅᑲᓇᐃᔭᖅᑎᖁᑎᖃᕆᐊᖃᕐᓂᖅ 

ᐅᑭᐅᖅᑕᖅᑐᒥᐅᖑᔪᒍᑦ 

ᐱᔪᓐᓇᖅᓯᒍᓐᓇᖅᓯᒪᓐᖏᓗᐊᕐᓂᑯᑦᑎᓐᓄᑦ ᑲᓇᑕᒥ 

ᓯᓚᑖᓂᓗ ᑭᓯᐊᓂᐅᖃᑦᑕᕋᑦᑕ. 

ᐱᔪᓐᓇᖅᓯᔪᓐᓇᓐᖏᑦᑑᔮᕐᓂᕐᒥᒃ ᐱᔾᔪᑎᖃᖅᑐᒍᑦ. 

ᑖᓐᓇ ᑭᐅᔭᐅᓪᓚᕆᖅᑲᐅᒻᒪᖔᖅ ᐅᕝᕙᓗᑭᐊᖅ 

ᑐᑭᓯᒌᓐᖏᓗᐊᕋᒃᑯ ᑐᑭᓯᑦᑎᐊᒃᑲᓐᓂᕈᒪᓪᓗᒍ. 

ᐅᖃᐅᓯᐅᒃᑲᓐᓂᖁᓪᓗᒍ, ᐃᒃᓯᕙᐅᑖᖅ. ᖁᔭᓐᓇᒦᒃ. 
 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ 

ᑯᓱᒐᖅ. 
 

ᐊᖓᔪᖅᑳᖅ ᖁᐊᓴ ᑯᓱᒐᖅ: ᖁᔭᓐᓇᒦᒃ, 

ᐃᒃᓯᕙᐅᑖᖅ. ᑭᐅᒃᑲᓐᓂᕆᐊᕐᓂᐊᖅᐸᕋ ᐃᒪᓐᓇᖃᐃ 

ᑭᐅᒍᒃᑯ. ᑖᒻᓇ ᑮᓇᐅᔭᐃᑦ ᑖᒃᑯᐊ ᑐᒃᓯᕋᐅᑕᐅᔪᑦ 

ᒫᓐᓇ ᐃᖏᕐᕋᔾᔪᑕᐅᓇᔭᕐᒪᑦ ᐅᑭᐅᓐᓄᒃ ᒪᕐᕉᓐᓄᒃ. 

ᑖᒃᑯᐊ ᓯᓚᑖᒍᓪᓕ ᑖᒃᑯᐊ ᓇᓪᓕᖅᓯᒪᓕᕐᒥᑉᐸᑕ 

ᐋᔩᖃᑎᒋᒐᓱᒋᐊᖃᕐᓂᐊᕐᒥᒻᒪᑕ ᑕᐃᒃᑯᓂᖓ ᑎᒥᓂᒃ 

ᓇᔭᓐᖑᐊᓂᒃ ᑭᒡᒐᖅᑐᐃᔨᐅᕙᒃᑐᓄᑦ 

ᑲᑐᔾᔨᖃᑎᒌᖏᑎᒍᑦ ᐋᔩᖃᑎᒌᕈᒫᕐᒥᒻᒪᑕ. 

ᑕᐃᒃᑯᓄᖓ ᐃᓚᖏᑦ ᐴᖃᓯᐅᑎᔭᐅᓇᔭᕐᒪᖔᑖ 

ᓇᓗᓇᐃᕈᒫᕐᒥᖕᒪᑦ. ᑖᒃᑯᐊᓕ ᑮᓇᐅᔭᐃᑦ 

ᐃᖏᕐᕋᔾᔪᑕᐅᓂᐊᖅᑐᑦ ᒫᓐᓇ ᐅᑭᐅᒃ ᒪᕐᕉᒃ ᐃᓗᐊᓂ 

ᐊᑐᖅᑕᐅᓇᔭᕐᒪᑕ. ᓯᕗᕐᖓᓄᓪᓕ 

ᐊᖏᖃᑎᒌᒍᑎᖃᕆᐊᖃᕈᒫᕐᒥᖕᒪᑦ ᓇᔭᓐᖑᐊᕐᓂᒃ. 

ᑕᐃᒃᑯᓄᖓ ᑭᒡᒐᖅᑐᐃᕙᒃᑐᓄᑦ 

ᐊᖏᖃᑎᒌᒍᑎᖏᑦᑕ ᐃᓗᐊᓂᓕ 

ᐊᐃᕙᔾᔪᑕᐅᔪᒫᕐᓂᖓᓄᑦ ᑖᓐᓇ ᑭᒡᓕᖃᕈᑎᒋᔭᖓᑦ 

ᑕᒡᕘᓇ ᑐᑭᓯᓇᖅᓯᕚᓪᓕᕐᓂᖅᐸᑦ. ᐃᒃᓯᕙᐅᑖᖅ, 

ᖁᔭᓐᓇᒦᒃ. 
 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅ 

ᕿᓕᖅᑎ. 

ᕿᓕᖅᑎ: ᖁᔭᓐᓇᒦᒃ, ᐃᔅᓯᕙᐅᑖᖅ. ᐃᓛᒃ, 

ᐅᓗᕆᐊᓇᖅᑐᒥᒃ ᓯᕗᓂᓕᐅᕆᓐᖏᒃᑲᓗᐊᕐᒪᖔᑦᑕ 

ᑕᐃᒪᓐᓇ ᐱᔾᔪᑎᒋᓪᓗᒍ ᑕᒪᓐᓇ 

ᐊᔪᕐᓇᖅᓯᔪᒥᓂᐅᑉᐸᑦ ᓄᖅᑲᑎᓪᓚᕆᑦᑕᒥᓂᕆᓗᑎᒍᑦ 

ᑕᕝᕙᓂᓗ ᐊᖏᖃᑦᑕᕈᓐᓃᕐᓗᓂ 

ᐱᑕᖃᖁᒍᓐᓃᕐᓗᒍᓗ ᑕᐃᒪᓐᓇᐅᓕᕐᓂᕈᓂ 

ᐃᓱᒪᒋᓐᖑᐊᖅᑐᒍ ᓯᕗᓂᐅᓂᐊᖅᑐᖅ ᑕᐃᑲᓂ 

ᐊᕐᕌᒍᓂ, ᐃᒻᒪᖄ ᑕᓪᓕᒪᐃᑦ, ᐊᕐᕌᒍᐃᑦ ᖁᓖᑦ 

ᐊᓂᒍᖅᑲᑕ, ᑲᑕᔅᓯᒪᓪᓚᕆᓕᖅᑐᒥᓂᐅᓂᕐᒥᒃ 

ᐃᓱᒪᓐᖑᐊᖅᑐᖓ. ᑕᐃᒪᓐᓇ 

ᐋᓐᓂᐊᓯᐅᖅᑎᖃᑦᑎᐊᕈᓐᓇᐃᓕᓕᐅᒥᒐᔭᓐᖏᒃᑲᓗᐊᕐ

ᒪᖔᑦᑕ. ᐅᖃᐅᓯᕆᑐᐃᓐᓇᖅᑕᕋ ᐃᒃᓯᕙᐅᑖᖅ.  

 

ᐃᓱᒫᓗᓇᒐᓚᒻᒪᕆᒻᒪᑦ ᐃᓚᖓᓂᒃ ᑐᓵᓪᓗᒍ. 

ᐱᐅᓂᖃᕋᓗᐊᖅᑐᓂ, ᓲᖃᐃᒻᒪᑦ ᑮᓇᐅᔭᐅᒐᒥᒃ, 

ᑭᓯᐊᓂ, ᓯᕗᓂᑦᑎᓐᓄᑦ ᐃᓱᒪᒐᓱᑦᑎᐊᕆᐊᖃᕐᓂᖅ 

ᐱᔾᔪᑎᒋᓪᓗᒍ ᓂᓪᓕᕈᑎᒋᑐᐃᓐᓇᖅᑕᕋ 

ᐊᐱᖅᑯᑎᖃᓐᖏᑦᑐᖓ. ᖁᔭᓐᓇᒦᒃ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅ 

ᕿᓕᖅᑎ. ᐊᑎᖁᑎᖃᕈᓐᓃᕋᒪ ᑕᕝᕗᖓ ᒪᒃᐱᒐᕐᒧᑦ. 

ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᓐᓂ ᐊᐅᓚᔾᔪᑏᑦ 

ᐋᖅᑭᐅᒪᐃᓐᓇᕈᑏᓪᓗ $9,916,000. ᐊᖏᖅᐱᓯᐅᒃ? 

 

ᐃᓚᖏᑦ ᑲᑎᒪᔩᑦ:  ᐊᖏᖅᐳᒍᑦ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒪᒃᐱᒐᕐᒧᑦ 

5-ᒧᐊᕐᓗᒍ. ᓄᓇᓕᖕᓄᑦ ᒐᕙᒪᒃᑯᓐᓄᓪᓗ 

ᐱᔨᑦᑎᖅᑎᒃᑯᑦ, ᐊᐅᓚᒍᑏᑦ ᐋᖅᑭᐅᒪᐃᓐᓇᕈᑏᓪᓗ. 

$4.2−ᒥᓕᐊᓐ. ᐊᐱᖅᑯᑎᒃᓴᖅᑕᖃᖅᐹ? ᒥᔅᑕ 

ᓴᕕᑲᑖᖅ. 

 

ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᑖᓐᓇ ᐊᐱᖅᑯᑎᒋᓂᐊᖅᑕᕋ ᑖᔅᓱᒧᖓᔅᓴᐃᓐᓇᖅ 

ᐱᓕᕆᐊᒧᑦ, ᐊᒻᒪᓗ ᑎᑎᕋᖅᓯᒪᓪᓗᒍ ᐅᕙᓂ. $4 

ᒥᓕᐊᓐ ᐅᖓᑖᓃᕌᕐᔪᖅᑰᓚᐅᖅᑐᑦ ᑖᒃᑯᐊ CGS-

ᑯᓐᓂᑦ ᐃᑲᔪᖅᑕᐅᔪᓐᓇᖁᓪᓗᒋᑦ ᑕᐃᒃᑯᐊ 

ᖃᕋᓴᐅᔭᐃᑦ ᐊᔪᓕᖅᑎᑕᐅᑎᓪᓗᒋᑦ ᖁᓪᓕᖅ 

ᐆᒻᒪᖅᑯᑎᓕᕆᔨᒃᑯᑦ. $3.2−ᒥᓕᐊᓐ ᐊᕐᕌᓂᓴᓐᓂᒃ 

ᐊᑐᖅᑐᖃᓚᐅᖅᑐᖅ ᐊᒻᒪᓗ ᒫᓐᓇ $4.2 ᒥᓕᐊᓐ. 

ᑖᒃᑯᐊ $7.4 ᒥᓕᐊᓐ ᐊᑐᖅᑕᐅᓂᐊᖅᑐᑦ. 

ᖃᐅᔨᒍᒪᑐᐃᓐᓇᖅᑯᖓ ᑭᓱᒧᑦ 

ᐊᑐᖅᑕᐅᓂᐊᕐᒪᖔᖅ, ᐃᓗᐃᒃᑲᕐᒧᑦ. ᖁᔭᓐᓇᒦᒃ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. 

$5,024,000 ᐊᖏᖅᑕᐅᓚᐅᖅᓯᒪᔪᑦ ᓯᕗᓪᓕᖅᐹᒥ. 

ᒥᓂᔅᑕ ᑯᓱᒐᖅ. 

 

ᐊᖓᔪᖅᑳᖅ ᖁᐊᓴ ᑯᓱᒐᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ. ᑲᑎᖦᖢᒋᑦ $7.4 

ᒥᓕᐊᖑᓂᐊᖅᑐᑦ, ᐃᒃᓯᕙᐅᑖᖅ. ᑖᓐᓇ ᑮᓇᐅᔭᖅ 

ᐊᑐᖅᑕᐅᔭᕆᐊᓕᒃ ᑖᒃᑯᓄᖓ ᖃᕋᓴᐅᔭᓕᕆᔨᒃᑯᑦ 

ᐊᐅᓚᔾᔪᑎᖏᓐᓄᑦ ᓯᕗᓪᓕᖅᐹᒥ ᐊᕐᕌᒍᒥ 

ᑮᓇᐅᔭᖃᖅᑎᑕᐅᓂᐊᓕᖅᑎᓪᓗᒋᑦ, ᐃᒃᓯᕙᐅᑖᖅ. 

ᖁᔭᓐᓇᒦᒃ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᐊᑏ, ᒥᓂᔅᑕ ᑯᓱᒐᖅ.  

 

ᐊᖓᔪᖅᑳᖅ ᖁᐊᓴ ᑯᓱᒐᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐊᐱᖅᑯᑎᒃᓴᖅᑕᖃᒃᑲᓐᓂᖅᐸᑦ 

ᐃᓇᖏᖅᑎᑦᑐᓐᓇᖅᑕᒃᑲ ᐃᖅᑲᓇᐃᔭᖅᑎᓐᓂᒃ. 

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. 

ᓈᒻᒪᒃᑲᔭᖅᑐᖅ. ᐃᖅᑲᓇᐃᔭᖅᑏᑦ ᑖᒃᑯᐊ 

ᐊᓯᖔᖏᓐᓂᒃ ᐃᓯᖅᑎᑦᑎᔪᖃᓚᐅᕐᓕ.  

 

ᖁᔭᓐᓇᒦᒃ. ᑎᑎᕋᖅᑕᐅᓯᒪᓂᐊᕐᒪᑦ ᒥᓂᔅᑕ ᑯᓱᒐᖅ, 

ᑖᒃᑯᐊ ᐊᖑᑎᐅᔫᒃ ᐃᒃᓯᕙᖃᑏᒃᑭ 

ᐋᓪᓚᐅᖏᑦᑎᐊᕋᓗᐊᖅᑎᓪᓗᒋᒃ ᒪᓕᒐᓕᐅᕐᕕᒻᒧᑦ, 

ᑭᓯᐊᓂ ᑎᑎᕋᖅᑕᐅᓯᒪᓂᐊᕐᒪᑦ ᑖᒃᑯᐊ 

ᑕᕝᕙᓃᖃᑎᒋᔮᒃᑭᒃ ᑭᒃᑰᖕᒪᖔᑎᒃ 

ᐅᖃᐅᑎᓚᐅᖅᑎᒍᑦ.  
 

ᐊᖓᔪᖅᑳᖅ ᖁᐊᓴ ᑯᓱᒐᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ. ᑎᕆᖅᑯᐊᓂ ᓴᐅᒥᓐᓂ, 

ᐃᒃᓯᕙᐅᑖᖅ .... 
 

>>ᐃᒡᓚᖅᑐᑦ 
 

ᐃᒃᓯᕙᐅᑖᖅ, ᓴᐅᒥᓐᓂ ᒥᔅᑕ ᑲᐃᔪᓪ ᓰᓕ, 

ᑐᖏᓕᕆᔭᐅᔪᖅ ᓄᓇᓕᖕᓄᑦ ᒐᕙᒪᒃᑯᓐᓄᓪᓗ 

ᐱᔨᔅᓯᖅᑎᒃᑯᓐᓂ ᐊᒻᒪᓗ ᑕᓕᖅᐱᓐᓂ ᒥᓂᔅᑕᐅᑉ 

ᑐᖏᓕᖓ ᑮᓇᐅᔭᓕᕆᔨᒃᑯᓐᓄᑦ, ᔨᐊᕝ ᓴᐅᓐ. 

ᖁᔭᓐᓇᒦᒃ, ᐃᒃᓯᕙᐅᑖᖅ. 
 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ 

ᓴᕕᑲᑖᖅ. 

ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐊᓯᔾᔨᖁᔨᑐᐃᓐᓇᖅᑲᐅᔪᖓ ᐊᐱᖅᑯᑎᒃᓴᐅᓐᖏᑦᑐᖅ. 

ᐋᒡᒐᓕᐊᓯᑦ.  

 

>>ᐃᒡᓚᖅᑐᑦ 

 

ᑖᒃᑯᓇᓂ ᓇᓗᓇᐃᖅᓯᔾᔪᑎᓂᒃ ᑕᕝᕙᓂ ᑮᓇᐅᔭᐃᑦ 

ᐊᑐᖅᓯᒪᓐᖏᑦᑐᑦ, ᓄᒃᑎᖅᑕᐅᔪᓂᒃ. ᒥᓂᔅᑕ 

ᓇᓗᓇᐃᖅᓯᔪᓐᓇᖅᐹ ᑲᑎᒪᔨᕋᓛᓄᑦ ᐊᓯᖏᑦ 

ᖃᕆᓴᐅᔭᒧᑦ ᐊᑭᓕᕆᐊᓖᑦ $5.1 ᒥᓕᐊᓐ ᑮᓇᐅᔭᑦ 

2022-2023, 2023-2024, 2026-2027−ᒧᑦ 

ᑎᑭᖦᖢᒍ. ᑖᒃᑯᐊ ᖄᒃᑲᓐᓂᐊᒍᑦ 

ᐊᑭᓕᖅᓱᐃᔾᔪᑎᒃᓴᐃᑦ ᓄᓇᓕᖕᓄᑦ ᒐᕙᒪᒃᑯᖏᑦᑕ 

ᐱᔨᔅᓯᖅᑎᒃᑯᑦ ᐊᑐᕐᓂᐊᖅᑕᖏᑦ ᖁᓪᓕᒃᑯᓐᓄᑦ? 

ᖃᓄᖅ ᓇᓗᓇᐃᕈᓐᓇᖅᐱᐅᒃ ᑐᑭᖃᕐᒪᖔᖅ ᑖᓐᓇ 

ᑎᑎᕋᖅᓯᒪᔪᖅ? ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᓇᓗᓇᐃᒃᑲᓐᓂᕐᓗᒍ, 

ᐊᐱᖅᑯᑎᐅᖅᑲᐅᔪᖅ ᒥᔅᑕ ᓴᕕᑲᑕᐅᑉ 

ᐊᐱᕆᕐᖓᐅᑎᒋᖅᑲᐅᔭᖓᑦ ᐊᒻᒪᓗ ᒥᓂᔅᑕᐅᑉ 

ᑭᒡᒍᓯᖅᑲᐅᔭᖓᑦ $9.24 ᒥᓕᐊᓐ ᑮᓇᐅᔭᑦ 

ᑲᑎᖦᖢᒋᑦ $5,240,000 ᐊᒻᒪᓗ ᒫᓐᓇ $4.2 

ᒥᓕᐊᓐ ᑮᓇᐅᔭᑦ ᑐᒃᓯᕌᕆᔭᐅᓪᓗᑎ. $9 ᒥᓕᐊᓐ 

ᑮᓇᐅᔭᑦ ᐅᖓᑖᓃᖦᖢᓂ, $7 ᒥᓕᐊᓐ 

ᑮᓇᐅᔭᐅᓐᖏᑦᑐᑦ ᑐᒃᓯᕋᖅᑕᖏᑦ. ᒥᓂᔅᑕᑉ 

ᐅᖃᐅᓯᕆᖅᑲᐅᔭᖏᑦ ᒥᔅᑕ ᓴᕕᑲᑖᑉ ᐊᐱᖅᑯᑖᓄᑦ. 

ᒥᓂᔅᑕ ᑯᓱᒐᖅ. 

 

ᐊᖓᔪᖅᑳᖅ ᖁᐊᓴ ᑯᓱᒐᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ. ᑎᑎᕋᖅᓯᒪᔪᖁᑎᒐ $7 

ᒥᓕᐊᓐ ᑮᓇᐅᔭᑦ ᑕᕝᕙᓐᖔᖅᓯᒪᖕᒪᑦ. $3.2 ᒥᓕᐊᓐ 

ᑮᓇᐅᔭᑦ ᑕᐃᔅᓱᒪᓂ ᒫᑦᓯ 31, 2023 

ᐃᓱᓕᓚᐅᖅᓯᒪᔪᑦ ᐊᑐᖅᑕᐅᓇᓂ. ᐊᕐᕌᒍᒧᑦ ᓄᑖᒧᑦ 

ᐊᐅᓪᓛᖅᑎᑕᐅᓪᓗᓂ $4.2 ᒥᓕᐊᓐ 

ᑮᓇᐅᔭᒃᑲᓐᓂᕐᓂᑦ ᐱᔪᒪᓪᓗᑎᑦ. ᑖᒃᑯᐊ ᑲᔪᓯᔪᒃᑯᑦ 

ᐱᓕᕆᔾᔪᑖ, ᐄ, ᑭᒡᒍᓯᖅ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒥᔅᑕ ᓴᕕᑲᑖᖅ. 

 

ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᖃᐅᔨᒍᒪᕗᖓᓕ ᓱᒻᒪᑦ ᓄᓇᓕᓐᓂ ᒐᕙᒪᒃᑯᓂᓪᓗ 

ᐱᔨᑦᑎᕋᖅᑎᒃᑯᑦ 

ᐊᑭᖃᐃᓐᓇᕐᒪᖔᑕ $5 ᒥᓕᐊᓐ ᐅᖓᑎᐊᕐᔪᐊᓂ 

ᖁᓪᓕᖅ ᐆᒻᒪᖅᑯᑎᓕᕆᔨᒃᑯᓐᓄᑦ ᑖᓐᓇ 

ᑯᐊᐳᕇᓴᐅᔪᖅ ᐃᒻᒥᓂᕿᔪᖅ  

ᑯᐊᐳᕇᓴᐅᒋᐊᖃᕋᓗᐊᕐᖓᑦ ᐊᒻᒪᓗ ᑮᓇᐅᔭᓂᑦ 

ᓄᐊᑦᑎᓗᑎᑦ ᐊᑐᖅᓯᒪᔭᖏᓐᓂ.  

ᖃᐅᔨᒍᒪᑐᐃᓐᓇᖅᑯᖓᓕ ᓱᒻᒪᑦ 

ᐊᖏᖅᓯᒪᔪᖃᕐᒪᖔᖅ ᒫᓐᓇ $5-ᒥᓕᐊᓂᑦ 

ᐱᑕᖃᓚᐅᖅᓯᒪᓐᖏᑎᓪᓗᒍ ᑯᐊᐳᕇᓴᒃᑯᓐᓄᑦ? 

ᖁᔭᓐᓇᒦᒃ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ 

ᑯᓱᒐᖅ.  

 

ᐊᖓᔪᖅᑳᖅ ᖁᐊᓴ ᑯᓱᒐᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᓐᓇ ᒥᔅᑕ ᓴᐅᓐ 

ᑭᐅᔪᓐᓇᕈᓂ ᓇᓗᓇᐃᖅᓯᓂᐊᕐᒪᑦ ᑖᒃᑯᓂᖓ, 

ᐊᖅᑯᑎᒋᓗᑎᑦ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᓴᐅᓐ.  

 

ᓴᐅᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐅᓇ 

ᐱᔾᔪᑎᖃᖅᐳᖅ ᓯᕗᓪᓕᖅᐹᒥ ᐅᑎᖅᑎᑕᐅᔪᒃᓴᑦ ᐊᒻᒪ 

ᐋᖅᑭᒃᑕᐅᓯᒪᔪᑦ ᐊᑭᖏᑦ ᐊᕐᕌᒍᒥ 

ᐊᑭᓕᖅᑕᐅᖃᑦᑕᓛᖅᑐᑦ ᓄᓇᓕᖕᓂ ᒐᕙᒪᒃᑯᓐᓂᓪᓗ 

ᐱᔨᑦᑎᕋᖅᑎᒃᑯᓐᓄᑦ ᑖᒃᑯᑎᒎᓇᖅ ᑮᓇᐅᔭᑦ 

ᐊᖏᖅᑕᐅᓯᒪᔪᓄᑦ. ᐊᑭᒌᓐᓇᕐᓂᐊᖅᑕᖏᑦ 

ᓄᓇᓕᖕᓂ ᒐᕙᒪᒃᑯᓐᓂᓪᓗ ᐱᔨᑦᑎᕋᖅᑎᒃᑯᑦ 

ᓴᖅᑭᖃᑦᑕᕐᓂᐊᖅᑕᖏᑦ. ᑖᓐᓇ $5.1 ᒥᓕᐊᓐ 

ᐅᖃᐅᓯᕆᓯᒪᒐᔅᓯᐅᒃ ᖁᓪᓕᖅ 

ᐆᒻᒪᖅᑯᑎᓕᕆᔨᒃᑯᓐᓄᑦ, ᑭᓯᐊᓂᓕ, 

ᐊᑭᓕᒃᓴᓕᐊᖑᓂᐊᖅᑐᖅ ᖁᓪᓕᖅ 

ᐆᒻᒪᖅᑯᑎᓕᕆᔨᒃᑯᓐᓄᑦ ᓯᕗᓂᑦᑎᓐᓂ, ᐅᖃᕋᑖᕋᕕᑦ, 

ᖁᓪᓕᖅ ᐆᒻᒪᖅᑯᑎᓕᕆᔨᒃᑯᑦ ᑎᒥᖁᑎᒋᒻᒪᔾᔪᒃ; 

ᐊᑭᓕᖅᓱᐃᕙᒃᑐᑦ ᐊᑭᓖᖃᑦᑕᓪᓗᐊᖅᑐᑦ 

ᐊᑭᒌᓐᓇᖅᑕᖏᓐᓂᑦ. 2024-25-ᒥ 

ᑕᐃᒪᐃᓛᖅᑐᒃᓴᐅᕗᖅ.  

 

ᑖᓐᓇ ᐊᕐᕌᒍᒋᓕᑕᐃᓐᓇᖅᑕᖓ ᓄᓇᕗᑦ 

ᒐᕙᒪᒃᑯᖏᑦ ᑖᒃᑯᓂᖓ ᐃᓚᒋᐊᕈᑎᓂᒃ ᑮᓇᐅᔭᓂᒃ 

ᐊᑐᕐᓂᐊᕐᒪᑕ. ᑖᒃᑯᐊ CGS-ᑯᑦ ᐊᑭᓖᓂᐊᖅᑐᑦ 

ᐊᐅᓚᑦᑎᒻᒪᑕ ᖃᕋᓴᐅᔭᓂᒃ, ᑭᓯᐊᓂ 

ᐊᑭᓖᑦᑕᐅᑎᒋᒋᐊᖃᓕᕐᓗᑎᒃ ᐊᑭᒋᒐᔭᖅᑕᖓᓄᑦ 

ᒐᕙᒪᓪᓗᐊᑕᐅᔪᓄᑦ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᔅᑕ ᓴᕕᑲᑖᖅ. 

 

ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐃᓱᒪᖅᑲᐅᒐᒪ ᓈᓚᒃᖢᖓᓗ 

ᐊᑕᐅᑦᑎᒃᑯᑦ ᐃᓛᓐᓂᒃᑯᑦ ᑐᓴᓐᖏᑲᐃᓐᓇᖃᑦᑕᕋᒪ 

ᑭᓯᐊᓂ ᐃᖅᑲᓇᐃᔭᖅᑎ ᐅᖃᕋᑖᖅᑳ ᐱᒋᐊᓛᖅᑐᖅ 

2024-2025-ᒥ ᐅᕝᕙᓘᓐᓃᑦ 2023-2024−ᒥ 

ᐊᑭᓕᒐᒃᓴᓕᐅᒃᑲᓐᓂᓕᖕᒪᑕ ᖁᓪᓕᖅ 

ᐆᒻᒪᖅᑯᑎᓕᕆᔨᒃᑯᑦ ᑎᒥᖁᑖᓂᑦ? ᖁᔭᓐᓇᒦᒃ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᔅᑕ ᓴᐅᓐ.  

 

ᓴᐅᓐ (ᑐᓵᔨᑎᒍᑦ): 2024-2025. ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᔅᑕ ᓴᕕᑲᑖᖅ. 

 

ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᑖᓐᓇ ᑐᕌᖓᕚ ᐱᓕᕆᔭᐅᓚᐅᖅᓯᒪᓐᖏᑦᑐᒧᑦ,  

ᑭᓐᖒᒪᔭᐅᓚᐅᖅᓯᒪᓐᖏᑦᑐᓅᑦ ᓄᑖᓄᑦ 

ᓱᓇᒃᑯᑖᓄᑦ? ᑭᓱᒧᑦ ᐊᑐᖅᑕᐅᓂᐊᕐᒪᑦ $5 ᒥᓕᐊᓐ 

ᑮᓇᐅᔭᑦ ᑲᔪᓯᔪᒃᑯᑦ ᐊᑐᖅᑕᐅᔪᒪᕙ? ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ 

ᑯᓱᒐᖅ.  

 

ᐊᖓᔪᖅᑳᖅ ᖁᐊᓴ ᑯᓱᒐᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ. ᑳᓐᑐᕌᓄᑦ 

ᐱᔨᑦᓯᕐᓂᕐᒧᖓᔪᑦ; 11-ᖑᔪᑦ $1,500-ᓂᒃ ᐅᓪᓗᒧᑦ 

220-ᓄᑦ ᐅᓪᓗᓄᑦ, 20% ᓇᓪᓕᐅᒃᑯᒫᑦ, ᐊᒻᒪᓗ 

ᖁᒻᒧᐊᑦᑎᑕᐅᓯᒪᔪᒃᑯᑦ ᐊᖅᑯᑎᑕᖃᖅᑐᓂ ᐊᒻᒪᓗ 

ᐊᑐᕇᖅᑐᓄᑦ ᐃᓕᓐᓂᐊᕐᓂᖅ, ᐊᒻᒪᓗ ᑲᑎᑦᑐᒋᑦ 

ᑕᐃᒪᓐᓇᐅᕗᖅ, ᐃᒃᓯᕙᐅᑖᖅ. ᖁᔭᓐᓇᒦᒃ. 

 

ᐃᒃᓯᕙᐅᑕᖅ: ᒥᔅᑕ ᓴᕕᑲᑖᖅ. 

 

ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᖁᔭᓐᓇᒦᖅᐸᕋ ᒥᓂᔅᑕ ᓇᓗᓇᐃᖅᓯᒻᒪᑦ. 

ᐊᐱᖅᑯᑎᒃᓴᖃᒃᑲᓐᓂᖅᑰᕈᓐᓃᖅᑐᖓ, ᑭᓯᐊᓂ 

ᐊᑐᕈᓐᓇᓚᐅᓐᖏᒻᒪᑕ $5 ᒥᓕᐊᓐᓂᒃ, ᑐᑭᓯᔪᖓ 

ᖃᓄᐃᒻᒪᑦ; ᑕᐃᒪᓐᓇ ᑮᓇᐅᔭᓂᒃ ᐊᑐᕆᐊᒃᓴᖅ 

ᓈᒻᒪᓈᖅᓯᒪᓚᐅᖏᒻᒪᑦ. ᑖᓐᓇᖃᐃ ᒥᓂᔅᑕ 

ᑭᐅᔪᓐᓇᖅᑰᖏᑦᑕᖓ, ᑭᓯᐊᓂ $7.4 ᒥᓕᐊᓐ $9-

ᒥᓕᐊᑲᓐᓂᕐᓂᒃ ᓂᕆᐅᒃᐱᓯ ᑖᒃᑯᐊ $9 ᒥᓕᐊᓐ 

ᐊᑐᖅᑕᐅᓂᐊᖅᑐᒋᔭᐅᓪᓗᑎᒃ ᐊᕐᕌᒎᑉ ᓄᕐᖑᐊᓂ? 

ᑖᓐᓇ ᑭᖑᓪᓕᖅᐹᖅ ᐊᐱᖅᑯᑎᒐ. ᖁᔭᓐᓇᒦᒃ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ 

ᑯᓱᒐᖅ.  

 

ᐊᖓᔪᖅᑳᖅ ᖁᐊᓴ ᑯᓱᒐᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ. ᐄᖑᖅᑰᖅᑐᖅ. ᑕᐃᒪᓐᓇ 

ᐅᒃᐱᕈᓱᒃᑐᒍᑦ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒫᓐᓇ 

ᐊᑎᖁᑎᖃᕈᓐᓃᕋᒪ. ᒥᔅᑕ ᒪᓕᑭ. 

 

ᒪᓕᑭ: ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᓐᓇ 

ᑐᒃᓯᕋᖅᑕᓯᐅᒃ ᐃᓚᒋᐊᒃᑲᓐᓂᕆᐊᖃᕋᓱᒋᕕᓯᐅᒃ? 

ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᓂᔅᑕ ᑯᓱᒐᖅ.  

 

ᐊᖓᔪᖅᑳᖅ ᖁᐊᓴ ᑯᓱᒐᖅ: ᖁᔭᓐᓇᒦᒃ, 

ᐃᒃᓯᕙᐅᑖᖅ. ᐋᒃᑲ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. 

ᐊᐱᕆᒃᑲᓐᓂᕐᓗᒍ ᒥᔅᑕ ᓴᕕᑲᑖᑉ 

ᐊᐱᖅᑯᓇᐅᑎᒋᖅᑲᐅᔭᖓᓄᑦ. 

ᐊᑎᖁᑎᖃᕈᓐᓃᕋᒪᐃᓛᒃ ᐊᐱᖅᓱᕈᒪᔪᓂᒃ ᑭᓯᐊᓂ 

ᓇᓗᓇᐃᖅᓯᖁᔨᓪᓗᖓ. 

 

ᒥᓂᔅᑕ ᑯᓱᒐᖅ ᑭᐅᑎᓪᓗᒍ, ᑖᒃᑯᐊ $3.2-ᒥ 

ᑐᒃᓯᕋᓚᐅᕐᒪᑕ ᓇᓗᓇᐃᖅᓯᔪᒪᑐᐃᓐᓇᖅᑐᖓ; 

ᑕᕝᕙᓂ ᑐᓴᒐᒃᓴᓂ ᑕᕝᕙᓂ ᑮᓇᐅᔭᓂᒃ 

ᐊᐅᓚᑦᑎᓂᕐᒧᑦ ᐊᑐᖅᑕᐅᔭᕆᐊᓖᑦ ᒪᑉᐱᒐᖅ 2-ᒥ 

2-ᒥ ᐅᖃᐅᓯᖃᕐᒪᑕ ᖁᓪᓕᖅ ᐆᒻᒪᖅᑯᑎᓕᕆᔨᒃᑯᑦ 

ᑭᐅᔾᔪᑎᖏᓐᓂᒃ, ᑖᒃᑯᐊ $5,024,000-ᖑᓚᐅᕐᒪᑕ, 

ᐅᖃᖅᑲᐅᒐᒪ $3.2-ᒥᓕᐊᖑᓚᐅᕐᒪᑕ ᐊᒻᒪᓗ 

ᐊᓯᔾᔨᖅᑐᑎᒃ ᑮᓇᐅᔭᓕᕆᔾᔪᑎᖏᑦ, ᑖᒃᑯᐊ $3.2 

ᒥᓕᐊᓐ ᑐᒃᓯᕋᖅᑕᐅᓯᒪᔪᑦ ᓄᑦᑎᖅᑕᐅᖁᔭᐅᓪᓗᑎᒃ.  

 

ᑕᐃᒪᓕ, ᓇᓗᓕᖅᑎᑦᑎᒐᓱᓐᖏᑦᑐᖓ ᑕᒪᓐᓇ 

ᑲᒪᒋᓂᐊᕋᑦᑎᒍ 

ᐅᐊᑦᑎᐊᕈ, ᑭᓯᐊᓂᓕ ᑐᕌᖓᒻᒪᑦ $4.2 ᒥᓕᐊᓐ 

ᑐᔅᓯᕋᐅᑎᐅᔪᒧᑦ, ᑲᑎᑦᑐᒋᑦ ᐊᑭᖏᑦ $9.2 ᒥᓕᐊᓐ 

ᐊᒻᒪᓗ ᐊᓯᔾᔨᕐᓗᒋᑦ ᑕᒪᓐᓇ ᖃᕋᓴᐅᔭᕐᓄᑦ 

ᐊᑐᖅᑕᐅᓂᐅᔪᖅ ᖁᓪᓕᖅ ᐆᒻᒪᖅᑯᑎᓕᕆᔨᒃᑯᓐᓄᑦ. 

 

ᑎᑎᕋᖅᑕᐅᓯᒪᓂᐊᕐᒪᑦ, ᓇᓗᓇᐃᕈᓐᓇᖅᑭᒌᑦ ᑖᒃᑯᐊ 

ᓈᓴᐅᑏᑦ? ᒥᓂᔅᑕ ᑯᓱᒐᖅ. 

 

ᐊᖓᔪᖅᑳᖅ ᖁᐊᓴ ᑯᓱᒐᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ. ᒥᔅᑕ ᓴᐅᓐ ᑭᐅᖁᓪᓗᒍ. 

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᓴᐅᓐ  

ᓈᓴᐅᓯᕆᔾᔪᑎᖓ ᐊᒻᒪᓗ ᐅᕙᖓ ᐊᔾᔨᒌᒻᒪᖔᑎᒃ 

ᖃᐅᔨᓂᐊᖅᑯᒍᑦ. ᒥᔅᑕ ᓴᐅᓐ.  

 

ᓴᐅᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᑕᒻᒪᓐᖏᑦᑐᑎᑦ. ᓇᐃᓴᐅᑎᐅᑉ ᑲᑎᓪᓗᒋᑦ 

ᑲᑎᓪᓗᒋᓪᓗ ᑕᕝᕙᐅᒻᒪᑕ $7.4 ᒥᓕᐊᓐ ᑮᓇᐅᔭᑦ 

2023-2024 ᑮᓇᐅᔭᖅᑐᕈᑎᖓᓂᒃ 

ᐊᑐᖅᑕᐅᓂᐊᖅᑐᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ 

ᓇᓗᓇᐃᕋᕕᐅᒃ. ᑖᓐᓇ ᑭᓯᐊᓂ ᐊᑎᖁᑎᖃᕈᓐᓃᕋᒪ 

ᐊᑕᐅᓯᕐᒥᒃ ᑭᖑᓪᓕᖅᐹᒥᒃ ᐊᐱᖅᑯᑎᒃᓴᖃᖅᑐᖓ.  

 

ᑕᕝᕙᓂ ᐅᓂᒃᑳᕆᔭᑦᑎᓐᓂ ᑖᒃᑯᐊ ᖁᓪᓕᖅ 

ᐆᒻᒪᖅᑯᑎᓕᕆᔨᒃᑯᑦ ᑯᐊᐳᕇᓴᓐᑯᑦ 

ᐅᓄᖅᑐᒻᒪᕆᐊᓗᖕᓂᒃ ᖃᕆᓴᐅᔭᓕᕆᔾᔪᑎᖃᕐᒪᑕ 

ᒫᓐᓇ ᐊᑭᓕᒃᓴᖃᖅᑐᓂᒃ. ᖃᐅᔨᒪᔪᖓ ᑖᒃᑯᐊ 

ᑮᓇᐅᔭᐃᑦ ᐱᔾᔪᑎᖃᕐᒪᑕ ᖃᕆᓴᐅᔭᐃᑦ 

ᐊᔪᓕᖅᑎᑕᐅᒐᓱᐊᕐᓂᖏᓐᓄᑦ, 

ᐃᓚᒋᓕᑐᐃᓐᓇᖏᓪᓗᒋᑦ ᐅᕝᕙᓘᓐᓃᑦ 

ᐃᑲᔪᖅᓱᑐᐃᓐᓇᖏᓪᓗᒋᑦ ᖁᓪᓕᖅ 

ᐆᒻᒪᖅᑯᑎᓕᕆᔨᒃᑯᑦ ᖃᕋᓴᐅᔭᓕᕆᔨᒃᑯᖏᑦ 

ᐅᕝᕙᓘᓐᓃᑦ ᓱᓇᒃᑯᑖᖏᑦ ᐊᑑᑎᖃᕈᓐᓃᖅᐸᑕ, 

ᓄᑖᓂᒃ ᓂᐅᕕᕐᓗᑎᒃ.  

 

ᖃᑦᑎᑦ ᑖᒃᑯᐊ ᑮᓇᐅᔭᐃᑦ ᐊᑐᖅᑕᐅᓚᐅᖅᐸᑦ 

ᓄᑖᕈᕆᐊᕈᑕᐅᓪᓗᑎᒃ ᖃᕋᓴᐅᔭᕐᓄᑦ 

ᐱᖁᑎᕐᔪᐊᖑᕙᒌᖅᑐᓄᑦ ᑭᖑᕝᕕᖅᑕᐅᓂᐊᖅᑐᓄᑦ 

ᐅᕝᕙᓘᓐᓃᑦ ᐊᒥᐊᒃᑯᓄᑦ? ᒥᓂᔅᑕ ᑯᓱᒐᖅ. 

 

ᐊᖓᔪᖅᑳᖅ ᖁᐊᓴ ᑯᓱᒐᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ. ᐃᓗᓕᑯᓘᔭᖃᐅᖅᑐᓂᑦ 

ᐱᓯᒪᒻᒪᖔᑦᑕ ᓇᓗᔪᖓ. ᑭᓯᐊᓂ ᒥᔅᑕ ᓰᓕᐅᑉ 

ᓇᓗᓇᐃᕈᓐᓇᖅᑕᖏᑦ, ᐊᖅᑯᑎᒋᓗᑎᑦ, ᑖᒃᑯᐊ 

ᐅᓄᕐᓂᖏᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᐄ, ᑖᒃᑯᐊ 

ᓈᓴᐅᑏᑦ ᐃᓱᒫᓗᒋᓗᐊᓐᖏᑕᕋᓗᐊᒃᑲ, ᒥᔅᑕ ᓰᓕ 

ᑕᐃᒪᐃᓐᓂᐊᖅᑐᖅ, ᖁᕕᐊᓱᓪᓗᓂ. 

ᖃᐅᔨᒪᒍᒪᑐᐃᓐᓇᖅᑐᖓ ᐊᔾᔨᓴᐃᓐᓇᖓᓂᒃ 

ᐊᑐᖃᑦᑕᕋᓗᐊᕐᒪᖔᑦᑕ ᐊᑐᕐᓗᑕ ᓄᓇᕗᑦ ᒐᕙᒪᒃᑯᑦ 

ᑮᓇᐅᔭᖏᓐᓂᒃ ᐊᒻᒪᓗ ᖃᓄᖅ 

ᐊᑐᖅᑕᐅᓂᐊᕐᒪᖔᖅ ᐊᑐᖅᑕᐅᒍᓐᓇᕐᓂᖓᓄᑦ 

ᑭᖑᕝᕕᖅᓯᓂᖅ ᖁᓪᓕᖅ ᐆᒪᖅᑯᑎᓕᕆᔨᒃᑯᑦ. ᒥᔅᑕ 

ᓰᓕ.  

 

ᓰᓕ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᒃᑯᐊ 

ᓄᓇᓕᓐᓂ ᒐᕙᒪᒃᑯᓂᓪᓗ ᐱᔨᑦᑎᖅᑏᑦ ᓴᓇᓯᒪᔭᖓᑦ 

ᖁᓪᓕᖅ ᐆᒻᒪᖅᑯᑎᓕᕆᔨᒃᑯᑦ ᑯᐊᐳᕋᐃᓴᒃᑯᖏᓐᓄᑦ 

ᐊᔾᔨᒋᓐᖏᑦᑎᐊᕐᒪᒍ. ᐊᐅᓚᔪᓐᓇᐅᑎᓪᓗᐊᑕᐃᑦ 

ᖁᓪᓕᖅ ᐆᒻᒪᖅᑯᑎᓕᕆᔨᒃᑯᑦ ᐊᐅᓚᓚᐅᖅᑕᖏᑦ 

10-ᒥᑦ 15-ᒧᑦ ᑎᑭᖦᖢᒍ ᐅᑭᐅᖃᓚᐅᖅᐳᑦ ᐊᒻᒪ 

ᐊᔪᖅᖢᑎᒃ, ᐊᐅᓚᑦᑎᔪᓐᓇᓐᖏᖦᖢᑎᒃ 

ᐱᓕᕆᔾᔪᑎᒥᒃ ᐆᒻᒪᕆᒃᑑᓗᓂ ᒫᓐᓇ 

ᖃᕆᑕᐅᔭᓕᕆᔾᔪᑎᓪᓗᐊᑕᕗᑦ ᐊᑐᕆᐊᖃᕐᒪᑦ. 

ᑕᐃᒪᐃᒻᒪᑦ ᓴᓇᔭᐅᕗᖅ ᓄᑖᒥᒃ.   

 

ᐃᓚᖓᑦ ᖃᐅᔨᓴᖅᑕᐅᓚᐅᖅᑐᖅ, ᐃᒻᒪᖃ, 

ᓴᓇᑎᓪᓗᑕ ᑖᒃᑯᓂᖓ ᑮᓇᐅᔭᓂᒃ ᐊᑐᖅᑐᔅᓴᓂᒃ 

ᐊᒻᒪᓗ ᖃᐃᔪᖃᓚᐅᖅᑎᓐᓇᒍ ᒪᓕᒐᓕᐅᕐᕕᒻᒧᑦ 

ᑐᔅᓯᕋᖅᑐᓂᒃ ᑮᓇᐅᔭᓂᒃ, ᕿᒥᕐᕈᒍᒪᓪᓗᑎᒃ 

ᓱᓇᐅᒐᔭᕐᒪᖔᑕ ᐊᑭᑐᔫᑎᓄᑦ 

ᑮᓇᐅᔭᓕᐅᕈᑕᐅᒐᓱᐊᖅᑐᑦ ᖁᓪᓕᒃᑯᓐᓂ ᐊᒻᒪᓗ 

ᐊᖏᓈᖅᓯᒪᑐᐃᓐᓇᕋᔭᓐᖏᑦᑐᖅ ᐃᓇᖐᒍᑕᐅᓗᓂ 

ᐊᓯᔾᔨᖃᑦᑕᖅᑐᓂᒃ ᓄᓇᕗᓕᒫᒥ 

ᐊᑐᑯᑖᒍᓐᓇᕐᓂᖃᑐᐃᓐᓇᖅᑐᓂᒃ,  

ᖃᓄᐃᔅᓴᖏᓪᓗᑕ ᐃᓇᖏᕐᓗᒋᑦ ᖃᕆᑕᐅᔭᐃᑦ 

ᓄᓇᓕᓐᓂ ᐊᐅᓚᑦᑎᓗᑎᓪᓗ ᖃᕆᑕᐅᔭᐃᑦ ᐊᑐᓂᑦ 

ᐊᔾᔨᒌᓐᖏᑦᑐᓄᑦ ᐊᓪᓚᕝᕕᖏᓐᓄᑦ 

ᐊᕕᑦᑐᖅᓯᒪᔪᓄᓪᓗ ᑐᑦᑕᕐᕕᖏᓐᓄᑦ.  

 



ᓇᒡᒐᔾᔭᐅ, ᒪᐃ 29, 2023 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᑕᒪᓐᓇ ᐊᐅᓚᔪᓐᓇᕐᓂᖓ ᐊᑐᖅᑕᐅᑐᐃᓐᓇᖅᑐᖅ 

ᐊᒻᒪᓗ ᓂᑲᓇᖅᑐᓂ, ᐅᖃᖃᑦᑕᕋᑦᑕ, ᑕᒪᓐᓇ 

ᐃᓱᒪᒋᔭᐅᓯᒪᖏᒻᒪᑦ. ᐃᖅᑲᐅᒪᔪᖓ ᐅᐊᑦᑎᐊᕈ, 

ᐅᖃᐅᓯᖃᖃᑦᑕᓚᐅᕋᑦᑕ ᖁᓪᓕᖅ 

ᐆᒻᒪᖅᑯᑎᓕᕆᔨᒃᑯᑦ ᑮᓇᐅᔭᖁᑎᖃᓚᐅᕐᒪᑕ. 

ᐃᒪᐃᓕᖃᐅᓪᓗᖓᓗ, ᐃᒪᐃᓕᓂᐊᖅᑐᖓᓗ,  

ᓇᑉᐸᓂ ᒥᓕᐊᓐ ᐊᖅᕌᒍᒧ ᑕᒪᐃᓄ ᐅᑯᓇᓂ 

ᐊᑐᖅᓂᓄ, ᐃᒪᐃᒐᔭᕋᓂᓗ ᐃᒪᐃᒻᒪᓪᓗ 

ᖃᓄᐃᒋᐊᕐᑕᐅᓗᑎ ᖃᓄᐃᔅᓯᒪᓂᐅᔪᓄ ᐃᒪᐃᒻᒪᓪᓗ 

ᐃᓇᖏᖅᓗᒋᑦ ᑕᒪᖅᒥ ᓱᓇᒃᑯᑖᖏᓐᓄᑦ  

ᐱᓕᑦᓯᒍᑎᖏᓄ ᐅᑯᓇᖓ ᐱᔨᑦᓯᖅᑕᐅᕕᔅᓴᓂ, 

ᓴᖑᑎᑕᐅᓗᑎ, ᐅᐊᔭᓄ ᑲᓱᖅᓯᒪᓪᓗᑎ 

ᖃᕆᓴᐅᔭᖅᓄ ᐃᒪᐃᓂᐊᕐᓗᑎ ᑕᒪᓐᓇ 

ᐱᓪᓚᑦᑖᖑᓂᐊᖁᓪᓗᒍ. ᑕᐃᒪᐃᒻᒪᑦ ᑕᒪᓐᓇ 

ᑐᓐᖓᕕᓪᓗᐊᑕᐅᕗᖅ ᑮᓇᐅᔭᑎᒍᑦ ᐸᕐᓇᐅᑎᓂᒃ 

ᐃᓕᔭᐅᓚᐅᖅᑐᓂᒃ. ᖁᔭᓐᓇᒦᒃ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᓰᓕ. 

ᐊᑕᐅᓯᑐᐊᖅ ᑭᖑᓪᓕᖅᐹᖅ; ᖃᐅᔨᒪᔪᖓ 

ᐅᖃᐅᓯᐅᖃᑦᑕᖅᓯᒪᒻᒪᑦ ᑕᕝᕙᓂ ᑭᖑᓂᑦᑎᓐᓂ 

ᓄᓇᕗᑦ ᒐᕙᒪᒃᑯᑦ ᑮᓇᐅᔭᓕᕆᓇᓱᐊᖅᑎᓪᓗᒋᑦ, 

ᐃᓛᓐᓂᒃᑯᑦ ᓇᓪᓕᐅᒃᑯᒫᖅᑕᖃᓲᖑᒻᒪᑦ 

ᑯᐊᐳᕋᐃᓴᓄᑦ ᐅᕝᕙᓘᓐᓃᑦ ᒐᕙᒪᒃᑯᓐᓄᑦ 

ᓇᓪᓕᐅᒃᑯᒫᖃᕈᓐᓇᖅᑐᑎᒃ ᖃᕋᓴᐅᔭᕐᓄᑦ. 

ᖃᐅᔨᒪᖁᔨᑐᐃᓐᓇᖅᑐᖓ 

ᓇᓪᓕᐅᒃᑯᒫᖅᑕᖃᓐᖏᒃᑲᓗᐊᕐᒪᖔᖅ 

ᑲᔪᓯᓂᐊᖅᑐᓂᒃ ᑭᒡᒐᖅᑐᐃᓗᑎᒃ ᖁᓪᓕᖅ 

ᐆᒪᖅᑯᑎᓕᕆᔨᒃᑯᑦ ᑯᐊᐳᕇᓴᓐᑯᖏᓐᓂᒃ ᑕᒪᑐᒧᖓ 

ᐊᔪᓕᖅᑎᑕᐅᔪᒧᑦ ᖃᕆᑕᐅᔭᒃᑯᑦ. ᒥᓂᔅᑕ ᑯᓱᒐᖅ.  

 

ᐊᖓᔪᖅᑳᖅ ᖁᐊᓴ ᑯᓱᒐᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ. ᐋᒃᑲ. ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. 

ᐊᑎᖁᑎᖃᕈᓐᓃᕋᒪ. ᒪᒃᐱᖅᑐᒐᖅ 5−ᒦᑦᑐᒍᑦ 

ᓄᓇᓕᖕᓂ ᒐᕙᒪᒃᑯᓂᓪᓗ ᐱᔨᑦᑎᖅᑏᑦ ᐊᐅᓚᔾᔪᑏᑦ 

ᒪᑭᒪᐅᑏᓪᓗ. $4.2 ᒥᓕᐊᓐ. ᐊᖏᖅᐱᓯᐅᒃ? 

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒪᑉᐱᖅᑐᒐᖅ 

2-ᒧᑦ ᐅᑎᕐᓗᑕ. ᑮᓇᐅᔭᑦ ᐃᓚᒋᐊᕈᑏᑦ (ᐊᐅᓚᔾᔪᑏᑦ 

ᒪᑭᒪᐅᑏᓪᓗ). ᒪᓕᒐᖅ, ᓈᓴᐅᑎᓕᒃ 

1, 2023-2024. ᐋᖅᑭᓱᖅᓯᒪᓂᖓ. ᐊᐅᓚᔾᔪᑏᑦ 

ᒪᑭᒪᐅᑏᓪᓗ $14,116,000. ᐊᖏᖅᐱᓯᐅᒃ? 

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒪᓕᒐᒃᓴᖅ 

24 ᐅᑯᓇᓂ ᖃᑯᖅᑕᓂ ᐸᐃᑉᐹᖁᑎᔅᓯᓐᓂ, 

ᖃᑯᖅᑕᖅ ᐃᓯᒐᔅᓯ ᓴᓂᐊᓃᑦᑐᖅ.  

 

ᑲᔪᓯᓂᐊᖅᑯᒍᑦ, ᒪᓕᒐᒃᓴᖅ 25, ᑮᓇᐅᔭᑦ 

ᐃᓚᒋᐊᕈᑏᑦ ᐊᑭᑐᔪᖅᑐᕈᑎᒃᓴᐃᑦ ᒪᓕᒐᖅ.... 

ᐊᐃᓐᓈ, ᒪᒥᐊᓇᖅ. ᑕᒻᒪᓕᕋᒪ. ᖁᔭᓐᓇᒦᒃ.  

ᑮᓇᐅᔭᑦ ᐃᓚᒋᐊᕈᑏᑦ (ᐊᐅᓚᔾᔪᑏᑦ ᒪᑭᒪᐅᑏᓪᓗ) 

ᒪᓕᒐᖅ, ᓈᓴᐅᑎᓕᒃ 1. 2023-2024. ᓈᓴᐅᑎᓕᒃ 

1. ᐊᖏᖅᐱᓯᐅᒃ? 

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᓈᓴᐅᑎᓕᒃ 2? 

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᓈᓴᐅᑎᓕᒃ 3. 

ᐊᖏᖅᐱᓯᐅᒃ? 

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᐅᐃᒍᖓ 

ᒪᒃᐱᖅᑐᒐᖅ 2−ᒦᑦᑐᖅ. ᐊᐅᓚᔾᔪᑏᑦ ᒪᑭᒪᐅᑏᓪᓗ 

ᑲᑎᓕᒫᕐᓗᒋᑦ ᑮᓇᐅᔭᖅᑐᕈᑏᑦᒪ $14,116,000. 

ᐊᖏᖅᐱᓯᐅᒃ? 

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᓈᓴᐅᑎᓕᒃ 

4. ᐊᖏᖅᐱᓯᐅᒃ? 

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᓈᓴᐅᑎᓕᒃ 5?  

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᓈᓴᐅᑎᓕᒃᒃ 6? 

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᓈᓴᐅᑎᓕᒃ 7? 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ.  

 

ᐃᒃᓯᕙᐅᑕᖅ (ᑐᓵᔨᑎᖑᑦ): ᑲᑎᒪᔩᑦ ᐊᖏᖅᐱᓰ 

ᒪᓕᒐᒃᓴᖅ 24 ᐃᓗᐃᑦᑑᓗᒍ? 

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᐊᖏᖅᐱᓰ 

ᒪᓕᒐᒃᓴᖅ 24 ᑲᑎᒪᔾᔪᑎᒃᓴᓅᖅᑕᐅᖁᓪᓗᒍ 

ᐱᖓᔪᐊᓐᓄᑦ ᐅᖃᓕᒫᖅᑕᐅᔪᓐᓇᖅᓯᓂᐊᕐᖓᑦ?  

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ 

ᑯᓱᒐᖅ, ᒪᑐᔾᔪᑎᑎᑦ. 

 

ᐊᖓᔪᖅᑳᖅ ᖁᐊᓴ ᑯᓱᒐᖅ (ᑐᓵᔨᑎᒍᑦ): 

ᓇᐃᓈᕐᓗᒍ. ᖁᔭᓐᓇᒦᒃ ᐃᑲᔪᖅᓱᕋᔅᓯ. ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᐃᖅᓱᒃᑏ, 

ᑖᒃᑯᐊ ᐃᖅᑲᓇᐃᔭᖅᑎᖏᑦ ᐊᓂᑎᑲᐃᓐᓇᒃᑭᑦ. 2 

ᒥᓂᔅᓯᒥᒃ ᓄᖅᑲᖓᓚᐅᑲᓐᓂᐊᖅᑐᒍᑦ ᒪᓕᒐᒃᓴᖅ 

25-ᒧᑦ ᐅᐸᓗᖓᐃᔭᖅᐸᓪᓕᐊᓗᑕ. ᖁᔭᓐᓇᒦᒃ.  

 

>>ᑲᑎᒪᓂᖅ ᓄᖅᑲᖓᑲᐃᓐᓇᖅᑐᑦ 17:27ᒥ 

17:28ᒧᑦ 

 

ᒪᓕᒐᒃᓴᖅ 25 - ᑮᓇᐅᔭᐃᑦ ᐊᑐᖅᑐᒃᓴᑦ 

ᐃᓚᒋᐊᕈᑎᖏᓐᓄᑦ (ᐊᑭᑐᔪᖅᑐᕈᑎᒃᓴᐃᑦ) 

ᒪᓕᒐᖅ, ᓈᓴᐅᑎᖓ 2, 2023-2024 - 

ᑲᑎᒪᔨᕋᓛᓂᑦ ᐃᓱᒪᒃᓴᖅᓯᐅᖅᑕᐅᓂᖓ  

 

ᐃᒃᓯᕙᐅᑕᖅ (ᑐᓵᔨᑎᒍᑦ): 2 ᒥᓂᑦᓯᐊᓗᒃ 

ᐊᑯᓂᐅᓗᐊᕐᒪᑦ, 1 ᒥᓂᑦ−ᓐᖑᖅᑎᑕᕋ.  

 

ᒪᓕᒐᒃᓴᖅ 25, ᑮᓇᐅᔭᑦ ᐃᓚᒋᐊᕈᑏᑦ 

(ᐊᑭᑐᔪᖅᑐᕈᑎᒃᓴᐃᑦ) ᒪᓕᒐᖅ, ᓈᓴᐅᑎᓕᒃ 2, 

2023-2024, ᒥᔅᑕ ᑯᓱᒐᖅ ᐊᐱᕆᔪᒪᕙᕋ 

ᒪᑐᐃᖅᓯᔾᔪᑎᓂᑦ ᐅᖃᐅᓯᔅᓴᖃᕐᒪᖔᖅ. ᑲᔪᓯᒋᐊᕆᑦ. 

 

ᐊᖓᔪᖅᑳᖅ ᖁᐊᓴ ᑯᓱᒐᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ. ᐅᓪᓗᒥ ᓵᔅᓯᓐᓃᑉᐳᖓ 

ᐅᖃᐅᓯᕆᔪᒪᓪᓗᒍ ᒪᓕᒐᒃᓴᖅ 25, ᑮᓇᐅᔭᑦ 

ᐃᓚᒋᐊᕈᑏᑦ 

(ᐊᑭᑐᔪᖅᑐᕈᑎᔅᓴᐃᑦ) ᒪᓕᒐᖅ,  ᓈᓴᐅᑎᓕᒃ 2, 

2023-2024.  

 

ᐱᖁᔭᒃᓴᖅ ᐊᑐᕐᓗᒍ, ᕿᓂᖅᐳᒍᑦ 

$169.9−ᒥᓕᐊᓂᒃ ᐃᓚᒋᐊᕈᑎᓂᒃ ᐊᑭᑐᔪᑦ 

ᑮᓇᐅᔭᑦ ᐊᖏᖅᑕᐅᓯᒪᔪᓂᒃ 2023-24−ᒧᑦ, 

ᐃᓚᓕᐅᔾᔭᐅᓪᓗᑎᒃ $164.7 ᒥᓕᐊᓐ 

ᐊᖏᖅᑕᐅᓵᓚᐅᖅᑐᑦ ᑮᓇᐅᔭᑦ 2022-23−ᒥ 

ᑮᓇᐅᔭᓕᕆᓐᓇᖅ ᐊᕐᕌᒍᒥ ᓅᑕᐅᔭᕆᐊᖃᓛᖅᑐᑦ 

2023-24−ᒧᑦ ᑮᓇᐅᔭᓕᕆᓐᓇᖅ ᐊᕐᕌᒍᒥ, ᐊᒻᒪ 

$5.2 ᒥᓕᐊᓐ ᓄᑖᑦ ᑮᓇᐅᔭᑦ ᐱᖓᓱᓄᑦ 

ᐱᓕᕆᐊᓄᑦ. 

 

ᑖᒃᑯᐊ $164.7 ᒥᓕᐊᓐ ᑐᒃᓯᕋᖅᑕᕗᑦ 

ᑲᔪᓯᑎᑕᐅᖁᓪᓗᒋᑦ 145-ᓄᑦ ᐊᑭᑐᔪᓄᑦ 

ᐱᓕᕆᐊᒃᓴᓄᑦ. $159.1 ᒥᓕᐊᓐ ᓴᓂᕐᕙᒃᑕᐅᓯᒪᕗᑦ 

127-ᓄᑦ ᐱᓕᕆᐊᓄᑦ ᐱᒋᐊᖅᑕᐅᓯᒫᓂᒃᑐᑦ 

ᐅᕝᕙᓘᓐᓃᑦ ᓄᓇᕗᑦ ᒐᕙᒪᒃᑯᑦ ᒪᓕᒐᖅᑎᒍᑦ 

ᐅᕝᕙᓘᓐᓃᑦ ᑮᓇᐅᔭᑎᒍᑦ ᐊᖏᕈᑎᖃᖅᓯᒫᓂᓕᖅᑐᑦ 

ᐱᒋᐊᖅᑕᐅᖁᓪᓗᒋᑦ. ᐊᒥᐊᒃᑯᖏᑦ $5.7 ᒥᓕᐊᓐ 

ᐊᒃᑐᐊᓂᖃᖅᐳᑦ 18-ᓄᑦ ᐱᓕᕆᐊᓄᑦ 

ᐱᒋᐊᖅᑕᐅᓚᐅᓐᖏᑦᑐᓄᑦ ᓱᓕ.  

 

ᑖᒃᑯᐊ ᑲᔪᓯᑎᑕᐅᔪᑦ ᒪᓕᒃᐳᑦ 

ᓇᓚᐅᑦᑖᖅᑕᐅᓯᒪᔪᓂᑦ ᓇᓚᐅᑦᑖᒐᓂᒡᓗ. 

ᑭᖑᓪᓕᖅᐹᒥ ᓈᓴᐅᑎᑦ ᓇᓗᓇᐃᖅᑕᐅᓛᖅᑐᑦ 

ᑕᒪᕐᒥᒃ ᐃᓚᐅᖃᑕᐅᓇᓲᑎᑦ ᑎᑎᕋᖅᑕᐅᕌᓂᒃᐸᑕ 

ᐊᒻᒪ 2022-23 ᒐᕙᒪᒃᑯᑦ ᑮᓇᐅᔭᓕᕆᔾᔪᑎᖏᑦ 

ᐱᔭᕇᖅᑕᐅᒃᐸᑕ. ᑐᒃᓯᕋᕐᓂᐊᖅᑐᒍᑦ ᑭᖑᓪᓕᖅᐹᒥ 

ᐋᖅᑭᒋᐊᖅᑕᐅᔪᓂᒃ ᑐᓐᖓᕕᒋᓗᒋᑦ 

ᐊᑭᓕᐅᑎᓪᓚᑦᑖᑦ ᐅᑭᐊᒃᓵᖅ ᑲᑎᒪᓕᕈᑦᑕ. 

 

ᐃᒃᓯᕙᐅᑖᖅ, ᓇᓗᓇᐃᖅᓯᔪᒪᒋᕗᖓ $14 ᒥᓕᐊᓐ 

ᖃᓂᒋᔮᓂ ᓅᑕᐅᑐᐃᓐᓇᕆᐊᖃᖅᑐᓂᒃ 

ᐊᒃᑐᐊᓂᖃᕐᒪᑦ ᕿᑭᖅᑖᓘᑉ ᐅᐊᖕᓇᖓᓂ 

ᐆᒻᒪᖅᑯᑎᓕᕆᓂᕐᒧᑦ ᐊᐅᓚᑦᑎᔾᔪᑎᒧᑦ ᐱᓕᕆᐊᒧᑦ 

ᐊᒻᒪ ᑭᕙᓪᓕᕐᒥ ᐆᒻᒪᖅᑯᑎᓕᕆᔨᒃᑯᑦ 

ᐊᐅᓚᑦᑎᔾᔪᑎᖏᓐᓄᑦ ᐱᓕᕆᐊᒧᑦ, 

ᐊᖏᖅᑕᐅᓚᐅᖅᑑᒃ ᒫᔾᔨ 2021−ᒥ. ᑖᒃᑯᐊ 

ᐱᓕᕆᐊᒃ ᑮᓇᐅᔭᐅᓐᖏᑦᑐᑦ ᑭᓯᐊᓂ 

ᐃᓚᓕᐅᔾᔭᐅᓯᒪᔭᕆᐊᓖᑦ ᑖᒃᑯᓇᓂ ᐃᓚᒋᐊᕈᑎᓂᒃ 

ᑮᓇᐅᔭᓕᕆᓂᕐᒧᑦ. 

 

ᐲᖅᑕᐅᓚᐅᖅᑎᓪᓗᒋᑦ ᒪᕐᕉᒃ ᐆᒻᒪᖅᑯᑎᓄᑦ 

ᐱᓕᕆᐊᒃᓵᒃ, ᐱᓪᓗᐊᑕᐅᔪᖅ' ᓅᑎᑕᑦ ᖃᔅᓯᐅᓂᖓ 

ᐃᒪᓐᓇᐸᓘᔪᖅ $150.8 ᒥᓕᐊᓐ. ᑕᒪᒃᑯᐊ 

ᐊᑭᑐᔫᑎᓄᑦ ᐱᓕᕆᐊᒃᓴᕗᑦ ᐊᕐᕌᒍᓄᑦ ᐊᒥᓱᓄᑦ 

ᐱᓕᕆᐊᖑᖃᑦᑕᕐᒪᑕ, ᓂᕆᐅᖏᓐᓇᖃᑦᑕᕐᓂᐊᖅᑐᒍᑦ 

ᐃᓚᖏᑦ ᓄᑕᐅᓐᖏᑦᑐᓂᒃ ᓄᑖᓄᑦ. ᖄᒃᑲᓐᓂᐊᒍᑦ 

ᐱᓕᕆᐊᒃᓴᓄᑦ ᓅᑎᑕᐅᔪᓄᑦ ᑎᑎᕋᖅᑕᐅᓯᒪᔪᓂ, 

ᒪᓕᒐᒃᓴᖅ 25−ᒥ $5.2−ᒥᓕᐊᓂᒃ ᑐᒃᓯᕋᖅᐳᑦ 

ᓄᑖᓂᒃ ᑮᓇᐅᔭᓂᒃ ᐱᖓᓱᓄᑦ ᐱᓕᕆᐊᒃᓴᓄᑦ.  

 

ᓯᕗᓪᓕᖅᐹᖅ ᓄᑖᖅ ᑮᓇᐅᔭᖅ $5 ᒥᓕᐊᓐ 

ᓴᓇᔭᐅᒋᐊᕐᓂᖓᓄᑦ ᑲᖏᖅᖠᓂᕐᒥ ᐊᓐᓂᑭᑦᑐᕐᕕᒃ. 

ᓄᓇᕗᑦ ᒐᕙᒪᒃᑯᑦ ᐱᐊᓂᒃᓯᓵᓚᐅᖅᐳᑦ ᐅᑭᐅᖕᓄᑦ 

ᒪᕐᕉᖕᓄᑦ ᐊᖏᖃᑎᒌᒃᑎᑦᑎᓇᓱᒃᖢᑎᒃ ᑲᒻᐸᓂᒥᒃ 

ᓴᓇᓚᐅᖅᑐᒥᒃ ᓯᐊᕐᕆᔮᕐᕕᖕᒥ, ᐊᒃᑐᐊᓂᖃᖅᖢᓂ 

ᓈᒻᒪᓐᖏᓪᓕᐅᕈᑕᐅᔪᓄᑦ ᓴᓇᔭᐅᑎᓪᓗᒍ. 

ᑕᕝᕙᓐᖓᑦ ᐊᖏᖃᑎᒌᒃᑎᑦᑎᓇᓱᒃᑎᒥᑦ, ᓄᓇᕗᑦ 

ᒐᕙᒪᒃᑯᖏᑦ ᐱᓚᐅᖅᑐᑦ $5 ᒥᓕᐊᓐᓂᒃ 

ᑳᓐᑐᕌᒃᑎᒥᑦ, ᐃᓕᔭᐅᓚᐅᖅᑐᖅ ᑮᓇᐅᔭᓕᐊᑦᑎᓐᓄᑦ 

ᒪᓕᒃᖢᑎᒃ ᑮᓇᐅᔭᓕᕆᔾᔪᓯᖕᓂᑦ. ᑮᓇᐅᔭᓂᒃ 

ᐱᔭᕆᐊᖃᕐᒪᑕ ᓄᓇᓕᖕᓂ ᒐᕙᒪᒃᑯᓐᓂᓪᓗ 

ᐱᔨᑦᑎᕋᖅᑎᒃᑯᑦ ᑖᒃᑯᓂᖓ ᑮᓇᐅᔭᓂᒃ 

ᐊᑐᕈᓐᓇᖁᓪᓗᒋᑦ ᓯᐊᕐᕆᔮᕐᕕᒃ 

ᓴᓇᔭᐅᒋᐊᕈᑎᒃᓴᖓᓄᑦ. 

 

ᐊᐃᑉᐸᖏᑦ ᒪᕐᕉᒃ ᓄᑖᒃ ᑮᓇᐅᔭᖃᖅᑎᑕᐅᔾᔪᑎᑦ 

ᑮᓇᐅᔭᖅᑐᕈᑎᒃᓴᑦ ᐊᒥᓱᕈᕆᐊᕈᑎᑦ ᐱᓕᕆᐊᒃᓴᓄᑦ 

ᑐᕌᖅᑕᐅᓯᒪᔪᑦ ᐱᔭᐅᓪᓗᑎᒃᓗ ᐊᑭᑦᑐᕋᐅᑎᓄᑦ 

ᖁᑦᑎᖕᓂᖅᓴᖅ ᓯᕗᓪᓕᕐᒥ ᐊᖏᖅᑕᐅᓚᐅᖅᑐᓂ 

ᑮᓇᐅᔭᖅᑐᕈᑎᒃᓴᓂᑦ. ᐱᓕᕆᐊᖅ ᓴᓇᓂᐊᕐᓗᓂ 

ᓄᑖᒥᒃ ᐊᖏᔪᑦᑎᓄᑦ ᐃᓕᓐᓂᐊᕐᕕᖕᒥ ᑕᓗᕐᔪᐊᕐᒥ 

$14.1 ᒥᓕᐊᓐᑲᓐᓂᕐᓂᒃ ᐱᔭᕆᐊᖃᕐᓂᐊᖅᐳᑦ ᐊᒻᒪ 

ᓄᓇᕗᒻᒥ ᒪᒥᓴᕐᕕᒃ $14.9 ᒥᓕᐊᓐᑲᓐᓂᕐᓂᒃ 

ᐱᔭᕆᐊᖃᖅᖢᑕ ᐅᕙᑦᑎᓐᓄᑦ ᐊᑭᑦᑐᕋᐅᑎᓂᒃ 

ᑐᓂᓯᓂᐊᖅᑎᓪᓗᑕ. ᑕᒪᕐᒥᒃ ᐱᓕᕆᐊᒃᓴᑦ 

ᑮᓇᐅᔭᖅᑖᕆᐊᖃᕐᓂᐊᖅᑑᒃ ᖃᑯᒍᒃᑲᓐᓂᖅ, ᑭᓯᐊᓂ 

$100,000 ᐃᓚᓕᐅᔾᔭᐅᓯᒪᕗᑦ ᑕᒪᐃᓐᓄᑦ 2023-

24−ᒥ ᒪᓕᒐᓕᐅᕐᕕᖕᒥᐅᑦ ᓂᕈᐊᕈᓐᓇᖁᓪᓗᒋᑦ 

ᐅᓄᖅᓯᒋᐊᖅᓯᒪᔪᓂᒃ ᑮᓇᐅᔭᑦ ᐊᑐᖅᑐᒃᓴᓂᒃ 

ᐊᑭᑦᑐᕋᐅᑎᓂᐅᔪᖅ ᑐᓐᓂᖅᑯᑕᐅᓚᐅᓐᖏᓐᓂᖓᓂ. 

 

ᐃᒃᓯᕙᐅᑖᖅ, ᒪᓕᒐᓕᐅᖅᑎᐅᖃᑎᒃᑲᓗ, 

ᐊᑐᐃᓐᓇᐅᕗᖓ ᑭᐅᔭᕆᐊᒃᓴᖅ ᐊᐱᖅᑯᑎᒃᓴᔅᓯᓐᓂᒃ 

ᑕᒪᑐᒧᖓ ᐃᓚᒋᐊᕈᑎᓄᑦ ᑮᓇᐅᔭᓄᑦ. ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. 

ᐅᖃᐅᓯᔅᓴᖃᖅᐱᓰ ᒪᑐᐃᖅᓯᔾᔪᑎᓄᑦ? 

ᐱᑕᖃᓐᖏᒻᒪᑦ, ᒪᑉᐱᖅᑐᒐ 4-ᒧᑦ, ᑮᓇᐅᔭᑦ 

ᐃᓚᒋᐊᕈᑏᑦ (ᐊᑭᑐᔪᖅᑐᕈᑎᒃᓴᐃᑦ) ᒪᓕᒐᖅ, 

ᓈᓴᐅᑎᓕᒃ 2, 2023-2024. ᖁᑦᑎᓐᓂᖅᐹᑦ 

ᑲᑎᒪᔨᖏᓐᓄᑦ ᐊᒻᒪᓗ 

ᒐᕙᒪᐅᖃᑎᒌᑦᑐᓕᕆᓂᕐᒧᑦ. $41,000. ᐊᐱᖅᑯᑏᑦ?  

ᖁᔭᓐᓇᒦᒃ.  

 

ᖁᑦᑎᓐᓂᖅᐹᑦ ᑲᑎᒪᔨᖏᓐᓄᑦ ᐊᒻᒪᓗ 

ᒐᕙᒪᐅᖃᑎᒌᑦᑐᓕᕆᓂᕐᒧᑦ. ᐊᑭᑐᔪᖅᑐᕈᑎᒃᓴᐃᑦ.  

ᑲᑎᓕᒫᖅᖢᒋᑦ ᐱᓕᕆᕕᖕᒧᑦ. $41,000, 

ᐊᖏᖅᐱᓯᐅᒃ?  

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒪᑉᐱᕐᓗᒍ 

5-ᒧᑦ. ᑮᓇᐅᔭᓕᕆᔨᒃᑯᑦ. ᐊᑭᑐᔪᖅᑐᕈᑎᒃᓴᐃᑦ. 

ᑲᑎᑦᑐᒋᑦ ᑐᑦᑕᕐᕕᖕᒥ ᐊᐅᓚᑕᐅᔪᑦ ᑮᓇᐅᔭᑦ.  

$14,089,000. ᐊᐱᖅᑯᑏᑦ? ᐃᓵᒃᑐᖃᖏᒻᒪᑦ. 

ᑐᑦᑕᕐᕕᖕᒥ ᐊᐅᓚᑕᐅᔪᑦ ᑮᓇᐅᔭᑦ. $14,089,000.  

ᐊᖏᖅᐱᓯᐅᒃ? 

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒪᑉᐱᕐᓗᒍ 

ᒪᑉᐱᖅᑐᒐ 6-ᒧᑦ. ᒪᓕᒐᓕᕆᔨᒃᑯᑦ.  

ᐊᑭᑐᔪᖅᑐᕈᑎᒃᓴᐃᑦ. ᐊᐅᓚᑦᑎᕕᒃ. $300,000.  

ᐊᐱᖅᑯᑏᑦ? ᑲᑎᓕᒫᕐᓗᒋᑦ ᐊᐅᓚᑦᑎᕕᒻᒧᑦ.  

$300,000. ᐊᖏᖅᐱᓯᐅᒃ?  

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᓈᓴᐅᑎᓕᒃ 

2. ᐊᓄᓪᓚᒃᓰᕖᑦ. $5,172,000. ᐊᐱᖅᑯᑏᑦ? 

ᖁᔭᓐᓇᒦᒃ. ᑲᑎᒪᓕᒫᕐᓗᒋᑦ ᐊᓄᓪᓚᒃᓰᕕᓐᓄᑦ.  

$5,172,000. ᐊᖏᖅᐱᓯᐅᒃ? 

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒪᑉᐱᕐᓗᒍ ... 

ᒪᒥᐊᓇᖅ, ᐊᑕᐅᓯᒃᑲᓐᓂᖅ ᓱᓕ. ᑲᑎᓕᒫᕐᓗᒋᑦ 

ᐱᓕᕆᕕᖕᒧᑦ. ᒪᓕᒐᓕᕆᔨᒃᑯᓐᓄᑦ. ᑮᓇᐅᔭᑦ 

ᐃᓚᒋᐊᕈᑏᑦ (ᐊᑭᑐᔪᖅᑐᕈᑎᒃᓴᐃᑦ) ᒪᓕᒐᖅ,  

ᓈᓴᐅᑎᓕᒃ 2, 2023-2024. $5,472,000.  

ᐊᖏᖅᐱᓯᐅᒃ? 

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒪᑉᐱᕐᓗᒍ 

7-ᒧᑦ. ᐊᑭᑐᔪᖅᑐᕈᑎᒃᓴᐃᑦ. ᐃᓕᖅᑯᓯᓕᕆᔨᒃᑯᑦ.  

$450,000. ᐊᖏᖅᐱᓯᐅᒃ?  

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒪᑉᐱᖅᑐᒐ 

8-ᒧᑦ, ᐃᓕᓐᓂᐊᖅᑐᓕᕆᔨᒃᑯᑦ,  

ᐊᖏᖅᑕᐅᖅᑳᖅᓯᒪᖏᑦᑐᑦ. ᒪᑉᐱᖅᑐᒐᖅ 9-ᒥ, 

ᐱᒋᐊᕐᓗᒍ. ᐱᓕᕆᕕᖕᒥ ᐊᐅᓚᑦᑎᔩᑦ. ᓇᓴᐅᑎᓕᒃ 

2. $26,237,000. ᐊᖏᖅᐱᓯᐅᒃ? 

ᐊᐱᖅᑯᑎᖃᕐᕕᐅᕚ? ᑲᑎᓕᒫᕐᓗᒋᑦ ᐱᓕᕆᕕᖕᒥ 

ᐊᐅᓚᑦᑎᔩᑦ. $26,237,000. ᐊᖏᖅᐱᓯᐅᒃ? 

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): 

ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᑦ. ᐊᐅᓚᑦᑎᕕᒃ.  

ᓇᓴᐅᑎᓕᒃ 1. $16,383,000. ᐊᐱᖅᑯᑏᑦ?  

ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᑦ. ᐊᑭᑐᔪᖅᑐᕈᑏᑦ. 

ᑲᑎᑦᑐᒋᑦ ᐱᓕᕆᕕᖕᒧᑦ. $16,383,000, 

ᐊᖏᖅᐱᓯᐅᒃ?  

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. 

ᐊᕙᑎᓕᕆᔨᒃᑯᑦ. ᓇᓴᐅᑎᓕᒃ 1. $5,407,000.  

ᐊᐱᖅᑯᑏᑦ? ᐊᐱᖅᑯᑎᑕᖃᓐᖏᒻᒪᑦ. ᑲᑎᓕᒫᕐᓗᒍ 

ᐱᓕᕆᕕᖕᒧᑦ. $5,407,000. ᐊᖏᖅᐱᓯᐅᒃ?  

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒪᒃᐱᕐᓗᒍ 

12-ᒧᑦ. ᓄᓇᓕᖕᓂ ᒐᕙᒪᒃᑯᓂᓪᓗ ᐱᔨᑦᑎᖅᑏᑦ. 

ᐊᑭᑐᔪᖅᑐᕈᑏᑦ. ᐊᖏᖅᑕᐅᖅᑳᖅᓯᒪᓐᖏᑦᑐᑦ. 

ᒪᒥᐊᓇᖅ. ᒪᒃᐱᖅᑐᒐᖅ 13-ᒧᑦ. ᓄᓇᓕᖕᓂ 

ᒐᕙᒪᒃᑯᓂᓪᓗ ᐱᔨᑦᑎᖅᑏᑦ. ᓄᓇᓕᖕᓂ 

ᒐᕙᒪᓕᕆᓂᖅ. $66,743,000. ᐱᒋᐊᕈᑎᒋᓗᒍ 

ᒪᒃᐱᖅᑐᒐᖅ 14−ᒥ. ᓄᓇᓕᖕᓂ ᒐᕙᒪᒃᑯᓂᓪᓗ 

ᐱᔨᑦᑎᖅᑏᑦ. ᐊᑭᑐᔪᖅᑐᕈᑏᑦ. $76,405,000. 

ᐊᐱᖅᑯᑏᑦ? ᒥᔅᑕ ᖃᕝᕕᒃ. 

 

ᖃᕝᕕᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐅᓐᓄᓴᒃᑯᑦ ᒪᓕᒐᓕᐅᖅᑎᐅᖃᑎᒃᑲ.  

 

ᒪᑉᐱᖅᑐᒐᖓᓂ 12-ᒥ, ᐊᐱᖅᑯᑎᔅᓴᖃᕋᒪ 

ᓄᓇᓕᖕᓂ ᒐᕙᒪᒃᑯᓐᓂᓪᓗ ᐱᔨᑦᑎᕋᖅᑎᒃᑯᑦ 

ᑐᔅᓯᕌᖏᓐᓄᑦ. ᓴᓂᑭᓗᐊᑉ ᕼᐋᒻᒪᓚᖓ 

$5,915,000-ᒦᒻᒪᑦ.  

 

ᖃᐅᔨᒍᒪᔪᖓ ᑖᓐᓇ ᐱᓕᕆᐊᖑᔪᖅ 

ᓄᖅᑲᖅᑎᑕᐅᓂᐊᕐᒪᖔᖅ, ᐅᕝᕙᓘᓐᓃᑦ ᑖᓐᓇ 

ᔭᒐᓐᓂᐊᖅᑳ ᐊᒻᒪ ᓄᑖᒧᑦ ᐊᕐᕋᒍᒧᑦ 

ᐃᓕᔭᐅᖔᕐᓗᓂ? ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ 

ᑯᓱᒐᖅ. 

 

ᐊᖓᔪᖅᑳᖅ ᖁᐊᓴ ᑯᓱᒐᖅ (ᑐᓵᔨᑎᒍᑦ): 

ᓂᐱᖅᑯᖅᑐᓯᒋᐊᕈᑎᒐ ᐃᑭᔅᓯᐊᕆᒐᒃᑯ. ᖁᔭᓐᓇᒦᒃ, 

ᐃᒃᓯᕙᐅᑖᖅ. ᐋᒡᒐᐃ, ᐃᓪᓗᓕᐅᕐᓂᖅ ᑖᓐᓇ 

ᑲᔪᓯᓂᐊᖅᑐᖅ, ᐃᒃᓯᕙᐅᑖᖅ. ᖁᔭᓐᓇᒦᒃ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᔅᑕ ᖃᕝᕕᒃ. 

 

ᖃᕝᕕᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᓴᓂᑭᓗᐊᖅ ᕼᐋᒻᒪᓚᒃᑯᑦ ᐊᓪᓚᕝᕕᖓ 

ᓄᓇᓯᐅᑎᖃᕐᕕᒻᒧᑦ ᐱᓕᕆᐊᖅ $1,497,000. 

ᐊᖏᖅᓯᖅᑰᓚᐅᖅᑐᒍᑦ $4 ᒥᓕᐊᓐᓂᒃ 

ᓄᓇᓯᐅᑎᖃᕐᕕᖕᒧᑦ. ᓱᒻᒪᒃᑭᐊᖅ ᑖᓐᓇ ᑮᓇᐅᔭᖅ 

ᐊᑐᖅᑕᐅᔪᐃᓐᓇᐅᓯᒪᓐᖏᓚᖅ? ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᓂᔅᑕ ᑯᓱᒐᖅ. 

 

ᐊᖓᔪᖅᑳᖅ ᖁᐊᓴ ᑯᓱᒐᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᓐᓇ ᑐᒃᓯᕋᐅᑎᓅᖓᔪᖅ 

ᐱᓕᕆᐊᖅ. ᑮᓇᐅᔭᖃᖅᑎᑕᐅᖃᑦᑕᖅᑐᖅ ᓯᕗᒧᑦ 

ᐃᖏᕐᕋᑎᓪᓗᒍ ᐸᕐᓇᐃᓂᕐᒧᑦ, ᑎᑎᕋᐅᔭᕐᓂᕐᒧᑦ, 

ᐊᒻᒪᓗ ᓴᓇᔭᐅᓂᖓᓄᑦ, ᐊᒻᒪᓗ ᐊᑦᔨᒌᖏᑦᑐᑎᒍᑦ 

ᐱᓕᕆᐊᖑᓂᖓᓄᑦ. ᑮᓇᐅᔭᖃᖅᑎᑕᐅᔪᖅ 

ᓯᕗᒧᐊᖅᐸᓪᓕᐊᑎᓪᓗᒍ, ᐃᒃᓯᕙᐅᑖᖅ. 

ᑕᑯᒐᔭᖅᑐᑎᑦ ᑖᒃᑯᐊ ᑮᓇᐅᔭᐃᑦ 

ᒥᑭᓪᓕᒋᐊᕐᓂᐊᖅᑐᑦ ᐊᑐᖅᑕᐅᑎᓪᓗᒋᑦ. 

ᐃᒃᓯᕙᐅᑖᖅ, ᖁᔭᓐᓇᒦᒃ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᓱᓕ 

ᒪᑉᐱᒐᖓ 14-ᒦᑦᑐᒍᑦ. ᓄᓇᓕᖕᓂ ᒐᕙᒪᓕᕆᓂᖅ. 

ᒥᔅᑕ ᓴᕕᑲᑖᖅ. 

ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐊᑕᐅᓯᑐᐊᕐᒥᒃ ᐊᐱᖅᑯᑎᔅᓴᖃᖅᑐᖓ. ᒪᑉᐱᒐᖓᓂᒃ 

12-ᒥ, ᑭᓐᖓᕐᓄᑦ ᓄᓇᓯᐅᑎᒃᑯᕕᔅᓴᖓᓄᑦ 525,  

$4.58 ᒥᓕᐊᓐ ᑮᓇᐅᔭᓂᑦ ᑐᒃᓯᕌᕆᔭᐅᔪᑦ. 

ᖃᑦᑎᓄᓇ ᐊᕐᕌᒍᓄᑦ ᓄᑖᕐᒧᑦ 

ᐊᐅᓪᓛᖅᑕᐅᖃᑦᑕᖅᓯᒪᓕᖅᑲ ᑖᓐᓇ? ᖁᔭᓐᓇᒦᒃ,  

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ 

ᑯᓱᒐᖅ. 

 

ᐊᖓᔪᖅᑳᖅ ᖁᐊᓴ ᑯᓱᒐᖅ (ᑐᓵᔨᑎᒍᑦ): 

ᐅᑕᖅᑭᑲᐃᓐᓇᕆᔅᓯᓇᐃ ᐊᕐᕌᒍᓄᑦ ᐅᑎᒧᑦ 

ᕿᒥᕐᕈᐊᑲᐃᓐᓇᕐᓂᐊᕋᑦᑕ, ᐃᒃᓯᕙᐅᑖᖅ.  

 

ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᓐᓇ 

ᐸᕐᓇᑕᐅᒋᐊᓕᓚᐅᖅᓯᒪᔪᖅ 2013-ᖑᑎᓪᓗᒍ 

ᐊᕐᕌᒍᑦ ᖁᓕᐅᓕᖅᑐᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. 

ᐊᐱᖅᑯᑎᔅᓴᖃᕐᕕᐅᒃᑲᓐᓂᖅᑳ, ᒪᓕᒐᓕᐅᖅᑏᑦ? 

ᒪᑉᐱᒐᖓᑦ 14. ᒪᒥᐊᓇᖅ. ᒥᔅᑕ ᓯᒪᐃᓚᒃ. 

 

ᓯᒪᐃᓚᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐅᓐᓄᒃᓴᒃᑯᑦ. ᒪᑉᐱᖅᑐᒐᖓᓂ 12-ᖓᓂ,  

ᖃᒪᓂᑦᑐᐊᕐᒥ ᐃᒥᖅᑕᕐᕕᖓᑕ ᒥᓪᓗᐊᕈᑎᖓᓂ 

ᐃᓇᖏᖅᑕᐅᔾᔪᔅᓴᓄᑦ ᐱᓕᕆᐊᖑᔪᖅ; ᑐᑭᓯᑦᑎᐊᕈᒪ  

ᑖᓐᓇ ᑎᖅᑎᑦᑎᖃᑦᑕᕆᐊᖃᕐᓂᐊᓘᕙᒃᑐᓂᒃ 

ᓄᖑᔾᔫᒥᑎᑦᑎᔾᔪᑕᐅᒐᓱᒃᑐᖅ ᖃᒪᓂᑦᑐᐊᕐᒥ, 

ᑕᓯᖓᓂ. ᐊᕐᕌᒍ ᐃᓗᐊᓂ ᖃᑦᑎᐊᑎᒻᒪᕆᒃᑐᓂᑭᐊᖅ 

ᑕᐃᒪᐃᑎᑕᐅᕙᖕᒪᑕ. ᖁᔭᓐᓇᒦᒃ ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ 

ᑯᓱᒐᖅ.  

 

ᐊᖓᔪᖅᑳᖅ ᖁᐊᓴ ᑯᓱᒐᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ. ᓇᓗᓇᐃᕆᐊᑐᐃᓐᓇᕐᓗᒍ, 

ᑕᒪᓐᓇ ᐃᒥᐅᑉ ᑎᖅᑎᑎᖃᑦᑕᕆᐊᖃᕐᓂᕐᒥᒃ  

ᐋᖅᑭᐸᓪᓕᐊᓇᓱᓐᖏᑦᑐᖅ; 

ᒪᕐᕈᐃᓕᖅᑲᖓᒋᐊᖃᕋᓗᐊᕐᖓᑦ ᐳᑦᑕᓂᐊᓐᖏᒻᒪᑦ  

ᐊᒻᒪᓗ ᑕᒪᓐᓇ ᐋᖅᑭᐸᓪᓕᐊᓂᐊᖅᑐᖅ, 

ᐃᒃᓯᕙᐅᑖᖅ. ᖁᔭᓐᓇᒦᒃ. 

 

ᐃᒃᓯᕙᐅᑕᖅ: ᒥᔅᑕ ᓯᒪᐃᓚᒃ. 

 

ᓯᒪᐃᓚᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᖁᔭᓐᓇᒦᓪᓗ ᓇᓗᓇᐃᖅᓯᒻᒪᓐ ᒥᓂᔅᑕ. ᓅᒋᐊᓪᓗᖓ 

ᒪᒃᐱᖅᑐᒐᖅ 13, ᐊᑖᓂ ᐱᖓᔪᐊᑦ ᐊᓪᓕᖅᐹᖅ 

ᐊᑖᓂ ᐱᒋᐊᕐᓗᒍ, “ᓄᓇᕘᑉ − ICIP ᐃᖅᑲᖓᓂ 

ᐊᓕᒍᐃᔭᕐᒥ ᓄᒃᑭᓪᓚᐅᓯᕆᓂᖅ,” $18,000,000. 

ᑐᓴᐅᒪᓚᐅᕋᒪ ᐃᖃᓗᓐᓄᑐᐊᖅ 

ᑐᕌᖓᓂᐊᖅᑐᒋᓪᓗᒍ. ᐅᓇ ᓄᓇᕘᓕᒫᒧᑦ 

ᑐᕌᖓᓂᐊᓕᖅᑑᖅ? ᓄᓇᓖᑦ ᐃᓚᒃᑲᓐᓂᓐᓂᐊᓕᖅᑳᑦ  

ᓄᑭᓪᓚᐅᓯᖅᑕᐅᓛᖅᑐᐃᑦ ᐃᖅᑲᖓᒍᑦ ᐃᒪᐅᑉ?  

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᓂᔅᑕ ᑯᓱᒐᖅ. 

 

ᐊᖓᔪᖅᑳᖅ ᖁᐊᓴ ᑯᓱᒐᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ. ᐄ, ᓄᓇᕗᒻᒥ 

ᑕᐃᔭᐅᓂᖃᖅᑐᖅ ISS ᐅᕝᕙᓘᓐᓃᑦ ICS ᐊᑖᓃᒻᒪᑦ 

ᑕᐃᒫᒃ ᑕᐅᔭᐅᓂᖃᕋᔭᖅᑐᖅ ᓄᓇᕗᒻᒥ 

ᐱᓕᕆᓂᐅᓂᓪᓗᓂ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ ): ᖁᔭᓐᓇᒦᒃ.  

ᑎᑎᕋᖅᑕᐅᑦᑎᐊᕈᓐᓇᓂᐊᕐᒪᑦ ᑖᒃᑯᐊ 

ᓇᐄᓈᕋᑕᖅᑕᑎᑦ ᑭᓲᒻᒪᖔᑎᒃ 

ᐅᖃᑦᑎᐊᕈᓐᓇᖅᑭᒌᒃ? ICS. ᒥᓂᔅᑕ ᑯᓱᒐᖅ. 

 

ᐊᖓᔪᖅᑳᖅ ᖁᐊᓴ ᑯᓱᒐᖅ (ᑐᓵᔨᑎᒍᑦ): ᐃᒻᒪᖄ 

ᒥᔅᑕ ᓰᓕᐅᖅᑲᐃ ᐅᖃᑦᑎᐊᕈᓐᓇᖅᑕᖏᑦ,  

ᐃᖅᑲᐃᑎᓚᐅᖓ ᒥᔅᑕ ᓰᓕ ᑭᓱᒻᒪᖔᖅ 

ᓇᐃᓈᖅᓯᒪᔪᖅ.  

 

ᓰᓕ (ᑐᓵᔨᑎᒍᑦ): ᑲᓇᑕᒥ ᑮᓇᐅᔭᖅᑐᕈᑎᖃᕐᓂᖅ 

ᒪᑭᒪᔾᔪᑎᓄᑦ ᐱᓕᕆᐊᔅᓴᖅ. 

 

ᐊᖓᔪᖅᑳᖅ ᖁᐊᓴ ᑯᓱᒐᖅ (ᑐᓵᔨᑎᒍᑦ): ᑲᓇᑕᒥ 

ᑮᓇᐅᔭᖅᑐᕈᑎᖃᕐᓂᖅ ᒪᑭᒪᔾᔪᑎᓄᑦ ᐱᓕᕆᐊᔅᓴᖅ. 

 

>>ᐃᒡᓚᖅᑐᑦ 

 

ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ. 

ᐊᑭᐊᕙᓪᓕᐊᒻᒪᑦ. ᒪᕐᕈᐊᑎᒻᒪᕆᒻᒪᑦ. ᒥᔅᑕ ᓯᒪᐃᓚᒃ. 

 

ᓯᒪᐃᓚᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᖁᔭᓐᓇᒦᓪᓗ ᑭᐅᔭᐅᒐᒪ. ᒫᓐᓇ ᐊᓯᖏᓐᓂ 

ᓄᓇᓖᑦ ᐃᓚᓯᓂᐅᓴᓕᖅᑭᑖ ᖃᕆᓴᐅᔭᓄᑦ 

ᓄᑭᓪᓚᐅᓯᖅᑐᖅᑕᐅᓂᐊᖅᑐᓄᑦ? ᑕᒪᓐᓇ 

ᑭᐅᔾᔪᑎᐅᔪᖅ ᑖᔅᓱᒧᖓ ᑐᓴᕋᑖᓐᖏᓇᒃᑯ. 

ᖁᔭᓐᓇᒦᒃ,  ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ 

ᑯᓱᒐᖅ. 

 

ᐊᖓᔪᖅᑳᖅ ᖁᐊᓴ ᑯᓱᒐᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᓐᓇ ᐱᓕᕆᓂᐅᔪᖅ 

ᐃᖃᓗᓐᓄᑦ ᑐᕌᖓᔫᒐᓗᐊᖅ ᖃᐅᔨᒪᔪᖓ ᑭᓯᐊᓂ, 

ᓄᓇᕘᑉ ᒐᕙᒪᐅᑉ ᓯᓚᑖᓃᑦᑕᐅᖅ 

ᐅᖃᐅᓯᖃᖅᐸᓪᓕᐊᔪᑦ. ᐅᓇᓕ ᐃᖃᓗᓐᓄᑦ 

ᑐᕌᖓᔪᖅ ᑕᕝᕙᓃᑦᑐᖅ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ 

ᓯᒪᐃᓚᒃ. 

 

ᓯᒪᐃᓚᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᖁᔭᓐᓇᒦᓪᓗ ᒥᓂᔅᑕ ᑭᐅᒐᕕᓐᖓ. ᐄ, ᐊᓯᖏᓐᓂᒃ 

ᐅᖃᐅᓯᖃᕈᓘᔭᖅᑐᑎᒃ ᒐᕙᒪᐅᖏᑦᑐᓄᑦ, 

ᓄᑭᓪᓚᐅᓯᕆᒐᓱᑦᑐᓄᑦᑕᐅᖅ. ᐊᓯᖃᕐᖓᑕ ᑕᐃᒪ 

ᓄᑭᓪᓚᐅᓯᖅᓱᐃᒐᓱᑦᑐᖅ ᖃᕆᓴᐅᔭᔅᓴᓄᑦ, ᑕᐃᒪᓕ 

ᓱᒻᒪᑦ ᒐᕙᒪᒃᑯᑦ ᑖᔅᓱᒥᖓ ᑲᒪᐃᓐᓇᕆᐊᖃᖅᐸᑦ 

ᐊᓯᖏᓐᓂᒃ ᓇᖕᒥᓂᖃᐅᑎᓕᓐᓄᑦ 

ᑮᓇᐅᔭᖃᖅᑎᑕᐅᒍᓐᓇᖅᑎᓪᓗᒍ 

ᐱᒋᐊᖅᑎᑕᐅᒍᓐᓇᑎᓪᓗᒍᓗ? ᖁᔭᓐᓇᒦᒃ,  

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ 

ᑯᓱᒐᖅ. 

 

ᐊᖓᔪᖅᑳᖅ ᖁᐊᓴ ᑯᓱᒐᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᓐᓇ 

ᒥᓂᔅᑕᓪᓗᐊᑕᐅᓐᖏᑦᑐᖓ ᑭᐅᔭᕆᐊᒃᓴᖅ. ᑖᓐᓇ 

$18 ᒥᓕᐊᓐ ᑭᐅᓇᓱᑐᐃᓐᓇᖅᑕᕗᑦ ᐅᐊᔭᑯᑖᒃ 

ICIP-ᑯᑎᒍᑦ, ᐃᒪᐅᑉ ᐃᖅᑲᖓᓂ 

ᓄᑭᓪᓚᐅᓯᖅᓯᓂᐅᒐᔭᖅᑐᑦ ᐅ 

ᐅᓯᕆᖃᓯᐅᑎᒋᐊᖃᕋᒃᑭᑦ, ᐃᒃᓯᕙᐅᑖᖅ. ᖁᔭᓐᓇᒦᒃ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): 

ᓇᓗᓇᐃᕆᐊᑐᐃᓐᓇᕐᓗᒍ, ᑕᒪᓐᓇ ᕿᒪᒃᑲᕕᐅᒃ 

ᑭᐅᔾᔪᑎᐅᒐᕕᑦ; ᑭᖑᕙᕆᐊᖅᑕᐅᔪᖃᓐᖏᓚᖅ 

ᐅᕝᕙᓘᓐᓃᑦ ᑭᓱᑐᐃᓐᓇᕐᒥᑦ ᑕᒪᑐᒧᖓ. ᒥᓂᔅᑕ 

ᑯᓱᒐᖅ. 

 

ᐊᖓᔪᖅᑳᖅ ᖁᐊᓴ ᑯᓱᒐᖅ (ᑐᓵᔨᑎᒍᑦ): ᐃᒻᒪᖄ 

ᒥᔅᑕ ᓰᓕᐅᖅᑲᐃ ᑭᐅᑦᑎᐊᕈᓐᓇᖅᑕᖓ ᑖᓐᓇ, 

ᐃᒃᓯᕙᐅᑖᖅ, ᐊᒻᒪᓗ ᐊᑭᐊᔾᔮᖏᑦᑐᖅ ᒫᓐᓇ. 

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᐊᑭᐊ, ᐊᑭᐊ, ᐊᑭᐊ. ᒥᔅᑕ ᓰᓕ. 

 

ᓰᓕ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᖁᔭᓐᓇᒦᓪᓗ, ᒥᓂᔅᑕ. ᐅᓇ ᐱᔾᔪᑎᐅᔪᖅ ᑕᐃᒫᒃ 

ᐋᖅᑭᑦᑕᒥᓂᐅᕗᖅ ᓄᓇᕘᑉ ᒐᕙᒪᖓ 

ᓄᑭᓪᓚᐅᓯᖅᑐᐃᑦᑎᑦᑎᒐᓱᓐᓂᖓ ᑲᔪᓯᕗᖅ, ᐃᒻᒪᖄ 

7 8-ᓘᓐᓃᑦ ᐊᕐᕌᒍᑦ ᐊᓂᒍᓕᖅᑐᑦ  

ᐱᒋᐊᓚᐅᖅᓯᒪᒻᒪᓂᑦ ᑕᒪᓐᓇ ᐅᕝᕙᓘᓐᓃᑦ ᓄᓇᕗᑦ 

ᑮᓇᐅᔭᓕᐅᕈᑎᒃᓴᐅᓂᖏᒻᒪᒡᒎᖅ 

ᓄᑭᓪᓚᐅᓯᖅᓱᖅᑕᐅᔪᓄᑦ, ᓇᒻᒥᓂᖃᐅᑎᓕᓐᓄᑦ 

ᓴᖅᑭᖅᑕᐅᓲᖑᒐᓗᐊᒻᒪᑕ ᑕᐃᒪᐃᑦᑐᐃᑦ 

ᐱᔨᑦᑎᕋᐅᑏᑦ. ᑖᓐᓇ ᐱᔾᔪᑕᐅᓪᓗᓂ,  

ᑮᓇᐅᔭᓕᐅᕋᓱᒍᑎᔅᓴᐅᑦᑎᐊᖏᓐᓂᖓ, ᓄᓇᕘᑉ 

ᒐᕙᒪᖓᑕ ᑲᔪᓯᒋᐊᖅᑎᒍᒪᓕᓚᐅᖅᓯᒪᔭᖓ 

ᐃᖃᓗᓐᓄᑦ ᑲᓱᖅᑕᐅᑎᑦᑎᒐᓱᐊᕈᒪᓪᓗᑎᒃ.  

 

ᑕᐃᒪᓐᖓᓂᓪᓕ, ᑭᓱᕈᓘᔮᓗᐃᑦ ᐊᓯᔾᔨᖅᓯᒪᒻᒥᒻᒪᑕ.  

ᐊᒥᓲᓂᖅᓴᕈᖅᓯᒪᓪᓗᑎᒃ ᑲᓱᕝᕕᔅᓴᐃᑦ ᓄᓇᔾᔪᐊᒻᒥ.  

ᐅᖄᓚᐅᓯᕆᔩᑦ, ᑲᓇᑕᒥᓗᑦᑕᐅᖅ ᓄᑭᓪᓚᐅᓯᕆᔩᑦ 

ᑕᐃᒪᐃᑦᑐᓄᑦ ᐊᓕᒍᕐᓄᑦ ᓄᑭᓪᓚᐅᑎᓄᑦ 

ᓴᖑᓯᒪᒻᒪᑕ, ᐊᒻᒪᓗ ᑕᒪᓐᓇ 

ᓯᐅᒻᒪᒃᑕᐅᓘᔭᕕᔾᔪᐊᕌᓘᓕᖅᑐᓂᓗ ᓄᓇᕘᑉ 

ᒐᕙᒪᖓᑕᓕ ᐱᖃᑕᐅᕝᕕᒋᒐᓱᐊᖅᑕᖓ 

ᐱᔾᔪᑎᒋᓪᓗᒍ ᓇᓪᓕᐅᒃᑯᒫᖃᑦᑎᐊᓕᕋᔭᕋᑦᑕ 

ᖃᕆᓴᐅᔭᕗᑦ ᐊᖅᑯᑏᓪᓕᒐᐃᑉᐸᑕ. ᑖᒃᑯᐊ 

ᖃᕆᓴᐅᔭᒃᑯᑦ ᑲᓱᖅᓯᒪᔾᔪᑎᖏᑦ 

ᑐᕚᖃᕆᐊᖃᖏᓐᓂᖅᓴᐅᓕᖅᑎᑦᑎᒐᔭᖅᑐᐃᑦ 

ᖃᖓᑦᑕᖅᑎᑕᐅᓯᒪᔪᒃᑯᑦ 

ᐱᔨᑦᑎᕋᖅᑕᐅᓂᕆᕙᑦᑕᑎᓐᓂᒃ ᓄᓇᕘᓕᒫᒥ 

ᓄᓇᓕᓐᓂ. 

 

ᐄ, ᐊᑕᐅᓯᐅᖏᒻᒪᕆᑦᑐᒥᓄᑯᐊ ᐱᔾᔪᑎᖃᖅᓯᒪᔪᑦ 

ᓄᑭᓪᓚᐅᓯᖅᓱᖅᑕᐅᖁᔭᐅᓪᓗᑎᒃ ᐊᒻᒪᓗ ᑕᐃᒫᒃ 

ᑲᔪᓯᔾᔪᑎᒋᔭᐅᕗᑦ. ᐅᖃᖃᑎᖃᑦᑕᖅᑐᑎᒃ 

ᑮᓇᐅᔭᓕᐅᕋᓱᑦᑎᐅᒻᒥᔪᓂᑦᑕᐅᖅ 

ᐱᖃᑕᐅᓕᕈᒪᕋᑖᖅᑐᓂᒃ 

ᓄᑭᓪᓚᐅᓯᖅᓱᐃᒐᓱᐊᖅᑐᓄᑦ ᓄᓇᕗᒻᒥ ᐊᒻᒪᓗ  

ᑐᔅᓯᕋᐅᑎᓂᑦ ᒫᓐᓇ ᐱᓯᒪᒻᒥᔪᒍᑦ. ᖁᔭᓐᓇᒦᒃ,  

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ 

ᓯᒪᐃᓚᒃ. (ᑐᓵᔨᑎᒎᕈᓐᓃᖅᑐᖅ) ᑕᐃᒫ? ᒥᔅᑕ 

ᓴᕕᑲᑖᖅ. 

 

ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᖁᔭᓐᓇᒦᒃ ᐃᓕᓴᕆᒃᑲᓐᓂᕋᕕᖓ. ᐅᕙᓂ 

ᑕᑯᕋᑖᒻᒥᒐᒪ ᑎᒃᑯᐊᕈᒪᔭᓐᓂᒃ. ᑕᕝᕙᓂᔅᓴᐃᓐᓇᖅ 

ᒪᒃᐱᒐᕐᒥ, ᒪᒃᐱᖅᑐᒐᖅ 12, ᐊᐅᓱᐃᑦᑐᖅ 

ᐃᒥᖅᑕᕐᕕᖓᑕ ᑐᐊᕕᕐᓇᖅᑐᖁᑎᖓ, ᐊᕐᕌᓂᓴᕐᒥᒃ 

$1.2 ᒥᓕᐊᓐᓂᒃ ᐊᐅᓪᓛᖅᓯᔪᕕᓂᐅᓪᓗᓯ. ᖃᓄᑎᒋ 

ᑐᐊᕕᕐᓇᓂᖅᑲ ᑖᒃᑯᐊ ᑮᓇᐅᔭᐃᑦ 

ᐊᑐᕐᓂᖏᓐᓇᔅᓯᐅᒃ? ᖁᔭᓐᓇᒦᒃ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᓂᔅᑕ ᑯᓱᒐᖅ.  

 

ᐊᖓᔪᖅᑳᖅ ᖁᐊᓴ ᑯᓱᒐᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ. ᒥᔅᑕ ᓰᓕᒧᑦ 

ᑭᐅᔭᐅᖁᔭᕋᓗᐊᕋ ᐊᖅᑯᑎᒋᓗᑎᑦ. ᖁᔭᓐᓇᒦᒃ,  

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᓰᓕ. 

 

ᓰᓕ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᖁᔭᓐᓇᒦᓪᓗ ᒥᓂᔅᑕ. ᑖᓐᓇ ᐊᑎᖓ ᐱᓕᕆᐊᖑᔫᑉ  

ᓄᑖᕈᕆᐊᖅᑕᐅᒋᐊᓕᒃ. ᑕᐃᓐᓇ ᐱᒋᐊᖅᑕᐅᔪᔪᖅ 

ᐊᖏᖅᑕᐅᔪᓪᓗᓂᓗ ᑐᐊᕕᕐᓇᖅᑐᒃᑯᑦ ᐃᒥᖅᑕᕐᕕᖓ 

ᐃᒥᓕᕆᔾᔪᑎᖓᐃᓛᒃ ᑐᐊᕕᕐᓇᖅᑐᒦᓕᓚᐅᖅᓯᒪᖕᒪᑦ 

ᓴᓇᒋᐊᖅᑕᐅᕙᓪᓕᐊᔪᖅᓱᓕ  

ᓄᑖᕈᕆᐊᖅᑕᐅᓂᐊᖅᑐᓂ ᐃᓚᖓ. ᑖᓐᓇ ᐊᑎᖓ 

ᐱᑐᖃᐅᒐᓗᐊᖅ ᑐᐊᕕᕐᓇᔪᖕᒪᑦ ᑕᐃᔅᓱᒪᓂ ᑖᓐᓇ 

ᐊᑦᑎᖅᑕᐅᑎᓪᓗᒍ, ᑲᔪᓯᓯᒪᑐᐃᓐᓇᖅᑐᖅ 

ᐸᕐᓇᐅᑎᒧᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ 

ᓴᕕᑲᑖᖅ. 

 

ᓴᕕᖃᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐅᖃᐅᓯᔅᓴᑐᐃᓐᓇᖅ, ᐃᒃᓯᕙᐅᑖᖅ. ᐅᕙᒍᑦ 

ᓯᕗᓂᑦᑎᓐᓃᑦᑐᓂᑐᐊᖅ ᑐᑭᓯᕙᓪᓕᐊᔾᔪᑎᖃᕋᑦᑕ 

ᐊᒻᒪᓗ ᐅᑯᐊ ᖃᐅᔨᓴᖅᑕᐅᖅᑳᖃᑦᑕᕆᐊᓕᐅᒐᓗᐊᖅ 

ᐅᕙᑦᑎᓐᓅᖅᑕᐅᓚᐅᖏᓐᓂᖏᓐᓂ 

ᓇᓗᓇᕐᓂᐊᖏᒻᒪᑕ. ᖃᐅᔨᓴᖅᑕᐅᑦᑎᐊᖃᑦᑕᕐᓗᑎ 

ᐃᓱᒪᓕᐅᓚᐅᓐᖏᓂᑦᑎᓐᓂ. ᖁᔭᓐᓇᒦᒃ.   

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. 

ᐅᖃᐅᓯᒃᓴᑐᐃᓐᓇᐅᑎᓪᓗᒍ ᑖᓐᓇ ᑎᒍᕙᕋ. ᒥᔅᑕ 

ᐊᓇᕕᓗᒃ. 

 

ᐊᓇᕕᓗᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᑖᓐᓇ $548,000 ᐃᒥᕐᒧᑦ ᓴᓗᒻᒪᓴᐃᕕᓕᒻᒧᑦ, 

ᒫᓐᓇᕈᓘᓚᐅᖅᑐᖅ ᑎᖅᑎᑦᑎᒋᐊᖃᕋᑖᔪᒻᒥᒐᑦᑕ.  

ᑖᓐᓇᓕ ᖃᓄᐃᓕᖓᓕᖅᑲ ᐃᒥᕐᒥᒃ ᓴᓗᒻᒪᓴᐃᕕᒃᓴᖅ 

ᖁᕐᓗᖅᑑᒥ? (ᑐᓵᔨᑎᒎᕈᓐᓃᖅᑐᖅ) ᖁᐊᓇᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ 

ᑯᓱᒐᖅ. 

 

ᐊᖓᔪᖅᑳᖅ ᖁᐊᓴ ᑯᓱᒐᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ. ᖁᕐᓗᖅᑑᒧᓂᓛᒃ 

ᐅᖃᕋᑖᖅᑐᕐᖏᓛᖅ? ᒥᔅᑕ ᓰᓕᒧᑦ ᑕᒪᒃᑯᐊ 

ᑭᐅᔭᐅᖁᔭᒃᑲ, ᐊᖅᑯᑎᓕᒋᓗᑎᑦ, ᐃᒃᓯᕙᐅᑖᖅ.   

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᓰᓕ. 

 

ᓰᓕ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑖᖅ. ᑖᓐᓇ 

ᐃᒥᓕᕆᕝᕕᒃ ᖁᓪᓗᖅᑑᑉ ᑰᖓᓃᒻᒪᑦ  

ᐃᒻᒪᒃᑕᐅᕝᕕᒋᕙᑦᑕᖓ. ᐊᐅᓕᕋᐃᒻᒪᑦ 

ᐃᓱᖅᓯᓲᖑᒻᒪᑦ, ᑖᐃᓐᓇ ᑕᕝᕗᖓ 

ᓴᓗᒻᒪᖅᓴᐃᕝᕕᒃᑰᖅᑎᑕᐅᖅᑳᖃᑦᑕᖅᑐᖅ.  

ᑖᓐᓇᓗᑦᑕᐅᖅ ᓴᓂᐅᔾᔭᐃᒃᑯᑎᓂᒃ ᐊᑐᓲᖑᒻᒪᑦ  

ᑭᓯᐊᓂ ᑕᐃᒪᓐᓈᓗᒃ ᐊᐅᓕᖅᑎᓪᓗᒍ ᓄᓇᖓ 

ᐃᓱᖅᑐᐋᓘᑎᓪᓗᒍ ᓴᖐᓗᐊᓕᖃᑦᑕᕐᖓᑦ.   

 

ᑕᐃᒫᒃ ᓄᑖᕈᕆᐊᖅᑕᐅᔭᕆᐊᖃᖅᓯᒪᕗᖅ 

ᓯᐅᕋᕈᔪᓐᓄᑦ ᓯᒥᓐᓂᐅᓴᖃᑦᑕᓂᐊᖏᒻᒪᑦ 

ᓴᓂᐅᔾᔭᐃᒃᑯᑎᖏᑦ. 

ᐃᓱᓐᓂᐋᓗᒋᕙᑦᑕᖓ ᑖᓐᓇ 

ᑲᒪᒋᔭᐅᑦᑎᐊᓐᓂᖅᓴᐅᒐᓱᓐᓂᐊᕐᒪᑦ ᑲᓇᑕᒥ 

ᐃᒥᕋᔅᓴᐅᔪᑦ ᐱᖁᔭᖏᓐᓂᒃ ᒪᓕᒍᓐᓇᖅᓯᖁᓪᓗᒍ.  

 

ᑖᒃᑯᐊ ᐱᔭᕇᖅᑕᐅᒐᓱᐊᕐᓂᖓᓂ ᓱᓕ 

ᑕᐃᒪᐃᖏᓐᓇᖃᑦᑕᑲᐃᓐᓇᖑᓱᖅᑐᑦ ᐊᐅᓕᕋᐃᑉᐸᑦ 

ᐃᓱᖃᑦᑕᕐᓗᓂ, ᑭᓯᐊᓂ ᑲᔪᓰᓐᓇᖁᔭᕗᑦ  

ᐱᓕᕆᐊᕆᓗᑎᒍᑦ ᐱᔭᕇᖅᓯᒪᖏᒻᒪᑦ. ᖁᔭᓐᓇᒦᒃ,  

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅ ᐳᕉᔅᑐ. 

 

ᐳᕉᔅᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐃᒃᓯᕙᐅᑕᖅ ᓂᑯᕕᖁᓕᖅᑕᕋᓗᐊᕋ 

ᐱᕙᓪᓕᐊᓂᕆᓯᒪᔭᑦᑎᓐᓂ ᐅᓂᒃᑳᕐᓂᐊᕐᖓᑦ. 

ᖁᔭᓐᓇᒦᒃ, ᐃᓯᒃᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. 

ᐱᖁᔨᕗᖓᕈᑎᑕᖃᕐᖓᑦ ᐅᓂᒃᑳᖁᔨᓕᖅᑐᖅ 

ᐱᕙᓪᓕᐊᓂᕆᓯᒪᔭᑦᑎᓐᓂ ᐊᐃᕙᐅᑎᔅᓴᐅᓇᓂᓗ. 

ᓈᒻᒪᓴᖅᑐᑦ. ᐊᑭᕋᖅᑐᖅᑐᑦ. ᐱᖁᔨᕗᖔᕈᑎ 

ᑲᔪᓯᔪᖅ. ᓂᑯᕕᓐᓂᐊᓕᖅᑯᖓ 

ᐱᕙᓪᓕᐊᓂᕆᓯᒪᔭᑦᑎᓐᓂ ᐅᓂᒃᑳᕐᓂᐊᕋᒪ 

ᐅᖃᖅᑎᒧᑦ. 

 

ᒥᓂᔅᑕ ᐊᒻᒪ ᐱᓕᕆᔨᑎᑦ ᐊᓂᒍᒪᓕᕈᔅᓯ 

ᐊᓂᒍᓐᓇᓂᐊᖅᑐᓯ.  

 

ᐅᖃᖅᑎ (ᑐᓵᔨᑎᒍᑦ): ᑲᑎᒪᔾᔪᑎᒃᓴᖅ 20. 

ᑲᑎᒪᔨᕋᓛᑦ ᑕᒪᐃᓐᓄᑦ ᐅᓂᒃᑳᖓ. ᒥᔅᑕ ᕼᐃᒃᔅ. 

 

ᑲᑎᒪᔾᔪᑎᒃᓴᖅ 20: ᑲᑎᒪᔨᕋᓛᑦ ᑕᒪᐃᓐᓄᑦ 

ᐅᓂᒃᑳᖓᑦ 

 

ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 

ᑲᑎᒪᔨᕋᓛᖁᑎᑎᑦ ᐃᓱᒪᒃᓴᖅᓯᐅᕈᑎᖃᕋᑖᖅᑯᑦ 

ᒪᓕᒐᒃᓴᖅ 24 ᐊᒻᒪᓗ 25 ᐊᒻᒪᓗ  

ᐅᓂᒃᑳᕈᒪᓕᖅᐳᑦ ᑖᓐᓇ ᒪᓕᒐᒃᓴᖅ 24 

ᐊᑐᐃᓐᓇᐅᓕᖅᑯᑦ ᐱᖓᔪᐊᓐᓂᒃ 

ᐅᖃᓕᒫᖅᑕᐅᓂᕐᒥᒃ, ᒪᓕᓪᓗᒍ 73. ᐅᖃᖅᑎᑦᑎᔩ, 

ᐱᒋᐊᖅᑎᑦᑎᕗᖓ ᑖᓐᓇ ᐅᓂᒃᑳᖅ ᑲᑎᒪᔨᕋᓛᑦ 

ᑕᒪᐃᓐᓄᑦ ᑲᑎᒪᓚᐅᖅᑎᓪᓗᒋᑦ ᐊᖏᖅᑕᐅᖁᓪᓗᒋᑦ. 

ᖁᔭᓐᓇᒦᒃ.   

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᕼᐃᒃᔅ. 

ᐊᐃᑉᐱᖅᑕᐅᕙ? ᒥᔅ ᓇᑲᓱᒃ.  

 

ᑲᑎᒪᔾᔪᒃᓴᖅ 21. ᐱᖓᔪᐊᓐᓂᒃ ᐅᖃᓕᒫᖅᑕᐅᓂᖏᑦ 

ᒪᓕᒐᒃᓴᐃᑦ, ᐃᓕᑕᕆᓪᓗᒍ ᒥᓂᔅᑕ  

ᑮᓇᐅᔭᓕᐅᕆᓂᕐᒥᒃ, ᒥᓂᔅᑕ ᑯᓱᒐᖅ. 

 

ᑲᑎᒪᔾᔪᑎᒃᓴᖅ 21: ᐱᖓᔪᐊᓐᓂᒃ 

ᐅᖃᓕᒫᖅᑕᐅᓂᖏᑦ ᒪᓕᒐᒃᓴᐃᑦ 

 

ᒪᓕᒐᒃᓴᖅ 24 - ᑮᓇᐅᔭᐃᑦ ᐊᑐᖅᑐᒃᓴᑦ 

ᐃᓚᒋᐊᕈᑎᖏᓐᓄᑦ (ᐊᐅᓚᔾᔪᑏᑦ 

ᐋᖅᑭᐅᒪᐃᓐᓇᕈᑏᓪᓗ) ᒪᓕᒐᖅ, ᓈᓴᐅᑎᖓ 

1, 2023-2024 - ᐱᖓᔪᐊᓐᓂᒃ 

ᐅᖃᓕᒫᖅᑕᐅᓂᖓ 

 

ᐊᖓᔪᖅᑳᖅ ᖁᐊᓴ ᑯᓱᒐᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐅᖃᖅᑏ. ᐱᒋᐊᖅᑎᑦᑎᕗᖓ,  

ᐊᐃᑉᐱᖅᑕᐅᓪᓗᓂ ᒪᓕᒐᓕᐅᖅᑎᒧᑦ ᖁᑦᑎᒃᑐᒧᑦ, 

ᒪᓕᒐᒃᓴᖅ 24, ᑮᓇᐅᔭᑦ ᐃᓚᒋᐊᕈᑏᑦ 

(ᐊᐅᓚᔾᔪᑎᓄᑦ ᐋᖅᑭᐅᒪᐃᓐᓇᕈᑎᓄᓪᓗ) ᒪᓕᒐᖅ, 

ᓇᓴᐅᑎᓕᖓ 1, 2023-24, ᐅᖃᓕᒫᖅᑕᐅᖁᓪᓗᒍ 

ᐱᖓᔪᐊᓐᓂᒃ. ᖁᔭᓐᓇᒦᒃ, ᐅᖃᖅᑎᑦᑎᔩ. 

 

ᐅᖃᖅᑎ. (ᑐᓵᔨᑎᒍᑦ): ᐱᒋᐊᖅᑎᑕᐅᔪᖅ ᓈᒻᒪᒻᒪᑦ. 

 

ᐃᓚᖏᑦ ᒪᓕᒐᓕᐅᖅᑏᑦ: ᓂᕈᐊᖅ. 

 

ᐅᖃᖅᑎ (ᑐᓵᔨᑎᒍᑦ): ᓈᒻᒪᔅᓴᖅᑐᑦ. ᐊᑭᕋᖅᑐᖅᑐᑦ. 

ᐱᒋᐊᖅᑎᑕᐅᔪᖅ ᑲᔪᓯᕗᖅ ᐊᒻᒪ ᒪᓕᒐᒃᓴᖅ 24 

ᐊᖏᖅᑕᐅᔪᓐᓇᖅᓯᕗᖅ.  

 

ᑲᑎᒪᔾᔪᑎᒃᓴᖅ 22. ᑲᑎᒪᔾᔪᑎᒃᓴᐃᑦ. ᒥᔅ ᐅᐃᕗ.  

 

ᑲᑎᒪᔾᔪᑎᒃᓴᖅ 22: ᑲᑎᒪᔾᔪᑎᒃᓴᐃᑦ 

 

ᑎᑎᕋᖅᑎ (ᐅᐃᕗ)(ᑐᓵᔨᑎᒍᑦ): ᑲᑎᒪᔾᔪᑎᒃᓴᐃᑦ, 

ᒪᐃ 30, 2023-ᒧᑦ:  

 

1. ᑐᒃᓯᐊᕐᓂᖅ 

2. ᐊᖓᔪᖅᑳᑦ ᐅᖃᐅᓯᖏᑦ 

3. ᒪᓕᒐᓕᐅᖅᑏᑦ ᐅᖃᐅᓯᖏᑦ 

4. ᑭᐅᔾᔪᑎᑦ ᐅᖃᐅᓯᒃᑯᑦ ᐊᐱᖅᑯᑎᓄᑦ 



ᓇᒡᒐᔾᔭᐅ, ᒪᐃ 29, 2023 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

5. ᐃᓕᑕᖅᓯᓂᖅ ᐳᓛᖅᑎᓂᑦ 

6. ᐅᖃᐅᓯᒃᑯᑦ ᐊᐱᖅᑯᑎᑦ 

7. ᑎᑎᖅᑲᒃᑯᑦ ᐊᐱᖅᑯᑎᑦ 

8. ᑭᐅᔾᔪᑎᑦ ᑎᑎᖅᑲᒃᑯᑦ ᐊᐱᖅᑯᑎᓄᑦ 

9. ᑭᐅᔾᔪᑎᑦ ᒪᑐᐃᕈᑎᒧᑦ 

10. ᐊᑎᓕᐅᕈᑕᐅᓯᒪᔪᑦ 

11. ᑭᐅᔾᔪᑎᑦ ᐊᑎᓕᐅᕈᑕᐅᓯᒪᔪᓄᑦ 

12. ᑲᑎᒪᔨᕋᓛᑦ ᑲᑎᒪᔨᕋᓛᖑᑲᐃᓐᓇᖅᑐᓪᓗ 

ᒪᓕᒐᒃᓴᓂᑦ ᐊᓯᖏᓐᓂᓪᓗ ᐅᓂᒃᑳᖏᑦ 

13. ᑎᑎᖅᑲᓂᑦ ᓴᖅᑭᑎᕆᓂᖅ 

14. ᖃᐅᔨᒃᑲᐃᒍᑎᑦ ᐱᒋᐊᖅᑎᑕᒃᓴᓂᑦ 

15. ᖃᐅᔨᒃᑲᐃᒍᑎᑦ ᐱᒋᐊᖅᑎᑕᒃᓴᓂᑦ 

ᒪᓕᒐᒃᓴᐃᑦ ᐅᖃᓕᒫᕐᓂᒃᓴᒥᒃ 

ᓯᕗᓪᓕᖅᐹᖓᓐᓂᒃ 

16. ᐱᒋᐊᖅᑎᑕᐃᑦ 

17. ᓯᕗᓪᓕᖅᐹᒥᒃ ᐅᖃᓕᒫᕐᓂᖅ ᒪᓕᒐᒃᓴᓂᑦ 

18. ᐊᐃᑉᐹᓂᒃ ᐅᖃᓕᒫᕐᓂᖅ ᒪᓕᒐᒃᓴᓂᑦ 

19. ᑲᑎᒪᔨᕋᓛᑦ ᑕᒪᐃᓐᓄᑦ ᒪᓕᒐᒃᓴᓄᑦ 

ᐊᓯᖏᓐᓂᓪᓗ ᐃᓱᒪᖅᓴᖅᓯᐅᕐᓂᖏᑦ 

• ᒪᓕᒐᒃᓴᖅ 25 

20. ᑲᑎᒪᔨᕋᓛᑦ ᑕᒪᐃᓐᓄᑦ ᐅᓂᒃᑳᖓᑦ 

21. ᐱᖓᔪᐊᓐᓂᒃ ᐅᖃᓕᒫᕐᓂᖅ ᒪᓕᒐᒃᓴᓂᑦ 

22. ᑲᑎᒪᔾᔪᑎᒃᓴᐃᑦ 

 

>>ᐸᑦᑕᑐᖅᑐᑦ 

 

ᐅᖃᖅᑎ (ᑐᓵᔨᑎᒍᑦ): ᑖᓐᓇ ᐃᒡᓗ ᒪᑐᕗᖅ 

ᐊᐃᑉᐱᕈᕋᓱᓐᓂᖓᓂ ᒪᐃ 30, 1:30-ᑉᐸᑦ 

ᐅᓐᓄᓴᒃᑯᑦ. 

  

ᐃᖅᓱᖅᑏ.  

 

>>ᑲᑎᒪᓂᖅ ᓄᖅᑲᖅᑐᖅ 17:54ᒧᐊᖅᑎᓪᓗᒍ



 

 

 


